
BDU ـ نوُن عوٍمومي ديلچيليك كافئدراسي‌نين تاريخيندن بحث ائدن بوُ كيتاب كافئدرانين موٍدوٍري، اَمكدار علم خاديمي، آذربايجان MEA ـ نين موٍخبير عوٍضووٍ، فيلوْلوگييا علملر دوْكتورو، پروْفسور نيظامي قوُلو اوْغلو جعفراوْووُن تشبّوٍثوٍ ايله چاپ ائديلير. 

اثر ديليميز و ميلّتيميز حاقّيندا حقيقتي دئدييينه گوًره قيرميزي تئرّوْرون قوُرباني اوْلموش ديليچيلريميزين عزيز خاطيره‌سينه حصر ائديلير. 

گوًزه‌ل تشبّوٍث
قارشيمدا بير كيتاب وار، اوْخشاري اوْلمايان بير كيتاب! اوْنا گوًره بئله دئييرم كي، موًوضو اعتيباريله تزه‌دير. كيتاب BDU ـ نوُن عوٍمومي ديلچيليك كافئدراسي‌نين تاريخينه حصر ائديلميشدير. هله هئچ بير عالي مكتبين هئچ بير كافئدراسي‌نين تاريخينه بئله گئنيش ميقياسلي اثر حصر ائديلمه‌ميشدير. BDU ـ نوُن عوٍمومي ديلچيليك كافئدراسي‌نين گنج موٍدوٍري، MEA ـ نين موٍخبير عوٍضووٍ، امك‌دار علم خاديمي، فيلوْلوگييا علملري دوْكتورو، پروْفسور نيظامي جعفراوْووُن تشبّوٍثوٍ ايله يازيلان بوُ اثرين موٍلّيفي كافئدرانين تاريخيني دانيشگاهين و اوْنون فيلوْلوگييا فاكوُلته‌سينين تاريخي ايله وحدتده گوًتوٍرموٍشدوٍر. دانيشگاهي‌ميزين تاريخينه عايد چوْخلو اثرلر يازيلميشدير. آمّا ايندييه‌دك يازيلان اثرلرين 90 فايزيندن چوْخوُندا BDU ـ نوُن ياراديلماسي و اينكيشافيني بوْلشئويكلرين خيدمتي كيمي تقديم ائديرلر. بوُ اثرده ايسه موٍلّيف اوْبژئكتيو، قرضسيز موًوقع توُتموشدور.

اثر بير نئچه حيصّه‌دن عيبارتدير. 

گيريش عوضي ـ بوُرادا عوٍمومييّتله تحصيل، خالقيميزين علم و معاريفه گوٍجلوٍ مئيلي، دانيشگاهين آچيلماسي مسأله‌لري شرح ائديلير. 

فيلوْلوگييا فاكوُلته‌سي ـ بوُرادا دانيشگاهي اَن بوًيوٍك فاكوُلته‌لريندن بيري اوْلان فيلوْلوگييا فاكوُلته‌سينين تاريخي و اوْنون دئكانلاري حاقّيندا معلومات وئريلير. 

عوٍمومي ديلچيليك كافئدراسي حاقّينداكي حيصّه اوًزوٍ ده بير نئچه بوْلمه‌دن عيبارتدير: كافئدرانين اوًزوٍ، كافئدرانين درسلري، كافئدرانين درسليكلري، كافئدرانين موٍدوٍرلري و كافئدرانين يئتيرمه‌لري. موٍلّيف كافئدرانين درسليكلريني گئنيش شرح ائتمه‌دييي كيمي (بوُنا ائحتيياج يوْخ ايدي)، كافئدرانين علمي فعالييّتي سوْنرالار داوام ائتميش، حيات و ياراديجيليغي هامييا معلوُم اوْلان موٍدوٍرلري حاقّيندا دا قيسا و ييغجام معلومات وئرمكله كيفايت‌لنير. بيز بوُنو نوْرمال ساييريق. كيتابدا ماراقلي جهت بوُدور كي، واختيله كافئدرانين موٍدوٍري و يا يئتيرمه‌سي اوْلان سوْنرادان علمي‌ميزه قارشي يوًنلديلن سوْيقيريمي‌نين قوُرباني اوْلان بير نئچه عاليم حاقّيندا DTK آرشيوينده ساخلانان جينايت ايشلري اساسيندا دقيق معلومات وئريلير. قئيد ائديم كي، بوُراداكي معلوماتلارين چوْخو علمي ايجتيماعييّته ايلك دفه‌دير چاتديريلير. عوٍمومي دلچيليك كافئدراسي‌نين فعالييّتي جيلد ـ جيلد كيتابا سيغيشماز. آمّا موٍلّيف حاقلي اوْلاراق اَن ماراقلي موْمئنتلره توْخوُنموشدور. بوُنلارين سيراسيندا كافئدرانين يئتيرمه‌لريندن يالنيز علملر دوْكتوْروُلاريني تقديم ائتمه‌سيني نظرده توُتورام. تكميل‌لشمه و ايختيصاصارتيرما مسأله‌لري، باشقا رئسپوُبليكالاردان و اوًز رئسپوُبليكاميزدان اوْلان يوٍزلرله آدامين ناميزدليك و دوْكتورلوُق ايشلرينين بوُرادا ناظيرلانماسي، آپاريجي موٍسيسه كيمي بوُ كافئدرانين گوًردوٍيوٍ ايشلر و س. بير نئچه كيتابا سيغماز. موٍلّيفين بوُ مسأله‌لري گئنيش شرح ائتمه‌مه‌سيني ده نوْرمال سايماق اوْلار.

موٍلّيفين اوًزوٍ ده BDU ـ نوُن مضموُنو كيمي فيلوْلوگييا علمينه بوُرادا يييه‌لنميش، اوًز ناميزدليك ايشيني بوُ كافئدرادا حاضيرلاميشدير. اوْنا گوًره ده موٍلّيفين اوًزوٍ حاقّيندا بير نئچه كلمه معلومات وئرمه‌يي لازيم بيليريك. 

عاديل محمّد اوْغلو بابايئف 1938 ـ جي ايلده اوْردوُباد رايوْنونون ديرنيس كنديدنده آنادان اوْلموشدور. 46 ـ 1945 ـ جي درس ايلينده ديرنيس كند اوْرتا مكتبي‌نين بيرينجي صينفينه گئدرك، 1956 ـ جي ايلده همين اوْرتا مكتبي بيتيرميشدير. 1956 ـ جي ايلين دئكابر اييندا باكي شهرينه كوًچموش، 1957 ـ جي ايلده آذربايجان دوًولت دانيشگاهي‌نين فيلوْلوگييا فاكوٍلته‌سينه داخيل اوْلموش، 1962 ـ جي ايلده همين فاكوٍلته‌ني فرقله‌نمهديپلوْمو ايله بيتيرميشدير. طلبه‌ليك ايللرينده طلبه علمي جمعييّتي‌نين خطّي ايله عوٍمومي ديلچيليك كافئدراسي اوٍزره معروُضه‌لر ائتميش و مختار موٍعلّيمين ديقّتيني جلب ائتميشدير. دانيشگاهين سوْن كوُرسوندا اوْخوياندا اوًز آرزوُسو ايله هم ديلچيليك‌دن، هم ده ادبييّات‌شوٍناسليقدان ديپلوْم ايشي موٍدافيعه ائتميش و هر ايكي فندن دوًولت ايمتاحاني وئرميشدير. 1962 ـ جي ايلدن بوُ گوٍنه قدر اوًز طالعيني APXDİ (ايندي آذربايجان ديللر دانيشگاهي‌دير) ايله باغلاميش، بوُرادا لابوْرانتليقدان كافئدرا موٍدوٍري، پروْفسورلوغا قدر اوُزون و زحمت يوٍكلوٍ بير يوْل كئچميشدير. 1969 ـ جو ايلده «آذربايجان ديلچيليك علمينين اينكيشافيندا پروْف. ب. و. چوْبانزاده‌نين روْلو» موًوضوسوندا دوْكتورلوق ديسّئرتاسياسي موٍدافيعه ائتميشدير. 1997ـ جي ايلدن آذربايجان ديلچيلييي كافئدراسي‌نين موٍدوٍري و پروْفسوروُدور. اوْ، محصولدار ديلچيلريميزدندير. اوْنون عوٍمومي ديلچيلييه و آذربايجان ديلچيلي‌يينه عايد چوْخ‌سايلي مقاله‌لري، عالي مكتبلر اوٍچوٍن اوٍچ درسلييي، اوٍچ درس وساييطي، ايكي موْنوْقرافيياسي واردير. اوْنلارين اَن موٍهوٍملريندن: «ديلچيلييه گيريش» (2000، عالي مكتبلرين روُس بوًلمه‌لري اوٍچوٍن درسليك)، «آذربايجان ديلي» (2000، آ. ابراهيم‌اوْو ايله بيرليكده، عالي مكتبلرين توٍركيّه‌لي طلبه‌لري اوٍچوٍن درسليك)، «آذربايجان ديلچيلييي‌نين تاريخي» (1996، عالي مكتبلر اوٍچوٍن درس وساييطي)، «آذربايجان ديلي» (1999، توٍركيّه‌لي طلبه‌لر اوٍچوٍن درس وساييطي)، «آذربايجان ديلي‌نين فوُنكسيوْنال اوُسلوبلاري» (2001، عالي مكتبلر اوٍچوٍن درس وساييطي). 1997ـ جي ايلده «بكير چوْبانزاده» آدلي موْنوْقرافيياسي چاپدان چيخميشدير. ادبييّات‌شوٍناس عاليم كيمي 1992ـ جي ايلده كريم رئسپوُبليكاسي‌نين مدنييّت فوْندوُنون ب. چوْبانزاده آدينا موٍكافاتينا لاييق گوًروٍلموٍشدوٍر، اوْ، بوُ موٍكافاتي آلان ايلك عاليمدير. 

آ. بابايئف بديعي ياراديجيليقلا دا مشغوُل اوْلور. اوْنون چوْخلو حئكايه و شعرلري چاپ ائديلميش، درسليك‌لره سالينميش، ايكي پيئسي دوًولت تلويزياسيندا گوًستريلميش، بير منظوُم پيئسي كيتابچا حاليندا چاپ اوْلونموشدور. اوْ، رئسپوُبليكاميزين علمي ـ ايجتيماعي حياتيندا دا فعال ايشتيراك ائدير. رئسپوُبليكا پيرزئدئنتي‌نين صدرلييي ايله فعالييّت گوًسترن دوًولت ديل كوْميسياسي‌نين و بير سيرا علمي  قوُروملارين عوٍضووٍدوٍر. 

كيتاب و اوْنون موٍلّيفي حاقّيندا كيچيك معلوُماتي بيتيرَرك بير داها دئمك ايسته‌ييرم كي، بوُ عصرين يازيلماسي گوًزل تشبّوٍث‌دوٍر. بوُندان چوْخلاري فايدالانا بيله‌جكدير. اثرده اوْلان چاتيشمازليغي ايسه موٍلّيف گلن نشرده ايصلاح ائده بيلر. 

پروْف اَ. اَ. رجبلي

دوٍشمنلريميز قوْرخوري هوُشيارليغيميزدان.

(م. ح. شهريار)

گيريش مين‌ايلليك تاريخه ماليك اوْلان آذربايجان ديلچيلييي xx عصرده سوًزوٍن اصل معناسيندا بير علمي كيمي فوْرمالاشميش، دوٍنيا ميقياسينا چيخميشدير. آذربايجان ديلچيلييي توٍرك فوْلوْگييانين قاباقجيل ساحه‌لريندن بيري كيمي كئچميش سوْوئت مكانيندا، هابئله دوٍنيا ديلچيلييي‌نده اوًزوٍنه لاييقلي يئر توُتموشدور. آذربايجان ديلچيلييي‌نين اينكيشاف ائديب اوًز سرحدلريني گئنيشلنديرَرك دوٍنيا ميقياسينا چيخماسيندا بوُ ساحه ايله مشغوُل اوْلان بير چوْخ قوُرومون بوًيوٍك خيدمتيني اينكار ائتمك اوْلماز. بئله كي، آذربايجان EA ديلچيليك اَنستيتوُسوُ، عالي مكتبلرده فعالييّت گوًسترن موٍوافيق كافئدرالار ديلچيلييي‌ميزين اينكيشافيندا چوْخ بوًيوٍك ايشلر گوًرموٍشلر. آمّا تاريخيليك، محصولدارليق و س. پيريزماسيندان ياناشديقدا باكي دوًولت دانيشگاهي‌نين عوٍمومي ديلچيليك كافئدراسي ايله موٍقاييسه ائديله بيله‌جك ـ بوْي اوًلچوٍشه بيله‌جك موٍسيسه تاپماق چتيندير. آذربايجاندا ايلك ديلچيليك اوْجاغي اوْلاراق بوُكافئدرا 83 ايلدير كي فعالييّت گوًسترير. بوُ ايللر عرضينده 10 مينلرله موٍتخصّيص ديلچليك علمي‌نين سيرّلرينه بوُ كافئدرادا يييه‌لنميش، علملر دوْكتوْرو، علملر ناميزدي، ماژيستر، عالي تحصيللي ديلچي و ديپلمه كيمي حياتا وثيقه آلميشدير.

بوُ كافئدرانين طالعيني بوٍتوًولوٍكده خالقيميزين، عالي تحصيل سيستئمي‌ميزين و دانيشگاهين تاريخيندن تجريد آپاريجي كافئدرالاريندان بيري كيمي عوٍمومي ديلچيليك كافئدراسي‌نين گوٍزگوٍسوٍدوٍر. منيم اوٍچوٍن ده دوْغما اوْلان بوُ كافئدرانين تاريخيني يازماق حاقّيندا همين كافئدرانين موٍدوٍري، فيلوْلوگييا علملري دوْكتورو، پروْفسور، آدي آرتيق چوْخدان دوْغما ديياردان اوُزاقلاردا تانينان عاليم نيظامي جعفراوْووُن تكليفيني بوًيوٍك ممنوُنييّتله قبوُل ائتديم. نيظامي موٍعلّيم هر شئيده تشبّوٍث‌كار اوْلدوُغو كيمي، بوُ ايشده ده اوًنجوٍل اوْلدو. هله هئچ بير عالي مكتبين، هئچي بير كافئدراسي‌نين تاريخي يازيلماميشدير. سوًزسوٍز قبوُل ائتمك لازيمدير كي، 83 ايلليك بير تاريخه ماليك اوْلان موٍسيسه‌نين تاريخيني يازماق اوْ قدر ده آسان دئييل. آذربايجان ديلچيلييي‌نين دوٍنيا ديلچيلييينه اينتئقراسيا يوْلو محض بوُ كافئدرادان كئچميشدير. بوُنا گوًره ده بوُ كافئدرا حاقّيندا اوًزوٍنه‌لاييق سامباللي سوًز دئمك چوْخ چتيندير. كافئدرانين كئچيدييي يوْلو آذربايجان علمي، مدنييّتي، معاريف‌چيليك تاريخي و س. آنلاييشلاريندان تجريد ائتمك اوْلماز. بوُنا گوًره ده بوُ حاقدا حوًرمتلي اوًخوُجونون ديقتيني كيچيك تاريخي ائكسكوُرسييايا چكمك ايسته‌رديك. 

غرب ديلچيليك مكتبلريندن فرقلي اوْلاراق، شرقده، اوْ جوٍمله‌دن آذربايجاندا ديلچيليك گوًروٍشلري، عادتاﱠ، شعرله ايفاده ائديلميشدير. اوْرتا عصر آذربايجان موٍتفكّيرلري سوًز، كلام ـ گئنيش معنادا ديل، اوْنون فلسفي پروْبلئملري حاقّيندا اوًز فيكيرلريني پوْئتيك ديلله ايفاده ائتميشلر. نيظامي‌نين، نسيمي‌نين، فوٍضوُلي‌نين و اوْنلارلا داهي موٍتفكّيريميزين ديل حاقّيندا قييمتلي فيكيرلري واردير كي، بيز بوُنلاري آذربايجان ديلچيليك علمينين ايلكين قايناقلاري كيمي قبوُل ائديريك. چوٍنكي بوُرادا ديلين ماهييّتي، جمعييّت حياتينداكي روْلو و س. جهتلر چوْخ دوٍزگوٍن موًوقعدن قييمتلنديريلير. بوُنو خوٍصوصي قئيد ائتمك يئرينه دوٍشر كي، IX – XV عصرلرده آذربايجاندا آرتيق ديلچيليك كوْنسئپ‌سياسي يارانماقدا ايدي. بئله كي، شرقين اَن بوًيوٍك ديلچيلري سيراسيندا آذربايجان عاليملري ده وار ايدي [424، 1]. 

عرب ديلچيليييني اينكيشاف ائتديرن آذربايجانلي عاليملر سيراسيندا محمّد بين زئيد اَل بردعي (X عصر)؛ اَبوُ زكرييّا يحيي' ايبن علي ايبن موٍحمّد اَش ـ شئيباني اَل خطيب ـ اَت ـ تبريزي، اَل حوٍوئيّي حاصير بين احمد بين بكر اَبو اَل ـ قاسين اَن ـ محوي (1113 ـ 1073)؛ اَت تيفليسي اَبوُ اَل ـ فضل هوٍبئيش ايبن ابراهيم؛ علي ايبن حسگوئيح ايبن ابراهيم، عبدوٍالحسن ماراغايي؛ اَز ـ زنجاني ايز اَد ـ دين اَبوُ اَج ـ فدايل اَبو اَل ـ واهاب ـ بين ابراهيم اَبوُ معالي اَل ـ حضرَدجي (XII عصر)؛ هوٍسامه‌دّين عبوٍالثمين اوْغلو حسن ـ تخلوٍصوٍ هوُسام، لقبي موٍظفّر (XIII عصر)؛ شيهاب‌الدّين اَبوُ عبداللـه محمّد ايبن احمد ايبن خليل ذوٍلفوُنون شافيي خوْيلو (1293 ـ 1128)؛ محمّدعلي قاراداغي؛ تبريزلي اميرجان محمّد؛ ابراهيم شبوُستري گوُرهانه‌الدّين (هر اوٍچوٍ XVI عصر)؛ موًمين موْللا محمّد ـ فتوُللا ايبن ناجي كازيم (XVIII عصر) [50 ـ 46، 3]. 

بوُرادا علاوه ائتسك كس، XII عصرده فارس ـ ايران ديلچيلييي‌نين اساسيني دا آذربايجان عاليملري قوْيموش و بوُُ بيرينجي‌لييي 300 ايل الدن وئرمه‌ميشلر [4]، معلوُم اوْلار كي، آذربايجاندا ديلچيليك كوْنسئپ‌سياسي مين ايلليك تاريخه ماليكدير. آذربايجاندا تكجه ديلچيليك دئييل، باشقا علملرين تاريخي ده قديمدير. آذربايجانين عاليم و موٍتفكّيرلري تكجه بوُ و يا ديگر علمين اساسلاريني اوًيرنمكله كيفايت‌لنمه‌ميش، علمي معاريفدن فرقلنديره بيلميش و بئله حئساب ائتميشلر كي، معاريفه سوًيكنمه‌يَن علم اينسانلارا فايدا وئرمَز. باشقا سوًزله، اينسان‌پرورليك، معاريف، مدنييّت و س. كئيفييّتلردن اوُزاق اوْلان آدامين علمي اينسانلارا تهلوٍكه گتيره بيلر. بوُ حاقدا داهي فوٍضوُلي‌نين بير قيطعه‌سيني يادا سالماق يئرينه دوٍشردي: 

ائي موٍعلّيم، آلتي ـ تزويريدير اَشراره علم، 

قيلما اَهلي ـ مكره، تعليمي ـ معاريف زينهار!

حيله اوٍچوٍن علم تحصيلين قيلان موٍفسيدلره، 

قتلي ـ عام اوٍچوٍن وئرَر جلّاده تيغي ـ آبيدار. 

هر نه تزوير ائتسه اهل ـ جهل اوْنا اوْلماز ثبات، 

مكري ـ اهلي ـ علمدير، اصلي ـ فسادي ـ روُزيگار. [375 ـ 5]

خالقيميز بوٍتوٍن عصرلرده علمله مشغوُل اوْلموش، معاريف و مدنييّتي يوٍكسك قييمت‌لنديرميشدير. XIX عصرده  معاريف‌چيليك ايديعاليقدان چيخيب بير حركاتا چئوريلنده آذربايجان خالقينين بوًيوٍك اوْغوللاري م. ف. آخوُندزاده، س. اَ. شيرواني، ح. ب. زردآبي، ن. ب. وزريراوْو، ج. ممّدقوُلوزاده، اوٍ. حاجي‌بَي‌اوْو، ن. نريمان‌اوْو، م. اَ. صابير، اَ. حاق‌وئردي‌يئف، س. م. قني‌زاده و اوْنلارلا باشقالاري آذربايجان خالقينين دوٍنيانين مدني خالقلاري سيراسيندا اوًزوٍنه لاييقلي يئر توُتماسي اوٍچوٍن علم و تحصيل پروْبلئميني اوًن پلانا چكميشلر. 
XIX عصرين اوّللريندن باشلاياراق چار روُسياسي آذربايجان ديلينده مكتبلر آچيلماسينا خوٍصوصي اهمييّت وئرمه‌يه باشلاميشدي. چوٍنكي «گوٍلوٍستان» (1813) و «توٍركمن‌چاي» (1828) موٍقاويله‌لريندن سوْنرا آذربايجانا ماراغي داها دا آرتميش روُيا بوُراني ايداره ائتمك ايشينده بير چوْخ چتينليكلرله راستلاشيردي. [100، 6] بوُ چتينليك‌لردن اَن موٍهوٍموٍ چار مأموُرلارينين يئرلي ديلي بيلمه‌مه‌لري ايدي. ديگر طرفدن آذربايجاندا گئنيش شكيلده ياييلميش فارس ديلي‌نين، قيسماﱠ ده ايران تأثيري‌نين قارشيسيني آلماق لازيم گليردي. چوٍنكي اوْ زامان بوٍتوٍن ايجارت سازيشلري و بوُنلارا دايير رسمي سندلر، مكتوُبلاشما و س. ايشلر فارس ديلينده آپاريليردي. چار حوًكومتي يئرلي اهلي آراسيندا ايران نوٍفوُذونو آزالتماق و فارس ديلينده آپاريلان يازيشمانين قارشيسيني آلماق مقصديله يئرلي ديله و اوْنون اوًيرنيلمه‌سينه خوٍصوصي اهمييّت وئريردي. [59، 7] بوُنا گوًره ده قافقازيانين بوًيوٍك شهرلرينده آذربايجان ـ توٍرك ديليني اوًيره‌نن مكتبلر آچيلير. تيفليسه‌ده گيمنازيا، گنجه‌ده قضا مكتبي، ايكي ايل سوْنرا 1832 ـ جي ايلده باكيدا، شوُشادا، نوُخادا، شاماخيدا، ناخچيواندا و س. بوًيوٍك شهرلرده قضا مكتبلري آچيلدي. [100، 6] 

روُسيانين اوًزوٍنده بئله توٍرك ديلي‌نين اوًيرنيلمه‌سينه جيدّي فيكير وئريلير ـ بوُ ديل موْسكوا، سانكت ـ پئتئربئُرق، قازان، خاركوْو و س. كيمي ايري شهرلرده اوًيرنيليردي. 

بوٍتوٍن قافقازيادا اوْلدوغو كيمي، آذربايجاندا دا عالي مكتب ايديعاسي گوٍجلنه‌رك گوٍنده‌ليك قايغييا چئوريلميشدي. آمّا چار حوًكوُمتي دانيشگاه آچماق قرارينا گلميشدي. آمّا تيفليسده قافقازيا حوًكومتي‌نين اوْ واخت‌كي معاريف ناظيري فتحعلي خان خوْيسكي دانيشگاهي‌نين باكيدا اوْلماسينا چاليشيردي. و. اي. رازوُم‌اوْوسكي‌نين يازديغينا گوًره، اوْ، دانيشگاه تشكيل ائتمك اوٍزره حوًكومت كوْميسياسي‌نين تكليفيني اوْخويوب دئميشدي: «نييه تيفليسده؟ تيفليسده پوْلي تئكنيكوُم وار، ايندي ده دانيشگاه. بلكه دانيشگاهي باكيدا آچماق داها يئرينه دوٍشردي». [8]

زاقافقازيا ـ تيفليس دانيشگاهي تشكيل ائديلير، آمّا بوُنون عوًمروٍ آز اوْلور. 

آذربايجان دئموْكراتيك رئسپوُبليكاسي فعالييّته باشلاديغي گوٍندن اوْنون رهبرلري دوًولت دانيشگاهي ياراتماق حاقّيندا دوٍشوٍنمه‌يه باشلاديلار. «اصلينده آذربايجاندا عالي مكتب تشكيل ائتمك ايديعاسي چوْخ گوٍجلوٍ ايدي و اوْنون كوًكلري XIX عصرع گئديب چيخيردي». [43، 9]

باكي دوًولت داروٍلفوٍنوٍنوٍن تأسيسي «كيتابي»نين ترتيب‌چيسي صفر ابراهيم‌اوْووُن گوًستردييي كيمي، «بوُ ايديعا ADR پارلامئنتي‌نين 17 اييوُن 1919 ـ جي ايل ايجلاسيندان باشلانميش، 29 سئنتابر 1919 ـ جوُ ايل ايجلاسيندا بيتميشدير». [18، 10]

سوْروُشولا بيلر كي، مقصد دانيشگاهين تكجه بير كافئدراسي‌نين تاريخيني يازماقديرسا، دانيشگاهين اوًز تاريخي حاقّيندا و بوُنا قدركي موًوضوُيا توْخونماغا ائحتيياج وارمي؟ بوُ سوُألا جاواب وئرمك اوْلار. 

1) كافئدرانين طالعيني ـ تاريخيني خالقميرين معاريف‌چيليك ايديعاسي تاريخيندن تجريد ائتمك اوْلماز. 

2) باكي دوًولت دانيشگاهي حاقّيندا يازيلان بير چوْخ اثرلرده زامانين (سوْوئت قوُرولوشونون) طلبينه گوًره فاكتلار و شرحلر باشقا ايستيقامتده آپاريلميشدير. بيزيم مقصديميز ايسه اصل ميلّي موًوقعدن چيخيش ائتمكدير. بئله يازيلارا بير نئچه ميثال گوًسترَرك.   
a) آذربايجان سوْوئت ائنسكيٌلوْپئدياسيندا آذربايجان دوًولت دانيشگاهي اينقيلابي قوٍوّه‌لرين، بوْلشئويكلرين آدي باغلانير، آز قالا لئنين ايقدامي  ايله آچيلماسي ايدّيعا ائديلير. [140، 11] 

b)  گوًركملي عاليم پروْفسور م. وكيل‌اوْو 1967 ـ جي ايلده ADU ـ نوُن علمي اثرلرينده «آذربايجاندا دانيشگاه تحصيلي تاريخيندن. 1930 ـ 1919» آدلي سامباللي و دَيرلي بير مقاله چاپ ائتديرميشدير. بوُرادا دا موٍلّيف زامانين طلبينه گوًره «دانيشگاهين ياراديلماسي تشبّوٍسوٍنوٍن رهبر و آپاريجي قوٍوّه‌سي سوْسيال ـ دئموْكراتييانين و موٍطرقّي فيكيرلي ضيياليلارين» [16، 12] اوْلدوُغونو قئيد ائتميشدير. 
c) ADU حاقّيندا اَن سامباللي اثري پروْفسور آ. آتكيشي‌يئف يازميشدير. چوْخ درين مضموُنلو بوًيوٍك آختاريشلار محصوُلو اوْلان بوُ ايري حجملي اثرده ده تأسّوٍف كي، كوْموُنيست پارتيياسي‌نين، م. س. قوْرباچ‌اوْووُن ايستيقامتي اوًزوٍنوٍ حيسّ ائتديرير. (آمّا بوُ آسلان موٍعلّيمين چوْخ گرگين اَمه‌يي‌نين بهره‌سي اوْلان فوُندامئنتال اثري‌نين دَيرينه خَلل گتيرمه‌مه‌ليدير). 
بيزيم ايسه مقصديميز آذربايجان دوًولت دانيشگاه و اوْنون آيري ـ آيري فاكوٍلته و قوُروملاري حاقّيندا دوٍزگون، قرضسيز معلوُمات وئرمكدير. معلوُمدور كي، باكي دوًولت دانيشگاهي‌نين تشكيلي حاقّيندا آذربايجان دئموْكراتيك رئسپوُبليكاسي پارلامئنتي‌نين 21 آوقوُست ايجلاسيندا اَن گئنيش موٍذاكيره ائديلميشدير. يعني بوُ ايجلاسدا دانيشگاه ياراتماغين هرطرفلي موٍذاكيره‌سي اوْلموشدور. بوُنا گوًره ده همين مسأله‌يه دايير پارلامئنت ايجلاسي‌نين پروْتوْكوْلوُنو گئنيش وئرمه‌يي لازيم بيليريك. 

آذربايجان دئموْكراتيك جوٍمهورييّتي‌نين پارلامئنتي‌نين 18 آوقوُست 1919ـ جي ايل تاريخلي 66ـ جي ايجلاسي‌نين 4ـجوٍ مسأله‌سي آذربايجان داروٍلفوٍنوُنون تشكيل ائديلمه‌سي حاقّيندا ايدي. ايجلاسدا عوٍمومييّتله 17 مسأله موٍذاكيره ائديلميشدي. 

صدرليك ائدن حسن‌بَي آغايئف: نوًوبتي مسأله آذربايجان داروٍلفوٍنوُنون حاقّيندا لايحه‌يي ـ قانوُنييّه. 

ماحموُد مصطفي (يئريندن) ـ موٍساييده وئرينيز. 

صدر ـ نه خوٍصوصدا؟ 

مصطفي ـ داروٍلفوٍنون خوٍصوٍصوُندا. 

صدر ـ سوًز مصطفي ماحموُداوْووُندور. 

مصطفي ماحموُداوْووُندور. من تكليف ائديرم كي، داروٍلفوٍنوُن مسأله‌سي قالسين گلن ايجلاسا. 

صدر ـ تكليفه اعتيراض يوْخدور، قبوُل اوْلونور. 

بئله‌ليكله، تكليفين لئهينه 21، علئيهينه 15، سس‌وئرمه‌ين 9. اكثرييّتين رأيي ايله داروٍلفوٍنون مسأله‌سي قالير گلن دفه‌يه. 

25 آوقوُست 1919ـ جو ايلده پارلامئنتين 68ـ جي ايجلاسيندا بيرينجي اوْلاراق آذربايجان داروٍلفوٍنوُن تشكيلي حاقّيندا مسأله موٍذاكيره ائديلير. (معروُضه‌چي حاجيٌنسكي)

مئهدي بَي حاجيٌنسكي ـ باكيدا داروٍلفوٍنون اوْلماسي موٍمكوٍن‌دوٍرموٍ، يا يوْخ؟ حوًكوُمت بَيان‌نامه‌سينده دئيير كي، موٍمكوٍن‌دوٍر. چوٍنكي پروْفسورلار گلمك ايسته‌ييرلر، مكاندا وار كوْممئرچئسكي مكتب، بيري ده بيرينجي ائدادي مكتبي، قالدي طيبّ شوًعبه‌سي اوٍچوٍن آلت موٍمكوٍن‌دوٍرموٍ؟ اوْ دا موٍمكوٍن‌دوٍر. چوٍنكي ميخايل‌اوْوسكي و نئفت شوُراسي‌نين اوًيله آلتلري وار كي، اوْرادان طيبّه لازيم اوْلان شئيلري اَله گتيرمك اوْلار. ايندي، ايجازه وئرينيز حوًكوُمتين بوُ بارَده بَيان‌نامه‌سيني سيزه اوْخوُيوم. (اوْخوُيور). 

صدر ـ قارا بَي قارابَي‌لي. 

قارا بَي قارابَي‌لي ـ حَضارات، بوُ مسأله‌نين نه قدر موٍهوٍم اولدوغو معلوُمدور. بير آيدان فاضلعه‌دير، بوُ خوٍصوصدا چوْخ ـ چوْخ دانيشيق اوْلدو. نتيجه‌ده هر كس اعتيراف ائدير كي، داروٍلفوٍنون لازيمدير. فقط ناسيل آچيلاجاق، كيملر اوْخوُياجاق، ناسيل قانوُنلار، قايدالار اوْلاجاق، اوْنلار بيزجه معلوُم دئييل. 

بيزيم هئچ بير شئيدن معلوُماتيميز يوْخدور، كيملر آچير، كيملر اوْخوُيوجاق، ناسيل و نه كيمي شراييطله اوْلاجاق. بوُ خوٍصوص داروٍلفوٍنون آچماق دا آسان بير شئي دئييلدير. بير ايكي پروْفسور ايله ايشي بيتيرمك و داروٍلفوٍنون ياپيٌيوْر دئمك دوْغرو اوْلماز. داروٍلفوٍنون آچماق اوٍچوٍن هانكي بينا اينتيخاب ائديلير و واريدات و مصاريفات ناسيل اوْلاجاق، نَردن تأمين ائديله‌جك. بوُنلار هَپ بيزيم مجهوُلوموزدور. بيزجه مجهوُل قالان بوُ مسأله‌ني كئچمك دوْغرو دئييلدير. بيز داروٍلفوٍنونون آچيلماسي علئيهينه دئييليك. يالنيز، ناسيل بير داروٍلفوٍنون آچيلاجاق بيلميريك. 

صدر ـ سيز دانيشماق ايسته‌ييرسيز؟ بوُيورونوز. سوًز ممّد امين رسوُلزاده‌نيندير. 

ممّد امين («موٍساوات») ـ بوُرادا دانيشگاه مسأله‌سينده گرگ بيزيم افكاري ـ عوٍمومييّه‌ميز، گرك پارلامان محفيللرينده آيري ـ آيري فراكسييالاردا موٍختليف رنگ آلميش و باشقا ـ باشقا نوًقطئيي ـ نظرلرله بوُ مسأله‌يه ياناشيرلار. هر شئيدن اوّل بيز هاميميز بوُنو اعتيراف ائديريك كي، آذربايجان داخيلينده عوٍلوم، فينوُنا آشينا موٍتخصّيص آداملار علي‌العوٍموم مملكت عوٍرفانيني يوٍكسلتمك اوٍچوٍن داروٍلفوٍنون بيناسي لازيمدير. دئييرلر كي، اساس اعتيباريله دانيشگاه آچيلماسي علئيهينه دئييليك. فقط دوْغرودان دا علئيهينه‌ديرلر. مسأله موٍبين شكيلده‌دير. ايندي گوًرك بوُ دانيشگاه تأسيسي لازيمدير، لازيم دئييلدير... بيزده موٍتفنّين، موٍتخصّيص علمي نوًقطه‌لره عاليم آداملار عوٍلما يوْخدور. بوُ جوٍر آداملارين يوْخلوغو هر جهتدن تأثيريني گوًسترير. اوْنا گوًره بير آن اوّل عوٍلما، موٍتفنّين، اوُصولا آشينا آداملاري يئتيشديرمك حوًكومت و مملكت وظيفه‌سيدير. البتّه، ياخشي اوْلاردي بوُ فنّ اوْجاغي، بوُ علم معبدي اوًز ليسانيميزدا اوْلا ايدي و اوْراداكي پوْفسور و موٍدَرّيس توٍركجه تربييه وئره‌يديلر. مَعَ‌تأسّوٍف فعلاﱠ بوُنو تطبيق ائتمك بوًيله بير فنّ اوْجاغي آچماق ايمكاني بيزده هله‌ليك يوْخدور. باشقا مملكتلرده اوْلدوغو كيمي هئچ زامان علمين، فنّين باشقا ديللرده ايللرله اوْلسا دا ائحتيياجي لوٍزومسوز اوْلدوغونو تجروٍبه گوًسترميشدير. مادام كي، بيز هاميميز بير نوًقطئيي ـ نظرده‌ييك كي، عوٍلوم، فينوُن بيزه لازيمدير. اعتيراف ائتمه‌ليييك كي، داروٍلفوٍنون دا بيزه لازيمدير. باشقا بير ليسانا موٍراجيعت ائديركن بوُ خوٍصوصدا نه اوٍچوٍن روُس ليسانا ايلتيظام ائديلير و بوُنا ايمكان وئريلير. بوُ نه اوٍچوٍن بئله ـ جوابي آشيكاردير. بوُ اوًيله بير مسأله دئييل كي، اوْنو حلّ ائتمك اوْلماسين. ايلك دَفه ايچيميزده بير چوْخ تدريسه حاضيرلانميش طلبه‌لر واردير كي، يالنيز روُسجا تدريس ائتمه‌يه درسلري و ايمكانلاري واردير. بيناعن ـ ايلئيه آوروْپا مملكتلريندن باشقا بيري‌نين ليسانيندا موٍمكوٍن اوْلسا ايدي، اوْ ليساندا گوًتوٍرَرديك. بوُ اوْلماياجاقدير، چوٍنكوٍ طلبه‌لريميز روُس مكتبلرينده روُسجا درس آلميشلار. بوُ نوًقطئيي ـ نظردن بير دلالت وار. عوٍلوم و فينوُنون داروٍلفوٍنوندا روُسجا تدريس ائديلمه‌سينه گلديكده البتّه، بيزه سوًيله‌يه بيلرلر كي، واختاكي داروٍلفوٍنون ميلّي اوْلماياجاق، اوْرادا كئچيريلن درسلر توٍركجه اوْلماياجاق، بوُ سوُرعتده طلبه‌لريميزي خاريجي مملكتلره گوًندريب، بوُ سوُرعتده تحصيل ائتمه‌لري موٍمكوٍندوٍر. بوُ دوْغرودور. فقط نظرده توُتماليدير كي، مملكتي‌ميزين علم و فنّه اوْلان ائحتياجي‌نين بوُ يوْل ايله تأميني موٍمكوٍن دئييلدير. البّته، بيز داها ايختيصاصلي و بيليكلي آداملار يئتيشديرمك اوٍچوٍن آوروْپايا طلبه‌لر گوًندره‌جه‌ييك. فقط عيني زاماندا مملكت داخيلينده بير فنّ و علم اوْجاغي ووٍجوُدا گتيره‌جه‌ييك. چوٍنكوٍ، داروٍلفوٍنون يالنيز طلبه‌لر حاضير ائتمه‌يير. بوُنونلا برابر علم و فنّه آشينا آداملارين و اَرباب ايختيصاصين بير مجموُعي اوْلاجاق كي، بير طرفدن تعليم ائتمكله ديگر طرفدن مملكتي اوًيرَنير، اوْنون احوال و خوٍصوصييّاتيني تحليل و تدقيق ائدير. بير نوًقطئيي نظردن داروٍلفوٍنون آذربايجانا خاريجدن بير چوْخ عاليملر و پروْفسورلار جلب ائده‌جكدير. اوْنلاردان هئچ بير سوُرعتله قوْرخوب ائحتياط ائتمك لازيم گلمز كي، گوُيا اوْ عاليملر و پروْفسورلار بوُرادا بير روُس مدنييّتي‌نين اوْجاغي اوْلوب قالاجاق دا، طلبه‌لر روُسلاشاجاقدير... لاكين امين اوْلسونلار كي، مادام كي، حوًكومت بيزيم اليميزده داروٍلفوٍنونا دعوت ائتديييميز آداملار اوٍزرينه حاكيم اوْلاجاق و مادّي جهت اليميزده اوْلدوغوندان مَواجيب انديشه هئچ بير شئي تصوّوٍر ائتمه‌مه‌ليدير. اوْنلارين دفه‌لرله روُس علمي، روُس مدنييّتي دئيه تكرار ائتمه‌لري افكاري ـ عوٍمومييّه‌ني قوْرخودانماز. چوٍنكوٍ هر كس بيلير كي، روُس و يا باشقا ميلّت مدنييّتي يوْخدور. عوٍلوم و فينوُن بي‌طرفدير. دوٍنيادا روُس علمي دئييل، بئين‌الميلل بير علم وار. مشهوُر روُس موٍستشريقلري هرگاه بوُرايا جلب ائتمه‌يه موٍوفّق اوْلارساق و طبيعي‌دير كي، اوْلاجاغيق دا، چوٍنكوٍ بير پروْفسور تهديدي آلتيندا وطني روُسيادا آكوْپلار ايچريسينده چاليشماقدانسا آذربايجاندا اوْتوروب كندي افكاريني يوٍروٍتمك، علي‌الخوٍصوص كي، اوْنلاري مادّي جهتدن ده تأمين ائده‌سينير، اوْنلار بوُرا گلر و امين اوْلونوز كي، خيانت ده ائتمزلر. سيز بوُنا كمالي ـ ايطمينان ايله الينيزي اوٍره‌يينيزه قوْيوب سس وئره بيلرسينيز. (آلقيش). 

صدر ـ عبداللـه بَي اَفندي‌يئف. 

عبداللـه بَي افندي‌يئف ـ داروٍلفوٍنونون آچيلماسي مسأله‌سي «احرار» فيرقه‌سينده ايكي جريانا سبب اوْلدو. بير نئچه‌سي علئيهينده، بير نئچه‌سي لئيهينده. هر ايكي طرفين گتيردييي موادلاري موٍلاحيظه ائدنده، موٍقاييسه ائدنده آشكار اوْلور كي، علئيهينه اوْلانلارين فيكري بير قدر دوْغرودور و عقله باتير. نظرييّه‌لردن بحث ائتمك ايسته‌ميرم، بير نئچه‌سيني گوًسترمك ايسته‌ييرم كي، اوْ دا بوُ درجه‌ده‌دير. ملزوُمونوزدور كي، بوٍدجه گئت ـ گئده آرتير، جماعتين بوْينونا آغير گلير، اَيي بير يوٍك توُتولور. اگر داروٍلفوٍنون بوٍدجه‌سيني ده علاوه ائدَرسك بوٍسبوٍتوٍن آرتاجاقدير. و، بوٍدجه چوْخالاجاقدير. 

سوًز يوْخ كي، داروٍلفوٍنون گوٍشادي سوًزوٍ مئيدانا گلديكده، دئميريك كي، اوّليمجي گوٍندن توٍرك ديلينده اوْلاجاق. بوُ موٍمكوٍن اوْلان شئي دئييلدير. بيزيم حاضيرليغيميز روُس داروٍلفوٍنوندا اوْخوماق اوٍچوٍندوٍر. ايسته‌سك ده اوْ قدر قوٍوّه و پروْفسور تاپماريق كي، اوًز ديليميزده علم و فوٍنوٍن كئچك... اوْنا گوًره ده لازيمدير كي، داروٍلفوٍنونا اوًيله موٍعلّيملر دعوت ائدك كي، توٍرك ديليني ياخشي بيلسين. توٍرك ادبييّاتينا دارا اوْلسون. بوًيله پروْفسورو چوْخ آراماليدير. هر شوًعبه‌ده نئجه كي، قئيد اوْلونوبدور، توٍرك ديلي مجبوُري اوْلسون. بير مجبوُري دئمكله اوْلماز. گرك بوُنون پروْقرامي اوْلسون. بير شخص كي، داروٍلفوٍنون ايجمال ائتدي، ائدادي ده تدريس ائدنده داروٍلفوٍنوندان اوًزوٍله گتيردييي علملري لازيمدير كي، گوًزل، ادبي توٍرك ديلينده تدريسه موٍقتدير اوْلسون، ايصلاحاتي ـ فنّييه‌يه آشينا اوْلسون. 

صدر ـ آغامالي‌اوْغلو صمدآغا. 

صمدآغا ـ دئمه‌لي، دانيشگاه علئيهينه دانيشان يوْخدور. هامي بوُنو دئيير كي، دانيشگاه لازيمدير. چوٍنكوٍ ميلّتي ايره‌لي سالار. آمّا بعضي ناطيقلر دئييرلر كي، هله واختي گلمه‌ييب، هله گرك گوًزله‌يه‌ك. ايش بوُرادادير كي اوْ دا دانيشگاه قانوُنونودور، بيزيم پارلامانا گليب چيخميشدير. لاكين اوْنو دا ساخلاماق ايسته‌ييرلر. «آيدا ايلده بير ناماز، اوْنو دا شئيطان قوْيماز». مندن قاباق اوْلان ناطيق بوٍتوٍن لاييقييله و موًحكم دليللرله ثوٍبوت ائتدي كي، بيزه دانيشگاه آچماق گركدير؛ هم ده زاماني گليبدير. اوْنا گوًره اوْ دليللري تكرار ائتمه‌مك اوٍچوٍن بير نئچه باشقا سوًز دانيشماق ايسته‌ييرم. 

اوّلجه من ايسته‌ييرم كي، قاباق كئشيش حاقّيندا دانيشام و اوْنا بير نئچه جاواب. آمّا مندن اوّل وانسئويچ دانيشدي و لازيمي جاواب وئردي. اوْ كيشي بوُرا چيخميشديكي دانيشگاهينان خالقي قوْرخوتسون. اوْ ائله بيليردي كي، آذربايجان ميلّتي اوْنا ياخين دوُرماز. اوْندا كئشيش دئيير كي، چوْخ ياخشي اوْلدو كي، دانيشگاه آچيلير، اوًزوٍ ده روُس ديلينده. اوْ ائله بيلير كي، اوْنون مملكتينده اوْلموش روُس «ساموْدئرژاويا»سي بوُ مملكتينده ديريله‌جك. بوًيله چيخير كي، روُس پروْفسورلاري علمي قوْيوب، روُس پادشاهيندان، ساموْدئرژاوياسيندان، پاووْسلاوياسيندان اوًيرده‌جكلر. اوْ كئشيشين عادتي وار. من ايسته‌ييرم اوْنون خاصييّتيني سيزه دئييم. 

صدر (ساخلاياراق) ـ ريجا ائديرم شخصييّتدن بحث ائتمه‌يه‌سينيز. 

صمدآغا ـ اوْندا اوُزون دانيشماق اوْلمايير...

سوْنرا بير واجيب مسأله وار، دئييرلر كي، توٍركوٍن اوًيله قوٍوّه‌تلي ديلي يوْخدور كي، اوْنون داروٍلفوٍنونو اوْلسون. اوّلجه ديلي قوٍوّه‌تلنديريب، سوْنرا داروٍلفوٍنونو آچماق لازيمدير. داروٍلفوٍنون اوْلماسا ديل ده قوٍوّه‌تلنمه‌يه‌جكدير. داروٍلفوٍنون اوْلان يئرده ديل ده بوًيوٍيوٍر. اينانديريرام كي، رئووْليوُسييادان اوّل ديل بيلمه‌يه‌نلر شيمدي ياواش ـ ياواش مجبوُر اوْلوب ديل اوًيره‌نيب ، اوًز كوًچوٍنوٍ سوُدان چيخارير. خوٍلاصه، بيزيم فراكسيياميز اوْ فيكيرده‌دير كي، گرك داروٍلفوٍنون آچيلسين، بوُنون واختي، مقامي گلميشدير و گوٍمان ائدير كي، پارلامان دا بوُنا ضيدّ گئتمز. (آلقيش). 

معاريف ناظيري قاپلان‌اوْو ـ مسأله‌نين تصوّوٍر ائديلمه‌سينه خيدمت ائده‌جك بير چوْخ دليللر سوًيله‌نيلدي. بوُ فيكيرلره من بير شئي علاوه ائتمه‌يه‌جه‌يه‌م. سوًيله‌نمه‌سي واجيب ائديلن شئيلري ممّد امين بَيله وانسئويچ جنابلاري سوًيله‌ديلر. چوٍنكوٍ مسدله‌دن سوُيي‌تهفيم اوْلاجاغيني گوًروٍر و بوُندان قوْرخورام. اَوَت، اساس اعتيباريله هر كس داروٍلفوٍنون آچيلماسينا اعتيراض ائتمه‌يير. بيليرسينيز كي، هر مدني ميلّت و قوًوم داروٍلفوٍنون حاقّينداكي فداكارليقدان چكينمز. بوُ موٍهوٍم و موٍقدّس وظيفه‌ني شايان چوْخ شراييط تحتينده قبوُل و ايفا ائدير. و يئنه مملكتيميز داخيلينده آچيلاجاق اوْلان داروٍلفوٍنون موًوجودييّه‌تيله بيز وطنيميزي داها باشقا بير سوُرعتده آوروْپايا قارشي گوًستره‌جك و ياشاماغا لاييق بير ميلّت اوْلدوغوموزو دا سوُرعتله اَدا و ايثبات ائده‌جه‌ييك. 

صدر ـ تكليف اوْلونور كي، لاييحه‌نين مادّه ـ مادّه موٍذاكيره‌سي گلن شوُرايا قالسين. چوٍنكوٍ معلوُمات حاصيل اوْلسون. بوُنو سسه قوْيورام. كيم بوُنون طرفداري ايسه اَليني قالديرسينو اكثرييّت اَصوات ايله قبوُل اوْلونور. 15 دقيقه تنفّوٍس اعلان ائديرم. [13]

بوُ ايجلاسدا دا قطعي قرار قبوُل اوْلونمادي. 

موٍذاكيره‌نين گئديشينده «روُس سلاوييانچي» يوْلا چيخدي و اوْنون يالنيز روُس دانيشگاهي اولا بيله‌جه‌ييني سوًيله‌دي. بوُنا گوًره ده س. آغامالي اوْغلو اوْنو شئيطان آدلانديردي. پارلامئنتين بوُ ايجلاسي داروٍلفوٍنون ياراديلماسيندا دوًنوٍش اوْلدو. چوٍنكي بوُ ايجلاسدا داروٍلفوٍنون مسأله‌سي پرينسيپجه حلّ ائديلميش اوْلدو. پارلامئنتين 25 آوقوُست تاريخلي 68ـ جي ايجلاسيندا دانيشگاه مسأله‌سي  يئني‌دن قوْيولموشدو. بوُرادا دا داروٍلفوٍنونون قانوُن لاييحه‌سينين مادّه‌لري اوْخوندو. مادّه‌لري مئهدي بَي حاجينسكي اوْخويوردو. بوُرادا توٍرك ديلي مسأله‌سي اطرافيندا دا موٍباحيثه اوْلدو. اوْرادا بئله فيكيرلر سسلندي: 

كيتاب ـ 2ـ جي مادّه‌ني اوْخويور.

كيچيك‌خان‌اوْو ـ 2ـ جي مادّه‌نين 2ـ جي قئيديني بيز بوُ جوٍر تكليف ائديريك: «توٍرك ديلي هامي شوًعبه‌لرده مجبوُري اوْلماقلا برابر عوٍمومي شوًعبه‌لرده اوًيله بير سوُرعتده تدريس ائديلمه‌ليدير كي، هر باره‌ده اَدادي مكتبين توٍرك پروْقرامينا موٍوافيق گلسين». 

صدر (روُسجا) ـ كيم بوُنون باره‌سينده، تكليف باره‌سينده دانيشماق ايستر. بوُنا اعتيراض يوْخدور. 

ممّد امين (يئريندن) ـ موٍساييده وئرينيز. 

صدر ـ بوُيورونوز. 

ممّدامين ـ طبيعي بيليرينيز، بوُ «احرار» فراكسياسي طرفيندن ائديلن آرزوُ مطلوُب بير آرزوُدور. بوٍتوٍن فاكوٍلته‌لرده توٍركجه آلينماسي قئيد اوْلوندوغو زامان بوُ آرزوُ ظنّ ائديرم عيني مقصوُددير. بوُ علاوه ائديلميش آرزوُنو پارلامان بير آرزوُ اوْلاراق قبوُل ائده بيلر. فقط عيني مادّه كيمي قانوُنا غئيري موٍعيّن قوْيماق موٍمكوٍن دئييلدير. قانوُندا يازيلان مادّه‌لر يازيليب. اوْ درجه‌ده موٍقتدير موٍعلّيم اوْلسون كي، اوْخوُدوقلاريني توٍركجه دئيه بيلير. 

نهايت، پارلامئنتين 29 سئنتيابر 1919ـ جوُ ايل تاريخلي 79ـ جوُ ايجلاسيندا داروٍلفوٍنون آچيلماسي ايله باغلي بوٍتوٍن مسأله‌لر حلّ ائديلميش اوْلدو. ايجلاسين سوْنوندا گوًركملي معاريف خاديمي سوُلطان مجيد قني‌زاده‌نين نوًوبه‌دن‌كنارا بَياناتي دا تصديق ائديلدي: 

سوُلطان مجيد قني‌زاده ـ داروٍلفوٍنون لاييحه‌سيني قوُرتارديق. بوُ گوٍن نيظام‌نامه‌سي ده اوْخونوب تصديق اوْلوندو. بوُ گوٍندن داروٍلفوٍنونا ايقدام اوْلوناجاق. آنجاق بوُنو بيلمك لازيمدير كي، هر مكتب، داروٍلفوٍنون و عالي مكتبين اوًزوٍنوٍن خوٍصوصي گرك تعميراتي اوْلسون. آشكار شئيدير كي، تعميرات اوْلماسا روًونقلي اوْلمازو تازه بينا قوْيدوغوموز داروٍلفوٍنون ايكي بوًيوٍك مكتبده، كوْممئرچئسكي و ژيمنازييادا اوْلاجاقدير. آشكار شئيدير كي، داروٍلفوٍنون تعميري خوٍصوصوندا گرك لازيم اوْلان فيكري ائدك، تااينكي اوْ داروٍلفوٍنون موٍمكوٍن اوْلان قدر عمله گلسين، روًونقلي و عظمتلي اوْلسون. آنجاق بوُنو دئمك ايسته‌رم كي، هرچندي لازيم اوْلان قدر نقلييّه بوُراخيليبسا دا تعميرات خوٍصوصوندا سوًز يوْخدور. گوٍمان ائديرم پارلامان عوٍضولري عرض ائده‌جه‌ييمي اوُنوتماميش اوْلسونلار. كئچميش مارت آييندا بير حاديثه اوْلدو. اوْ حاديثه‌دن بير نئچه گوٍن قاباق ميلّي شوُرانين ايختيياريندا اوْلان عسگرلر لنكراندا ايديلر. مشهوُر حاجي زئنه‌العابدين تاغي‌يئفين اوًولادي محمّد ده اوْرادا ايدي. اوْرادا بير فاجيعه اوْلدو. محمّد فوًت اوْلدو. اوْنون جنازه‌سي بوُرا گتيريليب دفن ائديلديكده، نئچه مين آدام موٍشاييعت ائديردي. اوْ واخت حاجي جنابلاري آداملارين حوٍضوروندا اوُجا سسله دئدي: حضارات! من حاضيرلاشيرديم كي، اوْغلوما توْي ائديم. لاكين قوْضا بئله گتيردي كي، اوْغلوم اليمدن گئتدي. اوْنا گوًره من اوْغلومون ياديگاري اوْلاراق، ميلّتين خئيري اوٍچوٍن، گله‌جكده بير داروٍلفوٍنون تأسيس اوْلونسون. اوْنون تأسيسيندن اوًتري ده اوًز پاساژيمي داروٍلفوٍنونا بخش ائديرم.  حاجي جنابلاري بوُ سوًزوٍ بير نئچه مين آدامين يانيندا دئييبدير. اوْ مسأله بوُ چاغاجان قاليبدير. ايندي اوًزوٍموٍز جوٍمهوُرييّت اوْلدوق و اوًزوٍموٍزوٍن داروٍلفوٍنونو اوْلدوغو اوٍچوٍن لازيم گلير كي، حاجينين اوًزوٍ وعد ائتدييي تعميراتي بوُ داروٍلفوٍنونون ايختيارينا آلاق. بوُنو موٍختصارجه عرض ائتديكده بوُنا ايقدام ائتمه‌ليدير. ايندي تكليفيم بوُدور كي، بوُ گوٍن بير كوْميسيوْن حاجي ايله بوُ مسأله‌ني قوُرتارسين، تااينكي هامان پاساژ داروٍلفوٍنون تصروٍفوٍنه وئريلسين. 

رَييس ـ ايجلاس قاپانير. 

ايجلاس ساعات 3 تامامدا قاپانير. [14]

آذربايجان دوًولت دانيشگاهي‌نين پروْفسور ـ  موٍعلّيم هئيأتي حاقّيندا حوًكومت خوٍصوصي قايغي گوًستريردي. اوْنلارين وظيفه معاشلاري آشاغيداكي كيمي ايدي: 

پروْفسور ـ40 مين مانات 

موٍعلّيم ـ30 مين مانات 

آسيسسئنت ـ25 مين مانات 

ديل اوٍزره موٍحاضيره اوْخويانلار ـ 18 مين مانات. 

پروْفسورون درسي هفته‌ده 6 ساعاتدان چوْخ اوْلماماليدير. 

تاريخي ـ فيلوْلوگييا فاكوٍلته‌سينده سئمينارا رهبرليك موٍحاضيره‌يه برابر توُتولور. (آذربايجان. اينق. كوْميت. قراري)

بوُندان علاوه پروْفسور ـ موٍعلّيم هئيأتينه عاييد 

چوًرك ـ 60 فوُنت 

اَت ـ 15 ف

كارتوْف ـ 30 ف 

چوُغوندور ـ 7 ف 

پاميدوْر ـ 7 ف 

سوْغان ـ 2 ف 

بوُغدا اوُنو ـ 2 ف

يارما ـ 15 ف 

دوُز ـ 2 ف 

ايستي‌اوْت ـ 2 زوْد 

پيي ـ 5 ف 

سيركه ـ 1 بوُتولكا 

چاي ـ 1 قوُتو 

قند ـ 4 ف 

كاكائو و يا كوْفئ ـ 3 ف 

چاخير ـ 2 بوُتيلكا 

كوْنياك ـ 1 بوُتيكا 

توٍتوٍن ـ 1 ف 

سپيكا ـ 6 قوُتو 

صابوُن ـ 2 فوُنت         [15] وئريليردي. 

دانيشگاهين آچيلماسي گوٍنوٍن اَن واجيب پروْبلئمي ايدي. بوُ، حوًكومت رهبرليييني، ضييالي لاري دوٍشوٍندوٍرن، خالقيميز اوٍچوٍن طالع‌يوٍكلوٍ پروبلئمه چئوريلميشدي. كادر مسأله‌سي اساس پروبلئم ايدي. هله بير نئچه آي اوّل پارلامئنتين سئسّياسيندا درسلرين توٍرك ديلينده كئچيريله بيلمه‌يه‌جه‌ييني خوٍصوصي قئيد ائديرديلر. ضيياليلاري‌نين 9 اييوُل 1919ـ جو ايل تاريخده كئچيريلن ييغينجاغي‌نين قراريندا دا بوُ حاقدا ناراحاتليق ايفاده ائديلميشدي. اوْرادا دئييليردي: 

«آذربايجانين پايتاختيندا نظرده توُتولان داروٍلفوٍنون آچيليشي علئيهينه آشاغيداكي موٍلاحيظه‌لره گوًره اعتيراض ائديلسين: اوّلا، روُس ديلينده داروٍلفوٍنون، موٍطلق سوُرعتده اوًزفعالييّت مركزينه چئوريله‌جكدير و آچيليشيندان سوْنرا درحال اوًزوٍنوٍن مختارييّتينه اساسلاناراق كيٌريمدا اوْلدوغو كيمي اَليني «واحيد روُسيا» ياراتماق ايسته‌يَنلره اوُزاداجاقدير. اوْنا گوًره ده چكيلن بوًيوٍك خرجلر آذربايان گنجلرينه ضرردن باشقا بير شئي وئرمه‌يه‌جكدير. ايكينجي‌سي، ـ روُس ديلينده داروٍلفوٍنون آچيلسا ميلّي‌لشميش اوْرتا مكتبلر طبيعي اوْلاراق قاپانار» [16]

توٍرك فئدراليستلري‌نين دئموْكراتيك پارتيياسي اوْلان «موٍساوات»ين 1917ـ جي ايل 26 اوْكتبردا كئچيريلن بيرينجي قوُرولتايينٌدا 76 مادّه‌دن عيبارت قبوُل اوْلونموش پروْقرامين 73، 72ـ جوٍ مادّه‌سينده دئييليردي: 72ـ اوْرتا مكتبلرده توٍرك و روُس ديللري‌نين اوًيرنيلمه‌سي مجبوُري‌دير. 73ـ عالي مكتبلرده تدريس توٍرك ديلينده آپاريلير. [81، 17]

دانيشگاهين آچيلماسي حاقّيندا پارلامئنتين سوْن ايجلاسيندا حوًكومت آديندان چيخيش ائدن معاريف ناظيري ر. قاپلان‌اوْو دئميشدي: «حقيقي چاره تئز بير زاماندا زنگين آوروْپا ديللريندن بيريسينده بير داروٍلفوٍنون آچماقدير. ياشاديغيميز شرايط آلتيندا بوُ ديل ايسه بيزيم اوٍچوٍن روُس ديليدير. بئله داروٍلفوٍنونون علئيهدارلاري نه دئيه‌جكلرسه دئسينلر، موٍعيّن دايره‌لر نه كيمي گيزلي اوٍميدلر بَسله‌يه‌جكلرسه بَسله‌سينلر، هئچ شوٍبهه‌سيزدير كي، نهايت النهايه اوْ داروٍلفوٍنون آذربايجان دوًولتينه و تو‌ٍرك مدنييّتينه خيدمت ائده‌جكدير». [18]

نهايت، باكيدا داروٍلفوٍنون تأسيس ائديلمه‌سي حاقّيندا  1  سئنتيابر 1919ـ جوُ ايل تاريخلي پارلامئنت ايجلاسيندا قرار قبوُل ائديلير. قراردا دئيليردي: دوًرد فاكوٍلته‌دن عيبارت باكي شهرينده دوًولتي ـ داروٍلفوٍنون تأسيس ائديلير. شرق شوًعبه‌سيله برابر تاريخي و ليساناﱠ فاكوٍلته‌سي، رياضييّات فاكوٍلته‌سي (فيزيك و ماتئماتيك)،حوٍقوق فاكوٍلته‌سي و طيبّ فاكوٍلته‌سي. 

بوٍتوٍن فاكوٍلته‌لرده توٍرك ديلي‌نين اوْخونماسي مجبوُريدير. [19]

دانيشگاه حاقّيندا گئنيش معلوُمات وئرمه‌يه ائحتياج يوْخدور. چوٍنكي پروْف. آ. م. آتاكيشي‌يئف‌ين «آذربايجان دوًولت دانيشگاهي‌نين تاريخي» آدلي كيتابيندا محض بوُ باره‌ده چوْخ گئنيش معلوُمات وئريلميشدير. 

ايلك واختلار دانيشگاه‌دا درس دئيه‌ن پروْفسورلارين (12 نفر) بيري ده توٍرك دئييلدي. دانيشگاه حاقّيندا قيسا معلوُمات وئرمه‌يي لازيم بيليريك. اوّلجه  بوُرادا 4 فاكوٍلته وار ايدي. 1929ـ جي ايلده فَهله فاكوٍلته‌سي آچيلدي. بوُنون آردينجا 1922ـ جي ايلده شرق‌سوٍناسليق فاكوٍلته‌سي ياراديلدي. 1923ـ جوٍ ايلده تاريخ ـ فيلوْلوگييا فاكوٍلته‌سي  İEF ـ يه چئوريلدي. سوْنرا بوُ فاكوٍلته اوًزوٍنده فيزيكا و رياضييّاتي دا بيرلشديرن پئداقوْژي فاكوٍلته‌يه چئوريلدي (1924ـ جوٍ ايلده). 1922ـ جي ايل 6 دئكابر تاريخلي قراري ايله آذربايجان خالق معاريف كوْميسّارليغي دانيشگاهي آذربايجان دوًولت دانيشگاهي آدلانديردي. ايكي ايل سوْنرا 1924ـ جوٍ ايلده يانوارين 23ـ ده اوْنا لئني‌نين آدي وئريلدي. 1926ـ جي ايلده آذربايجان دوًولت دانيشگاهي‌نين ايلك آذربايجانلي رئكتوْرو (ت. شاهبازي) تعيين ائديلدي. (سوْنرادان اوْنو ميلّتچي دامغاسي ايله دامغالاييب گوٍللَه‌يه‌جكلر.) 1939ـ جوُ ايلده واختيله آذربايجان خالقينا، اوْنون ميلّي مدنييّتينه، اَراضي بوٍتوًولوٍيوٍنه دوٍشمن كسيلن س. م. كيراوْووُن آدي دانيشگاهه وئريلدي. 

آذربايجان خالقي اوًز دوًولت موٍستَقيلّييّني قازانديقدان سوْنرا خالقين گئنيش كوٍتله‌لري‌نين گوًزوٍنوٍن قارشيسيندان بوْلشئويزم ـ كوْمموُنيزم ايدئوْلوژياسي پرده‌سي گوًتوٍروٍلدوٍ. خالق كيمين كيم اوْلدوُغونو گوًردوٍ. اوْنا گوًره ده خالقيميزين دوٍشمنلريندن بيري كيمي س. م. كيراوْووُن آديني دانيشگاهين آديندان سيليب آتدي. 2000ـ جي ايلدن دانيشگاهين ايلك آدي ـ باكي دوًولت دانيشگاهي آدي برپا ائديلدي. رئسپوُبليكادا بوُ عالي مكتبين گوًردوٍيو ايشلري قييمت‌لنديرمك اوٍچوٍن نئچه جيلد كيتاب يازيلا بيلر. 

باكي دوًولت دانيشگاهي آذربايجان خالقي‌نين ميلّي ايفتيخاري و ثروتيدير (ح. علي‌يئف). دانيشگاه رئسپوُبليكاميزين بوٍتوٍن عالي مكتبلري‌نين فلاقماني‌دير. 

آذربايجاندا، دانيشگاهين ايلك رئكتوْرو و. اي. راضوُم‌اوْوسكي‌نين قئيد ائتدييي كيمي، ـ آوروْپا و آسيانين قوْووُشوغوندا يئني مشعل ياندي. ايلك ايللر بوُرادا تحصيل روُس ديلينده ايدي. دانيشگاه آچيلديقدان جمعي بير نئچه آي سوْنرا آذربايجان بوْلشئويك رژيمي‌نين تأثيري آلتيندا دوٍشدوٍ. ايشقال اوْلونموش بير اوًلكه‌نين عالي مكتبي كيمي دانيشگاه ميلّته، اوْنون آماليندا خيدمت ائده بيلمه‌دي. بوْلشئويكلر پارتياسي و اوْنون نوٍماينده‌لري آذربايجان خالقي‌نين حسرتله گوًزله‌دييي، اوْنون قاباقجيل ضيياليلاري‌نين بوًيوٍك زحمتي حئسابينا يارانان دانيشگاه كوْممونيست ايدئوْلوْژياسيني تبليغ ائدن بير قوُروما چئوريلدي. «دانيشگاه‌دا تحصيل توٍركجه اوْلاجاق» تئزيسي كنارا قوْيولدو. ايره‌ليده گوًره‌جه‌ييميز كيمي، حتّي' فيلوْلوگييا فاكوٍلته‌سينده روُس ديلينه آيريلان ساعاتلارين ميقداري توٍرك ديليندن چوْخ ايدي. بوُ مسأله چوْخلاريني ناراحات ائديردي. دانيشگاهين آچليماسيندا «بوًيوٍك انرژي، معاريفچيليك سعي‌لري گوًسترن» م.اَ. رسوُلزاده‌ني (و.اي. راضوُم‌اوْوسكي) ده چوْخ ناراحات ائديردي. م.اَ. رسوُلزاده بوُ حاقدا يازيردي: 

«بوُ قدر سياسي و ايقتيصادي خوٍسارانلار  نتيجه‌سينده هئچ اوْلمازسا مملكت عوٍرفانجا اوْلسوُن قازانديمي؟... عجبا، بوُ موٍمكوٍن اوْلا بيلرديمي؟ بير مملكتين ايقتيصادييّاتيني برباد، سياسيياتيني آلت ـ اوٍست ائدن قوٍوّه‌تدن عوٍرفان نامينه اعمار گوًزله‌مك قابيل اوْلوُرمو؟ 

ايبتيدا اوٍچ آي ظرفينده بوٍتوٍن آذربايجانين توٍركجه اوْخور يازار بير مرتبه‌يه ويصال ائديله‌جه‌يي اعلان اوْلوندو. اَمّا كيتاب يوْخ، موٍعلّيم يوْخ. .. ايشسيز قالان، بير آز اوْخوما، يازما بيلن بعضي آداملاري هامان كوُرسلارا آلارلار. ايكي ـ اوٍچ هفته ظرفينده موٍعلّيم اوْلدو دئيه اوًيره‌تديكدن سوْنرا كاغيذ اوٍزرينده مبزوُل بير سوُرعتده ... مكتبلره تعيين ائتديلر. سوًزده هر نوًودن بير چوْخ عوٍرفان موٍسّيسه‌سي تأسيس اوْلوندو. حتّي' باشقا مسلك صاحيبي اوْلوب دا كوْممونيزم تبليغاتيندان دوْلاييٌ ايشسيز قالان بير چوْخ هوسكارلاري ايستيفاده سوُرعتلي كوًيلوٍ ايله اَمه‌يه يالنيز يازما و اوْخوما دئييل، صنايعي‌نفيسدن ده بير بهره وئرمك ايسه‌ديلر. موُسيقي مكتبلري، رسم مكتبلري، رقص مكتبلري، بيلمه‌م نه مكتبلري آچماق كله‌يي هر جهتله كاميل ائتمك ايسته‌ديلر. خوٍلاصه، ايسته‌ديلر، هَپ ايسته‌ديلر. 

فقط، آيلار دئييل، ايللر كئچيدي. ايداره‌‌لر حالا روُسجا... مكتبلر روُسجا. اوٍچ هفته‌ده موٍعلّيم اوْلان بَزيرقانلار شيمدي  آدام عقيلّي، البتّه موٍعلّيم دئييل، بير سوْوئت بزيرقاني. موُسيقي موٍعلّيمه‌سي يئنه كندي يازي‌خاناسيندا ائحتيكارلا مشغوُل. عكسينده موًوجود مكتبلر بير حالي پريشان ايدي... داروٍلفوٍنونا آرتيق طلبه گوْندريلمييوْر. يالنيز «موٍساوات» زامانيندا گوًندريلن طلبه‌لري گئري چاغيرماق سياستاﱠ موٍوافيق گوًروٍلمه‌ميشدير. توٍركييه‌دن گلن موٍعلّيم و موٍعلّيمه‌لرسه تاماميله گئري دوًنموٍشلردير. چوٍنكي شراييطي ـ موًوجوده ايچريسينده چاليشماغي موٍمكوٍن گوًرمه‌ميشدي». [م. اَ. رسوُلزاده. آذربايجان جوٍمهورييّتي. ب. 1990. صح. 76 ـ 75]

م. اَ. رسوُلزاده حاقلي ايدي. اوْ، دانيشگاهين آچيلماسي اوٍچوٍن چوْخ بوًيوٍك زحمت و انرژي صرف ائتميشدي. گله‌جك دانيشگاهدا درس دئمك اوٍچوٍن كادزلار اوْلماياجاغي تقديرده بوُرادا عوْثمانلي ادبييّاتي تاريخيندن درس دئمه‌يه ده راضيليق وئرميشدي. 

1919ـ جوُ ايل نوْيابرين 15ـ دن باشلاياراق درسلر اساساﱠ آخشام نوًوبه‌سينده، اوًزوٍ ده روُس ديلينده كئچيريلدي. عالي مكتبين توٍرك‌لشديريلمه‌سي ايستيقامتينده رسماﱠ بعضي سندلر قبوُل ائديلسه ده، اصلينده عالي مكتبدن اوْلان موٍعلّيملر آراسيندا ميلّي موٍناسيبتلر «اوُچوُروم دره‌لر» شكلينده ايدي. بوُرادا درس دئيَن روُس و غئيري ميلّتلردن اوْلان عاليملرين خيدمتيني دانماق اوْلماز. آمّا اوْنلارين شوْوينيست موًوقعي ده آچيق ـ آشكار اوًزوٍنوٍ گوًستريردي. مثلاﱠ، تاريخيـ فيلوْلوگييا فاكوٍلته‌سي‌نين 2 آوقوُست 1920ـ جي ايل تاريخلي ايجلاسيندان قئيدلر: 

صدر: ن. آ. دوُبراوْوسكي. 

كاتيب: ل. آ. ايشك‌اوْو

ايشتيراك ائديلر: پروْف. و. ب. توْماشئوسكي، اِ. بايباك‌اوْو، موٍعلّيملر م. و. بئليايئف، م. آ. شاهتاختينسكي، م. ر. ميرزه‌يئف. 

بوُ ايجلاسدا قرارا آلينير كي، درسلر سئنتيابرين 20ـ ده باشلاسين. 

ايجلاسدا چيخيش ائدن م. آ. شاهتاختينسكي  موٍسلمان تاريخيني، اوْنون مدنييّتيني بيرطرفلي شوْوينيست موًوقعدن ايشيقلانديران روُس عاليملري‌نين موًوقعيني، تدريس پلانيني تنقيد ائدره‌ك دئيير كي، «فاكوٍلته موٍسلمانليغي تحقير ائدير». 

و. ب. توْماشئوسكي اوْنو ... آدلانديرير (پروْتوْكوْلدا نوًقطه قوْيدوغوموز يئرده يازيلميش سوًز پوْزولموش، اوٍستوٍندن خطّ چكيلميشدير) و دئيير كي، اوْ ـ شاهتاختينسكي اوًزوٍنوٍ آپارا بيلمير. دئكان ـ ن. آ. دوُبراوْوسكي خواهيش ائدير كي، شاهتاختينسكي‌نين بوُ سوًزلري يوْل‌وئريلمز بير حركت كيمي پروْتوْكوْللاشديريلسين [4، 20]

سوْنراكي پروْتوْكولا (1920 .X . 12) باخاركن شاهتاختينسكي‌يه درس وئريلمه‌دييي‌نين شاهيدي اوْلوروق. 

فاكوٍلته سوْوئتي‌نين 26 اوْكتيابر 1920ـ جي ايل تاريخلي ايجلاسيندا ايسه م. آ. شاهتاختينسكي شرق ديللري اوٍزره توٍرك ديليندن درس دئمه‌يه يئني موٍعلّيملر دعوت ائتمه‌يي تكليف ائدير. اوْنون تكليفينه رئعاكسييا وئريلمير. مثلاﱠ آچيق قالير. 

بوُندان بير ايل سوْنرا پروْرئكتوْر و. و. سيپ‌اوْوسكي شاهتاختينسكيني موٍحاكيمه ائتمه‌يي طلب ائدير. (بوُ حاقدا سوْنرا دانيشاجاغيق)

بعضي منبع‌لر دانيشگاهين آچيلماسيني و اوْراداكي توٍركلشديرمه ايشيني ده آذربايجان K(b)P آياغينا يازير. اصلينده آذربايجان بوْلشئويكلري‌نين پارتيياسي اوًزوٍموٍزوٍنكوٍلري ايتّيهام ائدير. بوُ حاقدا آذربايجان ك(ب)پ MK رَياست هئيأتي 3 آپرئل 1927ـ جي ايلده قرار دا قبوُل ائدير و گوًسترير كي، توٍركلشديرمه‌ني دانيشگاهين پروْفسورلاري دوٍزگوٍن باشا دوٍشمه‌ميشلر. يعني نه شوْوينيزمه، و نه ده ميلّتچيلييه يوْل وئرمك اوْلار. آذربايجان XKS AK(b)P رَياسته هئيأتي‌نين ديرئكتيولريني حياتا كئچيرمك اوٍچوٍن رئسپوُبليكا عالي مكتبلري (ADU و APİ) اوٍچوٍن اساس‌نامه و توٍركلشديرمه پلاني حاضيرلايير. قئيد ائتمك لازيمدير كي، هَله 1922ـ جي ايلده آچيلان فَهله فاكوٍلته‌سينه آذربايجانين هر يئريندن گنجلر گوًندريلير، سوْنرا اوْنلار دانيشگاهين طلبه‌سي اوْلوردو. آرتيق 1926ـ جي ايلدن باشلاياراق بوُ مضوُنلار دانيشگاهين موٍعلّيملري ده اوْلوردو. بئله‌ليكله، دانيشگاهين موٍعلّيم و طلبه‌لري آراسيندا آذربايجانليلارين سايي آرتماقدا ايدي. بئله كي، 1927ـ 1926ـ جي درس ايلينده پئداقوْژي فاكوٍلته‌نين طلبه‌لري‌نين i ـ %4، 93، شرق فاكوٍلته‌سي‌نين ايسه  i ـ %4، 63 آذربايجانلي ده سايي آذربايجانليلارين خئيرينه آرتماقدا ايدي. بوُ ايللرده دانيشگاهين پروْفسور ـ موٍعلّيم هئيأتي‌نين %70ـ دن چوْخو يئرلي كادرلاردان عيبارت ايدي. 

بوُ ايسه پوْوينست روُحلو پروْفسورلاري ناراحات ائديردي. بوُ، كيچيك قارشي دوُرمايا دا گتيريردي. بوُ مسأله‌ني حلّ ائتمك اوٍچوٍن آذربايجان خالق معاريف كوْميسّارليغي 1929ـ جوُ ايل مايين 29ـ دا ADUـ نوُن  و APİـ نين پروْفسور ـ موٍعلّيم هئيأتي اوٍچوٍن موٍشاويره كئچيردي. بوُ موٍشاويره‌ده پروْف. آ. م. يئولاخ‌اوْو پروْفسورلار آراسيندا آذربايجانليلارين اوْلماسيندان و اوْنلارين عالي مكتبلرين توٍركلشمه‌سيني طلب ائتمه‌سيندن ناراحات اوْلاراق دئيردي: «ميلّييّتجه روُس اوْلان پروْفسور توٍرك ميلّتي آراسيندا اوًزوٍنه برابر آدام ... سئچمه‌ليدير. آمّا اوْبژئكتيو شرايطه نظر سالاق گوًره‌ريك كي، توٍرك ميلّتيندن اوْلان طلبه‌نين... اينتئلئكتوُآل سوييّه‌سي چوْخ آشاغيدير». سوْنرا اوْ دئيير: «آذربايجانلي طلبه III كوُرسا كئچه‌نده بئله II درجه‌لي مكتبين حتّي' I درجه‌لي مكتبين شاگيردلريندن آز فرقله‌نير». 

بوُ يئرده كوْميسار م. قوُلي‌يئف اوْنون سوزوٍنوٍ كسرَك دئيير: «من بئله چيخيشا قارشي اعتيراض ائديرم». 

يئولاخ‌اوْووُن بوُ چيخيشينا قارشي ف. اَفندي‌يئف دئميشدي: «هله آوروْپا ظوٍلمتده اوْلاندا، عربلرده مدنييّت چيچك‌لنميشدي، آوروْپا سوْنرادان هر شئيي اوْنلاردان گوًتوٍرموٍشدوٍر»

م. قوُلي‌يئف چيخيشيندا گوًسترميشدي كي، تكجه آ. م. يئولاخ‌اوْووُن بوُ چيخيشي اوْ واخت بوًيوٍك عكس ـ صدا دوْغوُرموشدو. آمّا دانيشگاهيميز گئتديكجه ميلّي‌لشمكده داوام ائديردي. آرشيو سندلريندن معلوُم اوْلور كي، طلبه‌لر ايچرسينده ميلّي ـ توٍرك طلبه‌لري‌نين خوٍصوصي چكيسي آرتديغي كيمي، موٍعلّيملر ايچره‌يسينده ده ميلّي كادرلارين سايي آرتماقدا ايدي. بئله كي، طيبّ، پئداقوْژي، شرق فاكوٍلته‌لري‌نين %90 ـ ي توٍركلشميشدي. ايللر اوٍزره فاييز رقملره باخاق: 

25ـ 1924ـ جي درس ايلينده 159 موٍعلّيمدن 51ـ ي (%32)؛ 

26ـ 1925ـ جي درس ايلنده 163 موٍعلّيمدن 73ـ اوٍ (%44)؛ 

27ـ 1926ـ جي درس ايلينده 186 موٍعلّيمدن 96ـ ي (%51) توٍرك ايدي [160، 21] 

آمّا بوُ دوًورده روُسيادان و باشقا يئرلردن گليب موٍحاضيرلر اوْخويان عاليملرين خيدمتيني كيچيلتمك عدالت‌سيزليك اوْلوردو. دانيشگاهين 10 ايلليك فعالييّتيني عكس ائتديرن اثرده اوْخويوروق:

«مثلاﱠ، ن. اي. مارّ و و.و. بارتوْلد آكادئميكلر تكليفيميزي لوٍطفاﱠ قبوُل ائديب، ايختيصاصلاريندان بيره ر كوُرس اوْخوماك اوٍچوٍن  باكييا گليبلر. آكادئميك مارّ يافئتيدوْلوْژي‌نين عوٍمومي پيرنسيپلريني ايلك دفه (1928ـ جي ايلده) بيزيم داروٍلفوٍنوٍنوٍموزدا بَيان ائله‌دي. آكادئميك مارّين بوُرادا اوْخودوغو كوُرسو سوْنرالار داروٍلفوٍنوٍن نثر ائتديردي. بوُ ايسه، موٍباليغه‌سيز دئمك اوْلار كي، شرق فاكوٍلته‌سي موٍوفّقييّتلريندن بيريدير. 

پروْفسور و ايندي آكادئميك آ. ن. ساموْيل‌اوْويچ ده شرق فاكوٍلته‌سينده ائپيزوْديك بير كوُرس اوْخوموشدور. مشهوُر توٍركييه عاليمي، شرق علملر آكادئمياسي كوْرئسپوْندان عوٍضووٍ كوًپروٍلوٍزاده فوُآد بَي ده 1925ـ جي ايلده باكيدا بوُلوندوغو زامان قديم توٍرك ادبييّاتي تاريخيندن بير كوُرس اوْخوموشدو. بوُنلاردان باشقا مادّي كوٍلتوُر آكادئمياسي عوٍضووٍ اي. اي. مئشّانين‌اوْو 1926ـ جي ايلده قديم شرق تاريخيندن كوُرس اوْخوموش و دوْسئنت ر. شوْر فاكوٍلته‌نين ليسانييّت شوًعبه‌لرينده 29ـ 1928ـ جوُ تدريس ايلينده ديل سوْسيوْلوْژيسيندن مشغوُل اوْلموُشدور. نهايت، دوْسئنت ب. م. دانسيگ عيني ايلده ايرانين و توٍركييه‌نين ايقتيصادي جوْغرافياسيندان ائپيزوْديك كوُرسلار اوْخوموشدور». 

فيلوْلوگييا فاكوٍلته‌سي
[فيلوْلوگييا علمين ائله ساحه‌سيدير كي، هر بير خالق، اوْنون نوٍماينده‌لري بوُ علم داها ائركن و داها چوْخ مشغوُل اوْلور.] هر بير خالق اوًزوٍنوٍن ميلّي معنوي دَيه‌ريني اوًيرنمه‌سه، اوًزوٍنوٍن درك ائده، دوٍنيا خالقلاري آراسيندا اوًزوٍنوٍن كيمليييني موٍعيّن‌لشديره بيلمز. بئله‌ليكله، نه‌اينكي اوُزاق خالقلار، هابئله قوْنشو خالقلار آراسيندا اوًز يئريني تاپا بيلمز. ادبي ـ بديعي سوًز ايجتيماعي شوُعوُروُن آچاري اوْلدوغو كيمي، بوٍتوًولوٍكده ديل اوًزوٍ ده شوٍعوُروُن بوٍتوٍن فوْرمالاري‌نين آچاريدير. بوُ سببدن ده فيلوْلوگييا علمي باشقا علم ساحه‌لرينه نيسبتاﱠ داها تئز يارانميش، [بوُ علم ساحه‌سي ايله داها چوْخ آدام اوْلموشدور.] بوٍتوٍن دوًورلرده فيلوْلوْقلار باشقا علم ساحه‌لرينه نيسبتاﱠ چوْخلوق تشكيل ائتميشلر. باكي دوًولت دانيشگاهي ياراناندا دا طيبّ، حوٍقوق ايختيصاصي اوٍزره ميلّي كادرلار اوْلماديغي حالدا، فيلوْلوگييا ساحه‌سينده بئله كادرلار وار ايدي. 

يوُخاريدا دئديييميز كيمي، 1919ـ جوُ ايلده فعالييّته باشلايان دانيشگاهين فاكوٍلته‌لريندن بيري ده تاريخ ـ فيلوْلوگييا فاكوٍلته‌سي ايدي. 

فيلوْلوگييا فاكوٍلته‌سي اصلينده دانيشگاهين اوًزوٍ ايله بيرليكده يارانميشدير. آمّا بوُ، بيرباشا اوْلماميشدير. چوٍنكي اوّلجه (23ـ 1919) فيلوْلوگييا تاريخ ـ فيلوْلوگييا فاكوٍلته‌سي‌نين، 1923ـ جوٍ ايلدن ايجتيماعي علملر فاكوٍلته‌سي‌نين، 1925ـ جي ايلدن شرق فاكوٍلته‌سي‌نين بير شوًعبه‌سي اوْلموشدور. پروْف. آ.آ. آخوُنداوْو بوُ جهتي نظره آلاراق فيلوْلوگييا فاكوٍلته‌سي‌نين تاريخيني ايكي دوًوره بوًلوٍر: 

1. تشكّول دوًوروٍ (1929 ‌ـ 1919) 

2. برپا و اينكيشاف دوًوروٍ (1969ـ 1939) 
ايكينجي دوًوروٍ موٍلّيفين 1969ـ جوُ ايله قدر گوًتوٍرمه‌سي‌نين سببي مقاله‌نين همين ايلده يازيلماسيدير [3، 22]. اوْرادا 1929ـ جوُ ايلده دانيشگاه بازاسيندا 2 ايل عالي مكتب يارانير. 1939ـ جوُ ايلده دانيشگاه برپا ائديلير. همين واختدان دا فيلوْلوگييا فاكوٍلته‌سي يئنيدن فعالييّته باشلايير. پروْف. آ.آخوُنداوْو فاكوٍلته‌نين ايلك دوًورلريني بئله سجييّه‌لنديرير: 

« فيلوْلوگييا فاكوٍلته‌سي 1919ـ جوُ ايلده تاريخ ـ فيلوْلوگييا فاكوٍلته‌سي‌نين ديل ـ ادبييّات شرق شوًعبه‌لري شكلينده دانيشگاه‌ايله يئني واختدا تشكيل اوْلونموشدور. فاكوٍلته‌نين ايلك ايجلاسي 1919ـ جوُ ايل سئنتيابرين 9ـ دا كئچيريلميش، درسلر ايسه نوْيابرين 15ـ ده باشلانميشدير. دانيشگاهين تشكيل ائديلدييي ايلك ايللرده ديل ـ ادبييّات شوًعبه‌سينده درسلر روُس ديلينده آپاريلميش، طلبه‌لر روُس ديلي و ادبييّاتي ايختيصاصي اوٍزره موٍحاضيره‌لر دينله‌ميشلر. اينديكي آذربايجان ديلي و ادبييّاتي ايختيصاصي ايسه شرق شوًعبه‌سي داخيلينده تدريس ائديلميش، طلبه‌لر ايلك نوًوبه‌ده آذربايجان ديلي و ادبييّاتي اوٍزره موٍتخصّيص كيمي حاضيرلانسالار دا، عرب، فارس و توٍرك ديللريني، ادبييّاتيني، هابئله تاريخيني ده دريندن اوًيرنميشلر. بوُ وضعييّت 1923ـ 1922ـ جوٍ تدريس ايلينه كيمي داوام ائتميش، همين ايلدن شرق شوًعبه‌سي موٍستقيل فاكوٍلته‌سي 1922ـ جي ايل مارتين 30ـ دان فعلاﱠ ايكي فاكوٍلته تركيبينده موًوجوُد اوْلموشدور. يئنه ده روُس ديلي و ادبييّاتي تاريخ ـ فيلوْلوگييا فاكوٍلته‌سي‌نين موٍستقيل بير شوًعبه‌سي، آذربايجان ديلي و ادبييّاتي ايسه شرق فاكوٍلته‌سي‌نين موٍستقيل بير شوًعبه‌سي كيمي فعالييّت گوًسترميشدير.   

1924ـ 1923ـ جوٍ درس ايلينده تاريخ ـ فيلوْلوگييا فاكوٍلته‌سي ايجتيماعي علملر فاكوٍلته‌سينه (İEF) چئوريلير و بئله‌ليكله، اينديكي فيلوْلوگييا فاكوٍلته‌سي‌نين روُس ديلي و ادبييّاتي شوًعبه‌سي همين فاكوٍلته‌نين اوٍچ شوًعبه‌سيندن بيري اوْلور. 1926ـ 1924ـ جي ايللرده İEF پئداقوْژي فاكوٍلته ايله عوض اوْلونور. ديل ـ ادبييّات شوًعبه‌سي ايسه خالق معاريف كوْميسّارليغي‌نين قراري ايله باغلانير و 1926ـ 1925ـ جي درس ايلينين اوّلينده اوًز فعالييّتيني دايانديرير. اينديكي فيلوْلوگييا فاكوٍلته‌سي‌نين آذربايجان ديلي و ادبييّاتي شوًعبه ايسه شرق فاكوٍلته‌سي‌نين ديل ـ ادبييّات شوًعبه‌سي‌نين موٍستقيل بير بوًلمه‌سي كيمي 1929ـ جوُ ايله، دانيشگاهين ايكي موٍختليف اَنستيتوُيا چئوريلمه‌سينه كيمي داوام ائدير». [4ـ 3، 22]

فيلوْلوگييا فاكوٍلته‌سي دانيشگاهين اَن بوًيوٍك فاكوٍلته‌لريندن بيري و اَن زنگين عنعنه‌يه ماليك اوْلان فاكوٍلته‌سيدير. بوُ فاكوٍلته‌نين بوًيوٍك و زنگين تاريخي واردير. بيز بوُ زنگين و چوْخ‌جهتلي تاريخي يازماغي قارشيميزا مقصد قوْيماميشيق. اوْنا گوًره ده فاكوٍلته تاريخي‌نين بعضي مقاملارينا توْخونماقلا كيفايتله‌نجه‌‌ييك. 

تاريخ ـ فيلوْلوگييا فاكوٍلته‌سي‌نين ايلك دئكاني تاريخچي عاليم ن.آ. دوُبراوْوسكي اوْلموشدور. پروْف. آ.آخوُنداوْو ن.آ. دوُبراوْوسكي‌نين جمعي 10 آي ايشله‌ديييني گوًسترميشدير. پروْف. آ.آتاكيشي‌يئف ايسه ن.آ. دوُبراوْوسكي‌نين 1923ـ جوٍ ايله قدر بوُ فاكوٍلته‌نين دئكاني اوْلدوغونو گوًسترير. بئله حئساب ائديريك كي، آ. آخوُنداوْووُن معلوُماتي داها دقيق‌دير. 1920ـ جي ايلين سئنتيابريندا ن.آ. دوُبراوْوسكي اوًز يئريني فاكوٍلته‌نين علمي كاتيبي ايشله‌يَن لئوْنيد آلئكساندراوْويچ ايشك‌‌اوْوا وئرميشدير. بوُندان علاوه، رئسپوُبليكا آرشيوينده ساخلانان دانيشگاه فوْندونون 1ـ جي سيياهيسي‌نين 15ـ جي صحيفه‌سينده فاكوٍلته شوُراسي‌نين 30. 08. 1921ـ جي ايل تاريخلي ايجلاسيندا (پروْتوْكوْل No1) دئكان كيمي ل. آ. ايشك‌اوْو چيخيش AMDAـ ده ساخلانيلان سندلردن اوًيرَنيريك كي، 1922ـ 1921ـ جي درس ايلينده تاريخ ـ فيلوْلوگييا فاكوٍلته‌سي‌نين ديلچيليك شوًعبه‌سينده آشاغيداكي فنلر تدريس ائديليرميش: 

پروْفئدتيك كوُرسلار 

منطيق، پيسيكوْلوْژي، فلسفه‌يه گيريش (بوُنلار سئچمه كوُرس ايدي)، لاتين موٍلّيفي (sayr)، يوُنان ديلي (ائلئمئنتار كوُرس، ديلچيلييه گيريش) 

اساس كوُرسلار 

1. هيند ـ آوروْپا ديللري‌نين موٍقاييسه‌لي قرامئري
2. توٍرك و يا فارس ديلي
3. روُس ديلي 
4. موٍسلمان شرقي‌نين عوٍمومي تاريخي
5. فارس و يا توٍرك ادبييّاتي تاريخي 
6. يوُنان و روْما ادبييّاتي تاريخي 
7. غربي آوروْپا ادبييّاتي تاريخي 
8. روُس ديلچيلييي تاريخي 
9. ديلچيليك و يا ديل اوٍزره (طلبه‌لرين سئچدييي) فنّ
فاكوٍلته‌تيو فنلر  

1. يوُنان ديلي و يوُنان موٍلّيفي (ساير) 

2. سلاويان ديللري و ادبييّاتي (1 جنوُب، 1غرب)
3. گئرمان ديللريندن بيري و آلمان ادبييّاتي اوٍزره 1 كوُرس
4. روْمان ديللريندن بيري و اوْنون موٍوافيق ادبييّاتي 
بوُندان علاوه، طلبه‌لر جانلي توٍرك ديليني موٍطلق، اوًيرنمه‌لي و اينگيليس، آلمان و يا فرانسيز ديللريندن بيريني كوًنوٍللوٍ اوًيرنمه‌ليدير. 

همين تدريس پلانيندا درس جدولي ده وئريلميشدير:

1. ديلچيليه گيريش فنّيني توْماشئوسكي آپارير. درسلر بازار گوٍنلري 2 Noـ لي آوُديتوْريادا كئچيريلير. 

2. توٍرك ديليني م. ميرزه‌يئف، م. شاهتاختين‌سكي، اَ. حاق‌وئردي‌يئف
3. يوُنان ديليني ـ توُمبيل 
4. عرب ديليني ـ پ. ك. جوُضع
5. فارس ديليني ـ خوْشاب، آكيم‌اوْو، ابراهيم‌اوْو
6. روُس ديليني ـ پ. پيلوْشئوسكي 
7. سئرب ديليني ـ اوُكيان‌اوْوا و س. تدريس ائديردي. 
23. 11. 1920ـ جي ايلدن جابّار ممّداوْو توٍرك ديليني تدريس ائتمه‌يه عريضه وئرميش و موٍثبت جاواب آلميشدي. 

توٍرك ـ فيلوْلوگييا فاكوٍلته‌سي‌نين 7 فئورال 1923ـ جوٍ ايلده كئچيريلن علمي شوُراسي‌نين ايجلاسيندا (پروْتوْكوْل No10) فاكوٍلته دئكاني ل.آ. ايشك‌اوْو گئنيش معروضه ايله چيخيش ائدير. بوُ معروضه‌ده اوْ، تاريخ ـ فيلوْلوگييا فاكوٍلته‌‌سي‌نين ايجتيماعي علملر فاكوٍلته‌سينه چئوريلمه‌سي مسأله‌سيني اساسلانديرير. بوُ ايجلاسدا قرارا آلينير: 

1) همين تكليفله دانيشگاهين علمي شوُراسينا موٍراجيعت اوْلونسون. 

2) ياراناجاق ايجتيماعي علملر فاكوٍلته‌سي اوٍچ شوًعبه‌دن عيبارت اوْلسون. 
a) ديلچيليك 

b) ايجتيماعييّت ـ تاريخي 
c) حوٍقوق
دانيشگاه علمي شوُراسي فاكوٍلته‌نين قراريني بَيه‌نير و 15. 10. 1923ـ جوٍ ايلده İEFـ نه دئكان سئچكيسي كئچيريلير. ل. آ. ايشك‌اوْو ايجتيماعي علملر فاكوٍلته‌سي‌نين دئكاني سئچيلير. 

دانيشگاهين يارانماسي‌نين ايلك ايللريندن علمي و علمي ـ پئداقوْژي كادرلارين حاضيرلانماسينا جيدّي فيكير وئريليردي. بئله كي، رئكتوْر آ. د. قوُليايئف اوًزوٍ بوُ ايشله جيدّي مشغوُل اوْلور، موٍدافيعه شوُرالارينا دا اوًزوٍ صدرليك ائديردي. مثلاﱠ، تاريخ ـ فيلوْلوگييا فاكوٍلته‌سي‌نين 01. 07. 1921ـ جي ايل تاريخلي ايجلاسيندا ماژيستر پ.ك. جوُضع عرب ديلي و ديلچيلييي اوٍزره دوْكتورلوق ديسّئرتاسيياسي موٍدافيعه ائدير. آ. د. قوُليايئف و ن.آ. دوُبراوْوسكي‌دن ديپلوْملاري‌نين فوْرماسيني حاضيرلاسينلار [65، 23]. بوُندان ايكي هفته سوْنرا سدنه تاريخ ـ فيلوْلوگييا فاكوٍلته‌سي‌نين 15. 07. 1921ـ جي ايل تاريخلي علمي شوُراسيندا (صدر آ.د. قوُليايئف) پروْف. ل.آ. ايشك‌اوْو دوْكتورلوق ديسّئرتاسيياسي موٍدافيعه ائدير. بوُراداجا اوْنا علملر دوْكتورو عاليمليك درجه‌سي وئرمك اوٍچوٍن قرار قبوُل ائديلير. 

ادبييّات‌شوٍناس، 1922ـ جي ايلين يانواريندان تاريخ ـ فيلوْلوگييا فاكوٍلته‌سي‌نين ادبييّات كافئدراسيندا پروْفسور وظيفه‌سيني توُتان آ.ب.باقري ده پئدفاكين تاريخي ـ ايجتيماعييّت شوًعبه‌سي‌نين علمي شوُراسي‌نين 10 اييوُن 1925ـ جي ايل تاريخلي ايجلاسيندا «شئوچئنكوْ ادبييّات زمينينده» (شئوچئنكوْ و روُس ادبييّاتي) موًوضوُسوندا دوْكتورلوق ديسّئرتاسيياسي موٍدافيعه ائتميشدي. اوْنون رسمي اوْپوْنئنتلري پروْف. آ.م.يئولاخ‌اوْو، دوْسئنت پ.اوْپيلوْشئوسكي و دوْسئنت م.و.بئليايئف اوْلموشدو. 

15 مارت 1922ـ جي ايل تاريخلي ايجلاسدا قرار قبوُل ائديلير كي، دوْكتورلوق و ناميزدليك ديپلوْملاري روُس و توٍرك ديللرينده اوْلماليدير [30، 24]. 

تاريخ ـ فيلوْلوگييا فاكوٍلته‌سي ايجتيماعي علملر فاكوٍلته‌سينه چئوريليكدده سوْنرا اوْنون اَحاطه دايره‌سي گئنيش‌لنميش اوْلدو. بوُرادا 19 كافئدرا فعالييّت گوًستريردي. بوُ كافئدرالاردا 19 پروْفسور، 6 دوْسئنت، 10 نفر پريوات ـ دوْسئنت فعالييّت گوًستردي. بوُنلارين ايچَريسينده ادبييّات‌شوٍناس ل.باقري‌ني و و.ايوان‌اوْووُ، ديلچيلردن و.م.توْماشئوسكي‌ني و ل.ق.لوْپاتين‌سكي‌ني، عرب‌شوٍناس پ.ك.جوُضع‌ني، صنعت‌شوٍناس و.م. زوُمِئري، فيلوْسوْفلاردان آ.د.قوُليايئفي، آ.اوْ.ماكوْوئلسكيني، آ.ب.سئليخان‌اوْويچي، حوٍقوق‌شوٍناس و.آ.اوُدينچئوي، تاريخچيلردن ائ.اي.بايباك‌اوْوُ، پ.پ.فريدوْليني، ن.آ.دوُبراوْوسكي‌ني و باشقالاريني گوًسترمك اوْلار. گوًروٍندوٍيوٍ كيمي، بوُنلارين آراسيندا بيرجه نفر بئله ميلّي كادر يوْخدور. ميلّي موٍعلّيم كادرلاري چاتيشماديغي كيمي طلبه‌لرين ده ايچَريسينده آذربايجانليلار آز ايدي. بوُنا گوًره ده دانيشگاها طلبه قبوُل آسانلاشديريلميشدي. بئله كي، XMKـ نين 21. 09. 1920ـ جي ايل تاريخلي قرارينا اساساﱠ تاريخ ـ فيلوْلوگييا فاكوٍلته‌سينه گيرمك ايسته‌يه‌نلره كوْللوْكويوُم تعيين ائديليردي. II درجه‌لي مكتب قوُرتارانلار آتئستات تقديم ائتديكده كوْللوْكويوُمدان آزاد اوْلونوردو. ژيمنازييانين 7ـ جي صينفيني، رِعالني مكتبين 6ـ جي صينفيني بيتيره‌نلر ده كوْللوْكويوُمدان آزاد ائديليردي (XMKـ نين صدري د.بوٍنيادزاده، عالي مكتبلر شوًعبه‌سي‌نين موٍدوٍري يابلوْنسكي). 

آمّا دانيشگاهه گيرمك نه قدر آسان ايديسه، اوْراني قوُرتارماق بير اوْ قدر چتين ايدي. آشاغيداكي رقملر دئديييميزي تصديق ائدير. 

20ـ 1919ـ جي درس ايلينده فاكوٍلته‌ده 268 نفر اوْخوموشدور. 21ـ 1920ـ جي درس ايلينده 453 نفر طلبه اوْخوموش، يالنيز بير نفر عالي تحصيل حاقّيندا ديپلوْم آلميشدير. 23ـ 1922ـ جوٍ درس ايلينده بوُرادا 347 نفر اوْخوموش ـ 3 نفر دانيشگاهي بيتيرميش، 24ـ 1923ـ جو درس ايلينده 361 نفر طلبه‌سي اوْلان فاكوٍلته‌ني 8 نفر قوُرتارميشدير. 25ـ 1924ـ جي ايلده فاكوٍلته‌نين 484 نفر طلبه‌سي اوْلموشدور. آخيرينجي كوُرسدا اوْخوُيانلارين، دئمك اوْلار كي، هاميسي (108 نفر) عالي تحصيللي موٍتخصّيص اوْلموشدور. [8، 25] 

گوًردوٍيوٍ كيمي، فاكوٍلته‌ني بيتيرَنلرين سايي ايلدن ـ ايله آرتيردي. بوُنون چوْخلو سببلري واردير. ايلك اوًنجه اوْنو گوًسترمك لازيمدير كي، عالي تحصيل آلماق ايسته‌يه‌نلرين اوًزلري بوُ ايشين واجيبليييني درك ائديرديلر. 

[ايلك اوّللر تدريس پلانيندا حاقّيندن آرتيق دا گوًرمك كئچيريليردي.] بوُنون كافئدرالارين ساييندان دا گوًرمك اوْلاردي. 23ـ 1922ـ جوٍ درس ايلينده تاريخ ـ فيلوْلوگييا فاكوٍلته‌سينده آشاغيداكي كافئدرالار وار ايدي: 

1. عوٍمومي تاريخ 

2. موٍسلمان شرقي‌نين ديللري و ادبييّاتي 
3. فلسفه 
4. كلاسّيك فيلوْلوگييا 
5. موٍقاييسه‌لي ديلچيليك (موٍدوٍر توْماشئوسكي ايدي) 
6. موٍسلمان شرقي تاريخي 
7. غربي آوروْپا تاريخي 
8. روُس ديلي و ادبييّاتي (موٍدوٍري پيلوْشئوسكي ايدي) 
9. سلاويان فيلوْلوگيياسي 
10. اينجه‌صنعت تاريخي 
11. دينلر تاريخي 
12. دوًولت قوُرولوشو و سياسي تعليملر تاريخي 
13. سوْوئت كوْنستيتوُسياسي 
14. تصرّوٍفات تاريخي 
15. ايقتيصادي تعليملر تاريخي [61ـ 60، 26]
بوُ گوٍن فيلوْلوگييا فاكوٍلته‌سينده بئله فنلر كئچيلسه، اوًزوٍ ده يئولاخوْو و و.و.سيپوْوسكي كيمي شوْوينيست آداملار درس دئسه، ايندي ده عالي تحصيل حاقّيندا ديپلوْم آلماق چتين اوْلار. م.آ.شاهتاختينسكي‌نين باشينا گتيريلنلردن يوُخاريدا قيسا دا اوْلسا بحث ائتديك. اوْنون شخصييّتيني تحقير ائدرك... آدلانديرميشديلار (02. 08. 1920ـ جي ايلده). اوْندان ايل ياريم سوْنرا دانيشگاهين پروْرئكتوْرو و.و.سيپوْوسكي آرالاريندا اوْلان كيچيك ناراضيليق ـ اوْنونلا اوُجا توْنلا دانيشماغي رسمييّته ساليب شاهتاختينسكيني جزالانديرماق اوٍچوٍن عريضه وئرير. اوْرادا سيپوْوسكي گوًستريرردي كي، شاهتاختينسكي عريضه‌چييه وظيفه‌سيني يئرينه يئتيرَركن اوُجا توْنلا، كسگين توْنلا موٍراجيعت ائتميشدير. تاريخ ـ فيلوْلوگييا فاكوٍلته‌سي‌نين 27. 12. 1921ـ جي ايل تاريخلي ايجلاسيندا همين عريض موٍذاكيره ائديلير و بئله قرارا گليرلر كي، شاهتاختينسكي‌دن ايضاحات طلب ائديلسين [22، 27]. 

فاكوٍلته مضوُنلاري‌نين سايينين ايل‌به‌ايل‌ آرتماسي‌نين سببلريندن بيري ده طلبلرين تدريجاﱠ علمي و علمي ـ پئداقوْژي ادبييّاتلا تجهيز ائديلمه‌سي ايدي. 

30ـ1920ـ جوُ ايللرده فيلوْلوگييا فاكوٍلته‌سي ايله شرق فاكوٍلته‌سي هميشه علاقه‌ده اوْلموُشدور. ايستر كافئدرالارين منسوُبلوُغونا گوًره، ايستر ده بير ـ بيريني تاماملاماغا گوًره ايندي موٍستقيل اوْلان بوُ فاكوٍلته‌لري بير ـ بيريندن آيري تصوّوٍر ائتمك اوْلماز. دانيشگاه تشكيل اوْلوندوغو گوٍندن تاريخ ـ فيلوْلوگييا فاكوٍلته‌سي‌نين بير شوًعبه‌سي اوْلان شرق شوًعبه‌سينه عرب‌شوٍناس پ.ك.جوُضع رهبرليك ائتميشدير. فاكوٍلته‌نين 19 آپرئل 1921ـ جي ايل تاريخلي ايجلاسيندا پ.ك.جوُضع شرق شوًعبه‌سيني موٍستقيل فاكوٍلته‌يه چئويرمك حاقّيندا معروُضه ائدير و همين معروُضه‌ده فيكريني اساسلانديرا بيلير. فاكوٍلته شوُراسي همين قرارلا باغلي دانيشگاهين رهبرلييينه تكليف حاضيرلايير [28]. بئله بير فاكوٍلته‌نين ضروُريلييي حاقّيندا دانيشگاه رهبرلييي رئسپوُبليكا XMK قارشيسيندا مسأله قالديرير. نهايت، آذربايجان SSR XKS اوًزوٍنوٍن 06. 09. 1921ـ جي ايل تاريخلي قراري ايله دانيشگاهين خواهيشيني يئرينه يئتيرير. همين قراردا دئييليردي: 

«XMK سيٌمئنتاسيندان علاوه ADUـ دا شرق فاكوٍلته‌سي ياراتماق اوٍچوٍن 25 ميليارد مانات پوُل بوُراخيلسين. 

XKS صدري: ق. موُسيبَي‌اوْو

XKS كاتيبي: د. ممّدزاده». [29]

يئني آچيلميش شرق فاكوٍلته‌سي‌نين ايلك ايجلاسيندا (12 آپرئل 1922ـ جي ايل) عرب‌شوٍناس پ. ك.جوٍضع فاكوٍلته‌نين دئكاني سئچيلير. ديلچيليك بير علم و فنّ كيمي شرق فاكوٍلته‌سي‌نين سرانجامينا وئريلير و اوْنون شوًعبه‌لريندن بيري اوْلور. ديلچيليك شوًعبه‌سينده ايكي بوًلمه ـ توٍرك ديلي و فارس ديلي بوًلمه‌لري بيرلشير. ايندي بوُ فاكوٍلته‌ده 22 كافئدرا وار ايدي. ديلچيليك بوًلمه‌سي نظرينده آشاغيداكي كافئدرالار وار ايدي: 

1. عوٍمومي ديلچيليك كافئدراسي 

2. ايران ادبييّاتي كافئدراسي
3. توٍرك ادبييّاتي كافئدراسي
4. توٍرك ديلي كافئدراسي
5. عرب ديلي كافئدراسي 
6. ايران ديللري كافئدراسي
7. آنتيك ادبييّات كافئدراسي
8. غربي آوروْپا ادبييّاتي كافئدراسي
9. روُس ادبييّاتي كافئدراسي
10. پئداقوْلوْژيكا كافئدراسي
11. پيسيكوْلوْژي كافئدراسي
گئتديكجه فنلرين و كافئدرالارين آدي و اوًزوٍ شفّافلاشيردي. بوُ كافئدرالاردا كئچيلن فنلري تدريس ائتمك اوٍچوٍن علمي كادرلار چاتيشميردي. اوْنا گوًره ده دانيشگاهين 14. 06. 1923ـ جوٍ ايل تاريخلي ايجلاسيندا شرق فاكوٍلته‌سي‌نين دئكاني پ.ك.جوُضع خواهيش ائدير كي، 24ـ 1923ـ جوٍ درس ايلينين پاييز سيمئسترينده درس دئمك اوٍچوٍن ن.آ.ساموْيل‌اوْويچ، آ.آ.روْماشكئويچ و ن.ن.فيزسوْن دعوت ائديلسين. اوْنون بوُ تكليفي قبوُل ائديلير و XMK قارشيسيندا مسأله قالديريلير. قئيد ائتمك لازيمدير كي، باشقا اوًلكه‌لردن كادرلار دعوت ائديلمه‌سي داوام ائتديريليردي. بئله كي، سوْنرالار ن.آشمارين، م.ف.كوًپروُلوزاده و باشقالاري دعوت ائديلميشدي. 

قئيد ائتمك يئرينه دوٍشردي كي، اوْ ايللر (25ـ 1921) آذربايجانين سوْسيال حَياتيندا بير جانلانما وار ايدي. معاريف و مدنييّت ساحه‌سينده بوُ اوًزوٍنوٍ خوٍصوصيله حيسّ ائتديريردي. اوْرتا مكتبلرين آچيلماسي، عالي مكتبلرين گئنيشلنديريلمه‌سي، يئني اَليفبايا كئچيد، يئني ـ يئني نشرلرين مئيدانا گلمه‌سي بوُنو بير داها ثوٍبوُت ائديردي. 

آذربايجاندا گئنيشلنمك‌ده اوْلان سوْسيال ـ مدني حركت بير سيرا پروْبلئملري ده اوٍزه چيخاريردي. بوُ پروْبلئملردن بيري ده يوُخاريدا دئديييميز كيمي كادر مسأله‌سي ايدي. كوًهنه عرب اَليفباسيني دَييشيب لاتين قرافيكاسي اساسيندا يئني توٍرك اَليفبا ياراتماق ايشينه رهبرليك ايسه نه بوُراداكي عاليملرين، نه ده دعوت ائديلميشلرين ايشي ايدي. بوُنا گوًره ده يئني توٍرك اَليفباسي مركزي كوْميته‌سينه علمي رهبرليك اوٍچوٍن اوْنا ديليميزين فوْنئتيك سيستئميني بيلن آدام ـ عاليم لازيم ايدي. بوُنا گوًره ده س.آغامالي‌اوْغلو باشدا اوْلماقلا ج.ممّدقوُلوزاده، و.خوُلوُفلو و خاليد سعيد خوْجايئف‌دن عيبارت بير كوْميسّييا هئيأتي كريم دانيشگاهي‌نين رئكتوْرو پروْف. ب.ن.چوْبانزاده‌ني باكييا دعوت ائتمك اوٍچوٍن سيمفئروْپوْل شهرينده اعزام ائديلدي [31ـ 30، 3]. ب.چوْبانزاده باكييا گلمه دعوتيني 1924ـ جوٍ ايلين آپرئلينده آليب، همين ايلين سئنتيابريندا گلدي. گلن كيمي YTƏ MK علمي كافئدراسي‌نين موٍدوٍري و ساير وظيفه‌لرده گئنيش فعالييّته باشلادي. 

 ب. چوْبانزاده‌نين فاكوٍلته‌يه گلمه‌سي ايله بوُرادا گوٍجلوٍ جانلانما اوْلدو. اوْ بير دئكان، كافئدرا موٍدوٍري كيمي ايشي اصل «پان‌توٍركيست» كيمي قوُردو. عوٍمومي ديلچيليه، توٍركوْلوْژييايا، آذربايجان ديلچيلييينه عاييد چوْخلو درسليك و درس وساييطي يازدي. 

ب.چوْبانزاده باكييا گلديكدن 8 آي سوْنرا شرق فاكوٍلته‌سي‌نين دئكاني سئچيلدي. ADUـ نوُن علمي شوُراسي‌نين 21. 05. 1925ـ جي ايل تاريخلي ايجلاسيندا موٍذاكيره ائديلن II مسأله پروْف. ب.چوْبانزاده‌نين شرق فاكوٍلته‌سي‌نين دئكاني تصديق ائديلمه‌سي ايدي. همين شوُرادا ب.چوْبانزاده دئكان، اَ. حاق‌وئردي‌يئف ايسه كاتيب تصديق ائديلدي. پروْف. ب.چوْبانزاده‌نين و اَ. حاق‌وئردي‌يئف‌ين وظيفه معاشي آشاغيداكي كيمي موٍعيّن ائديلميشدي: 

ب.چوْبانزاده دئكانليق اوٍچوٍن 50 مانات، كافئدرا موٍدوٍري پروْفسور كيمي 90 مانات، توٍرك خالقلاري تاريخي كافئدراسي اوٍزره 66 مانات 66 قَپيك. جمعي 156 مانات 66 قَپيك. 

اَ.حاق‌وئردي‌يئف 43 مانات 40 قَپيك كاتيب‌ليكدن، 12 مانات 40 قپيك باشقا ايشدن، 50 مانات پئدفاكدا 6 ساعات درس (آذربايجان ادبييّاتي تاريخي) دئدييي اوٍچوٍن. جمعي 105 مانات 80 قپيك. [25، 35]

بوُ درس ايلينده شرق فاكوٍلته‌سينده 6 پروْفسور، 5 دوْسئنت، 6 موٍعلّيم، 9 نفر توٍرك ديلي موٍعلّيمي وار ايدي. بوُنلار توٍركوْلوْق ب. چوْبانزاده، ن.آشمارين، اَ.حاق‌وئردي‌يئف، ج.ممّداوْو، صوُبحان‌وئردي‌خان‌اوْو، اوْروجعلي‌يئف، اَفندي‌يئف؛ عرب‌شوٍناسلار جوُضع، زيمين؛ ايران‌شوٍناسلار آكيم‌اوْو، ابراهيم‌اوْو و باشقالاريندان عيبارت ايدي. بكير بَي هم شرق فاكوٍلته‌سينده، هم ده پئداقوْژي فاكوٍلته‌ده فعالييّت گوًسترن ديلچيليك كافئدرالاري اوٍچوٍن درسليك، درس وساييطي و ايري حجملي مقاله‌لر يازير، تدريسين آسانلاشماسينا و درسلرين منيمسه‌نليمه‌سينه كوًمك ائديردي. 

بَلليدير كي، 1924ـ جوٍ ايلدن ايجتيماعي علملر فاكوٍلته‌سي (فيلفاك بوُرايا داخيل ايدي) فيزيكا ـ رياضييّات فاكوٍلته‌سي ايله بيرلشديريليب پئداقوْژي فاكوٍلته ياراديلدي. يئني ياراديلميش پئداقوْژي فاكوٍلته‌نين ليسانييّت و مادّي مدنييّت شوًعبه‌سي‌نين توٍرك ديلي و ادبييّاتي سئكسيياسي‌نين تدريس پلاني بئله ايدي: 

I كوُرس 

I. توٍرك ديلي و ادبييّاتي سئكسيياسي 

1. توٍرك ديلي‌نين تصويري پراكتيك قرامئري (آذر.) 2 ساعات 

2. توٍركوْلوْژييايا مدخل (ليسانييّت تمايوٍلوٍ 2 ايله)...

3. توٍرك خالقلاري‌نين ائل ادبييّاتي  ............................................2

4. عرب ديلي ..............................................................................2

5. فارس ديلي ............................................................................2

6. ÜİK(b)P تاريخي .........................................................2

7. روُس ديلي ...........................................................................4

8. آوروْپادا سينيفلي موٍباريزه تاريخي.........................................2

9. روُسيادا سينيفلي موٍباريزه تاريخي...........................................2

10. توٍرك خالقلاري ائنتوْقرافيياسي............................................2

11. خالق معارفي سيستئمي..........................................................2

12. پئداقوْلوْژي اساسلاري..........................................................2

13. شوُرا كوْنستيتوُسياسي ............................................................1

14. فنلر مئتوْدوْلوْژيسينده مدخل...................................................2

15. توٍرك خالقلاري تاريخي...........................................................2

16. حربي تعليم..........................................................................2

17. بدن تربييه‌سي...........................................................................2

18. اوْرتا و ياخين شرق تاريخيندن سئمينار...............................2

II كوُرس 

1. اسگي توٍرك ديللري آثاريني تحليلي...........................2ساعات 

2. جانلي توٍرك ديللري................................................2
3. توٍرك ادبييّاتي تاريخي.............................................2
4. آذربايجان ادبييّاتي تاريخي......................................2
5. سيياسي ايقتيصاد.....................................................2
6. ليسانييّته مدخل........................................................1
7. آذربايجان ائتنوْق. سئم............................................2
8. اِرمني و گوٍرجوٍ ديللري..........................................2
9. فارس و آذربايجان ديلي..........................................2
10. روُس ديلي.............................................................4
11. غربي آوروْپا ديللريندن بيري..................................2
12. روُسييا تاريخي.........................................................2
13. پئدالوْژي اساسلار...................................................2
14. توٍرك خالقلاري تاريخي.........................................2
15. پئداقوْژي تاريخي..................................................2

40+4 موٍتخصّيص اوٍچوٍن [5ـ 4، 51]

فيلوْلوگييا فاكوٍلته‌سينه عايد كافئدرالار دا بوُرايا وئريلدي. روُس ديلي و ديلچيليك كافئدرالاري بير موٍدّت بوُ فاكوٍلته‌نين نزدينده فعالييّت گوًستردي. آذربايجان ديلچيلييي ايسه شرق فاكوٍلته‌سينده فعالييّت گوًستريردي. اوّللر توٍرك ديلي آيريجا، توٍرك ادبييّاتي ايسه كافئدراسي ياراديلدي. شرق فاكوٍلته‌سي‌نين 10. 11. 1927ـ جي ايل تاريخلي ايجلاسيندا فاكوٍلته‌نين دئكاني ب.چوْبانزاده ايكي مسأله قالديرميشدي: 

1) كافئدرالاردا بوْش قالان يئرلره موٍتخصّيص‌لر دعوت ائتمك؛ 

2) كيتابخانايا شرق و توٍرك فيلوْلوگيياسينا عايد كيتابلار آلماق. 
ايجلاس قرارا آلير كي، يئني موٍتخصّيصلر دعوت ائتمك ب.چوْبانزاده‌يه و توٍرك ـ تاتار خالقلاري كافئدراسي‌نين موٍدوٍري عزيز قوُبايدوُلينه تاپشيريلير. 

2 مسأله حاقّيندا ايسه فاكوٍلته علمي شوُراسي قرار قبوُل ائدير كي، يئني كيتابلار آلماق اوٍچوٍن 300مين مانات آيريلسين و كيتابلاري سئچمك ب.چوْبانزاده‌يه تاپشيريلسين. 

فيلوْلوگييا فاكوٍلته‌سي‌نين تاريخينه 1930ـ جوُ ايل ده اوًنملي يئر توُتور. 1930ـ جوُ ايلده آذربايجان دوًولت دانيشگاهي بير نئچه عالي مكتبه پارچالانير. يعني ADUـ نوُن فاكوٍلته‌سي ـ پئدفاك اساسيندا پئداقوْژي اَنستيتوُسوُ ياراديلميشدير. پئداقوْژي انستيتوُدا تاريخ ـ فيلوْلوگييا فاكوٍلته‌لري يئني‌دن برپا ائديلميشدير. 1937ـ جي ايلده حبس ائديلنه قدر ديلچيليك كافئدراسينا عبداللـه ممّد اوْغلو تاغيزاده رهبرليك ائتميشدير. 

بوُ ايللر فيلوْلوگييا فاكوٍلته‌سي‌نين، ديلچيليك و ادبييّات‌شوٍناسليق كافئدراسي‌نين، هابئله اوْرادا ايشله‌يَن موٍتخصّيصلرين سوْيقيريمي ايللري كيمي معنالانديريلا بيلر. كافئدرالارين آدلاري دَييشديريلدي. نئجه يعني «توٍرك ديلي و ادبييّاتي» ـ بئله سوًزلري دئمك ياساق ائديلدي.بير سيرا ادبي اثرلرين (مثلاﱠ، «كيتابي دده قوْرقوُت» ، «كوُتادقوُ بيليگ») آدلاري ياساق اوْلدوُ، تدريس پلانلاريندان چيخاريلدي. م.كاشغاري‌نين «كيتابي ـ ديواني‌لوٍغت ايت ـ توٍرك» حاقّيندا دانيشماق قاداغان اوْلدو. بوُ اثرين ترجوٍمه ائتدييي اوٍچوٍن خاليد سعيد باشقالاري حبس ائديلدي. 

1937ـ 1938ـ جي ايللرده ديليميزه، ادبييّاتيميزا، عاليملريميزه قارشي يوًنلديلن رئپرئسيا اَن يوٍكسك مرحله‌يه چاتدي. بوُ ايلك ايل عرضينده خالقيميزين 27854 نفر ساي ـ سئچمه اوْغلو و قيزي رئپرئسّييا قوُرباني اوْلدو. خالقيميزين آدي دَييشديريلدي. توٍرك دئيه‌نين توٍركوٍنوٍ ديديرديلر. جمعي 3 گوٍنوٍن ايچَريسينده (1938ـ جي ايلين آوقوُستوندا) پاسپوْرتلار دَييشديريله‌رك ميلّتيميزين آدي توٍرك يوْخ، آذربايجانلي اوْلدو. چوْخ واخت يئني توٍرك (بعضاﱠ ده شرق) اليفباسي آدلانان لاتين اليفباسي توٍرك سوًزوٍنه گوًره دَييشديريلدي. شرق فاكوٍلته‌سي دين ـ قوُرآن اليفباسي اوًيرتدييي اوٍچوٍن تاماميله باغلاندي. عوٍمومي ديلچيليك، توٍرك ديلچيلييي و ادبييّاتيندان درس دئيه‌ن عاليملر محو ائديلدي. بوُنلار آراسيندا ب.چوْبانزاده، خاليد سعيد، عبداللـه تاغيزاده، ايدريس حسن‌اوْو، عبداللـه شريف‌اوْو و باشقالاري وار ايدي (بوُ حاقدا ايره‌ليده دانيشاجاغيق). ديليميزين و خالقيميزين ژئنئتيك منشأييندن دانيشماق قاداغان ائديلدي. بوُنون عوضينده ديليميز، ادبييّاتيميز، موُسيقي‌ميز، مدنييّتيميز ـ «دئتيشع وئليكوْقوْ اوْكتيابريا»، بعضاﱠ ايسه «اوْكتيابر ياوروُسو» آدلانديريلدي. آذربايجان خالقي‌نين تاريخي، ادبييّاتي تحريف ائديلدي. تاريخي دوْست و قارداشلاريميز (توٍركلر) دوٍشمن، دوٍشمنلريميز ايسه قارداش كيمي اوُشاق باغچالاريندا، اوْرتا و عالي مكتبلرده تقديم و تبليغ ائديلمه‌يه باشلاندي. ن.نريمان‌اوْو، ح.جاويد و اوْنلارلا باشقالاري ادبييّات پروْقراملاريندان چيخاريلدي. كلاسّيك شاعيرلرميزه ـ نيظامييه، فوٍضولييه، س.اَ.شيروانييه، صابيره دوٍزگوٍن موًوقعدن دئييل، يالنيز آتئيست موًوقعدن ياناشيلدي و اوْنلار گنج نسله بئله‌جه ده تقديم اوْلوندو. 

بوٍتوٍن بوُ ايشلري گوًروٍب قوُرتارديقدان سوْنرا SSRİ   XKS يانيندا عوٍموم ايتّيفاق عالي مكتب ايشلر كوْميته‌سي 1939ـ جوُ ايل 15 آپرئل تاريخلي قراري ايله آذربايجاندا دانيشگاه تحصيليني گوٍجله‌نديرمك حاقّيندا قرار وئردي. بوُ قرارا اساساﱠ آذربايجان SSR خالق معاريف كوْميسّارليغي 1 آوقوُست 1939ـ جوُ ايل تاريخلي آنوْلوْژي امر وئردي. بوُ قرارا و اَمرلري اساساﱠ همين ايل آوقوُست 5ـ ده فيلوْلوگييا فاكوٍلته‌سي آذربايجان و روُس بوًلمه‌لري اوْلماقلا ديل و ادبييّات ايختيصاصي وئرن فاكوٍلته كيمي يئني‌دن برپا ائديلدي. برپا ايلينده آذربايجان  بوًلمه‌سي ايله روُس بوًلمه‌سينده طلبه‌لرين سايي دا عيني ايدي (هره‌سينده 60 نفر) يئني‌دن برپا ائديلميش فيلوْلوگييا فاكوٍلته‌سي‌نين دئكاني روُس ادبييّاتي كافئدراسي‌نين پروْفسورو آ.و.باقري اوْلدو. بوُ، ايكي سببدن ايره‌لي گليردي؛ بيرينجي 38ـ 1937ـ جي ايللر بوُرولغانيندان سوْنرا  بئله فاكوٍلته‌يه توٍرك رهبرليك بوٍتوٍن توٍرك عاليملري آرتيق محو ائديلميشدي (قالانلاري دا 40ـ جي ايللرده حبس ائديله‌جكدي: مثلاﱠ، ي.علي‌يئف، د.قوُلي‌يئف، اَ. دَميرچي‌زاده، قلام باغيزاوْو، اي. حسن‌اوْو و ب.). 

آذربايجان XMK اَمرينه اساساﱠ يارانميش فيلوْلوگييا فاكوٍلته‌سينده 7 كافئدرا آچيلدي. اوْنلار آشاغيداكيلار ايدي: 

1. عوٍمومي ديلچيليك كافئدراسي ـ موٍدوٍر دوْسئنت وظيفه‌سيني ايفا ائدن اَكرم صفتر اوْغلو جعفراوْو. (1941ـ جي ايلده حئساب ائديله‌جك). 

2. آذربايجان ديلچيليي كافئدراسي ـ موٍدوٍري ايلك آذربايجانلي علملر ناميزدي يعقوب علي‌يئف (1940ـ جي ايلده حئساب ائديله‌جك). 
3. آذربايجان ادبييّاتي كافئدراسي ـ موٍدوٍري فيلوْلوگييا علملر ناميزدي پروْفسور ميكاييل رفيلي. 
4. آذربايجان ديلي‌نين پراكتيك كوُرسو ـ موٍدوٍري فيلوْلوگييا علملر ناميزدي، دوْسئنت قاسيم‌بَي‌‌لي. 
5. روُس ديلچيليي كافئدراسي ـ موٍدوٍري دوْسئنت آ.و. بئدوُياك‌اوْو. 
6. روُس ديلي‌نين پراكتيك كوُرسو ـ موٍدوٍري پروْفسور حميد شاهتاختينسكي (ايندي حميد سوًزوٍندن سوْنرا بَي دئمك اوْلمازدي). 
7. كلاسّيك فيلوْلوگييا كافئدراسي ـ موٍدوٍري فيلوْلوگييا علملري ناميزدي پروْفسور ب.آ.يابلوْنكوْ. 
كافئدرالارين آدندان گوًروٍندوٍيوٍ كيمي، 1939ـ جوُ ايلدن سوْنرا فيلوْلوگييا فاكوٍلته‌سي شفّافلاشير. 1941ـ جي ايلده SSRİـ نين بوًيوٍك وطن موٍحاريبه‌سي باشلايير. بوُ، حَياتين بوٍتوٍن ساحه‌لرينه تأثير ائتدييي كيمي، بوُ فاكوٍلته‌نين ايشينه ده تأثير ائدير. موٍعلّيم و طلبه‌لرين بوًيوٍك بير قيسمي اوْردو سيرالارينا گئدير. آمّا فاكوٍلته‌ده نه تدريس ايشي، نه ده علمي ايشلر دايانير.

1950ـ 1941ـ جي ايللر آراسيندا فيلوْلوگييا فاكوٍلته‌سي‌نين حَياتيندا چوْخ اهمييّتلي حاديثه‌لر باش وئردي. ايلك اوْنجه فاكوٍلته‌نين ايٌستروُكتوُرونداكي دَييشيك‌ليكلر باره‌ده: 

1929ـ جي ايلده آذربايجان دوًولت داروٍلفوٍنونون لغو ائديليب اوْنون اساسيندا بير نئچه عالي مكتب يارانماسي ايله علاقه‌دار اوْلاراق شرق فاكوٍلته‌سي تاماميله باغلانميشدي. موٍحاريبه‌نين قيزغين چاغيندا، 1943ـ جوٍ ايلين اوْكتيابر آييندا فيلوْلوگييا فاكوٍلته‌سي نظرينده شرق شوًعبه‌سي ياراديلدي. بوُ شوًعبه يالنيز فارس ـ ايران پروْبلئملريني اوًيره‌نيردي. شرق ديللرينه، ايختيصاصيندا اوْلان بوًيوٍك طلباتي نظره آلاراق، 1944ـ جوٍ ايلده فيلوْلوگييا فاكوٍلته‌سي‌نين شرق شوًعبه‌سي موٍستقيل شرق فاكوٍلته‌سينه چئوريلدي. 

46ـ 1945ـ جي درس ايلينده فيلوْلوگييا فاكوٍلته‌سي نزدينده ژوُرناليستيكا شوًعبه‌سي، اوْندان بير ايل سوْنرا (47ـ 1946ـ جي درس ايلينده) اينجه‌صنعت شوًعبه‌سي، اوْندان بير ايل سوْنرا (48ـ 1947ـ جي درس ايلينده) كيتابخاناچيليق شوًعبه‌سي، منطيق و پيسيكوْلوْژييا شوًعبه‌سي و اوْنلارلا موٍوافيق كافئدرالار آچيلدي. سوْنرادان ژوُرنايستيكا و كيتابخاناليق شوًعبه‌لري موٍستقيل فاكوٍلته اوْلدو. كافئدرالارين علمي اينكيشافي دا 50ـ 1940ـ جي ايللرده نظره چارپاجاق درجه‌ده ايدي. علي سوُلطانلي، ح.آراسلي، ف.قاسيم‌زاده و باشقالاري ناميزدليك و دوْكتولوق ديسّرتاسييالاري موٍدافيعه ائديرلر (بوُ حاقدا ايره‌ليده بحث ائده‌جه‌ييك). 

1924ـ جي ايلين آوقوُستوندا آ.و.بارقيني دئكان وظيفه‌سينده عوٍمومي ديلچيليك كافئدراسي‌نين موٍدوٍري ممّدآغا شيرعلي اوْغلو شيرعلي‌يئف عوض ائتدي. 

1945ـ جي ايلده SSRİ عالي تحصيل ناظيري‌نين 16. 09 تاريخيلي 10/1519 سايلي اَميريله فاكوٍلته دئكاني ـ آذربايجان ادبييّاتي كافئدراسي‌نين دوْسئنتي حبيبوُللا صمدزاده  تعيين ائديلير. 1947ـ جي ايلده اوْنون فاجيعه‌لي شكيلده وفاتيندان سوْنرا بوُ وظيفه يئنه همين كافئدرانين دوْسئنتي جعفر خندانا حواله ائديلير. بوُ وظيفه‌ني اوْ جمعي 2 ايل يئرينه يئتيرير. 1949ـ جوُ ايلدن بوُ وظيفه‌ني روُس ادبييّاتي كافئدراسي‌نين موٍدوٍري، سوْنرالار آكادئميك اوْلاجاق ممّد جعفر توُتور. اوْ دا جمعي ايكي ايل ايشله‌يير. قارشيدان گلن 2 ايل اوٍچوٍن 53ـ 1951ـ جوٍ ايللرده دئكان وظيفه‌سيني آذربايجاندا خاريجي دوٍنيا ادبييّاتي كوُرسونون بانيسي و اَن گوًركملي نوٍماينده‌سي پروْفسور علي عبداللـه اوْغلو سوُلطانلي توُتور. 1957ـ 1953ـ جي ايللرده فيلوْلوگييا فاكوٍلته‌سينه آذربايجان ديلچيليي‌نين سوٍتونلاريندان بيري، عوٍمومي ديلچيليك كافئدراسي‌نين موٍدوٍري دوْسئنت مختار حسين اوْغلو حسين‌اوْو رهبرليك ائدير. 59ـ 1957ـ جوُ ايللرده فاكوٍلته‌نين دئكاني ايكينجي دفه پروْفسور علي سوُلطانلي اوْلور. بوُ ايللر جريان ائدن حاديثه‌لر بوُ سطيرلرين موٍلّيفي‌نين گوًزوٍ قارشيسيندا جريان ائديردي. علي موٍعلّيم دفه‌لرله خسته‌لييي ايله علاقه‌دار اوْلاراق دئكان وظيفه‌سيندن آزاد ائديلمه‌سي‌ني خواهيش ائتميشدي. اوْنو بوُ وظيفه‌يه رئكتوْر آكادئميك يوسف حيدر اوْغلو ممّدعلي‌يئف تعيين ائتميشدي. 1958ـ جي ايلده اوْ آذربايجان علملر آكادئميياسي‌نين پيرئزيدئنتي سئچيلديكدن سوْنرا يئني تعيين ائديلن رئكتوْرون عوٍموماﱠ فيلوْلوگييا فاكوٍلته‌سينه موٍناسيبتي ياخشي دئييلدي. علي موٍعلّيمين اوًزوٍندن خبرسيز بوُ وظيفه‌دن آزاد ائديلمه‌سي اوْنا دَرين پيسيكوْلوْژي سارسينتي گتيرميشدي. 1959ـ جوُ ايلده علي موٍعلّيمي عوض ائدن ژوُرناليستيكا كافئدراسي‌نين دوْسئنتي، سوْنرالار آذربايجان ديلچيليك كافئدراسي‌نين موٍدوٍري پروْفسور اوْلاجاق اَلوًويٌست ذاكير اوْغلو عبداللـه‌يئف سئچيلير دئييريك اوْنا گوًره كي، 1962ـ جي ايلده فاكوٍلته دئكانلاري حاقّيندا يئني اساس‌نامه قبوُل ائديلير. بوُ اساس‌نامه‌يه گوًره فاكوٍلته دئكانلاري رئكتوْرلار طرفيندن تعيين ائديلمير، علمي شوُرا طرفيندن سئچيلير. 1967ـ جي ايلده بوُ وظيفه‌يه عوٍمومي ديلچليك كافئدراسي‌نين گنج پروْفسورو آغاموُسي آغاسي اوْغلو آخوُنداوْو سئچيلير. بوُ وظيفه‌ده اوْ، 1974ـ جوٍ ايله‌دك ايشلدي. 76ـ 1974ـ جي ايللرده اَ. آغايئف فاكوُلته دئكاني اوْلدو. 77ـ 1976ـ جي ايللرده فيلوْلوگييا فاكوٍلته‌سينه قوُلو خليل‌اوْو باشچيليق ائدير. فاكوُلته دئكاني‌نين بئله تئز ـ تئز دَييشمه‌سي عوٍمومي ايشه منفي تأثير ائديردي. 80ـ 1976ـ جي ايللرده پروْف. ف.حسين‌اوْووُن دئكان سئچيلمه‌سي فاكوُلته‌نين ايشيني جانلانديردي. 90ـ 1980ـ جي ايللرده پروْف. آ.آخوُنداوْو يئني‌دن (ايكي سئچكي موٍدّه‌تينده) فاكوُلته دئكاني سئچيلدي كي، بوُنونلا دا فاكوُلته‌ده هم تشكيلاتي، هم ده علمي ـ پئداقوْژي جهتدن ايشلر جانلانميش اوْلدو. پروْف. آ.آخوُنداوْو 1990ـ جي ايلده نسيمي آدينا ديلچيليك اَنستيتوُسوُنا ديرئكتوْر كئچمه‌سي ايله باغلي فاكوٍلته دئكانليغيندان ايمتيناع ائدير. 94ـ 1990ـ جوٍ ايللرده فيلوْلوگييا فاكوٍلته‌سي‌نين دئكاني پروْفسور آ.حاجي‌يئف اوْلور. 2001ـ 1994ـ جي ايللرده فاكوُلته دئكاني وظيفه‌سينده پروْفسور  ن.ق.جعفراوْو ايشله‌يير. اوْ، آذربايجان رئسپوُبليكاسي پيرئزيدئنتي‌نين 4 اييوُل 2001ـ جي تاريخلي سرانجامي ايله آذربايجاندا آتاتوٍرك مركزي‌نين موٍدوٍري تعيين ائديلديكدن سوْنرا اوًز عريضه‌سي ايله بوُ وظيفه‌دن آزاد ائديلير. 2002ـ جي ايلين اييوُنوُندا بوُ وظيفه‌يه پروْفسور قارا نامازاوْو سئچيلير. 

عوٍمومي ديلچيليك كافئدراسي
دانيشگاهين عوٍمومي ديلچيليك كافئدراسي رئسپوُبليكادا ديلچيليك علمي‌نين معبدي حئساب ائديلن بيلر. ايندي عوٍمومي ديلچيليك، ائله‌جه ده آذربايجان ديلچيلييي ايله مشغوُل اوْلان اوْنلارلا كافئدرا و شوًعبه واردير. آمّا بوُ كافئدرا و شوًعبه‌لرين هئچ بيري ايستر قديم‌ليك، ايستر علمي ـ تاريخي پوْتئنسيال، ايسترسه ده كادر حاضيرليغي جهتدن باره‌سينده دانيشديغيميز عوٍمومي ديلچيليك كافئدراسي ايله بوْي اوًلچوٍشه بيلمز. آذربايجان تدقيق ـ تتبّوًع جمعييّتي‌نين ديلچيليك بوًلمه‌سيندن ده، آذربايجان XMK تئرمينوْلوْژييا ـ لينقوُستيكا شوًعبه‌سيندن ده، باشقا عالي مكتبلرين ديلچيليك كافئدرالاريندان دا اوّل داروٍلفوٍنون عوٍمومي ديلچيليك كافئدراسي وار ايدي. بوُ كافئدرا دانيشگاهين ياشيٌديٌ‌دير. عوٍمومي ديلچيليك كافئدراسي دانيشگاه يارانديغي گوٍندن تاريخي ـ فيلوْلوگييا فاكوٍلته‌سي نظرينده عوٍمومي (موٍقاييسه‌لي) ديلچيليك كافئدراسي كيمي ياراديلميشدير. 1923ـ جوٍ ايلدن İEF (ايجتيماعي علملر فاكوٍلته‌سي) نظرينده فعالييّت گوًسترميش، 1924ـ جوٍ ايلدن بوُ فاكوٍلته فيزيكا و رياضييّات فاكوٍلته‌سي ايله بيرلشره‌ك پئداقوْژي فاكوٍلته آدلانديريلميشدير كي، عوٍمومي ديلچيليك كافئدراسي ده محض اوْردا فعالييّت گوًسترميشدير. 1929ـ جوُ ايلده بوُ فاكوٍلته اساسيندا آذربايجان دوًولت پئداقوْژي اَنيستوُسوُ ياراديلديقدا تاريخ ـ فيلوْلوگييا فاكوٍلته‌سي آيريجا فاكوٍلته كيمي عوٍمومي ـ موٍقاييسه‌لي ديلچيليك كافئدراسيني اوًزوٍنده بيرلشديرميشدير. اوْ، زامانلار كافئدرايا عبداللـه ممّد اوْغلو تاغيزاده رهبرليك ائتميشدير. بوُ دوًور باشقا هوُمانيتار ساحه‌لرده، بوٍتوًولوٍكده آذربايجان حاياتيندا اوْلدوغو كيمي  ديلچيليكده ده چوْخ آغير ايللر ايدي. 1928ـ جي ايلدن باشلايان رئپرئسّييا 1938ـ 1937ـ جي ايللردن اَن يوٍكسك زيروه‌سينه چاتدي [37، 3]. بوُ ايللرده عوٍمومي و آذربايجان ديلچيلييي‌نين گوًركملي نوٍماينده‌لري اوْلان آ.تاغيزاده (عوٍمومي ديلچيليك كافئدراسي‌نين موٍدوٍري)، اي.حسن‌اوْو، آ.شريف‌اوْو، خ.خوْجايئف و اوْنلارين باشچي‌سي ب.چوْبانزاده محو ائديلدي. اَ.دَميرچي‌زاده، ق.باغيراوْو، اكرم جعفر و باشچيلاري دا DTK زيندانلارينا آتيلميشدي. توٍرك‌اوْلوْگييايا اوْ قدر گوٍجلوٍ هوٍجوم وار ايدي كي، توٍرك اوْلمايانلار دا «توٍرك خئيرينه» دانيشديغي اوٍچوٍن رئپئرسّييا قوُرباني اوْلدو. مثلاﱠ، ميلّييّه‌تجه ائستوْن اوْلان زيفئلد آرتوُر روُدوْلفوْويچ (گوًركملي توٍركوْلوْق ايدي) ده رئپرئسّييا قوُرباني اوْلدو. 

يئري گلميش‌كن قئيد ائتمك لازيمدير كي، عوٍمومي (موٍقاييسه‌لي) ديلچيليك كافئدراسي رسماﱠ تاريخ ـ فيلوْلوگييا، İEF و پئدفاكين نظرينده اوْلسا دا بوُ فنّ و اوْنون آيري ـ آيري بوًلمه‌لري پراكنده حالدا تدريس ائديليردي. بئله كي، رسمي عوٍمومي ديلچيليك كافئدراسيندا درسلر روُس ديلينده كئچيلير، درسليك اوْلماديي اوٍچوٍن بوُ فنلري موٍعلّيملر موٍحاضيره كيمي يازديريب اوْخودوردولار. مثلاﱠ، پئدفاكين 24. 01. 1925ـ جي ايل تاريخلي ايجلاسيندا «ديلچيلييه گيريش» عوٍمومي ديلچيلييين گيريش كوُرسو كيمي تدريس پلانينا داخيل ائديليب اوْنون تدريسيني پ.اوْ.پيلوْشئوسكي‌يه حواله ائديرلر. بوُ فنّه هفته‌ده 4 دفه 8 ساعات واخت آيريلير. پ.اوْ.پيلوْشئوسكي بوُ درسي اوًز موٍحاضيره‌لري اساسيندا كئچير. اوْنو دا دئمك يئرينه دوٍشردي كي، موٍحاضيره‌لر آچيق اوْلوردو، اوًزوٍ ده چوْخ واخت ساعات 5ـ دن سوْنرايا ساليرديلار كي، بوٍتوٍن ماراقلانان شخصلر ايشتيراك ائده بيلسين. آيديندير كي، پ.اوْ.پيلوْشئوسكي‌دن اوّل و.ب.توْماشئوسكي و م.و.بئليايئف ده موٍقاييسه‌لي ديلچيلييي روُس ديلينده اوْخوموُشلار. بوُ فنّين آيريلماز تركيب حيصّه‌سي اوْلان توٍركوْلوْژييايا گيريش، عوٍمومي توٍركوْلوْژييا ايسه فاكوٍلته‌سينده تدريس ائديليردي. آمّا بير حقيقتي، فاكتي قئيد ائتمه‌مك اوْلماز. عوٍمومي ديلچيليك‌دن درس دئيه‌ن و.ب.توْماشئوسكي‌نين، م.و.بئليايئف‌ين، پ.اوْ.پيلوْشئوسكي‌نين خيدمتلريني كيچيلتمه‌دن دئمك اوْلار كي، اوْنلار بوُ فنّ اوٍچوٍن ن.اي.آشمارين، ب.چوْبانزاده و باشقالاري قدر جان يانديرماميشلار. سوُال اوْلونور، نئجه اوْلدو كي، ن.اي.آشمارين 26ـ 1923ـ جي ايللرده جمعي 3 ايلين ايچريسينده آذربايجان ديالئكتلري‌نين ماتئرياللاريني توْپلاييب نشر ائده بيلدي، بَكير چوْبانزاده باكييا گلن كيمي 1924ـ جوٍ ايلده توُركوْلوْژييادا عوٍمومي ديلچيلييه عايد «توٍرك ـ تاتار ليسانييّه‌تينه مدخل»، «توٍرك ديلي» و اوْنلارلا باشقا درسليكلر و درس وساييطي يارادا بيلدي. حتّي' اوْ واختلار تدريس پلانيندا اوْ قدر ده موًحكم يئر توُتمايان كوُميك ديلي و ادبييّاتينا عايد ده درسليك يازدي. آمّا اوّلكي عاليملر روُس ديلينده ده اوْلسا بير اثر يازا بيلمه‌ديلر. گوًروٍنوٍر، شرق فاكوٍلته‌سينده هم عوٍمومي ديلچيليك، هم ده آذربايجان ديلچيلييي توٍرك ديلي كافئدراسيندا بيرلشميش ايميش كي، بئله درسليكلر مئيدانا گلميشدي (بوُ حاقدا ايره‌ليده دانيشاجاغيق). 

عوٍمومي ديلچيليك كافئدراسي، بير موٍدّت روُس ديلي كافئدراسي ايله بيرلشميش ايميش. چوٍنكي دانيشگاهين علمي شوُراسيندا 4 اوْكتيابر 1924ـ جوٍ ايل تاريخلي اعلانيندا گوًستريلير كي، 7 اوْكتيابردا بازار گوٍنوٍ ADU علمي شوُراسي‌نين ايجلاسي اوْلاجاق. 7ـ جي مسأله روُس ديلي و ديلچيليك كافئدراسي‌نين الكي ايشچيسي كيملييني‌نين تصديق ائديلمه‌سي باره‌ده پئدفاكين 24. 09. 1925ـ جي ايل تاريخلي پروْتوْكوْلوُندا آرتيق روُس ديلي و ادبييّاتي كافئدراسي كيمي گوًستريلميشدير. 

ADU نزديكده يئني‌دن برپا ائديلديكدن سوْنرا عوٍمومي ديلچيليك كافئدراسي دا باشقا ديلچيليك كافئدرالاري كيمي، دئمك اوْلار كي، ايشه يئني‌دن (صيٌفيٌردان) باشلامالي اوْلدوُ. چوٍنكي تخميناﱠ 20 ايل عرضينده عاليملرين يازيب حاضيرلاديقلاري درسليك و درس وساييطلري «خالق دوٍشمنلري» طرفيندن يازيلديغي اوٍچوٍن محو ائديلميشدي. آكادئميك م.شيرعلي‌يئف‌ين ديلي ايله دئسك، «شخصييّته پرستيشلر علاقه‌دار اوْلاراق 1937ـ جي ايله‌دك آذربايجان ديلچيلييي ساحه‌سينده چاليشان بير سيرا ديلچي عاليملر فيزيكي جهتدن محو ائديلدييي كيمي، اوْنلارين آذربايجان ديلي قرامّاتيكاسينا، تاريخينه، ايٌستيلستيكاسينا عايد بير سيرا قييمتلي اثرلري ايستيفاده‌دن چيخاريلدي» [3، 33]. 

رئپرئسّييايا معروُض آداملارين اثرلري موٍصاديره ائديله‌رك يانديرلير و بوُ حاقدا آكت دا ترتيب ائديليردي. يانديريلميش اثرلرين سايي و موًوضوُسو چوْبانزاده‌نين يانديريلميش (و يا قاداغان ائديلميش)كيتابلاريندان بير نئچه‌سينه نظر سالماق كيفايت‌دير:

1. توٍرك ـ تاتار ليسانييّتينه مدخل (1924ـ جوٍ ايلده يازيلميش و عوٍمومي ديلچيلييه عايد ايلك اثر). 

2. توٍرك ديلي و ادبييّاتي‌نين تدريس اوٍصولو. I قيسم (1926)
3. توٍرك ديلي و مدنييّتي‌نين تدريس اوٍصولو. II قيسم (1926)
4. توٍرك ـ تاتار ديالئكتوْلوْژيياسي (1927)
5. توٍرك ديلي (1929)
6. توٍرك ادبييّاتي (1929) 
7. ديل و ايملا مسأله‌له‌ري (1932، داش‌كند)
8. توٍرك قرامئري (ف.آغازاده ايله، 1929)
9. علمي قرامئرين اساسلاري (ق.باغيراوْلا، 1932)
10. توٍرك ديلي‌نين مئتوْديكاسي (چ.ممّدزاده ايله، 1932)
11. توٍرك ديلي و ادبييّاتي (ب.، 1932) 
12. نواي‌نين ديلي و ديلچيلييي (ب.، 1926) 
13. بايقارا ديواني (ب.، 1926) 
14. ديل و ايملا مئتوْديكاسي مسأله‌له‌ري (1932، داش‌كند) 
15. قوُموق ديلي و ادبييّاتي (ب.، 1926) و س.
بوُنلار هله تكجه بير نفرين اثرلري ايدي. اي.حسن‌اوْووُن، خ.س. خوْجايئف‌ين، آ.ر.ذيلفيلدين، آ.تاغيزاده‌نين و اوْنلارلا باشقالاري‌نين درسليك و درس وساييطلري محو ائديلميش، بعضي‌لري ايسه قطعي شكيلده ياساق ائديله‌رك «باغلي فوْندلارا» آتيلميشدي.

1940ـ جي ايلده ي.علي‌يئف، 1941ـ جي ايلده اَ.جعفر حبس ائديلديكدن سوْنرا 1943ـ جوٍ ايلده آذربايجان ديلچيلييي كافئدراسي دا عوٍمومي ديلچيليك كافئدراسينا بيرلشديريلير. بوُنا موٍحاريبه‌نين باشلانماسيني دا سببلردن بيري كيمي گوًسترمك اوْلار. بوُ ايللرده (1951ـ 1940) عوٍمومي ديلچيليك كافئدراسينا رهبرليك ائدن پروْف. م.س.شيرعلي‌يئف 1924ـ جي ايل آوقوُستون 18ـ دن اعتيباراﱠ فاكوٍلته‌نين دئكايٌن وظيفه‌سيني ده اوًز اوٍزرينه گوًتوٍرمه‌لي اوْلور. قئيد ائتمك لازيمدير كي، گنج علملر دوْكتوْرو كيمي م.شيرعلي‌يئف بوُ ايكي مسوُل وظيفه‌نين عوًهده‌سيندن باجاريقلا گله بيليردي. 1945ـ جي ايلده فاكوٍلته دئكانليغي ح.صمدزاده‌يه تاپشيريلديقدان سوْنرا م.شيرعلي‌يئف‌ين ايشي بير قدر آيانلاشير و كافئدرادا علمي ـ تدقيقات ايشلري‌نين گئنيشله‌نمه‌سينه و تدريسين كئيفييّتي‌نين يوٍكسلديلمه‌سينه داها چوْخ واخت سَفر ائده بيلير. بوُ ايللرده عوٍمومي ديلچيليك كافئدراسيندا موٍدافيعه ائديلميش ديسّئرتاسييالارا نظر سالاق. 1941ـ جي ايلده م.شيرعلي‌يئف «باكي ديالئكتي» آدلي اثريني ناميزدليك ديسّئرتاسيياسي كيمي يازسا دا موٍدافيعه شوُراسي اوْنا علملر دوْكتوْروُ درجه‌سيني وئرير. 

اَ. دَميرچي‌زاده 1940ـ جي ايلده «آذربايجان ادبي ديلي تاريخي» آدلي اثريني ناميزدليك، 1944ـ جوٍ ايلده «آذربايجان ديلي‌نين تاريخي» آدلي اثرين دوْكتوْرلوُق ديسّئرتاسيياسي كيمي موٍدافيعه ائدير. 

م.حسين‌زاده 1046ـ جي ايلده «موٍعاصير آذربايجان ديلي» موًوضوسوندا، س.جعفراوْو «آدلار و اوْنلاري دوٍزه‌لدن شكيل‌چيلر» موًوضوُسوندا ناميزدليك ديسّئرتاسييالاري موٍدافيعه ائديلر. 

1947ـ جي ايلده اَ.اوْروج‌اوْو «اَكينچي قَزئتي‌نين ديلي»، ح.ميرزه‌زاده «XIX اثر آذربايجان نثر ديلي»، ن.ن.ممّداوْو «م.ف.آخوُنداوْووُن ديلي» موًوضوسوندا ناميزدليك ديسّئرتاسييالاري موٍدافيعه ائديرلر. 

1948ـ جي ايلده ر.اَ.روٍستم‌اوْو «قوُبا ديالئكتي» موًوضوُسوندا ناميزدليك ديسّئرتاسيياسي موٍدافيعه ائدير. بوٍتوٍن بوُ اثرلر حاقّيندا دانيشديغيميز عوٍمومي ديلچيليك كافئدراسيندا حاضيرلانيب يا دا موٍذاكيره ائديليب‌دير. بوُ ايللرده نه عوٍمومي ديلچيليك اوٍزره، نه ده آذربايجان ديلچيلييي اوٍزره سامباللي درسليك و يا درس وساييطي يارانماميشدير. عالي مكتبده درس دئيه‌ن موٍعلّيملر موٍحاضيرلريني يازديرماقلا كئچينيرديلر. بوُ اوٍصوُللا اوْرتا مكتبلرده درس دئمك اوْلمازدي. بوُنا گوًره ده ايلك نوًوبه‌ده اوْرتا مكتبلر اوٍچوٍن درسليكلر يازيلمالي ايدي. بوُنو نظره آلاراق م.شيرعلي‌يئف و م.حسين‌زاده 1938ـ جي ايلدن باشلاياراق اوْرتا مكتبلر اوٍچوٍن يازديقلاري «آذربايجان ديلي‌نين قراماتيكاسي» (II حيصّه) آدلي درسلييي تكميل‌لشديره‌ركن چاپ ائتديرديلر. اَ.دميرچي‌زاده ايسه «آذربايجان ديلي» (1947) درسليييني چاپ ائتديردي. 

دانيشگاهين 1950ـ جي ايله عايد حئساباتيندان اوًيره‌نيريك كي، عوٍمومي ديلچيليك كافئدراسي‌نين دوْسئنت م.حسين‌زاده دوْكتوْرانتوُرادان قاييديب ايشه باشلاميشدير [19، 34]. 

اوْ ايللر سوْوئت ديلچيلييينده بوًيوٍك دَييشيك‌ليك‌لر گئدير، يئني ايستيقامتلر موٍعيّن‌لشيردي. 1950ـ جي ايلده اوٍچ ايلليك ديسكوُسيايا يئكوُن ووُران ايٌٌستالي‌نين «ديلچيليكده ماركسيزمه داير» اثري مئيدانا گلدي. بوُ اثر بوٍتوٍن سوْوئت مكانيندا ديلچيلييه چوْخ گوٍجلو تأثير ائتدي. چوْخلوُ ديسّئرتاسييا ايشلري تاريخه ساليندي، اثرلرين ايستيقامتي دَييشدي. يئنه ADUـ نوُن حئسابتين قاييداق. بوُرادا دئييلير كي، ايٌستالين يوْلداشين داهييا‌نه اثرلرينده ديلچيلييه عايد گوًستريشلر و سئمينار درسلري يئني ايستيقامتده قوُرولموشدور. يئني پروْقراملار ترتيب ائديلميشدير. 1949ـ جوُ ايلده ترتيب ائديلميش پروْقرامين ايٌستروْكتورو بئله ايدي: لئكسيكا، سينتاكسيا، موْرفوْلوْژيا، فوْنئتيكا. 1950ـ جي ايل پروْقراميندا ايسه بئله اوْلدوُ: فوْنئتيكا، موْرفوْلوْژيا، سينتاكسيا، لئكسيكوْلوْژييا. بوُ حئساباتدا هابئله گوًستريلير كي، 1950ـ جي ايلين پروْقراميندا اوْكتيابرا قدَركي ديلچيلرين ده اثرلري اوًيره‌نيلير.  بوُ پروْقرامدا ديالئكتوْلوْژيايا دا يئر آيريلير ‍‍]65، 34].

بوُ حئسابات عوٍمومي ديلچيليك كافئدراسي حاقّيندا چوْخ اينجه مطلبلره توْخونور. اوْرادا دئييلير كي، 8 اييوُن 1951ـ جي ايلده دوْسئنت ن.ممّداوْووُن اوْخودوغو موٍحاضيره‌نين ايٌستئنوْقرامي موٍذاكيره ائديلميشدير [67، 34]. 

عوٍموُمي ديلچيليك كافئدراسيندا اي.خ.جابّارزاده و افشان اوُغورلو تجروٍبه درسلري دئميشلر [81، 34]. حئساباتين 115ـ جي صحيفه‌سينده كافئدرا نزدينده اوْلان «ديلچيليك» درنه‌گينده ايٌستالي‌نين «ديلچيليكده ماركسيزمه داير» اثري دَريندن اوًيره‌نيلير. 

همين حئساباتدا اَن كيچيك دئتاللار دا تقديم ائديلير. اوْخوُجو ماراغي اوٍچوٍن اوْنلاردان بيريني قئيد ائتمك يئرينه دوٍشردي. اينتيظامين موًحكملنديريلمه‌سيندن بحث ائدن حيصّه‌ده دئييلير كي، كافئدرانين موٍعلّيمي عبداللـه ولي‌يئف، هابئله يئنه عوٍمومي ديلچيليك كافئدراسيندان ق.قاسيم‌بَي‌لي ايمتاحانلارا گئجيكميشلر. 

يئري گلميش‌كن، همين حئساباتدا «كيتابي ـ دده قوْرقوُت» داستانلاري‌نين «آنتي خالق» ماهييّتي‌نين ايفشا ائديلدييي و پروْقراملاردان چيخاريلديغي دا گوًستريلير [95، 34]. همين حئساباتدان اوًيره‌نيريك كي، عوٍمومي ديلچيليك كافئدراسي كوْمپلئكس موًوضو (فوٍضوُلي‌نين ديلي) اوٍزرينده ايشله‌يير. يئري گلميش‌كن، گوًسترمك لازيمدير كي، بوُ موًوضوُنو عوٍمومي ديلچيليك كافئدراسي‌نين موٍدوٍري م.حسين‌زاده‌نين ايشله‌ييب تاماملاماسي حاقّيندا موٍختليف قَزئت و ژوُرنال مقاله‌لرينده قئيدلره ده راست گلمك اوْلوُر. آمّا اثره نه مطبوُع، نه ده غئيري ـ مطبوُع وضعييّتده نه مختار موٍعلّيمين آرشيوينده، نه ده باشقا آرشيولرده راست گلديك. 

بوُندان علاوه، همين حئساباتدا 30 چاپ وَرَقي حجمينده «لاتين ديلي» درسلييي حاضيرلانديغي گوًستريلير. عوٍمومييّتله، 1950ـ جي ايلده فيلوْلوگييا فاكوٍلته‌سي اوٍزره 10 فنّ اوٍزره 16 درسليك و درس وساييطي‌نين حاضيرلانديغي گوًستريلير [115، 34]. 

بير داها قئيد ائديريك كي، باشقا ساحه‌لرده اوْلدوغو كيمي عوٍمومي ديلچيليك ساحه‌سينده ده (كوْنكرئت اوْلاراق عوٍمومي ديلچيليك كافئدراسيندا) ايشلر يئني‌دن قوُرولمالي، يئني ايستيقامتده گئتمه‌لي ايدي. بوُ ايستيقامتلري ايٌستالين يوْلداشين «داهييانه» اثري، آذربايجان K(b)P MK  و شخصاﱠ مير جعفر باغيراوْو يوْلداشين گوًستريشلري موٍعيّن ائديردي. حئساباتدا گوًستريلدييي كيمي، بوٍتوٍن ديسّئرتاسييالار سوًزسوٍز اوْلاراق كافئدرالارا قايتاريلير، يوُخاريداكي ايستيقامتده يئني‌دن ايشلنديكدن سوْنرا موٍذاكيره‌يه تقديم ائديليردي. مثلاﱠ، 1950ـ جي ايل يانوارين 1ـ دن فئورالين 1ـ دَك «ن.وزيراوْووُن بديعي و دراماتيك اثرلري‌نين اوُسلوبو» موًوضوُسوندا يازديغي ديسّئرتاسييا ايشيني موٍدافيعه ائتمك اوٍچوٍن نوُخا موٍعلّيملر اَنيستوُسوُنون باش موٍعلّيمي ساده‌الدّين احمد اوْغلو خليل‌اوْو عوٍمومي ديلچيليك كافئدراسينا گوًندريلير. اثر حاقّيندا ديسّئرتاسييانين علمي رهبري پروْف. اَ.م.دَميرچي‌زاده‌نين موٍثبت رأيي ده واردير. آمّا س.خليل‌اوْو علمي رهبري اَ.دَميرچي‌زاده ايله اثري يئني‌دن ايٌستالي‌نين ديلچيلييه داير اثرلري اساسيندا ايشله‌دي. سوْنرا ديسّئرتاسيانين علمي رهبري پروْف. اَ دميرچي‌زاده اثره يئني‌دن رأي يازمالي اوْلدو. ديسّئرتانين اوًز اثريني يئني‌دن ايشله‌مه‌سينه عوٍمومي ديلچيليك كافئدراسي و اَ. دميرچي‌زاده هر جوٍر كوًمك گوًستردي [177، 34]. 

يوُخاريدا دئدييميز كيمي، پروْف. م.شيرعلي‌يئف 1951ـ جي ايلده آذربايجان EA SSR ـ نا گئتديكدن سوْنرا عوٍمومي ديلچيليك كافئدراسينا نه آز، نه چوْخ، دوٍز اوْتوُز ايل آذربايجان ديلي‌نين آغ‌ساققالي، اوًز لينقوُيستيك تفكّوٍروٍ ايله ديلچيلري حئيره‌ته سالان، اوًز اوُستاد موٍعلّيم‌لييي ايله نسيللره اوًرنك اوْلان، اينسان‌پرورلييي و قايغي‌كئشلييي ايله اوْنو تانييانلارين قلبينده اوًزوٍنه ابدي هئيكل ـ «مختار موٍعلّيم» هئيكلي قوْيموش مختار حسين اوْغلو حسين‌زاده رهبرليك ائتمه‌يه باشلادي. عوٍمومي ديلچيليك كافئدراسي‌نين م.حسين‌زاده دوًوروٍ XX عصر ديلچيلييينده خوٍصوصي يئر توُتوُر و زامان كئچديكجه عوٍمومي ديلچيليك كافئدراسي‌نين بوُ دوًوروٍنده يازيلان اثرلر، يئتيشَن عاليملر و بوُ ايشين باشيندا دوُران مختار موٍعلّيم حاقّيندا داها چوْخ دئييله‌جك، داها چوْخ يازيلاجاق. عوٍمومي ديلچيليك كافئدراسي‌نين اَن موٍكَممل، اَن شره‌فلي دوًوروٍ مختار موٍعلّيمين آدي ايله باغليدير. بوُ ايللر عرضينده عوٍمومي ديلچيليك كافئدراسيندا اوْنلارا دوْكتوْرلوق و ناميزدليك ديسّئرتاسيالاري موٍدافيعه ائديلميش، اوْنلارا موْنوْقرافييا، درسليك درس وساييطي حَياتا وثيقه آلميشدير. مختار موٍعلّيم اوًزوٍ 1952ـ جي ايلده «موٍعاصير آذربايجان ديلينده تك‌طرفلي و موٍركّب تعييني بيرلشمه‌لري» آدي دوْكتوْرلوق ديسّئرتاسياسيني تاماملاميشدي. 1950ـ جي ايللرده سوْوئت ديلچيلييينده ستروُكتوُر جريان مئيدانا گلدي. بوُ جريان بيرلشمه‌لر، اوْنلارين كوْمپوْنئنتلري آراسينداكي سئمانتيك موٍناسيبتلره اهمييّت وئرميردي. مختار موٍعلّيمين يئني اثري ايسه محض بوُ پروْبلئملري اساسلانديريردي. بوُ سببدن ده مختار موٍعلّيم اوًز كوْنسئپسياسي‌نين دوٍزگوٍنلوٍيوٍنه اينانيب اثري دوٍز 20 ايل تاريخين سيناغينا وئردي. اثر بوُ سيناقدان اوُغورلا چيخدي. 1973ـ جوٍ ايلده مختار موٍعلّيم همين اثري موُدافيعه ائتدي. 

مختار موٍعلّيمين كافئدرايا رهبرليك ائتدييي دوًورده گوًروٍن نه قدر دوْكتوْرلوق و ناميزدليك ديسّئرتاسيالاري موٍدافيعه ائديلميشدير: 

1. سليم جعفراوْو. 1959ـ جوُ ايلده. «آذربايجان ديلي‌نين لئكسيكاسي». 

2. هادي ميرزه‌زاده. 1960ـ جي ايلده. «آذربايجان ديلي‌نين تاريخي موْرفوْلوْژياسي». 
3. الوًوسَت عبداللـه‌يئف. 1963ـ جوٍ ايلده. «موٍعاصير آذربايجان ديلينده تابعلي موٍركّب جوٍمله‌لر». 
4. رسوُل روٍستم‌اوْو. 1964ـ جوٍ ايلده. «آذربايجان ديلي ديالئكت و شيوه‌لرينده فعل». 
5. نصير ممّداوْو. 1964ـ جوٍ ايلده. «آذربايجان ديلچيلييي‌نين اساسلاري باشقا توٍرك ديللري ايله موٍقاييسه‌ده». 
6. آغاموُسي آخوُنداوْو. 1964ـ جوٍ ايلده. «آذربايجان ديلي‌نين فوْنئملر سيستئمي». 
7. يوسف سئييداوْو. 1966ـجي ايلده. «آذربايجان ديلينده سوز بيرلشمه‌لري». 
8. فرهاد زئينال‌اوْو. 1966ـ جي ايلده. «موٍعاصير توٍرك ديللرينده كوًمكچي نيطق حيصّه‌لري». 
9. قلام باغيراوْو. 1966ـ جي ايلده. «آذربايجان ديلينده فعل‌لرين لئكسيك سئمانتيك اينكيشافي». 
10. زئينال تاغيزاده. 1968ـ جي ايلده. «موٍعاصير آذربايجان ادبي ديلينده موٍركّب جوٍمله». 
11. موُسي عاديل‌اوْو. 1968ـ جي ايلده. «آذربايجان ديلينده تكرارلار سيستئمي». 
12. توْفيق حاجي‌يئف. 1969ـ جي ايلده. «XX عصرين اوّللرينده آذربايجان ادبي ديلي». 
13. حسين بايرام‌اوْو. 1970ـ جي ايلده. «آذربايجان ديلي فرازئلوْلوْژيتسي‌نين اساسلاري».  
14. ذئمفيرا وئردي‌يئفا. 1971ـ جي ايلده. «مادّي وضعييّت آنلاييشي بيلديرن صيفتلرين سئمانتيك تحليلي». 
15. ابولفضل رجب‌اوْو. 1978ـ جي ايلده. «اوْرخوْن‌يئنيسئي عابيده‌لري ديلينده فعل ياراتما». 
16. فيره‌نگيز آغايئفا. 1979ـ جوُ ايلده. «آذربايجان دانيشيق ديلي‌نين سينتاكسيسي». 
و باشقالاري‌نين آدلاريني گوًسترمك اوْلار. بوُ ايللرده عوٍمومي ديلچيليك كافئدراسيندا حاضيرلانان آسپيرانتوُرا و ديسّئرتانتليق يوْلو ايله موٍدافيعه ائديلن ناميزدليك ايشلريني ايسه سايماقلا قوُرتارماز. 

قئيد ائتمه‌يي لازيم بيليريك كي، عوٍمومي ديلچيليك كافئدراسي‌نين گئنيشله‌نمه‌سي و اينكيشافي نتيجه‌سينده اوْنون اساسيندا يئني كافئدرالار يارانميشدي. 1965ـ جي ايلده بير نئچه دفه موٍستقيل فعالييّت گوًستريب يئني‌دن عوٍمومي ديلچيليك كافئدراسي ايله بيرلشن «آذربايجان ديلي و اوْنون تدريسي مئتوْديكاسي» كافئدراسي (كافئدرا موٍدوٍري پروْف. ي.سئييداوْو)، 1967ـ جي ايلده «آذربايجان ديلچيلييي» كافئدراسي يئني‌دن آچيلميش (كافئدرا موٍدوٍري پروْف. اَ.عبداللـه‌يئف)، بير قدر سوْنرا همين كافئدرادان توٍركوْلوْژييا كافئدراسي آيريلدي (كافئدرا موٍدوٍري پروْف. فرهاد زئينال‌اوْو). 

ياشي‌نين چوْخلوُغو ايله علاقه‌دار اوْلاراق 1981ـ جي ايلده مختار موٍعلّيم 30 ايل رهبرليك ائتدييي كافئدراني اوًز طلبه‌سي، گوًركملي ديلچي عاليم آغاموُسي آغاسي اوْغلو آخوُنداوْوا اعتيبار ائتدي. آ.آخوُنداوْو 1990ـ 1981ـ جي ايللرده عوٍمومي ديلچيليك كافئدراسينا رهبرليك ائتدييي ايللرده مختار موٍعلّيمين ياراتديغي خئيرخواه آتموْسفئر، ايش‌گوٍزارليق و محصوُلدارليق آشاغي دوٍشمه‌دي. يئنه اوّلكي كيمي كادر حاضيرليغي، درسليك و درس وساييطلري‌نين يازيلماسي داوام ائديردي. 1990ـ جي ايلده آ.آخوُنداوْو رئسپوُبليكا EA نسيمي آدينا ديلچيليك اَنيستوُسونون ديرئكتوْرو پروْف. م.اي.عاديل‌اوْو رهبرليك ائدير. 1996ـ جي ايلين فئوراليندا پروْف. م.اي.عاديل‌اوْووُن وَفاتي ايله علاقه‌دار اوْلاراق عوٍمومي ديلچيليك كافئدراسي باغلانير. بوُ حاديثه‌ني بوًيوٍك تأسّوٍف حيسّي ايله آ.آخوُنداوْو بئله وئرير: «ايندي فاكوٍلته‌ده ايكي دفه‌دن چوْخ كافئدرا وار. اوّلكيلردن يالنيز بيري، دانيشگاهين ياشيٌديٌ اوْلان عوٍمومي ديلچيليك كافئدراسي يوْخدور. اوُزون ايللر، تخميناﱠ 40 ايل عرضينده مختار موٍعلّيمين رهبرليك ائتدييي كافئدرا باغلانيب. داها دوْغروُسو اوُلو و اوُنودولماز موٍعلّيمين هانسيٌسا ناخَلَف يئتيرمه‌لري كئچن ايل ـ 1996ـ دا اوْنون باغلانماسينا نايل اوْلوبلار» [20، 35]. 

اصلينده عوٍمومي ديلچيليك كافئدراسي 1996ـ جي ايلين ماي آيي‌نين 6ـ دا لغو ائديلدي. چوٍنكي اوْنون درسلري 3 كافئدرا آراسيندا پايلاندي. عوٍمومي ديلچيليك، ديلچيلييه گيريش و ديلچيليين تاريخي فنلري‌نين تدريسي آذربايجان بوًلمه‌لرينده آذربايجان ديلچيلييي كافئدراسينا، روُس بوًلمه‌سينده روُس ديلچيلييي كافئدراسينا، لاتين ديلي ايسه خاريجي ديللر كافئدراسينا وئريلدي. 

عوٍمومي ديلچيليك كافئدراسي مختار موٍعلّيمين قئيره‌تلي طلبه‌لري‌نين سعيي نتيجه‌سينده 2001ـ جي ايلده يئني‌دن آچيلدي. كافئدرايا گنج ياشلاريندا اوًز زنگين پوْتئنسياليني رعاللاشديرا بيلن، گئنيش و دَرين بيلييه، يوٍكسك اينساني كئيفييّتلره ماليك اوْلان فيلوْلوگييا علملري دوْكتوْروُ، پروْفسور، اَمكدار علم خاديمي، آذربايجان MEA موٍخبير عوٍضووٍ نيظامي قوُلو اوْغلو جعفراوْو رهبرليك ائدير. اوْنون ايش اوٍصوُلو، اينسانيموٍناسيبتي، علمي حاضيرليغي، خئييرخواه‌ليغي و طلبه‌كارليغي ائله مختار موٍعلّيمين اوًزوٍ خاطيرلادير. ايندي كافئدرا «ديلچيلييه گيريش»، «عوٍمومي ديلچيليك»، «ديلچيليك تاريخي»، «لاتين ديلي» آذربايجان و روُس بوًلمه‌لرينده برپا ائديلميش، ماژيستراتوُرادا «ديلچيليين آكتوُآل پروْبلئملري»، هابئله «ديلچيلييين تاريخي و مئتوْدوْلوْژيياسي» فنلري بوُ كافئدرانين درس يوٍكوٍنه داخيل ائديلميشدير. 

يئني برپا ائديلميش كافئدرانين ايكي پروْفسور (ن.ق.جعفراوْو، اَ.اَ.رجبلي)، بير دوْسئنتي (س.قاسيم‌اوْوا). بئش باش موٍعلّيمي (ف.ائ.ن.  م.ممّداوْو، ج.علي‌يئوا، اَ.باخشعلي‌يئوا، س.ممّداوْوا، ف.مئهدي‌يئف)، بير فيلوْلوگييا علملري ناميزدي، موٍعلّيمي (ج. موُراداوْو) واردير. 

اينانيريق كي، كافئدرانين عوٍضولري اوْنون اوّلكي شوًهرتي‌نين ـ آدي‌نين اوًزوٍنه قاييتماسينا نايل اوْلاجاقلار. 

كافئدرانين درسلري
عوٍمومي ديلچيليك كافئدراسي دانيشگاهين تاريخ ـ فيلوْلوگييا فاكوٍلته‌سي نزدينده فعالييّت گوًسترن ايلك كافئدرالاردان بيري‌دير. ايلك ايللرده كافئدرانين آدي عوٍمومي (موٍقاييسه‌لي) ديلچيليك كافئدراسي ايدي. بوُ كافئدرانين ايلك موٍدوٍري پروْف. ب.و.توْماشئوسكي گئنيش لينق‌ويستيك بيلييه ماليك عاليم كيمي هم «ديلچيلييه گيريش»، هم «آوئستانين ديلي»، هم ده «موٍقاييسه‌لي ديلچيليك»دن درس دئييردي. ب.و. توْماشئوسكي بوُ كافئدرادا 1925ـ جي ايلين 1 يانوارينا قدر ايشله‌دي. بير موٍدّه‌ت «ديلچيلييه گيريش» فنّي كئچيلمه‌دي. سوْنرا بوُ فنّ يئني‌دن تدريس پلانينا ساليندي و همين درسي آپارماق دوْسئنت پ.اوْ.پيلوْشئوسكييه تاپشيريلدي. اوًزوٍ ده هفته‌ده 4 دفه (8 ساعات) درس كئچيلمك شرطيله. «ديلچيلييه گيريش» فنّي III كوُرسدا كئچيليردي [1، 3]. 

عوٍمومي ديلچيليك كافئدراسيندا روُس و سلاويان ديللري ده تدريس ائديليردي كي، بوُ ديللري سينياوسكي، آ.باقير و پ.اوْ.پيلوْشئوسكي تدريس ائديردي. 

بوُندان سوْنراكي تدريس پلانلاري‌نين هاميسيندا «ديلچيلييه گيريش» درسلري اوًز يئريني تاپير [17ـ 16، 36]. 

قئيد ائتمك لازيمدير كي، دانيشگاه تشكيل اوْلوُندوغو ايلك ايللردن توٍرك ديلي تدريس پلانينا سالينميشدي. آمّا فنلر اينديكي كيمي كافئدرالارا دئييل، فاكوٍلته‌لره تحكيم اوْلوُنموشدو. يعني هم تاريخ ـ فيلوْلوگييا، سوْنرا İEF، سوْنرا پئدفاك نظرينده اوْلان عوٍمومي ديلچيليك كافئدراسي توٍرك ديليني تدريس ائديردي، هم ده شرق فاكوٍلته‌سي نظرينده اوْلان توٍركوْلوْژييا كافئدراسي توٍرك ديليندن درس آپاريردي. 

عوٍمومي ديلچيليك كافئدراسيندا توٍرك ديليندن درس دئمك اوٍچوٍن 23. 11. 1920ـ جي ايل تاريخده ج.ممّداوْو عريضه وئرير. اوْنون عريضه‌سي قبوُل ائديله‌رَك فاكوٍلته‌نين 21. 12. 1920ـ جي ايل تاريخلي ايجلاسينا چيخاريلير. ج.ممّداوْوا 20 ساعات توٍرك ديلي درسسي وئريلير (شرق شوًعبه‌سيندن باشقا). ائله همين ايجلاسدا قرارا آلينيز كي، شرق شوًعبه‌سينده 8 ساعاتليق 2 قروُپ تشكيل ائديلسين و موٍوقّتي موٍعلّيم اوْلان ح.شاهتاختينسكي‌يه تاپشيريلسين. آمّا بير آيدان سوْنرا (18. 01. 1921) كئچيريلن فاكوٍلته شوُراسي ايجلاسيندا شاهتاختينسكي‌يه ايشتيراك ائتمير. اوْنون عوضينه م.م.ممّداوْو ايشتيراك ائدير. 

بوُ ايجلاسدا اِرمني ديلي تدريس ائديلمه‌سي مسأله‌سي ده قالديريلير. آمّا بوُ مسأله آچيق قالير.

درسلرين كئيفييّتي مئتوْديك جهتدن ايشين دوٍزگوٍن قوُرولماسيندان چوْخ آسيلي‌دير. فاكوٍلته‌نين 11 دئكابر 1920ـ جي ايل تاريخلي ايجلاسيندا پ.ك.جوُضع تكليف ائتميشدي كي، توٍرك ديليني بيليب بيلمه‌دييينه گوًره طلبه‌لر 2 قروُپا آيريلسين. بوُ تكليف قبوُل ائديلميشدي. فاكوٍلته شوُراسي‌نين 3 گوٍن سوْنرا (14. 12. 1920) كئچيريلن ايجلاسيندا توٍرك ديليني بيلمه‌يه‌نلره درس دئمك موٍوقّتي موٍعلّيم اوْلان ح.شاهتاختينسكي‌يه حواله ائديلير. (بوُ، پ.ك.جوُضع‌نين و و.ب.توْماشئوسكي‌نين تقديماتي ـ ضمانتي سايه‌سينده موٍمكوٍن اوْلموشدو). سس‌وئرمه‌ده اوْنون لئهينه 12، علئيهينه 1 نفر اوْلموشدو. (معلوم‌دور كي، 1920ـ جي ايل آوقوُستون 8ـ ده توْماشئوسكي ايله شاهتاختينسكي آراسيندا ايختيلاف اوْلموشدو). سوْنرالار شاهتاختينسكي ايله  توْماشئوسكي آراسينداكي ايختيلاف يوُمشالير. 1940ـ جي فوْندون IV ساخلاما واحيدي‌نين 62ـ جي صحيفه‌سيندن اوًيره‌نيريك كي، توْماشئوسكي «هيند ـ آوروْپا ديللري‌نين موٍقاييسه‌لي قراماتيكاسي»ندان، «سانسكريت ديلي»ندن، «ديلچيلييه گيريش»دن، «آوئستانين ديلي»ندن موٍحاضيره اوْخويور و ديلچيلييه داير سئمينار آپارير. 

محمّد آغا و حميد بَي شاهتاختينسكي‌لر ايسه توٍرك ديلي درسلريني آپاريرلار. اوْ واختلار خوٍصوصي قرارلا موٍعلّيملرين درس يوٍكوٍ موٍعيَن‌لشميش هر بير موٍعلّيم اوٍچوٍن گوٍنده 4 ساعاتدان آرتيق درس سالماق قاداغان ائديلميشدي. همين فوْمددا ساخلانان ح. شاهتاختينسكي‌نين درس جدولي ده بوُنو تصديق ائدير: 

VIـ 50 . 9 ـ 30 . 8  ايكينجي كوُرس اوٍچوٍن 

VIIـ 20 . 9 ـ 00 . 8 بيرينجي كوُرس اوٍچوٍن 

I ـ 30 .8 ايكينجي كوُرس 

II ـ 20 . 9 ـ 00 . 8 بيرينجي كوُرس

III ـ 50 . 9 ـ 30 . 8 ايكينجي كوُرس اوٍچوٍن ‍]صح. 64]. 

سوْنرا توٍرك ديلي درسلري 4 ساعات آرتيريلير. بوُ درسي آپاران ح. شاهتاختينسكي 10. 01. 22ـ جي ايل تاريخلي فاكوٍلته ايجلاسيندا خواهيش ائدير كي، علاوه دئدييي درسلرين اَمك حاقّي اوًده‌نيلسين. فاكوٍلته شوُراسي قرارا آلير كي، آرتيق دئييلميش 4 ساعات درس اوٍچوٍن علاوه اَمك حاقّي اوًده‌مَك XMKـ دان خواهيش ائديلسين. گوًروٍندوٍيوٍ كيمي، دانيشگاه تزه اوْلسا دا، ايشلر چوْخ جيدّي و دقيق آپاريليرميش. نَده‌نسه 01. 07. 1922ـ جي ايلده XMK مكتوُبونا اساساﱠ توٍرك ديلي 2 ساعات ايختيصار ائديلير [41، 37]. 

عوٍمومي ديلچيليك و توٍركوْلوْژييا كافئدراسي‌نين خواهيشي ايله كوٍميك ديلي ده تدريس پلانينا سالينميشدي. سندلردن اوًيره‌نيريك كي، كوُميك ديليندن درس دئمك اوٍچوٍن شمس‌الدّين‌اوْووُ دعوت ائتمك قرارا آلينير [96، 38]. بوُنا گوًره ده ب.چوْبانزاده 1926ـ جي ايلده «كوُميك ديلي و ادبييّاتي» آدلي درسليك يازميشدي. 

عوٍمومي ديلچيليك كافئدراسيندا دا، باشقا كافئدرالاردا اوْلدوُغو كيمي، درسلر كافئدرانين كاراكتئريندن، فاكوٍلته‌نين ايستيقامتيندن داها چوْخ سياسي موٍلاحيظه‌لر اساسيندا قوُرولوردو. تدريس پلانيندا فنلره آيريلان ساعاتلارين ميقداري دئديييميزه ثوٍبوُتدور. 

آذربايجان XMK 06. 10. 1925ـ جي ايل تاريخده تصديق ائتدييي تدريس پلانينا باخاق. 

1ـ جي كوُرس 

توٍرك ديلي ـ هفته‌ده 4 س

روُس ديلي ـ هفته‌ده 5 س

2ـ جي كوُرس 

روُس ديلي ـ 4 س (2ـ جي كوُرسدا توٍرك ديلي يوْخدور).

3ـ جوٍ كوُرس 

روُس ديلي ـ 3 س. هفته‌ده 30 س. 

4ـ جوٍ كوُرس 

روُس ديلي 3 س. 

بوُ تدريس پلانيندا ديلچيليك درسي يوْخدور [29، 39]. اوْنا پارالئل اوْلان شرق فاكوٍلته‌سي‌نين ديلچيليك درسلري اوٍزره تدريس پلاني بئله ايدي: 

3ـ جوٍ كوُرس 

توٍرك ديللري‌نين موٍقاييسه‌لي اوًيرنيلمه‌سي ـ 2 س، 

آذربايجان توٍرك ادبييّاتي ـ 4 س. 

4ـ جوٍ كوُرس 

توٍرك خالقلاري‌نين دانيشيق شيوه‌لري اوٍزره ـ 2 س

قديم توٍرك ديلي عابيده‌لري، ادبييّاتي و ديلي ـ 4 س. [33، 39].  

06. 10. 1926ـ جي ايلده تصديق ائديلميش تدريس پلانيندا ايسه عوٍمومي (موٍقاييسه‌لي) ديلچيليك IV كوُرسدا، هفته‌ده 2 ساعات تدريس ائديلدي [35، 39]. 

شرق فاكوٍلته‌سي‌نين توٍرك ديلي و ادبييّاتي كافئدراسي 1923ـ جوٍ ايلدن تشكيل اوْلونموشدو. 1925ـ جي ايلدن 1939ـ جوُ ايله قدر موٍستقيل كافئدرا اوْلموش، بوُرادا آذربايجان ديلي و ديلچيلييي، توٍرك ديلچيلييي، توٍرك ديللري‌نين موٍقاييسه‌لي قراماتيكاسي و س.  تدريس ائديلميشدي. 1939ـ جوُ ايلده آذربايجان ديلچيلييي آدي آلتيندا يئني‌دن آچيلميش (موٍدوٍري يعقوب علي‌يئف)، بير ايلدن سوْنرا عوٍمومي ديلچيليك كافئدراسي ايله بيرلشديريلميشدير. بئله‌ليكله، آذربايجان ديلچيليي اوًز فنلري و تدريس يوٍكوٍ ايله 27 ايل (1967ـ جي ايله قدر) عوٍمومي ديلچيليك كافئدراسي تركيبينده اوْلموُشدور. بوُ ايللرده توٍركوْلوْژييا ايله باغلي فنلر چيخاريلميش، يالنيز آذربايجان ديلي ايله علاقه‌دار فنلر ساخلانميشدي. توٍرك خالقلاري‌نين تاريخي و ادبييّاتي كيمي، توٍرك ديللري‌نين موٍقاييسه‌لي قراماتيكاسي، قديم توٍرك يازيلي عابيده‌لري (بوُ فنلري خاليد سعيد دئييردي) و  س. كيمي فنلر تدريس ائديلميشدير. عوٍمومي ديلچيليك كافئدراسي‌نين تركيبينده آشاغيداكي فنلر وار ايدي: ديلچيلييه گيريش، عوٍمومي ديلچيليك، موٍعاصير آذربايجان ديلي و  س.

1958ـ جي ايلده عوٍمومي ديلچيليك كافئدراسينا داها بير كافئدرا دا قوْشولدو. بوُ، 1939ـ جوُ ايلده موٍستقيل كافئدرا كيمي آچيلان «پيٌراكتيك آذربايجان ديلي كافئدراسي» ايدي. بوُ كافئدرانين درس يوٍكوٍ دانيشگاهين روُس بوًلمه‌لرينده پراكتيك آذربايجان ديلي و آذربايجان بوًلمه‌لرينده آذربايجان ديلي‌نين تدريسي مئتوْديكاسي، هابئله پئداقوْژي تجروٍبه ساعاتلاريندان عيبارت ايدي. 

1950ـ جي ايللرده توٍركوْلوْژييا ايله باغلي اوْلان فنلره موٍناسيبت دَييشديكدن سوْنرا توٍرك ديللري‌نين موٍقاييسه‌لي قراماتيكاسي آدلي فنّ تدريس پلانيندا اساس يئر توُتدو. پروْف. ف.زئينال‌اوْووُن بوُ ساحه‌ده آپارديغي تدقيقات ايشلري اوًز بهره‌سيني وئردي. 

1967ـ جي ايلده عوٍمومي ديلچيليك كافئدراسي بازاسيندان «آذربايجان ديلچيلييي»، «آذربايجان ديلي و اوْنون تدريسي مئتوْديكاسي»، توٍركوْلوْژييا كافئدرالاري آيريلاندان سوْنرا عوٍمومي ديلچيليك كافئدراسي‌نين ايشي داها دا شفّافلاشدي، تدريس ائتدييي فنلر اوًز پروْفيلي داخيلينده اوْلان درسلردن عيبارت اوْلدوُ. 1980ـ 1970ـ جي ايللرده آرتيق عوٍمومي ديلچيليك كافئدراسيندا ديلچيلييه گيريش، عوٍمومي ديلچيليك، ديلچيليك تاريخي فنلري وار ايدي. 

كافئدرانين درسليكلري
عوٍمومي ديلچيليك كافئدراسيندا درسليك ياراتماق بير قدر چتين اوْلموشدور. دانيشگاهين تشكيل اوْلوندوُغو ايللرده درسلر روُس ديلينده كئچيلدييي كيمي، اوْنوُ تدريس ائدَنلر ده روُس ايدي. اوْ دوًورده عوٍمومي ديلچيليكدن درس دئيه‌ن و.ب.توْماشئوسكي‌نين، پيلوْشئوسكي‌نين و شوْروُن خيدمتلريني كيچيتمه‌دن دئمك اوْلار كي، اوْنلار بوُ ساحه‌ده ديقّتي جلب ائده‌جك ايشلر گوًرمه‌ميشلر. همين عاليملر اوًز موٍحاضيره‌لريني طلبه‌لره يازديريرديلار. دوْغروُدور، اوْ واختلار نه و.هوُمبوْلدت، نه  آ.شلئيخيٌر، نه ف. دئ سوًسّوٍر، نه ده باشقا آوروْپا ديلچيلري‌نين عوٍمومي ديلچيلييه عايد اثرلري روُس ديلينه ترجوٍمه ائديلمه‌ميشدي. آمّا توْماشئوسكي، پيلوْشئوسكي و شوْر ف.ف.فوْرتوُناتوْووُن، آ.پوْتئبنيانين، آ.پئشكوْوسكي‌نين، اي.آ.بوْدوُئن دئ كوُرتئنئ‌نين، هابئله ل.و.شئربانين اثرلري ايله تانيش اوْلماميش دئييلديلر. آمّا نَده‌نسه اوْنلار بوُ ساحه‌ده بير درسليك و يا درس وَساييطي ترتيب ائتمه‌ميشديلر. 
آمّا آذربايجان بوًلمه‌سينده اوْخويان فيلوْلوْقلار 1924ـ جوٍ ايلدن همين چتينليكله اوٍزلشمه‌ديلر. چوٍنكي 1924ـ جوٍ ايلده پروْف. ب.چوْبانزاده باكييا گلن كيمي بوُ ايشه جان ـ باشلا گيريشدي. ايلك اوّل عوٍمومي ديلچيلييه عايد «توٍرك ط تاتار ليسانييّتينه مدخل» آدلي درسليييني يازدي. اثرين بئله آدلانماسينا باخماياراق، بوُرادا صيٌرف عوٍمومي ديلچيليك پروْبلئملري شرح ائديلير. XIX عصر روُس يازيچيلاري‌نين چوْخو ن.و.قوْقوْلوُن «شينئل»يندن چيخديغي كيمي، آذربايجان ديلچيلري‌نين كوًهنه نسلي‌نين هاميسي ب.چوْبانزاده‌نين «توٍرك ـ تاتار ليسانييّتينه مدخل»يندن چيخميشدير. دوْغروُدور، سوْنرالار بوُنو دانانلار اوْلموشدو. آمّا عوٍمومي ديلچيلييه عايد توٍرك خالقلاري‌نين هاميسيندان اوّل آذربايجان توٍركجه‌سينده يازيلان بوُ اثر اوًز دوًوروٍ (ايندي ده اهمييّتيني ايتيرمه‌ميشدير) چوْخ بوًيوٍك حاديثه اوْلموُشدو. عاليمين بوُ اثرينده عوٍمومي ديلچيلييين اوْ واختلار معلوُم اوْلان بوٍتوٍن پروْبلئملري شرح اوْلوُنور. بوُ اثر آذربايجان عالي مكتبلرينده عوٍمومي ديلچيليك اوٍزره يئگانه درسليك ايدي. 1933ـ جوٍ ايلدن باشلاياراق آذربايجاندا و بوٍتوٍن SSRİ مكانيندا توٍركچوٍلوٍيه قارشي هوٍجوم باشلانديغي دوًوردن بوُ اثري ده پيسله‌مه‌يه باشلاديلار. خوٍصوُصيله «اوُرال ـ آلتاي» نظرييّه‌سي، توٍرك خالقلاري‌نين ژئنئتيك عوٍموميلييي و  س. پروْبلئملر اوٍزره اثره قارشي آمانسيز موٍناسيبت دوْغوُرموشدو. 1937ـ جي ايلده ب.چوْبانزاده‌نين حبسي بوُ اثرين ده ايستيفاده‌دن چيخاريلماسينا سبب اوْلدوُ. يوُخاريدا ب.چوْبانزاده‌نين 15 درسلييي‌نين قاداغان ائديلمه‌سيني دئميشديك. عيني زاماندا چوْخ بيليكلي و زحمت‌كئش عاليم اوْلان خاليد سعيد خوْجايئف‌ين 1926ـ جي ايلده آذربايجان تدقيق ـ تتبّوًع جمعييّتي طرفيندن نشر ائديلن «عوْثمانلي ـ اوًزبك ـ قازاخ ديللري‌نين موٍقاييسه‌لي صرفي» آدلي اثري دانيشگاهين ديلچيليك كافئدراسيندا درس وساييطي كيمي ايستيفاده ائديليردي. عيني زاماندا خ.سعيد قديم توٍرك يازيلي عابيده‌لري ـ متنلريني ده توْپلاييب تدريس ائديردي (بوُ منبع‌لر ده سوْنرادان يانديريلدي). 1934ـ جوٍ ايلده خاليد سعيد عبداللـه تاغيزاده ايله بيرليكده «موٍختصر اوُسلوُبييّت» آدلي درسليك يازير (رئداكتوْروٍ ب.چوْبانزاده). بوٍتوٍن بوُ اثرلر قاداغان ائديليب «باغلي فوْندلارا» آتيلدي. 
1950ـ 1940ـ جي ايللرده ده عوٍمومي ديلچيليك فنّينه عايد اثر هاليملر هله كيفايَت قدر دئييلدي، بوُندان علاوه، ديلچيلريميزين قارشيسيندا آذربايجان ديلي‌نين موٍختليف پروْبلئملرينه عايد تدقيقاتلار آپارماق كيمي تأخيرا سالينماز مسأله‌لر دوُروردو. 1941ـ جي ايلده پروْف. م.شيرعلي‌يئف‌ين «باكي ديالئكتي» اثري قييمتلي درسليك روْلو اوْينادي. 
اوْرتا مكتبلر اوٍچوٍن درسليك يازماق، ديليميزين فوْنئتيكاسي، لئكسيكا و قراماتيكاسي اوٍزرينده آراشديرمالار آپاراراق درسليك و درس وساييطي يازماق گوٍنوٍن اساس طلبي ايدي. بوُنا گوًره ده «عوٍمومي ديلچيليك»دن درس دئيه‌ن موٍعلّيملر اوًز موٍحاضيره‌لريني طلبه‌لره يازديرمالي اوْلوردوُلار. بوُ ساحه‌ده كافئدرانين اَمك‌داشلاري 1950ـ جي ايلدن باشلاياراق فعال ياراديجيليق ايشي آپارديلار. آذربايجان ديلي‌نين تاريخي قراماتيكاسيني حاضيرلاماق اوٍچوٍن كافئدرانين دوْسئنتي (سوْنرالار پروْفسوروُ) ح.اي.ميرزه‌زاده 1953ـ جوٍ ايلده «آذربايجان ديلي‌نين تاريخي قراماتيكاسينا عايد ماتئرياللار» (فوْنئتيكا، موْرفوْلوْژيا)، 1956ـ جي ايلده «آذربايجان ديلي‌نين تاريخي قراماتيكاسينا عايد خوٍلاصه‌لر» (سينتاكسيس)، دوْسئنت (سوْنرالار پروْفسور) س.جعفراوْو 1958ـ جي ايلده «موٍعاصير آذربايجان ديلي‌نين لئكسيكاسي» آدلي درسليك و درس وساييطلريني يازديلار. 
1954ـ جوٍ ايلده عوٍمومي ديلچيليك كافئدراسي‌نين اَمك‌داشلاري ر.آ.بوُداق‌اوْووُن «ديلچيلييه داير يادداشلار» كيتابيني آذربايجان ديلينه ترجوٍمه ائتديلر. بوُ اثر، اساساﱠ، روُس و روْمان، ژئرمن ديللري اساسيندا قوُرولموشدو. 1961ـ جي ايلده عوٍمومي ديلچيليك كافئدراسي‌نين دوْسئتي (سوْنرا پروْفسورو) ن.ن.ممّداوْو 1945ـ جي ايلدن اوْخوماغا باشلاديغي موٍحاضيره‌لر اساسيندا «ديلچيلييين اساسلاري» آدلي درسلييينده ب.چوْبانزاده‌نين «مدخل»يندن سوْنرا ايلك حاديثه ايدي. «ديلچيلييه گيريش» فنّي‌نين پروْقراملاريندا ائديلن دَييشيكلييه جاواب اوْلاراق 1966ـ جي ايلده يئني درسليك مئيدانا گلدي. ايندي ن.ن.ممّداوْولا بيرليكده همين كافئدرانين پروْفسوروُ آ.آ.آخوُنداوْو دا درسلييين يازيلماسيندا ايشتيراك ائديردي. بوُ درسليك 1980ـ جي ايلده يئني‌دن نثر ائديلميش، اوُزون موٍدّت درسليك روْلو اوْيناميشدير. 
كافئدرانين پروْفيلينه اوُيغون درسليكلرين يازيلماسي عاليملريميزين ـ ميلّي كادرلاري‌ميزين يئتيشمه‌سي ايله باغليدير. آرتيق بئله كادرلار يئتيشميشدي. 1979ـ جوُ ايلده پروْف. آ.آخوُنداوْو عالي مكتبلر اوٍچوٍن درسليك كيمي «عوٍمومي ديلچيليك» (ديليچيليين تاريخي، نظرييّه‌سي و مئتوْدلاري) كيتابيني نشر ائتديردي. بوُ اثر درسليك كيمي طلبه و آسپيرانلارين، بوُ فنّي تدريس ائده‌نلرين ايشيني نه درجه‌ده آسانلاشديرميشديٌ‌سا ، علمي اثر كيمي علمي ايجتيماعييّتين ديقّتيني ده اوْ درجه‌ده جلب ائتميشدي. بوُنا گوًره ده موٍلّيف اثري تكميل‌لشديره‌رك 1988ـ جي ايلده يئني‌دن نثر ائتديردي. بوُ اثر رئسپوُبليكا «تحصيل» موٍكافاتينا لاييق گوًروٍلموٍشدوٍر. 
عوٍمومي ديلچيلييين آكتوُآل پروْبلئملريندن بيري ده رياضي ديلچيليك‌دير. بوُ پروْبلئمين حلّي ده كافئدرانين پروْفسوروُ آ.آخوُنداوْووُن آدي ايله باغلي‌دير. اوْنون 1979ـ جوُ ايلده نثر ائتديردييي «رياضي ديلچيليك» آدلي كيتاب [40] بوُ واختا قدر يازميش اوْلدوغو مقاله‌لرين يئكوُنو اوْلدوُ. اثر ايكي حيصّه‌دن عيبارتدير. بيرينجي حيصّه‌ده رياضش اوُسلوُبلارين ديله تطبيق و ايستاتيستيك اوٍصوُلون ديله تطبيق پروْبلئملريندن دانيشير. اثرين ايكينجي حيصّه‌سينده موٍلّيف «آنلاييش و تكليفلر»، «چوْخلوقلار»، «ايثبات»، «تام رياضي ايندوُكسيا مئتوْدوُ»، «تئرمينلرين ايثباتي»، «چوْخلوقلار، قرافلار، عددلر نظرييّه‌لري»، «كيبئرنئتيكا»، «لينقوُيستيك حاديثه‌لر» و باشقا پروْبلئملردن بحث ائدير. 
عوٍمومي ديلچيليك كافئدراسي‌نين پروْفيلينه اوُيغون فنلردن بيري ده ديلچيلييين تاريخي فنّي‌دير. بوُ فنّه عايد موٍختليف مقاله‌لر، بعضي ديسئرتاسيالار يازيلسا دا ثابيت بير درسليك و درس وساييطي يوْخ ايدي. بوُ ساحه‌ده ايلك آدديم اوْلاراق كافئدرانين پروْفسوروُ اَ.رجب‌اوْووُن 1988ـ جي ايلده يازديغي «ديلچيليين تاريخي» آدلي درس وساييطي خوٍصوصيله قييمت‌لنديريلمه‌ليدير. بوُ ايري حجملي اثر دوٍنيا ديلچيلييي حاقّيندا اساسلي معلوُمات وئرير. 
عوٍمومي ديلچيليك كافئدراسيندا كادرلارين حاضيرلانماسيندا كافئدرا موٍدوٍري م.حسين‌زاده نه درجه‌ده ناراحاتليق كئچيرير، زحمت چكيرديسه، كافئدرا اوٍزره درسليك و درس وساييطلري‌نين حاضيرلانماسينا دا بير اوْ قدر قايغي گوًستريردي. بوُنا گوًره ده 1954ـ جوٍ ايلده عوٍمومي ديلچيليك كافئدراسيندا اوْلان «موٍعاصير آذربايجان ديلي» فنّينه عايد رئسپوُبليكادا ايلك ثابيت درس وساييطي يازدي. بوُ كيتاب 1950ـ جي ايلده نثر ائديلن «آذربايجان ديلي‌نين قراماتيكاسي» (بوُرادا دا بعضي فصيللري مختار موٍعلّيم يازميشدي) اثريندن سوْنرا ديليميزين علمي قراماتيكاسي‌نين يازيلماسي اوٍچوٍن بوٍنوًوره روْلونو اوْينادي. عصر موٍعاصير آذربايجان دلي فنّي‌نين پروْقرامينا اوُيغون يازيلديغي اوٍچوٍن فوْنئتيكا، لئكسيكا و موْرفوْلوْژيا بحثلريني اَحاطه ائديردي. بوُ اثر 10 ايلدن بير چيخاراق تكميل‌لشدي. 1963، 1973 و 1983ـ جوٍ ايللرده تكميل‌لشه ـ تكميل‌لشه چاپ اوْلونان بوُ اثر دوًولت موٍكافاتينا لاييق گوًروٍلموٍش و آذربايجاندا موْرفوْلوْژيايا عايد پوْپوُليار درسليك‌دير. 
1967ـ جي ايله قدر عوٍمومي ديلچيليك كافئدراسي‌نين تركيبينده آپاريجي ـ ايختيصاص فنلريندن بيري اوْلان موٍعاصير آذربايجان ديلي فنّي اوٍزره درسليك، درس وساييطي و پروْقراملار ياراتماق دا كافئدرا اَمك‌داشلاري‌نين تأخيره سالينماز وظيفه‌لريندن ايدي. 
كافئدرانين موٍدوٍري م.حسين‌زاده و باشقا اَمك‌داشلاري EA ديلچيليك اَنيستوُسو طرفيندن نثر ائديلن موْرفوْلوْژيا و سينتاكسيس، هابئله اوٍچ‌جيلدليك «موٍعاصير آذربايجان ديلي»نين بعضي فصيللريني يازميشلار. 

1959ـ جوُ ايلده آذربايجان SSR EA نيظامي آدينا ادبييّات و ديل اَنيستوُسو ADU عوٍمومي ديلچيليك كافئدراسي اَمك‌داشلاري‌نين ايشتيراكي ايله «آذربايجان ديلي‌نين قراماتيكاسي» (II حيصّه، سينتاكسيس) آدلي اثر بوُراخدي. ائله همين ايل ADU عوٍمومي ديلچيليك كافئدراسي حجمه 2 دفه اوْندان بوًيوٍك، كافئدرادا كئچيلن فنّين آدينا اوُيغون اوْلان «موٍعاصير آذربايجان ديلي سينتاكسيس»ين I كيتابيني بوُراخدي. كيتاب موٍلّيفلر كوْلّئكتيوي طرفيندن يازيلميش، «سينتاكتيك علاقه‌لر»، «سوًز بيرلشمه‌لري»، «جوٍمله عوٍضولري»، «جوٍمله‌نين همجينس عوٍضولري»، قراماتيك جهتدن جوٍمله عوٍضولري ايله علاقه‌دار اوْلمايان سوًزلر و  س. اَحاطه ائديردي. 
عيني آدلي اثرين II حيصّه‌سي يئنه موٍلّيفلر كوْلّئكتيوي طرفيندن (م.س.شيرعلي‌يئف‌ين رئداكته‌سي ايله) 1962ـ جي ايلده «آذرتدريس‌نشر»ده بوُراخيلدي. بوُرادا ايسه ساده و موٍركّب جوٍمله مسأله‌سي قوْيولوردو. 
هر ايكي كيتاب علمي جهتدن يوٍكسك قييمت‌لنديريلمه‌لي ايدي و واختيندا فيلوْلوْژي ايجتيماعييّتين موٍثثبت رأييني ده آلميشدي. آمّا بير مسأله‌ني قئيد ائتمه‌ليييك كي، كيتابلارداكي فصيللرين چوْخو موٍلّيفلرين موْنوْقرافيك تدقيقاتلاريندان عيبارت ايدي. عوٍمومييّتله، كافئدرا اَمك‌داشلاري اوًز موْنوْقرافيك تدقيقاتلاريني ـ ايلك اوًنجه ناميزدليك و دوْكتوْرلوُق ديسئرتاسيالاريني كافئدرادا تدريس اوْلوُنان موًوضوُلارا حصر ائديرديلر. مختار موٍغلّيمين عوٍمومي رهبرلييي ايله موًوضولار ائله پايلانميشدي كي، 1966ـ 1960ـ جي ايللر آراسيندا همين عاليملر ديل ايٌستروُكتوُرونو بوٍتوًولوٍكده تدقيق ائده بيلديلر. بوُنون نتيجه‌سينده ده كافئدرادا درسليك و درس وساييطي چاتيشمازليغي پروْبلئمي آرادان قالديريلميش اوْلدو. بئله كي، كافئدرانين دوْسئنتي (سوْنرا پروْفسورو) س.آ.جعفراوْو 1959ـ جوُ ايلده (آذربايجان ديلي‌نين لئكسيكاسي» موًوضوسوندا دوْكتوْرلوُق ديسئرتاسياسي موٍدافيعه ائتدي و عيني آدلي وساييطي ده 1959ـ جوُ ايلده چاپدان چيخميشدي. 
ح.اي.ميرزه‌زاده 1960ـ جي ايلده «آذربايجان ديلي‌نين تاريخي موْرفوْلوْژياسي» موًوضوُسوُندا ديسئرتاسيا (دوْكتوْرلوُق) موٍدافيعه ائتدي و 1962ـ جي ايلده همين اثرين درسليك كيمي چاپ ائتديردي. 
اَ.ز.عبداللـه‌يئف‌ين 1963ـ جوٍ ايلده دوْكتوْرلوُق ايشي كيمي موٍدافيعه ائتدييي «موٍعاصير آذربايجان ديلينده تابع‌لي موٍركّب جوٍمله‌لر» آدلي اثري 1964ـ جوٍ ايلده عيني آدلا عالي مكتبلر اوٍچوٍن درس وساييطي كيمي نشر ائديلدي. 
آ.آ.آخوُنداوْو 1964ـ جوٍ ايلده دوْكتوْرلوُق ديسئرتاسياسي كيمي موٍدافيعه ائتدييي « آذربايجان ديلي‌نين فوْنئملر سيستئمي» آدلي اثريني 1973ـ جوٍ ايلده «معاريف» نشرييّاتيندا چاپ ائتديردي. اثر اوٍزرينده تكميل‌لشمه آپاريلديقدان سوْنرا 1984ـ جوٍ ايلده « آذربايجان ديلي‌نين فوْنئتيكاسي» آدي ايله عالي مكتبلر اوٍچوٍن درس وساييطي كيمي نشر ائديلدي. 
كافئدرانين باشقا اَمك‌داشي يوسف سئييداوْو (هله اوْ واخت كافئدرالار آيريلماميشدي) 1966ـ جي ايلده « آذربايجان ديلينده سوًز بيرلشمه‌لري» موًوضوسوندا دوْكتوْرلوُق ايشي كيمي موٍدافيعه ائتدييي اثري « آذربايجان ادبي ديلينده سوًز بيرلشمه‌لري» آدي ايله كيتاب شكليبنده چاپ ائتديردي. بوُ واختا قدر اوْنون 3 كيتابي نشر ائديلميشدي كي، اوْنلار دا اساساﱠ سوْن موْنوْقرافيك تدقيقاتين تركيب حيصّه‌لري ايدي. 
كافئدرانين موٍدوٍرلري
بئله حئساب ائديريك كي، عوٍمومي ديلچيليك كافئدراسي‌نين تاريخينه حصر ائديلميش بوُ كيتابين اَن ماراقلي صحيفه‌لري اوْنون موٍدوٍري و يئتيرمه‌لرينه حصر ائديلميش حيسّلر اوْلاجاقدير. بيرينجي اوْنا گوًره كي، كافئدرانين ايشي اوْنون موٍدوٍرلري‌نين فعالييّتيندن آسيلي‌دير و اوْنون يئتيرمه‌لري‌نين كيمي اوْلماسي ايله اوًلچوٍلوٍر. ايكينجي اوْنا گوًره ماراقلي اوْلا بيلر كي، كافئدرانين بعضي موٍدوٍرلري و يئتيرمه‌لري حاقّيندا چوْخلارينا معلوُم اوْلمايان، 7 قيٌفيٌل آرخاسيندا ـ اوْ واختكي DTK آرشيوينده ساخلانان سندلر اساسيندا بحث ائديله‌جك. كافئدرا موٍدوٍرلري و يئتيرمه‌لري حاقّيندا 1970ـ جي ايلده پروْف. آ.م.قوُربان‌اوْووُن و دوْس. ب.ابراهيم‌اوْووُن ترتيب ائتديكلري « آذربايجان ديلچيلري» (41) كيتابيندان ايستيفاده ائديلميشدير. بوُرادا دا هم ديلچيلرين هاميسي حاقّيندا معلوُمات يوْخدور، هم ده اوْلان معلوُماتلار تام دئييل. عوٍمومي ديلچيليك كافئدراسينا موٍدوٍرليك ائدن و يا همين كافئدرانين يئتيرمه‌سي اوْلان بعضي عاليملر حاقّيندا هئچ بير آرشيوده سنده راست گلمه‌ديك. بوُ سوًزلري و.ب.توْماشئوسكي، م.و.بئلايايئف، ر.اي.شوْر، هابئله داووُد قوُلي‌يئف و ب. حاقّيندا دئمك اوْلار. 

عوٍمومي ديلچيليك كافئدراسينا موٍختليف ايللرده آشاغيداكي عاليملر رهبرليك ائتميشلر 

1925ـ 1920ـ و.ب.توْماشئوسكي 

1927ـ 1925ـ م.و.بئلايايئف 

1930ـ 1927ـ ر.اي.شوْر
1933ـ 1930ـ اَ.ناظيم (بوُ ديل ـ ادب. كاف ـ دا)
1937ـ 1933ـ بَكير چوْبانزاده 

1937ـ 1937ـ عبداللـه تاغيزاده 

1939ـ 1937ـ يعقوب علي‌يئف

1941ـ 1939ـ اكرم جعفر

1951ـ 1941ـ ممّدآغا شيرعلي‌يئف

1981ـ 1951ـ مختار حسين‌زاده 

1991ـ 1981ـ آغاموُسي آخوُنداوْو

1996ـ 1991ـ موُسي عاديل‌اوْو

2000ـ 1995ـ (آذربايجان ديلچيليي كافئدراسي كاميل وَلي‌يئف)

2001 ـ    ـ نيظامي جعفراوْو

عوٍمومي ديلچيليك كافئدراسينا رهبرليك ائتميش عاليملر حاقّيندا معلوُمات وئريركن بئله بير معياردان چيخيش ائتمك لازيم گلير: مشهوُر، ياراديجيليق، علمي پئداقوْژي فعالييّتي هامييا معلوُم اوْلان آداملار حاقّيندا گئنيش بحث آچيلماق، هامي‌نين بيلديكلريني تكرار ائتمك ماراقسيز اوْلاردي. هم ده كيتابين حجمي بوُنا يوْل وئرمز. اوْنا گوًره ده كافئدرانين موٍدوٍرلري و يئتيرمه‌لري حاقّيندا ائله معلوُماتلارا گئنيش يئر وئرمك لازيمدير كي، اوْنلار اوْخوُجو اوٍچوٍن تزه اوْلسوُن. 

و.ب.توْماشئوسكي
ADU (اوْ واختلار داروٍلفوٍنون آدلانيري) تشكيل اوْلوُنان واختدان فعالييّت گوًسترن عوٍمومي ديلچيليك كافئدراسي‌نين ايلك موٍدوٍري و.ب. توْماشئوسكي اوْلموشدوُر. فارس ديليني، ادبييّاتيني، آوئستاني، هابئله اوْسئتين ديليني موٍكمّله بيلن و.ب. توْماشئوسكي آذربايجان سوْوئت حاكيمييّتي قوُروُلماسي ايله باغلي باكييا گلن حربي دوْنانمانين كوْميساري كيمي گلميشدي. بوُ واخت باكيدا يئني‌جه تشكيل ائديلميش دانيشگاهدا كادر چاتيشمازليغي حيسّ ائديليردي. اوْ واخت دانيشگاهين تاريخ ـ فيلوْلوگييا فاكوٍلته‌سي‌نين دئكاني اوْلان ن.و.دوُبروْوسكي و.ب. توْماشئوسكي ايله تانيش اوْلوب اوْنو دانيشگاها كافئدرا موٍدوٍريرلييينه دعوت ائدير. و.ب. توْماشئوسكي بوُ دعوتي قبوُل ائدره‌ك موٍلكي ايشه كئچير. 1920ـ جي ايلين ياييندان 1925ـ جي ايلين اوّللرينه قدر و.ب. توْماشئوسكي عوٍمومي (موٍقاييسه‌لي) ديلچيليك كافئدراسي‌نين علمي و تشكيلات ايشلرينه رهبرليك ائدير. بوُرادا هيند ـ آوروْپا ديللري‌نين موٍقاييسه‌لي تيپوْلوْژياسي اساسيندا عوٍمومي ديلچيليك پروْبلئملريندن، ايران فيلوْلوگيياسيندان، «آوئستا» ديليندن موٍحاضيره‌لر اوْخويور و سئمينار درسلري آپارير. گئنيش و دَرين فيلوْلوْژي بيلييه ماليك اوْلان عاليم باكيدان لئنين‌قرادا گئدير. تئزليكله لئنين‌قراد  دوًولت دانيشگاهي‌نين رئكتوْرو اوْلوُر. آمّا بوُ ايستعدادلي علم تشكيلاتچيسي بوُرادا دا اوُزون موٍدّت ايشله‌مير. رئكتوْر سئچيله‌ندن جمعي 2 ايل سوْنرا، يعني 1927ـ جي ايلده وَفات ائتدي. 
م.و.بئليايئف
و.ب. توْماشئوسكي‌دن سوْنرا عوٍمومي ديلچيليك كافئدراسي‌نين موٍدوٍري م.و.بئليايئف اوْلور. سندلردن اوًيره‌نيريك كي، م.و.بئليايئف ده بوُ وظيفه‌ده اوُزون موٍدّت ايشله‌مير. 27ـ 1926ـ جي ايللرده جمعي ايكي ايل كافئدرايا رهبرليك ائدن م.و.بئليايئف حاقّيندا هئچ بير آرشيوده و حئساباتدا معلوُمات يوْخدوُر. 
ر.اي.شوْر
گوًركملي ديلچي عاليم پروف. ر.اي.شوْر دا اوًز سَلَفي م.و.بئليايئف كيمي عوٍمومي ديلچيليك كافئدراسينا جمعي 2 ايل (1929ـ 1928ـ جوُ ايللر) رهبرليك ائتميشدير. 1929ـ جوُ ايلدن باشلاياراق دانيشگاهين پئداقوْژي فاكوٍلته‌سي اساسيندا يئني موٍستقيل پئداقوْژي اَنيستوُسو ياراديلماسي ايله علاقه‌دار كافئدرا پئداقوْژي اَنيستوتا وئريلميشدير. ر.اي.شوْر داها بوُ كافئدرايا موٍدوٍرليك ائتمه‌ييب باكيدان گئتميشدير. آمّا كافئدرايا رهبرليك ائتدييي دوًورده ده اوْنون حاقّيندا معلوُمات تاپماق چتين‌دير. چوٍنكي هئچ بير آرشيوده عاليمين علمي و علمي ـ پئداقوْژي فعالييّتي باره‌ده هئچ بير معلوُمات يوْخدور. تكجه پروْف. آ.آ.آخوُنداوْووُن مقاله‌سيندن بيرجه معلوُمان آلماق كي، كافئدرادا ايشله‌دييي دوًورده ر.اي.شوْر ديلين سئماسيوْلوْژياسيندان موٍحاضيره اوْخوُموشدور. (7، 22) 
ر.شوْر اوْخودوُغو 23 موٍحاضيره‌ده عوٍمومي ديلچيلييين اساس پروْبلئملرينه توْخونموُشدور. اوْ، هر هانسي لينقوُستيك كاتئقوْرياني روُس، توٍرك، فارس، عرب و آوروْپا ديللريندن گتيردييي ديل فوْلكلوْروُ ايله ايضاح ائديردي. بوُندان علاوه، فاكوٍلته‌نين علمي ايشچيلري و سون كوُري طلبه‌لري اوٍچوٍن 8 موٍحاضيره اوْخوموشدور كي، بوُنلار «موٍعاصير غربي ـ آوروْپا ديلچيلييي‌نين مئتوْدلاري»نا حصر ائديلميشدير. 

ر.اي.شوْر اوْ واختلار عوٍمومي ديلچيليكله تزه‌جه مشغوُل اوْلماغا باشلايان عبداللـه تاغيزاده‌يه كوًمك ائديب عوٍمومي ديلچيليك كابينئتي ياراتميشديلار. 

ر.اي.شوْر آذربايجاندا ايلك دفه اوْلاراق شرق فاكوٍلته‌سي نظرينده‌كي توٍركوْلوْژيا كابينئتي يانيندا فوْنئتيكا لابوْراتوْرياسي ياراتماق حاقّيندا دا مسأله قالديرميشدي. 
بَكير واهاب اوْغلو چوْبانزاده
آذربايجان فيلوْلوگيياسي‌نين اينكيشافيندا اوًزوٍنه‌مخصوُص ايز قوْيوُب گئدن گوًركملي عاليم و.ب.چوْبانزاده 1924ـ جوٍ ايلين پاييزيندا باكييا گلديكدن سوْنرا آذربايجان دوًولت دانيشگاهيندا درس دئمكله، اوْرادا فاكوٍلته‌يه و كافئدرايا رهبرليك ائتمك ياناشي، يئني اَليفبا، اوْرفوْقرافيا، تئرمينوْلوْژيا، ديالئك‌توْلوْژيا و  س. ساحه‌لرده يوْرولمادان چاليشيردي
.  
بئله گئنيش عملي و علمي، ايجتيماعي ايشله مشغوُل اوْلماسينا باخماياراق، عيني زاماندا آذربايجان ديلي و ادبييّاتي‌نين موٍختليف پروْبلئملرينه عايد اثرلر ده يازير. اوًزوٍنه خاص اوْلان بير انرژي ايله ميلّي فيلوْلوگيياميزين اينكيشافينا كوًمك ائديردي. جمعي 16 ايل داوام ائدن علمي ـ پئداقوْژي فعالييّتي موٍدّتينده 15 كيتاب و 200ـ يه قدر آرتيق نثر ائديلميش اثر يازا بيلميشدي. هله اوْنون فوٍضوُلي، نوايي و خطايي حاقّيندا نشر ائديلمه‌ميش موْنوْقرافيالاري دا واردير. 
بَكير چوْبانزاده هر بير اثرينده يئني بير موٍدّه‌عا ايره‌لي سوٍرمه‌يه چاليشميشدير. عاليمين 1924ـ جوٍ ايلده باكيدا نشر ائديلن «توٍرك ـ تاتار ليسانييّتينه مدخل» آدلي كيتابي اوْ زامانكي ديلچيلييي‌ميزين مانيفئستي ساييلا بيلر. بوُ اثرله اوْ، نه‌اينكي آذربايجاندا، هابئله عوٍمومييّتله توٍرك دوٍنياسيندا عوٍمومي ديلچيلييين اساسيني قوْيدوُ. بوُندان علاوه، اوْ زامانكي آذربايجان ديلچيلييي‌نين نايلييّت‌لريندن اوْلان «توٍرك ديلي و ادبييّاتي‌نين تدريسي اوُصولو» (1927ـ 1926)، «توٍرك ـ تاتار ديالئكتوْلوْژيسي» (1927)، «توٍرك ديلي» (1929)؛ «توٍرك قرامئري» (1930ـ 1929) و  س. گوًسترمك اوْلار. 
بوُ ايللرده آذربايجان كوْموُنيست (بوْلشئويكلر) پارتياسي‌نين «رهبري» م.ج.باغيراوْووُن مايماقليغي (بلكه بيلره‌ك‌دن ائديلميش) اوٍزوٍندن آذربايجان XDİK و دوًولت تهلوٍكه‌سيزليك ايداره‌سينه چوْخلو اِرمني سوْخولموشدو. اوْنلار چوْخدان بوُ خالقا ديوان توُتماغا مقاله گوًزله‌ييرديلر. نهايت، بئله بير مقاله گلدي. 1905، 1918، 1919ـ جوُ ايلده‌كي ارمني قيرغي‌نيني آذربايجانليلار چوْخدان اوُنوتموشدو. آمّا اِرمني‌لر بير آن بئله توٍركوٍن دوٍشمن اوْلدوغونو اوُنوتماميشدي.  «بوْلشئويزم»، «بئين‌الميلل‌چيليك»، «كوْموُنيزم ايشينه صداقت» بايراغي آلتيندا اوْنلار خالقيميزا ديوان توُتور، موْسكوانين جلّادلاري ايله بيرلشه‌رك خالقيميزين 70 ميندن چوْخ اوْغلو و قيزيني محو ائدير. بوُنون اوٍچوٍن م.باغيراوْو ايٌستاليندن «موْلوْدئس» آليردي. 1937ـ جي ايلده ارمني خيصلتي اوًزوٍ اوٍچوٍن چوْخ ال‌وئريشلي شراييط تاپميشدي. 1934ـ جوٍ ايله قدر حاضيرليق ايشلري گوًردوٍك‌دن سوْنرا عزيزيميز بوْلشئويكلر پارتيياسي و سوْوئت حوًكوُمتي اصل قيرغينا باشلايا بيلدي. يعني 1934ـ جوٍ ايل دئكابرين 1ـ نه قدر ديكتاتوُرا اوًز ايشچي‌لريني بئله بير قيرغينا پيسيكوْلوْژي جهتدن حاضيرلاييردي. «قوْل‌چوْماق»، «كوْلخوْز دوٍشمني»، «سوْسياليزمين دوٍشمني» كيمي دامغالار شهره، ضيياليلا ووُرولا بيلميردي. اوْنا گوًره ده يئني بير اوُصولا اَل آتيلمالي ايدي. بوُ دا بوْلشئويكلر پارتياسي‌نين و سوْوئت دوًولتي‌نين رهبرلرينه قارشي «تئروْر آكتي ايشتيراكچيسي» دامغاسيز اوْلدو.بَس تئروْر؟ بوُنون دا علاجيني تاپديلار. 1934» جوٍ ايلين دئكابرين 1ـ ده لئنينقراددا س.م.كيراوْووُ اوًلدوٍردوٍلر. بوُنا گوًره ده SSRİ MİK خوٍصوصي قرار وئردي. بوُ قرار كوْموُنيشت پارتياسي سوْوئت حاكيمييّتي دوٍشمنلريني درحال ائتمه‌سس طلب ائديردي. آذربايجان XDİK DTİ ـ يه سوْخولموش اِرمني‌لر بوُ قراردان ميلّتيميزه قارشي گئنوْسيد آلتي كيمي ايستيفاده ائتديلر. اوْنلار دوًولت تهلوٍكه‌سيزلييي ايداره‌سينه سوْخولاراق بوًيوٍك بير ارمني بانداسي ياراتديلار. 
ماركاريان، قريقوْريان، قالستيلن، آوانئس‌اوْو، اوْهانئس‌اوْو، باداليان و اوْنلارلا «يانلار» آذبايجان خالقيندان ـ اوْنون عاليملريندن، شاعيرلريندن، ضيياليلاريندان، حربي خاديمله‌ريندن كندده بير بالاجا دَرين دوٍشوٍنمه‌يي باجاران نوٍماينده‌لريندن اصل اينتيقام آلديلار. آز بير موٍدّتده 70مين نفره قدر آذربايجانليني سوْوئت اوًلوٍم دَييرمانينا توًكدوٍلر. اوْنلاردان بيري ده اوًز علمي فعالييّتي ايله بوٍتوٍن توٍرك دوٍنياسيندا مشهوُر اوْلان، باكيدا آپارديغي گئنيش علمي ايجتيماعي و پئداقوْژي فعالييّتي ايله سوْوئت ايتّيفاقيندا مشهوُر اوْلان پروْف. ب.چوْبانزاده ايدي. 1936ـ جي ايلين آخيرلري و 1937ـ جي ايلين اوّلينده DTK زيندانلارينا آتيلانلارين شخصي ايشي‌نين آراييشيندا يازيليردي كي، پان‌توٍركيست تشكيل موًوجود اوْلموشدور. همين تشكيلاتين وظيفه‌سي سيلاحلي عوٍصيان و سوْوئت دوًولتي رهبرلرينه قارشي تئروْر يوْلو ايله آذربايجاني و باشقا توٍرك رئسپوُبليكالاريني SSRİ ـ دن آييريب موٍستقيل توٍرك ـ تاتار دوًولتي ياراتماقدير. بوُ تشكيلاتلا باغلي 12493 N: ـ ايل جينايت ايشي باشلانير. بوٍتوٍن حبس ائديليب اوًلوٍم ماشينيني آغزينا محض بوُ سايلي جينايت ايشي ايله علاقه‌لنديريلير. 
26ـ 1ـ 1937ـ جي ايل تاريخده AXDİK DTİ  4ـ جوٍ شوًعبه‌سي‌نين 4ـ جوٍ بوًلمه‌سي‌نين رَييس موٍعاويني تهلوٍكه‌سيزليك لئيتئنانتي شئر ب.چوْبانزاده حاقّيندا بئله بير آراييش ترتيب ائدير. ب.چوْبانزاده ـ 1893ـ جوٍ ايل تولّوٍدلوٍ، سيمفئرانوْللو، كيٌريم ـ تاتاري، SSRİ وطن‌داشي، بي‌طرف، ديلچي. 
APİ و ADUـ دا ديل و ادبييّات كافئدراسي‌نين رهبري، SSRİ EA آذربايجان فيليالي‌نين باش علمي ايشچيسي ب. چوْبانزاده گوًركملي پان‌توٍركيست خاديمي، «ميلّي فيرقه»نين كئچميش كاتيبي كيٌريم قوُروُلتايي‌نين عوٍضووٍ اوْلوب. 

1924ـ جوٍ ايلدن باكيدا ياشايير. فاصيله‌سيز ضيداينقيلابي ايش آپارير. 

a) 1926ـ جي ايلدن فيرقه MKـ سي آديندان موٍساوات MKـ سي ايله صوحبتلر آپارير (موٍتّهيم باهارلي‌نين ايفاده‌سيندن) 
b) بوُ گوٍنه قدر ضيداينقيلابچيلارلا (يعقوب ذكي، شيرين‌سكي و  س.) علاقه‌سي واردير. اوْنلارين آراسيندا ضيداينقيلابي، فاشيست و داغيديجي ايش آپارير. 
c) ر.آخوُنداوْو ب.چوْبانزاده ايله پارتييا و سوْوئت حاكيمييّتي علئيهينه صوًحبت آپاريب (موٍتهيم چيچيك‌آلوْووُن ايفاده‌سيندن) 
d) اوًز ادبي اثرلرينده و موٍحاضيره‌لرينده ضيداينقيلابي ميلّتچي ايديعالار يايير. 
دئييله‌نلري (نه توُتارلي دئييله‌نلر ايميش! ـ آ.ب.) نظره آلاراق ب.چوْبانزاده‌ني حبسه آلماغي و اوْنو آز. CM SSR 73/72ـ جوٍ مادّه‌لري اوٍزره مسوُلييّته جلب ائتمه‌يي ضروُري ساييرام. 
بوُ واخت عاليم كيٌريمدا «داغ فهله‌سي ـ معدنچي» (قوْرنياك) ساناتوْرياسيندا ايستيراحت ائديردي. آذربايجان XDİK DTİ ـ نين مكتوُبو اساسيندا SSRİ XDİK شيمالي قافقاز اوًلكه‌سي اوٍزره DTİ عمليّات موٍوَكّيلي بارسكي 28ـ 1ـ 1927ـ جي ايل تاريخده كيلاسلوْووْدسك شهرينده گئجه ايكن عاليمي حبس ائتدي. 29ـ 1ـ 1937ـ جي ايلده كيٌريٌم DTİ رَييسي پيٌلئنتيكوْو پيوْتيقوْرسك توٍرمه رَييسينه يازير: «محبوُس ب.چوْبانزاده ايكينجي مرتبه‌ده N15: ـ ايل كامئرادا ساخلانماق اوٍچوٍن گوًندريلير. بيزدن خبرسيز اوْنو هئچ يئره مرحله ائتمه‌يين (گوًندرمه‌يين). 
31 يانوار 1937ـ جي ايلده ب.چوْبانزاده اوٍچوٍن N554: ـ ايل جينايت ايشي آچيلير. پياتيقوْرسك حبس‌خاناسيندا آچيلان بير نئچه آنكئت و آراييشي اوًزوٍنده بيرلشديرن، سوْنرادان باكيدا ترتيب ائديله‌جك اوٍچ جيلدليك جينايت ايشي‌نين ايچينه علاوه ائديلن ايشده‌كي معلوُماتلاردان بللي اوْلور كي، موٍتّهيم ب.چوْبانزاده  اينقيلابدان اوّل هئچ بير پارتييادا اوْلماييب، آغلارين اوْردوُسوندا ايشتيراك ائتمه‌ييب، آتاسي واهاب كيشي 1928ـ جي، آناسي زوٍبئيده ـ 1930ـ جوُ ايلده وَفات ائديب. 26ـ 1ـ 1937ـ جي ايلده حاقّيندا آراييش ترتيب ائديلن كيمي آذربايجان XDİK DTİ ـ نين باش لئيتئنانتي تيٌسينمانين رهبرلييي، XDİK ـ ين اَمك‌داشلاري صفر ممّداوْووُن، زايداوْووُن، ناوُمكي‌نين و زيٌوئن‌اوْووُن، هابئله سوٍپوٍرگه‌چي عاقلي قلامين ايشتيراكي ايله ب.چوْبانزاده‌نين ووْروْشيلوْو كوٍچه‌سينده يئرله‌شن 3 آيلي منزيلينده آختاريش آپاريرلار. همين آختاريشين شاهيدي اوْلان، موٍتّهيمين آروادي روُقييّه  كيرئيئونا چوْبانزاده سوْنرادان (ايكينجي مرتبه‌دن) آشاغيدا دايانميش يوٍك ماشينين ايچينه آتديلار. بئله‌ليكله، آذربايجان ديلي‌نين تاريخينه عايد قييمتلي اثر اوْلان «كيتاب ـ دده قوْرقوُد داستاني‌نين ديلي» و اوْنلارلا قييمتلي اَل‌يازماسي وَرق ـ وَرق اوْلوب محو اوْلدو. 
همين آختاريشدا آشاغيداكيلار «آشكار ائديليب» گوًتوٍروٍلموٍشدوٍر: 

1. شخصي كيتابخاناسيندان كيتابلار ـ 38 عدد 

2. ايران و توٍرك قَزئتلري ـ جوٍمهوُرييّت و توُران 
3. مكتوُبلاري 
4. فوْتوْ شكلي ـ 5 عدد 
5. قوْولوُقلار ايچَريسينده موٍتّهيمين اَل‌يازمالاري 
6. بيٌلوْكوْنت، طلبه‌لرين درس قييمتي اوْلان دفتر. 
وسّلام، داها هئچ نه!

بوُندان علاوه، ايشده اوْلان N715: ـ ايل پروْتوْكوْلدا گوًستريلير كي، پالتارلار دوْلدوُرولموش بير چمدان كامانداراليغا تحويل وئريليب. 

بوُ باكيدا آختاريشين نتيجه‌سي. بَس كيٌريمدا موٍتّهيمين قالديغي اوْتاقدا («قوْرنياك» ساناتوْرياسيندا)؟ كيٌريم DTİ اَمك‌داشي بارسكي آختاريش آپارير. آختاريشدا ساناتوْريانين حكيمي چوُقون‌اوْو و XDİK شيمال قافقاز اوًلكه‌سي اوٍزره ايداره‌نين اَمك‌داشي پوْقرئبنياك و  چوٍتكين ايشتيراك ائدير. بوُ آختاريش باكيداكينا نيسبتاﱠ داها «دَرين و اطرافلي» اوْلموشدور. آختاريشدا آشاغيداكي اَشيالار جينايت فاكتي كيمي گوًتوٍروٍلموٍشدوٍر. 
1. پاسپوْرت ـ 1 عدد 
2. كيسل‌اوْووْدسكدان گوًندردييي سيفاريشلي مكتوُبون قَبضي (1) 
3. N677028 : ـ ايل كاسّايا داخيل ائتدييي 1000 مانات پوُل 
4. حربي بيلئت. 
5. ديل و ادبييّات اَنيستوُسونون وئردييي آراييش (12ـ 1ـ 1937) (ايش يئريندن) 
6. وثيقه 686 :N 
7. اوًزبكيستان دوًولت دانيشگاهيندن مكتوُب 1811/10 :N
8. وكالت‌نامه 1597/10 :N
9. 48 ماناتليق حاقّ ـ حئساب 
10. قبضلر 5001 :N ، 20 :N 
11. باكي ـ مين‌ووْد (قاتارا بيلئط) 1 ـ 001719 :N عدد 
12. دَري پوْرتمانان 
13. تئلئفوْن نوًمره‌لري اوْلان قئيد دفتري. 
14. 41 صحيفه‌دن عيبارت اوْلان علمي اثري. 
15. علمي قئيدلر اوْلان دفتر. 
گوًروٍنو ايتّيهام اوٍچوٍن نه قدر اشيايي ـ ديلي تاپيليب ؟! 

فئورالين اوّلرينده باشقالاري كيمي، يالان، يوخدورما ايتّيهاملار اساسيندا حبس ائديلن ب.چوْبانزاده‌ني باكييا گتيريرلر. اصل فاجيعه‌لي گوٍنلر ده بوُندان سوْنرا باشلانير. 1930ـ جوُ ايلدن ناحاق توًهمتلره، يالان ايتّيهاملارا پيسيكوْلوْژي جهتدن آليشميش اوْلان ب.چوْبانزاده حاقّيندا جينايت ايشي قالديريلير. جينايت ايشي 3 جيلددن، 1021 صحيفه‌دن عيبارتدير. جينايت ايشي باشلانيب: 27ـ 1 ـ 1937؛ قوُرتاريب: 1ـ 09ـ 1037
ايتّيهام ائديلير: آذربايجان SSR CM. 64، 68، 70، 73 ـ جوٍ مادّه‌لري اوٍزره. 
اوْخوُجودا تام تصوّوٍر ياراتماق اوٍچوٍن جينايت ايشي حاقّيندا گئنيش معلوُمات وئرمه‌يي لازيملي حئساب ائديريك. چوٍنكي بئله بير تفصيلات اوْخوُجودا DTK جلّادلاري‌نين سيٌتالين، ائژوْو، بئريا اوٍچلوٍيوٍنوٍن گوًستريشي ايله عاليملريميزين باشينا نه‌لر گتيرديكلري حاقّيندا موٍعيّن فيكير اوْيادا بيلر. عوٍمومييّتله، ب.چوْبانزاده باكييا گتيريلديكدن سوْنرا فئورالين 7ـ دن آوقوُستوُن 25ـ دَك اوٍست ـ اوٍسته 57 دفه دينديريلمه‌يه آپاريلميشدير. بوُ دينديرمه‌لرين 11ـ ي 3 گوٍن فاصيله‌سيز داوام ائتميشدير. دينديرمه پروْتوْكوْللاريني تمكينله، دقيقليكله آراشديرديقدان سوْنرا موٍطلق ساتاتيستيك معلوُمات وئرمه‌يي لازيم بيلديك. بيرينجي جيلدده 14 دينديرمه پروْتوْكوْلو، ايكينجي جيلدده 12 دينديرمه پروْتوْكوْلوُ، اوٍچوٍنجوٍ جيلدده 8 دينديرمه پروْتوْكوْلوُ واردير. آشاغيدا دينديرمه تاريخلي و دينديره‌نلر حاقّيندا تام و دقيق معلوُماتي وئريريك (ايشده‌كي صحيفه‌لري گوًسترمكله). 
بيرينجي جيلدده:

9ـ 7 فئورال (صح. 69ـ 18) ـ شئر، اوْهانئس‌اوْو 

14 فئورال ـ (82 ـ 70) ـ ايمضالار يوْخدور، باشقا خطله يازيليب. 

16 فئورال ـ (97ـ 83) شئر، اوْهانئس‌اوْو. 

19ـ 17 فئورال ـ (108 ـ 98) شئر تك. 

بوُراداجا معلوُماتا موٍداخيله ائتمك ايسته‌ييريك؛ 3 گوٍن دينديرمه‌دن سوْنرا جمعي 10 صحيفه‌ليك پروْتوْكوْل ترتيب ائديلير. بوُ اوْ دئمك دئييلمي كي، شعر موٍتّهيمين بوْينوُنا چوْخ شئيلري قوْيا بيلمير، اوًز سياهيسيني موٍتّهيمه تكرار ائتديره بيلمير. بوُنا گوًره ده داها آمانسيز جلّاد خ.قيٌريقوْريان ايشه قارشيمالي اوْلور. گوًروٍن ايندي صحيفه‌لرين سايي نئجه چوْخالير، «جانيلرين» سياهيسي گئنيشله‌نير: 

5ـ 3 مارت (صح. 168ـ 109)ـ قيٌرقوْريان، اوْهانئس‌اوْو

16 مارت (179ـ 169) شئر، اوْهانئس‌اوْو
17مارت (205ـ 180) شئر، اوْهانئس‌اوْو

20 مارت (213ـ 206) شئر تك 
20 مارت (230ـ 214) شئر (بير گوٍنده ايكي دفه ـ A.B.)

21مارت (246ـ 231) شئر، اوْهانئس‌اوْو
23 مارت (259ـ 247) شئر تك 

24 مارت (269ـ 260) شئر تك 

20ـ 17 آپرئل (332ـ 270) خ.قيٌرقوْريان، كئراسيم‌اوْو 

25ـ 23 آپرئل (359ـ 333) خ.قيٌرقوْريان، كئراسيم‌اوْو

بوُ دينديرمه ايله ايستينطاق ايشي‌نين بيرينجي جيلد تاماملانير. اوْخوجوُيا بوُ فاكتلارا دَريندن نوٍفوذ ائتمه‌يي خواهيش ائديرم. خ.قيٌرقوْريان ايشه گيريشن كيمي دينديرمه‌لر گوٍنلرله اوُزانير و پروْتوْكوْلداكي صحيفه‌لر ده چوْخالير. نه‌لري نئجه سوْروُشوب موٍتّهيمين بوْينوُنا قوْيوُر، بوُ حاقدا ايره‌ليده بحث ائده‌جه‌ييك. ايستينطاق ايشي‌نين ايكينجي جيلد تامام دينديرمه‌لردن عيبارتدير. قئيد ائدك كي، بوُندان سوْنرا دينديرمه‌ني خ.قيٌرقوْريان آپارير. 
29ـ 27 آپرئل (393ـ 360) ـ قيٌرقوْريان، اوْهانئس‌اوْو 

7ـ4 ماي ـ (407ـ 394) ـ قيٌرقوْريان، اوْهانئس‌اوْو

7 ماي ـ (524ـ 408) ـ كئراسيم‌اوْو، قيٌرقوْريان، اوْهانئس‌اوْو

گوًروٍن بوُ گوٍنكوٍ دينديرمه‌ده نه‌لر اوْلوُب:

شيكنجه، قاييٌشلا، تپكيله ووُرماق، تحقير ائتمك نتيجه‌سينده 80 صحيفه‌ليك پروْتوْكوْلا يئرلشديريله بيلن «دقيق» معلوُماتلار. كيمين آغلينا گَله بيلر كي، اوًلوٍم قوْرخوُسو آلتيندا پيسكوْلوْژي جهتدن اَزيلن، هم، روٍطوُبت يئرده گئجه‌له‌يَن، آللاهين هاواسيني اوُدماغا بئله حسرت اوْلان بير آدام جَلّادلارين قاباغيندا بئله دقيق ايفاده‌لر وئره بيلر. 
بوُ دينديرمه اوًزبكيستاندا اوْلان «ضيداينقيلابچي»  پان‌توٍركيستلرين ايفشا ائديلمه‌سينه حصر ائديلميشدير. موٍتّهيم بيرگه فعال ضيداينقيلابي ايش آپارديغي اوًزبك يوْلداشلاري‌نين آدلاريني «دئيير». بوُنلار آشاغيداكيلاردير: يوُنوُس‌اوْو فيطرت، هاشيم‌اوْو آغاجان، ائل‌بَي چوْلپان، عبدالحميد قدري، عبدالرّحمان سدَت‌خوْشسوُواراوْو، قَيّوُم روْلسازان، علي‌يئف عبداللـه‌خان، رمزي، باتوُ، آشوُر علي ظاهيري، آلتاي سعيد احمداوْو، فئيضي، هادي قئيلان، سعيد ماحموُد افندي. بئله سياحيلارين ساييني آرتيرماق اوٍچوٍن جينايت ايشيني گئنيشله‌نديرمك داها چوْخ آدامي بوُرايا جلب ائتمك اوٍچوٍن ايش داوام ائدير. يئنه دينديرمه‌لر. 
14 ماي (528ـ 525) ـ قيٌرقوْريان (جمعي 3 صحيفه‌ليك دينديرمه. AB)

11 اييوُن (541 ـ 529) قيٌرقوْريان، اوْهانئس‌اوْو

13 اييوُن (546ـ 542) قيٌرقوْريانين ايمضاسي

25 اييوُن (572 ـ 547) گوًروٍن نئچه ساعات دينديريبلر. 30 صحيفه‌ليك پروْتوْكوْل. دينديرمه‌لر ـ جلّادلار دسته‌سي XDİK موٍعاويني كئرماسيم‌اوْو. 4ـ جوٍ شوًعبه‌نين رَييسي قيٌرقوْريان، شوًعبه رَييسي ذيك‌اوْو، IV شوًعبه كاتيبي ـ اوْهانئس‌اوْو. 
9ـ 5 اييوُل (617 ـ 573) قيٌرقوْريان، اوْهانئس‌اوْو

14ـ 13 اييوُل (654 ـ 618) قيٌرقوْريان، اوْهانئس‌اوْو

17ـ 16 اييوُل (685ـ 659) قيٌرقوْريان، اوْهانئس‌اوْو

21ـ 20 اييوُل (703ـ 686) قيٌرقوْريان، اوْهانئس‌اوْو

ايكينجي جيلد بوُ دينديرمه‌لر قوُرتارير. اوٍچوٍنجوٍ جيلد يئنه دينديرمه‌لرله باشلانير: 

27 اييوُل (719ـ 704) قيٌرقوْريان تك. 

29ـ 28 اييوُل (737 ـ 720) قيٌرقوْريان، اوْهانئس‌اوْو

29 اييوُل (745 ـ 738) قيٌرقوْريان، اوْهانئس‌اوْو

29 اييوُل (751 ـ 746) قيٌرقوْريان، اوْهانئس‌اوْو
ديقّت ائدين: بير گوٍنده اوٍچ دفه دينديرمه. 

2 اوقوُست (756ـ 752) قيٌرقوْريان تك 
25 آوقوُست (758 ـ 757) قيٌرقوْريان تك جمعي بيرجه صحيفه‌ليك پروْتوْكوْل. چوٍنكي موٍتّهيمي دينديرمك اوْلمور. اوْ، آياق اوٍسته دوُرا بيلمير، جاواب وئرمك ايقتيداريندا دا دئييلدير. 

25 آوقوُست (760ـ 759) قيٌرقوْريان تك. 

گوًروٍندوٍيوٍ كيمي، ايكينجي دفه همين گوٍن دينديرمه‌يه جهد گوًستريلير. اوْنا ليستي و سوْيوُق سوُ وئريلير. اوْنو دوًيمك لازيم دئييل، چوٍنكي اوْنسوُز دا طاقتي يوْخدور. 

سئنتيابرين 1ـ ده (771ـ 761) آلتي گوٍنلوٍك «ايستيراحتدن» سوْنرا قيٌرقوْريان اَزاييل كيمي يئنه موٍتّهيمين گوًزوٍنه گوًروٍنوٍر. موٍتّهيمه جينايت ايشي‌نين قوُرتارماسي و 10 بندله تقصيرلي بيلينيب ايشي‌نين محكمه‌يه گوًندريلمه‌سي پروْتوْكوْلوُنو اوْنا اوْخوُيور و اوْندان بوُ حاقدا قبض آلير. 

بوُ، دوٍنيا شوًهرتلي، محصوُلدار بير عاليمين جلّاد جايناغيندا مين‌بير عذابلارلا دوْلو دينديريلمه تاريخي‌نين ايجراسي ايدي. 
ايندي قاييداق دينديرمه‌لرين ماهييّتينه. يوُخاريدا دئديييميز كيمي، عاليمي فئورالين لاپ اوّلينده باكييا گتيريليرلر. اوْنوُن هانسي آذربايجان DTİ ـ نه تحويل وئريلمه‌سي حاقّيندا ايشده سند يوْخدور. بيرينجي دينديرمه‌ده اوْنو «باشا ساليرلار» كي، هر شئيي دئسه بوُراخارلار. فيلوْلوْقلار ساده‌لوًوح، هر شئيه اينانان اوْلور. اوْنا گوًره ده موستنطيقين مَكرينه اينانير. بيرينجي دينديرمه‌ده: 
موستنطيق: هانسي آنتيسوْوئت سياسي تشكيلاتدا اوْلموُسوز. 

جاواب: من 24ـ 1920ـ جوٍ ايللرده «ميلّي فيرقه‌لرين» عوٍضووٍ اوْلموُشام. 22ـ 1920ـ جي ايللرده «ميلّي فيرقه‌نين» رهبرلريندن بيري ـ كاتيبي اوْلموُشام. 1926ـ جي ايلده «ميلّي فيرقه‌نين» ضيداينقيلابچي اوْلدوغونو بيلديم. آمّا من اوْنون ضيداينقيلابي فعالييّتينده ايشتيراك ائتمه‌ميشم. 1926ـ جي ايلدن «ميلّي فيرقه» ايله علاقه‌مي تام كسميشم. 
بوُرادا موستنطيق اوْنوُن بوْينوُنا «ميلّي فيرقه» ايله موٍساوات پارتياسي آراسيندا علاقه ياراتديغيني قوْيماق ايسته‌يير. موٍتّهيم بوُنو اعتيراف ائدير. 

موٍستنتقين  عزيز قوُبايدوُلي‌نين خاريجله علاقه‌سي حاقّيندا نه بيليرسن سوُالينا اوْ، بئله جاواب وئرير: 
اَ.س.قوُبايدوُلي‌نين خاريجي علاقه‌سي حاقّيندا منه هئچ نه معلوُم دئييل. 

فئودالين 16ـ داكي 3ـ جوٍ دينديرمه‌ده موستنطيق سوْروُشور: 
ـ ايستينطاقا معلوُمدور كي، سيز حبس ائديله‌نه قدر ضيداينقيلابي ميلّتچي موًوقعده اوْلموُسونوز. بوْينوُنوزا آليرسينيزمي؟ 

جاواب: بوْينوما آليرام. حبس اوْلونانا قدر من ضيداينقيلابي ميلّتچي موًوقعده اوْلموشام. حبس ائديلن گوٍنه قدر سوْوئت حاكيمييّتينه قارشي موٍباريزه موًوقعينده اوْلموُشام. 
سوُال: سيز هابئله عملي سوٍرعتده ضيداينقيلابي ايش آپارميسينيز.
جاواب: بوْينوُما آليرام. من شخصاﱠ حبس اوْلوُنانا قدر عملي اوْلاراق ضيداينقيلابي ايش آپارميشام. اوًتن پروْتوْكوْلدا دئديكلريمدن علاوه، من آشاغيداكي ضيداينقيلابچي‌لارلا علاقه‌ده اوْلموشام: 

يعقوب ذَكي، كئنتاقوْي بيلال، عسگرزاده (سالمان موٍمتاز)، آدي‌گوًزل‌زاده علي‌اكبر، شيرين‌سكايا رئوئدا خانيم، تئرماتواوْسوْو آلئكساندر قيٌريقوْريئويچي (ايشه باخ پان‌توٍركيست ارمني ميلّتچيسي ايله دوْست ايميش ـ A.B.) حاق‌وئردي‌يئف عبدالحريم، آخوُنداوْو روُحوُللا، حسن‌اوْو ايدريس، بوُكشپان آلئكساندر سئمئنوْويچ، زئيناللي حنفي، ضيفئلد آرتوُر روُدوْلف‌اوْويچ، باقير آلئكساندر واسيلئويچ، بيلندرلي حسين، قياس‌بَيلي مدينه خانيم، فئيضوُللايئف ك.، عابّاس‌اوْو اسماعيل، عسگراوْو بابا، آكيم‌اوْوا آسيا، رئفات‌اوْو آ.، آخوُنداوْو آقا، سوُلطان‌اوْو روٍستم‌بَي. 
شيمالي قافقازدا 

عاليم پاشا ـ سوْلقار، اَبوُسوُفيان ـ كوٍميك، اَدهم فئيضي، شوًوقي بئكتوْرا.

اوًزبكيستاندا 

فيطرت يوُنوس‌اوْو، هادي عاليم، علي‌يئف (آدي؟ ـ A.B.) توُلياقان‌اوْو دوُسوُرا، قيّوُم رمضان، هشيم‌اوْو آتاخان، شاكيرجان راكيم، كوْنكين‌بيگ عبداللـه، دوُرسون (آدي؟ = A.B.)

اِرمنيستاندا 

آجاريان (آدي؟ A.B)

توٍركمنيستاندا 

كئلدئن‌اوْو، بوْركئو، پئرئنقانئو

لئنينقراددا 

ساموْيلئويچ آ.م.، مال‌اوْو س.ي. (1928ـ دن اوْنونلا ضيداينقيلابي علاقه‌ده‌يَم) 
موستنطيق: بوُ مسأله‌يه قاييداجاغيق. بوُنلارلا علاقه‌نيز نئجه ايدي؟

جاواب: ضيداينقيلابي گوًروٍشلري بير ـ بيريميزه دئييريك. 

دينديرمه‌ني شعر آپاريب. اوْنا گوًره ده بوُرادا اِرمني‌لرين ده آدي چكيليب. منطيقه باخ، پان‌توٍركيست ميلّتچي چ.بَكير توٍركوٍن دوٍشمني، ميلّتچي تئرماتئووْسيان و آجاريانلا بيرليكده ايشله‌ييرميشلر كي، سوْوئت حاكيمييّتيني ييخيب موٍستقيل توٍرك ـ تاتار دوًولتي ياراتسينلار! بوُندان علاوه، نئجه اوْلوردو كي، اوُزون موٍدّت بيرگه ضيداينقيلابي ايش آپارديغي آدامين فاميليياسيني موٍتّهيم دئيير، آديني بيلمير. بوُنونلا دا موستنطيق راضيلاشير. داها سوْنرا، بوُ دينديرمه‌يه دئدييي آداملاردان تكجه يوُنوس‌اوْو فيطرتين، آتاجان هاشيم‌اوْووُن و قيّوُم رمضانين آديني مايين 7ـ ده چكير. مايين 7ـ ده‌كي دينديرمه‌ده اوْنا داها چوْخ اوًزبك «هم‌مسلكي»، «همكاري» تاپيلار. 
5ـ 3 مارت دينديرمه‌سي پروْتوْكوْلوندان: 

سوُال: سيزده بوُ فيكير (پان‌توٍركيزم) نه واخت يارانميشدير؟

جاواب: پان‌توٍركيزم ايديعاسي هله من توٍركييه‌ده اوْخوياندا منده يارانميشدي. يوُخاريدا دئديييم كيمي ضيداينقيلابي فيكير ايسه منده 1925ـ جي ايلده ياراندي. 
سوُال: سيز موٍباريزه‌نين يوْلوُنو نئجه دوٍشوٍنوٍرسوٍنوٍز؟
جاواب: من حئساب ائديرديم اي. تاتارستان، اوًزبكيستان، توٍركمنيستان، كيٌريم، قازاخيستان و آذربايجان ايداره ائتمك. 2. ائميقراسيادا اوْلان، پان‌توٍركيست، ضيداينقيلابي احوال ـ روُحييّه‌لي دايره‌لرله علاقه ياراتماق. بوُ جهتدن من د.سئييدامئتوْو و پروْف. كوًپروٍلوٍزاده‌يه اوٍميد ائديرديم. (ش.اي. صح. 158) 
سوُال: بوُ تدبيرلري حَياتا كئچيرمك اوٍچوٍن سيز نه ائتميشدينيز؟ 

جاواب: بوُ سوُالا جاواب وئرَركن من 30ـ 1925ـ جوُ ايللر آراسينداكي عملي فعالييّتيمدن دانيشاجاغام. بيزيم ضيداينقيلابي تشكيلات باكيدا 5 ضيداينقيلابي قروُپ ياراتميشدي. 

بيرينجي قروُپ ـ آذربايجان ضيياليلاريندان عيبارت ايدي. رهبري ـ چوْبانزاده (نييه من يوْخ؟ ـ A.B.) 

ايكينجي قروُپ ـ باكيدا تحصيل آلان كيٌريم طلبه‌لري. رهبري ـ چوْبانزاده (يئنه من اوَهينه چوْبانزاده ـ A.B.)

اوٍچوٍنجو قروُپ ـ آذربايجان زييالاري ـ رهبري ـ اسماعيل حيكمت: اوْ، 1927ـ جي ايلده SSRİ ـ دن گئدندن سوْنرا قروُپون بير حيصّه‌سي منيم ضيياليلاردان عيبارت قروُپوما قوْشوُلدو. 

دوًودوٍنجو قروُپ ـ آذربايجان ضيياليلاريندان عيبارت ايدي. 

رهبري ـ قوُباي‌دوُلين عزيز ايدي. 

بئشينجي قروُپ ـ قازان تاتارلاريندان عيبارت ايدي. 

رهبري قوُباي‌دوُلين عزيز ايدي. 
موستنطيق شعر دايره‌ني داها دا گئنيشله‌نديرمك مقصدي ايله چوْبانزاده‌نين نه‌اينكي طلبه‌لري‌نين، هابئله هئچ تانيماديغي آداملارين آدلاريني دا بوُرايا علاوه ائتديريردي. گوًروٍن 3 گوٍن آرامسيز داوام ائدن، عذاب و شيكنجه‌لرله دوْلوُ دينديرمه پروْتوْكوْلوُندا نه قدر ضيداينقيلابچي، ميلّتچي آداملارين آدلاري مئيدانا گلير. يوُخاريدا دئييلن 5 قروُپون سياهيسينا باخين: 
سوُال: ضيداينقيلابچي قروُپلارين تركيبيني دئيين. 

جاواب: ضيداينقيلابچي قروُپلارين آشاغيداكي عوٍضولري منه معلوُمدور.
I قروُپ: ـ رهبري چوْبانزاده (يئنه نييه بيرينجي شخص يوْخ ـ 

1) جابّار ممّدزاده ـ بي‌طرف. ـ باكيدا عالي مكتب موٍعلّيمي. 
2) آغازاده فرهاد (1929ـ دا اوًلوٍب) 

3) قاراباغلي ـ (شعر سياهي ترتيب ائده‌نده موٍتّهيمين آديني دا بيلمه‌ييب. ـ A.B.) بي‌طرف، موٍعلّيم. 

4) علي‌اكبرلي قلام ـ بي‌طرف، ADU طلبه‌سي، ايندي پئداقوْژيا اَنيستوُسونون ايشچيسي. 

5) سئييداوْو احمد ـ عالي پارتيا مكتبي موٍعلّيمي. 
6) قاسيم‌اوْو عاي صبري ـ ترجوٍمه‌چي، بي‌طرف. 

7) افنديزاده عبدالكريم ـ 1934ـ ده اوًلوٍب. 

8) عبداللـه‌يئف (آدي يوْخدور) باكي XMŞ ايشچيسي. 

9) سالمان موٍمتاز ـ يازيچي. 

10) عسگراوْو بابا ـ ADU موٍعلّيمي AK (b) I عوٍضوٍ 

11) عابّاس‌اوْو اسماعيل ـ كئچميش طلبه، ايندي هارادادير بيلميرم. 

12) اميرخان‌اوْو (آدي يوْخدور) ـ بي‌طرف، كئچميش طلبه، يئريني بيلميرم. 

13) عليزاده اسماعيل ـ ADU ـ نوُن كئچميش طلبه‌سي، ايندي Az. FAN ـ دا ايشله‌يير. 
14) سوُلطانلي علي ـ ADU ـ نوُن كئچميش طلبه‌سي، ايندي APİ ـ نين موٍعلّيمي.
15) چيتينايئف (آدي يوْخدور) ـ كئچميش ADU طلبه‌سي موْسكوادادير.

ايكينجي قروُپ كيٌريم تاتارلاريندان عيبارتدير (بوُ قروُپ يالنيز كئچميش طلبه‌لردير ـ A.B.) ـ رهبري چوْبانزاده. 

1. يعقوب ذكي ـ ADU ـ نوُن كئچميش طلبه‌سي، ايندي APİ ـ نين موٍعلّيمي 

2. كوٍركچوٍ حسين ـ ADU ـ نوُن كئچميش طلبه‌سي، كيٌريمدا موٍعلّيم
3. آكيم‌اوْوا آسيا ـ ADU ـ نوُن كئچميش طلبه‌سي، مكتب موٍعلّيمي 
4. توْپلوُ عوْثمان ـ كيٌريمدا موٍعلّيم 
5. آمئتوْو اسماعيل ـ كيٌريمدا موٍعلّيم
6. رئفاتوْو رشيد ـ سيمفئروْپوْلدا موٍعلّيم 
7. ائنان عبدالرّحمان ـ كيٌريمدا موٍعلّيم
8. رئفاتوْو آسان ـ كيٌريمدا موٍعلّيم 
9. تانابَيلي آغ‌موْللا ـ كيٌريمدا موٍعلّيم
10. گئرابايئف عوْثمان ـ داغيستاندا آپروْنوْم ايشله‌يير. 
11. تاركي ذَكي ـ كيٌريمدا موٍعلّيم 
12. باياسان‌اوْو بيلال ـ باكيدا موٍعلّيم
13. باياسان‌اوْو عوْثمان ـ باكيدا موٍعلّيم
14. قاسيم‌اوْو توْفيق ـ باكيدا ياشايير
15. شئيخ‌آميراوْو عوْثمان ـ باكيدا ياشايير 
16. جليل‌اوْو رجب ـ گنجه‌ده ياشايير 
17. شئيخ‌احمداوْوا خديجه ـ حكيم سيمفئروْپوْلدا ياشايير
18. حاجي اوْغلو محمّد ـ حكيم 1930 ـ دا اوًلوٍب. 
19. ژوُرقچي عوًمر ـ حكيم سيمفئروْپوْلدا ياشايير 
«احسن شعرين «اوُستا» ـ ساوادسيز موستنطيقلييينه! كيٌريم ـ تاتار تشكيلاتي ايجينده آذربايجانليلار دا واردير. 

اوٍچوٍنجو قروُپ 

1. موُسي‌خانلي آتابابا ـ APİ طلبه‌سي. باكيدا موٍعلّيم. 

2. زئيناللي حنيف ـ Az. QİZ كئچميش ايشچيسي، ايندي «AZFAN» ايشچيسي 
3. افنديزاده جابّار ـ 1928 ـ ده توٍركييه‌يه گئديب. 
4. تاغيزاده عبداللـه ـ AZ. FAN ايشچيسي 
5. خوْجايئف خاليد سعيد ـ « AZFAN»دا علمي ايشچي 
6. موٍشفيق ميكاييل ـ كئچميش طلبه، ايندي شاعير 
7. حسين‌زاده علي ـ لئنينقراددا آسپيرانت 
8. رضاقوُلي‌يئف ميكاييل ـ پئداقوْژيكا اَنيست. ايشچي 
9. جاويد حسين ـ شاعير 
10. احمد جاواد ـ يازيچي (احسن شعر ـ ضيياليلاري ياخشي تانيييرميش) 
11. كمبوُلات ميكاييل ـ 1929ـ دا اوًلوٍب (اوًلنلري ايسه اينانديرماق اوٍچوٍن بوُرايا ساليبلار ـ A.B.) 
12. عاليم پاشا سوْقاوات ـ داغيستاندا يازيچي 
13. يوسف‌اوْو سوُرخاي ـ داغيستاندا ياشايير 
14. شايق عبداللـه ـ يازيچي 
دوًردونجوٍ قروُپون رهبري ـ قوُباي‌دوُلين عزيز 

1. سالامزاده عزيز ـ لئنينقراددا آكادئميكادا آسيستئنت 

2. ممّداوْو آغامير ـ AZ. FAN ايشچيسي 
3. بوُكشپان A. – ADU ـ پروْفسور (دئمه‌لي يَهوُدي ده پان‌توٍركيست ايميش) 
4. بايرام‌اوْو ممّد ـ APİ موٍعلّيمي 
5. خوُلوُفلو وَلي ـ Az. "FAN" ايشچيسي 
6. ايمان‌اوْو حسن ـ Az. "FAN" ايشچيسي
7. 7. علي‌اكبراوْو علسگر ـ "AzFAN" ايشچيسي 
8. سالام‌اوْو موًحسوٍن ـ آذرب. دوًولت موُزئيينين ديرئكتوْرو. 
9. بيلندرلي حسين علي ـ ADU موٍعلّيمي 
قوُباي‌دوُلين عزيزين كازان تاتارلاريندان عيبارت قروُپ. 

1. شريف‌اوْو عبداللـه ـ باكي عالي پارتيا مكتبي موٍعلّيم 

2. صحت‌اوْو (آدي يوْخدور ـ A.B.) يئريني بيلميرم. 
3. خلفين مجيد ـ باكيدا موٍعلّيم. 
ايندي اوْخوُجو تصوّوٍروٍنه گتيره بيله‌ريم آياق اوٍسته، سوْيوق، روٍطوُبت، قارانليق يئرده قالسان، شيكنجه‌لر وئره‌لر، سوْنرا دا دوًيوٍلوٍب تحقير ائديله‌ندن سوْنرا جلّادي‌نين قاباغيندا 60 نفر حاقّيندا دقيق معلوُمات وئره بيله‌سن، اوًزوٍ ده هر قروُپو آيري ـ آيري. يعني بيرينجي قروُپدا 15 نفر، ايكينجي قروُپدا 19 نفر، اوٍچوٍنجو قروُپدا ـ 14 نفر، دوًردوٍنجوٍ قروُپدا ـ 9 نفر، بئشينجي قروُپدا ـ 3 نفر. 
بوُرادان جلّادين سياحيني نئجه بعضاﱠ ساوادسيز ـ منطيقسيز ترتيب ائتمه‌سي ده آشكارلانير. 

يعني ههمين دينديرمه‌ده موستنطيق سوْروُشور:

ـ سيز آذربايجاندا، اوًزبكيستاندا و باشقا رئسپوُبليكالاردا پان‌توٍركيست ايشلر آپارماق اوٍچوٍن ضيداينقيلابي مركز ياراتميشدينيزمي؟ 

جاواب: يوْخ. 

سوُال: سيز هدر دانيشيرسيز. بس نه اوٍچوٍن ايشي باشلاميشدينيز. باشقا رئسپوُبليكالارا گئديردينيز. 

معلوُمدور كي، قوُروُلتاي‌دان سوْنرا عاليمين ايشي عوٍموم‌ايتّيفاق ميقياسينا چيخميشدي. يعني آذربايجان يئني توٍرك اليفباسي كوْميته‌سي توٍركوْلوْژي قوُرولتايين قراري ايله SSRİ MİK تركيبينه كئچميش، اوًزوٍ ده ÜİYTƏMK (عوٍموم ايتّيفاق يئني توٍرك اليباسي مركزي كوْميته‌سي) آدلانميشدي. بوُنا گوًره ده چوْبانزاده 30ـ 1927ـ جوُ ايللرده توٍرك رئسپوُبليكالاريندا يئني اليفبا و اوْرفوْقرافيا پروْبلئملري ايله علاقه‌دار اوْلاراق كوْنفرانسلار كئچيرميشدي. بوُ حاقدا ايره‌ليده گئنيش بحث ائده‌جه‌ييك. 

آپرئلين 17ـ دن باشلاياراق قيٌريقوْريان ايشه قاريشير. بوُندان سوْنرا سوُاللار جيدّيلشير. دينديرمه گوٍنلرله ـ 3 گوٍن داوام ائدير. بوُندان علاوه سوُاللار سرتلشديكجه جاوابلاردا اوًزوٍنوٍ ايتّيهام داها دا جانلانير. 20ـ 17 آپرئل دينديرمه‌سينده (بوُ 13ـ جوٍ دينديرمه ايدي) موستنطيق قيٌريقوْريان و گئراسيم‌اوْووُن ايمضاسي بئله يوْخدور. باشقا خطلي اوْهانئس‌اوْو قوْل چكميشدير. 
ايشين جيدّيلشديييني گوًرن ب.چوْبانزاده اوًزوٍنوٍن اَن قدّار جلّاديندان آمان ديله‌مك بئله ايسته‌يير. لاكين اوْنا ايمكان وئرميرلر. 

ايشين ايكينجي جيلدي ده تام دينديرمه‌لردن عيبارتدير. جينايت ايشي‌نين اوٍچوٍنجوٍ جيلدينده عاليمين بدبختليك يوْلداشلاري، جلّادين اوًلوٍم دَييرمانيندا اوٍيوٍدوٍلن باشقا ضيياليلاريميزين دوًيوٍله‌رك ب.چوْبانزاده حاقّيندا وئرديكلري ايفاده‌لر ده واردير. بوُنلارا نظر يئتيرين: 

1. وَلي خوُلوُفلونون 29ـ  Iـ 1937، 26ـ 27ـ II ـ 1937، 25ـ 28ـ II ـ 1937، 20 ـ IV ـ 1937، 8ـ V ـ 1937ـ جي ايل دينديرمه پروْتوْكوْلوندان چيخاريشلار. 
2. علي كريم‌اوْووُن 15ـ 17ـ IV ـ 1937ـ جي ايل 
3. روُحوللا آخوُنداوْووُن ـ 9ـ IV ـ 1937ـ جي ايل 
4. حَنيف زئيناللي‌نين 15ـ 17ـ IV ـ 1937ـ جي ايل تاريخ، 15ـ 20ـ Vـ 1937، 25ـ 29ـ V. 
قوُباي‌دوُلين ـ 19ـ 20 ـ IV ـ 1937،   23 ـ 30 ـ IV ـ 1937، 19ـ 23ـ V ـ 1937، 
I – VII ـ 37، 4 ـ 5 ـ VIII ـ 37، 16ـ 17ـ VIII. 

6. محموُدزاده A . ـ 27ـ IV ـ 37، I- VI ـ 37، 4 ـ VII ـ 37، 4 ـ VII ـ 37، 7 ـ VIIـ 37. 

7. تيخوْميراوْو B.N. ـ 10 ـ V ـ 1937 
8. بيلنديرلي ح. ـ 20 ـ 23 ـ V ـ 1937، 26. VIII ـ 1937

9. يعقوب ذَكي ـ 13 ـ VI ـ 37، 21 ـ 25 ـ IV ـ 37، 21 ـ 25 ـ VI 
10. داداش‌اوْو آغاكريم ـ 19. VI ـ 37، 27ـ VII ـ 37

11. خليفين ـ 19ـ VI ـ 37، 13 ـ 19 ـ VI ـ 37، 13ـ 14 ـ VII ـ 37.

12. خاليد سعيد ـ 6 ـ 21ـ VI ـ 37، 13 ـ 14 ـ VII ـ 37، 
13. افندي‌يئف م. 27 ـ II ـ 37، 26 ـ VI ـ 37، 27 ـ VI ـ 37

14. سالمان‌اوْو رضا ـ 23 ـ VI ـ 37، 29 ـ VI ـ 37

15. كريم‌اوْو علي ـ 8 ـ 9 ـ VII ـ 37، 27 ـ VII ـ 37

16. دوًولت‌اوْو İ.N. ـ 7 ـ VII ـ 37 

17. احمد جاواد ـ 25. VII ـ 37
18. صفراوْو حسن ـ 27. VII ـ 37، 7 ـ VIII ـ 37 

19. فرجاده A. ـ I – VIII ـ 37

20. كامال سامي سوُرييا ـ 2 ـ VIII ـ 1937. 

27 اييوُل 1937ـ جي ايل دينديرمه‌سينده تزه‌جه روٍتبه‌سي آرتيريلميش 4ـ جوٍ شوًعبه‌نين رَييسي دوًولت تهلوٍكه‌سيزلييي باش لئيتئنانتي خ.قيٌريقوْريانين «سيزه معلوُم اوْلان عكس اينقيلابچيلارين تركيبيني دئيين» سوُالينا ب.چوْبانزاده آشاغيداكي جاوبي وئرير: 

جاواب: منه معلوُم‌‌دوُركي، ضيداينقيلابچي تركيبه آشاغيداكيلار داخيلدير: 

1. باقير آلئكساندر واسيلئويچ ـ پروْفسور، سلاويان‌شوٍناس

2. جوٍضع پانتئلئي‌موْن كرئستوْويچ ـ پروْفسور، تاريخچي
3. يئلپيتئوسكي سئرگئي ولاديميراوْويچ ـ پروْفسور، بوْتانيك 
4. پيسارئوسكي قيٌريقوْري قيٌريقوْرئويچ ـ تاريخچي، پروْفسور
5. اوُوار ـ اوُوار (آدي ـ A.B.) ـ علمي ايشچي 
6. بئليايئف (آدي يوْخ ـ AB) ـ ديلچي، ايندي روْستوْودادير 
7. ريوُمين ـ (آدي يوْخ ـ AB) ـ علمي ايشچي 
8. آشمارين نيكوْلاي ايوانوْويچ ـ ديلچي پروْفسور (1926ـ دا باكيدان گئديب ـ AB). 
9. بايباكوْو ـ (آدي ـ AB) ـ تاريخچي پروْفسور 
10. لاپوُخين ـ (آدي ـ AB) ـ پروْفسور 
11. كوْووْنكوْ آلئكساندر سئرقئويچ ـ پروْفسور، رياضييّاتچي
12. كوْنفوْوسكي بوْريس بوْريس‌اوْويچ ـ پروْفسور، پئداقوْق 
13. ماكوْوئلسكي آلئكساندر اوْسيپوْويچ ـ پروْفسور، پيسيكوْلوْق
14. يئلاخوْو آلئكساندر ميخايل‌اوْويچ ـ تاريخچي، پروْفسور
15. فريدوْلوْين پيوْتر پئتروْويچ ـ پروْفسور
16. شيروْكوْقوْروْو ايوان ايوان‌اوْويچ ـ پروْفسور، طبيب 
17. آكيم‌اوْو (آدي يوْخ ـ AB) ـ دوْس. شرق‌شوٍناس 
18. پاخوْم‌اوْو يئوگئني آلئكساندراوْويچ ـ دوْس. آرخئوْلوْق 
19. بوُدنيك سويرسكي ـ علمي ايشچي 
20. لينين (آدي) ـ ايندي روْستوْودادير
21. سيسوْيئف (آدي) ـ دوْسئنت
22. سئليخانوْويچ ـ پروْفسور پئداقوْق 
23. ميزئرپيتسكي پوْلين قيٌرقوْرئويچ ـ طبيب پروْفسور، موْسكوا 
24. لوُكوْو ايوان ايوان‌اوْويچ ـ پروْفسور
گوًروٍن قيٌرقوْريان بعضي‌لري‌نين آدلاريني بئله بيلمه‌دييي حالدا ترتيب ائتدييي ضيداينقيلابچيلار سياحيسينا بيرجه اِرمني ساليب‌مي. 

چوْبانزاده‌ني و.خوُلوفلو و 

قوُيباي‌دوُلين عزيزله 1 آوقوُستدا 

روُحوُللا آخوُنداوْو 22 آوقوُستدا اوٍزله‌شديرميشلر. 

عوٍمومييّتله، ب.چوْبانزاده‌نين ايشي 1021 صحيفه‌دن عيبارتدير. آوقوُستون 22ـ ده ر.آخوُنداوْولا اوٍزله‌شديريرلر. ب.چوْبانزاده‌ني اوّلجه‌دن ر.آخوُنداوْووُن علئيهينه حاضيرلاميشلار. بوُرادا ب.چوْبانزاده‌نين ر.آخوُنداوْووُن حاقّيندا دئديكلريني ايكينجي دفه قطعي شكيلده ردّ ائدير. اوٍزله‌شديرمه‌ني قيٌرقوْريان آپارير. 
سئنتيابرين 2ـ ده آذربايجان خالق DİK سوُمباتوْووُن تصديقي ايله 9 صحيفه‌دن عيبارت ايتّيهام قراردادي (ذاكلوًوچئنيئ) ترتيب ائديلير. بوُرادا گوًستريلير كي، گوُيا: 

1. حبس ائديلن گوٍنه قدر ضيداينقيلابچي ـ پان‌تووٍركيست تشكيلاتين مركزي‌نين عوٍضووٍ اوْلاراق ÜTK (b) n و سوْوئت حاكيمييّتي ايله باريشماز موٍباريزه موًوقعينده اوْلموشدور. بوُ تشكيلات ميلّي رئسپوُبليكالارين SSRİ ـ دن سيلاح ايشله‌تمكله آيريلماسيني و «واحيد ـ توٍرك ـ تاتار دوًولتي» ياراتماغي پلانلاشديريردي. 
2. كيٌريٌمدا، آذربايجاندا، اوًزبكيستاندا و داغيستاندا سيلاحلي عوٍصيانا حاضيرلاشماق اوٍچوٍن بيلاواسيطه و فعال ايش آپارميشدير. 
3. توٍركييه و پوْلشا كشفييّاتي‌نين آگئنتي اوْلاراق فعال جاسوُسلوُق ايشي آپارميشدير. 
باشقا سوًزله، آذربايجان SSR CM  21/64، 68، 70، 73ـ جوٍ مادّه‌لري اوٍزره جينايتده ايتّيهام ائديلير) وسّلام ـ AB). 

بوُندان باشقا ايتّيهام مادّه‌سي ثوٍبوت ـ دليل يوْخدور. 
بوُندان سوْنرا، موٍتّهيم يئنه ده اوٍميديني ايتيرمه‌دن گوًروٍن كيمه عريضه يازير. 

آذربايجان سوْوئت سوْسياليست رئسپوُبليكاسي خالق داخيلي ايشلر كوْميساري 3ـ جوٍ درجه‌لي كوْميسار ي.د.سوُمباتوْوا 
پروْف ـ فيلوْلوگييا دوْكتورو چوْبانزاده‌دن: 

عريضه 

ايستينطاق قوُرتارديقدان سوْنرا ايجازه وئرين آشاغيداكيلاري بيلديريم. 

هر شئيدن اوّل من اوًز ايضاحاتلاريمين تام صميمي ـ دوٍزگوٍن اوْلدوُغونو تصديق ائديرم. محض منيم بوُ ايضاحاتلاريم گوًسترير كي، بوُ بَياناتيم بوْش، معناسيز دئكلاراسيا دئييلدير. ايستينطاق معلوُم اوْلدوغو كيمي، من اوُزون موٍدّت بوُرژوُا ـ ميلّتچي اَحاطه‌ده اوْلموشام. منيم حَياتيمين اساس مرحله‌لري ايضاحاتلاريمدا تام عكس اوْلوُنموشدور كي، من بوُرادا اوْنلارين بير نئچه‌سيني قئيد ائتمكله كيفايتلنه‌جه‌يَم. 
(بوُرادا اوْ موٍختليف يئرلرده، موٍختليف تأثيرلر آلتيندا پان‌توٍركيست ـ ميلّتچي ايديعالاري قبوُل ائتديييني گوًسترير ـ AB). 
سوْنرا داوام ائدير. 

بوُ كئچميشيمده آغ لكه‌لر كيمي آشاغيداكيلاري گوًستره بيلرم:

1. من بوُ ايختيصاص اوٍزره سوْوئت شرقينده ايلك پروْفسورام كي، منه بوُ آدي سوْوئت حاكيمييّتي وئرميشدير. من بوُ رئسپوُبليكالارين آنا ديلينده ايلك موٍحاضيره‌لر اوْخوُيورام. اوًز ايختيصاصيم اوٍزره دانيشگاهدا ايلك كوُرسلار ياراديلميشدير (بدبختلييي‌نين سببي ده بوُ ايميش، آي يازيق ـ AB). 
2. من بوٍتوٍن علمي ياراديجيليغيم بوْيو 150 علمي اثر يازميشام. بوُنلاردان 100ـ اوٍ آذربايجان ديلينده اوْلوُب، آذربايجان ديلي و ادبييّاتي پروْبلئملرينه حصر ائديلميشدير. (سوُمباتوْو بوُنو ايسته‌ييرديمي؟ ـ AB) 
بوُ ايشلرين چوْخو ايندي ده اوًز علمي دَيه‌ريني ايتيرمه‌ييب. 

3. من دئمك اوْلار كي، تاماميله بوْش بير يئرده يوٍزلرله ديلچي و ادبييّات‌شوٍناس كادر يئتيشديرميشم. بوُنلار ايچَريسينده اوْنلارلا يوٍكسك ايختيصاصلي علمي ايشچيلر، آسيستئنتلر واردير كي، اوْنلار اوًلكه‌ميزدن خاريجده ده مشهوُردور. تكرار ائديرم، بوُنونلا من اوًز جينايت فعالييّتيمي اوًرت ـ باسدير ائتمك، اوًز ضيداينقيلابي ايشيمي كيچيلتمك ايسته‌ميرم. من تاماميله، صميمييّتله بيلديريرم: من تاماميله ترك‌سيلاح اوْلموشام: من گله‌جكده هر هانسي بير ضيداينقيلابي ايش گوًره‌جه‌ييمدن قطعي ايمتينا ائديرم و بوًيوٍك كوْموُنيست پارتياسي‌نين رهبرلييي آلتيندا اوُجسوُز ـ بوُجاقسيز وطنيميزده سوْسياليزم قوُروُجولوغو ايشلرينده سوْنسوز عزميمله چاليشماغا حاضيرام. منقطعي و دوًنمز اوْلاراق اوًز كئچميشيمله، كئچميشده علاقه‌ده اوْلدوُغوم بوٍتوٍن ضيداينقيلابي ـ ميلّتچي تشكيلاتلار و شخصلرله علاقه‌ني تاماميله و قطعي شكيلده كسمه‌يي قرارا آلميشام. بوُنا گوًره ده من بوُ مقصد اوٍچوٍن ايستينطاقدا اوًزوٍموٍ ايفشا ائتمكده بوٍتوٍن واسيطه‌لردن ايستيفاده ائتمشم. بوُنا گوًره ده من بوًيوٍك كوْموُنيست پارتياسيندان و سوْوئت حوًكومتيندن خواهيش ائديرم كي، منه اوًز ايختيصاصيم اوٍزره ايشله‌مه‌يه، هابئله سوْوئت ايتّيفاقي‌نين قوٍدرتي‌نين موًحكم‌لنمه‌سي نامينه ايشله‌مه‌يه آمان وئرسين. 
21ـ IX ـ 1937 پروْف. ب.چوْبانزاده . 

بئش صحيفه‌ليك روُسجا چوْخ ساوادلي، آمّا شرايط‌سيزليكدن اَيري سطيرلرله، گوًي موٍركّبله يازيلميش بوُ آمان ديله‌مه اَراضيسي‌نين اوٍستوٍنده سئنتيابرين 29ـ دا قيرميزي كارانداشلا يازيليب: «توْو. قريقوْرين، سشيتي و دئلوْ!» ـ وَسّلام. 
بوُ دا بوًيوٍك اوٍميدله حَياتيني خيلاص ائتمك اوٍچوٍن اَل آتيلميش سوْن سامان چوًپوٍ. 

جينايت ايشي‌نين 10ـ 15ـ جي صحيفه‌سينده SSRİ عالي محكمه‌سي‌نين حربي كوْلئگياسي‌نين سيّار سئسياسي‌نين حاضيرليق ايجلاسي‌نين پروْتوْكوْلوُ گلير. (11ـ X ـ 1037) اينسانليغي ـ بلكه ده بيزيم ميلّتين اَن قدّار دوٍشمنلريندن اوْلان جلّاد اي.ماتوُلئويچين، اي.م.زاريان‌اوْووُن، ي.ك.ژيقوُرون، SSRİ پروْكوُروْرونون باش كوًمكچيسي و.س.روْزوْوسكي‌نين ايشتيراكي ايله «ترتيب ائديلن» پروْتوْكوْل بيرجه صحيفه‌دير. هر شئي اوّلدن يازيليب. تكجه آچيقجا سئچيلن ايتّيهام قوُرباني‌نين فاميلياسي باشقا ماكينه‌ده يازيلير. 
قرار حيصّه‌سي (اوّلجه‌دن حاضيردير) بئله‌دير. 

1. ايشه (آدي چكيلنلر) 1 دئكابر 1934ـ جوٍ ايل قانوُنو ايله باخيلسين. 
2. ب.چوْبانزاده (باشقا خطله يازيب ـ AB) 64، 63 ـ 1، 70، 73 مادّه‌لرله محكمه‌يه وئريلسين. 
3. ايشه باغلي محكمه ايجلاسيندا موٍدافيعه‌چي‌سيز، ايتّيهامچي‌سيز، شاهيدسيز باخيلسين. 
4. قطعي ايمكان تدبيري كيمي حبس قوٍوّه‌ده ساخلانيلسين. 
بوُ حاقدا موٍتّهيمدن قبض ده آليبلار. (قانوُنون «عالي‌لييينه» باخ كي، اوًزوٍنه ايتّيهام‌نامه وئرمك حاقّيندا قبض ده آليرلار ـ A.B.). باغلي محكمه ايجلاسي‌نين پروْتوْكوْلو جمعي صحيفه ياريمدير. ايجلاسا 20 11 ـ ده باشلانيب 40 11 ـ دا قوُرتاريب. 
بوُ 20 دَقيقه‌نين ايچينده صدر كيمين ايشينه هانسي مادّه ايله باخيلاجاغيني اعلان ائدير. كاتيب معلوُمات وئرير كي، موٍتّهيم گتيريليب، شاهيدلر چاغيريلماييب (گوًره‌سن كيمه معلوُمات وئرير، آخي جلّادلار اوًزوٍ قوُربانلاريني قاباغيندا گوًروٍردوٍ. ـ A.B.)
صدر ايشين ماهييّتيني موٍتّهيمه ايضاح ائدير و اوًزوٍنوٍ گوٍناهكار بيلدييييني سوْروُشور. موٍتّهيم اوًزوٍنوٍن جينايتيني تاماميله بوْينونا آلير. 
سوْنرا صدر موٍتّهيمه سوْن سوًز وئرير. (گوًره‌سن بوُ نه اوٍچوٍن ايميش، آخي هر شئي حاضيردير). 
محكمه موٍشاويره‌يه گئدير. 
بوُندان سوْنرا حوًكم اوْخونور. 
حوًكم: سوْوئت سوْسياليست رئسپوُبليكالاري ايتّيفاقي آديندان SSRİ  عالي محكمه‌سي حربي كوْلئگياسي‌نين سَيّار سئسياسي (موْتوُلئويچ، زاريان‌اوْو، ژيقوُر) 12 اوْكتيابر 1937ـ جي ايلده و.ب. چوْبانزاده‌نين 64، 63 ـ 1، 70، 73 ـ جوٍ مادّه‌لر اوٍزره جينايت ايشينه باخاراق قرارا آلير: 

و.ب.چوْبانزاده اَملاكي موٍصاديره ائديلمك‌له اَن يوٍكسك جزايا ـ گوٍللَه‌لَنمه‌يه محكوُم ائديلسين. حوًكم قطعي‌دير. اوْندان شيكايت وئرمك اوْلماز. 

SSRİ MİK 1 دئكابر 1934ـ جوٍ ايل قرارينا اساساﱠ حوًكم درحال يئرينه يئتيريلمه‌ليدير. 

ايشين 1021ـ جي صحيفه‌سينده ب.چوْبانزاده‌نين 13ـ X ـ 1937 ايل تاريخده گوٍللَه‌لَنمه‌سي حاقّيندا شئووْلوْووُن ايمضالاديغي آراييش واردير. گوٍللَه‌لنمه حاقّيندا آكت SSRİ XDTİK 1ـ جي شوًعبه‌سينده جيلد ـ 8 صح. 33 ساخلانيلير. 
آروادي چوْبانزاده روُقييّه كئرئي قيزي‌نين هئچ يئرده ائوي اوْلماديغي اوٍچوٍن خاچمازداكي قوْهوُمو ر.عابدوُلونگيلده قالير و اوْرادان قافقازيا حربي پروْكوُروْرونون باش كوًمكچيسي چئسنوْكوْوا ايكي عريضه يازير. اوْرادا گوًسترير كي، من اَريمه گوًره سككيز ايل حبس دوٍشرگه‌لرينده اذييّت چكميشم. ايندي منه معلوُم دئييل كي، اوْ، اوًلوٍب، يا قالير. نهايت، 1956ـ جي ايل 18 سئنتيابردي SSRİ باش پروْكوُروْرلوُغونون حربي پروْكوُروْرو عدلييّه پوْلكوْونيكي ب.پلئ‌خان‌اوْو SSRİ عالي محكمه‌سي‌نين حربي كوْلئگياسينا مكتوُب گوًنده‌رير. بئش بندلي ايضاحاتلا ب.چوْبانزاده‌نين ايشينده جينايت تركيبي اوْلماديغيني بيلديرير و اوْنا براعت وئريله‌رَك ايشه خيتام وئريلمه‌سيني خواهيش ائدير (ش.اي. صح. 130). 
نهايت، SSRİ عالي محكمه‌سي‌نين حربي كوْلئگياسي عدلييّه پوْلكوْونيكي كوْستروْمي‌نين عوٍضولر: عدلييّه پوْلكوْونيكلري كوْشئلوْووُن و پاشكاتوْووُن ايشتيراكي ايله قرارا آلير:
SSRİ عالي محكمه‌سي حربي كوْلئگياسي سَيّار سئسياسي‌نين و.ب.چوْبانزاده حاقّيندا 12ـ 10ـ 1937ـ جي ايل تاريخلي قراري لغو ائديلسين. ايشده جينايت تركيبي اوْلماديغي اوٍچوٍن ايشه خيتام وئريلسين. 
ايش آرشيوده ARX PR 26929ـ دا ساخلانير. 

اوْخوُجودا موْتوُلئويچ، زاريان‌اوْو و ژيقوُر جلّادخاناسي‌نين ايش رژيمي حاقّيندا تصَوّوٍر ياراتماق اوٍچوٍن آشاغيداكي مسأله‌لره ديقّتي جلب ائتمه‌يي لازيم بيليريك. دئمه‌لي هر بير موٍتّهيمين قتلينه فرمان وئرمك اوٍچوٍن جمعي 20ـ 15 دقيقه آيريليردي. 1937ـ جي ايل اوْكتيابرين 12ـ ده ساعات 9ـ دن 11 20ـ دقيقه‌يه (ب.چوْبانزاده‌نين «محكمه‌سينه») قدر 7 نفرين ايشينه باخيلميشدي. ب.چوْبانزاده‌نين «محكمه‌سي» باشلاندي 1120ـ قوُرتاردي 1140. 
قوُباي‌دوُلين عزيزين «محكمه‌سي» باشلاندي 1140ـ قوُرتاردي 1200. ديقّت ائدين، بيرجه دقيقه‌ني بئله بوْش بوُراخميرلار. قوُربانين بيريني بوُ قاپيدان چيخارماميش ديگريني اوْ بيري قاپيدان گتيريرلر. اَليميزه كئچن سندلرده يئنه بوُنا اينانديريجي ثوٍبوُتلار واردير. يئنه همين گوٍن بوًيوٍك‌آغا طاليبلي‌نين «محكمه‌سي» باشلانيب 1505 ـ قوُرتاريب 1525. ميكاييل  حسين‌اوْووُن «محكمه‌سي» باشلانيب 1525ـ قوُرتاريب 1545. حَنيفه زئيناللي‌نين «محكمه‌سي» باشلانيب 1625 ـ قوُرتاريب 1640. وَلي خوُلوُفلونون «محكمه‌سي» باشلانيب 1800 ـ قوُرتاريب 1820. 
اوْكتيابرين 13ـ ده 

علي ناظيمين «محكمه‌سي» باشلانيب 1325ـ قوُرتاريب 1340

خاليد سعيدين «محكمه‌سي» باشلانيب 1510 ـ قوُرتاريب 1525. 

ثاني‌يئف كبي‌نين «محكمه‌سي» باشلانيب 2205 قوُرتاريب 2225. 

تيخوْميروْوون «محكمه‌سي» باشلانيب 2225 قوُرتاريب 2240. 

عزيز اوْخوُجو، ديقت ائت. گئجه يارييا قدر داوام ائدن «محكمه»لرده خالقيميزين ساي ـ سئچمه اوْغوللاري‌نين قيرغيني داوام ائديردي. موٍقاييسه‌سي اوُزاق اوْلسوُن، بير قوْيونو كَسمك اوٍچوٍن 30ـ 25 دقيقه لازيم گلدييي حالدا، همين جلّادلارين اوًلوٍم حوًكموٍ وئرمه‌سي اوٍچوٍن 20ـ 15 دقيقه كيفايت ائديردي. اللرينه فوٍرصت دوٍشموٍش جلّادلار فاصيله ده ائتمير، بايرام دا كئچيرمير (يئني ايل بايراميندا دا) گئجه‌لي ـ گوٍندوٍزلوٍ ايشله‌ييرلر. آمّا حبس‌خانالار آغزينا قدر دوْلوُ ايدي. اوْنلار آداملار اوٍچوٍن اوًلوٍم حوًكموٍ پروْتوْكوْلوُنو بئله دوْلدورمور، 56 نوٍسخه «كوْپيروْوكادان» چيخميش پروْتوْكوْلا تكجه موٍتّهيمين آديني يازيرديلار. بوُنا دا واخت چاتماديقدا بعضي موٍتّهيمي باشقا شهرده‌كي همكارلاري‌نين سرانجامينا  گوًندريرديلر. مثلاﱠ: تاغي شاهبازيني قروْزني شهرينده «فعالييّت گوًسترن» نيكيتچئنكوْ، اييئولئو و ايشئنكوْ اوٍچلوٍيوٍنوٍن سرانجامينا گوًندرميشلر. اوْرادا 1937ـ جي ايل يئني ايل آخشامي ADU ـ نوُن رئكتوْرو تاغي شاهبازي گوٍن‌اوْرتا چاغي 15 دقيقه‌ليك محكمه‌دن سوْنرا اوًلوٍم جزاسينا محكوُم ائديلميشدي. 
باكيدا ايش داها چوْخ اوْلدوغو اوٍچوٍن نيكيت‌چئنكوْ، اييئولئو و ايشئنكوْ اوًزلريني قاتيل همكارلاري‌نين كوًمه‌يينه چاتديرديلار. تاغي شاهبازي‌دن جمعي اوْن ايكي گوٍن سوْنرا باكيدا آذربايجانين ايستعدادلي ديلچي عاليمي عبداللـه ممّد اوْغلو تاغيزاده‌نين قتلينه حوًكم وئرمك اوٍچوٍن بوُرايا گلديلر. 
آكادئميك ضييا بوٍنياداوْو قئيد ائدير كي، ماتوُلئويچ و نيكيت‌چئنكوْنون حربي تيٌريبوُنلي 1938ـ 1937ـ جي ايللرده خالقيميزين 70 ميندن چوْخ اوْغلو و قيزيني محو ائتميشدير. (باخ بوٍنياداوْو Z.M. «قيرميزي تئروْر» .B.، 1993، صح . 269. 

يعقوب فرج اوْغلو علي‌يئف

عوٍمومي ديلچيليك ساحه‌سينده چاليشان گوًركملي عاليملريميزدن بيري ده يعقوب علي‌يئف‌دير. اوْنا گوًره گوًركملي دئييريك كي، 1924ـ جي ايلده حبس اوْلونانا قدر اوْ، 1938ـ جي ايلده 27 ياشيندا لئنينقراددا ناميزدليك ديسئرتاسياسي موٍدافيعه ائديب ايلك آذربايجانلي عاليم، فيلوْلوگييا كيمي ايشه باشلاميشدي. ب.چوْبانزاده 1937ـ جي ايلده حبس ائديلن‌ده APİ ـ نين ديلچيليك كافئدراسينا بير موٍدّت رهبرليك ائتميشدي. ADU ـ نوُن فيلوْلوگييا فاكوٍلته‌سي و اوْنون عوٍمومي ديلچيليك كافئدراسي برپا ائديلن‌ده، اوْ دا بوُ كافئدرانين تركيبينده اوْلموشدو. جمعي دوًرد ايل اوْ، ديلچيليك فعالييّتي ايله مشغوُل اوْلموش ADU ـ نوُن عوٍمومي ديلچيليك كافئدراسي اوٍزره دوْسئنت سَوييّه‌سينه قدر يوٍكسه‌لميشدي. 
قئيد ائدك كي، يعقوب علي‌يئف آذربايجانين اَن ايستعدادلي، اَن وطن‌پرور اوْغوللاريندان اوْلموُشدور. جمعي 27 ياشيندا لئنينقراد كيمي بير شهرده ديسئرتاسيا موٍدافيعه ائديب يعقوب موٍعلّيم رَسمي سندي اوْلان ايلك ديلچي عاليملردندير. بوُنا گوًره ده اوْ، درحال ديقّتي جلب ائتميشدي. آمّا  1937ـ جي ايلين كوٍله‌يي اوْندان يان كئچميشدي. بوُ ايللرين آب ـ هاواسيني ياخشي بيلن يعقوب  موٍعلّيم ائله حركت ائتميشدي كي، يئل قايادان بير شئي قوْپارا بيلمه‌ميشدي. آمّا داراق كيمي آذربايجاني ضيياليدان داراييب «تميزله‌يَن» اوْ واختكي DTK ارمني گئنوْسيدي‌نين اَلينده بير آلته چئوريلدييي اوٍچوٍن رئپرئسيا داوام ائديردي. بوُنا گوًره ده تهلوٍكه‌سيزليك كيچيك لئيتئنانتي ك.آروُشانيان 14 آوقوُست 1924ـ جي ايلده علي‌يئف يعقوب فرج اوُغلوندان «شوٍبهه‌لنه‌رك» Az. SSR CM 72ـ جي مادّه‌سي‌نين 2ـ جي حيصّه‌سي اوٍزره جينايت ايشي قالديرير. اوْنون قراريني اوًز شوًعبه‌سي‌نين رَييسي مايوْر خوْرئن قيٌرقوُريان و دوًولت تهلوٍكه‌سيزلييي باش لئيتئنانتي پوْپ‌اوْو بَيه‌نير. 15 آوقوُست 1924ـ جي ايلده آذربايجان SSR XDİK تصديقي و رئسپوُبليكا پروْكوُروْروُنون سانكسياسي ايله همين قرار تكرارلانير. بوُنا گوًره ده 1911ـ جي ايلده اوْردوُباددا آنادان اوْلموش ارمني‌كندده 648ـ جي كوارتال 5 بلوْك، 42ـ جي منزيلده ياشايان علي‌يئف يعقوب فرج اوْغلوُنون حبس ائديلمه‌سي لازيم بيلينير. چوٍنكي: 
علي‌يئف يعقوب سيستئماتيك اوْلاراق آنتيسوْوئت ـ ميلّتچي و تخريبات كاراكتئرلي تبليغات آپارير. گوُيا واحيد بير ميلّت اوْلدوُقلاري اوٍچوٍن آذربايجانين، اوًزبكيستانين و توٍركمنيستانين توٍركييه‌يه بيرلشمه‌سيني آرزوُ ائدير. عكسين‌قلابي ميلّتچي موًوقعدن چيخيش ديكتاتوْرلوُغو آلتيندادير. 

پان‌فاشيست و پان‌توٍركيست فيكيرلر ايره‌لي سوٍروٍر. سوْوئت حقيقتلرينه بوًهتان آتير. سوْوئت معلوُمات بوٍروْسوُنون معلوُماتلاري‌نين دوٍزگوٍنلوٍيوٍنوٍ اينكار ائدير و آلمانيا ايله موٍحاريبه‌ده سوْوئت حاكيمييّتي‌نين مغلوُبييّتي‌نين لابوٍدلوٍيوٍنوٍ تصديق ائدير. علي‌يئفين آنتي‌سوْوئت حركتلري خوٍصوصي قايدادا و محبوُس كاظيم‌اوْو عبداللـهنين 11 آوقوُست 1924ـ جي ايل تاريخلي ايفاده‌سيله تصديق ائديلير» (صح. 30). بوُ تصديق گوًره‌سن نه‌دن عيبارتدير و «خوٍصوصي قايدا» نه دئمكدير؟ آخي ايتّيهام حيصّه‌سينده هئچ بير فاكت يوْخدور. بوُ سوًزلري عينيله آروُشانيانين و قيٌرقوْريانين اوًزلري اوٍچوٍن دئمك اوْلمازمي؟ 
18 آوقوُست 1924ـ جي ايل تاريخده 924 سايلي اوْردئرله علي‌يئف يعقوب حبس ائديلير و ائوي آختاريلير (صح. 31). جينايت ايشي‌نين 32ـ جي صحيفه‌سي محبوُسون آنكئتيدير. اوْرادان معلوُم اوْلور كي، 1911ـ جي ايلده آنادان اوْلموُش علي‌يئف يعقوب ايندي باكيدا ارمني‌كندده اوْرتا بوُلاواردا 648ـ جي كوارتالدا II  بلوْك، 93 ـ جوٍ منزيلده ياشايير. گوًره‌سن بوُ نه دئمكدير؟ جمعي 3 گوٍن بوُندان اوّل يعقوب 5ـ جي بلوْكدا 42ـ جي منزيلده ياشاييردي، ايندي ايسه 11ـ جي بلوْكدا 93ـ جوٍ منزيلده ياشايير. بيزه بئله گلمير كي، ايكينجي عوٍنوان داها دوٍروٍست اوْلا بيلر، چوٍنكي آنئكت معلوُماتلاريني موستنطيقه موٍتّهيمين اوًزوٍ دئميشدير. بيرينجي عوٍنواني ايسه گوًروٍنوٍر خفييّه آروُشانيان يا اوًزوٍ اوُيدورموش، يا دا كيمده‌نسه سهو اوًيرنميشدير. 1939ـ جوُ ايلدن ÜİK (b) P عوٍضووٍ اوْلان (حبس ائديلنده بيلئطيني اَليندن آليبلار) N: 2164 ـ ايل محبوُس علي‌يئف يعقوبون آتاسي 1918ـ جي ايلده، آناسي ايسه 1932ـ جي ايلده موْسكوادا آنادان اوْلموش (آتاسي اوْندا موْسكوادا آسپيران‌توُرادا اوْخوُيوردو)، ايكينجي اوْغلو علي‌يئف افشار 1924ـ جي ايلده باكيدا دوْغولموشدور. 
آوقوُستون 27ـ ده موٍتّهيمين ائوي‌نين آختاريلماسي حاقّيندا ترتيب اوْلوُنان پروْتوْكوْلدان (صح. 35) معلوُم اوْلور كي، 942 سايلي اوْرديٌرا اساساﱠ ائوين آختاريلماسيندا ايشتيراك ائديب XDİK طرفيندن آروُشانيان و كيريلين. بوُندان باشقا بوُرادا اوْلوُب: علي‌يئف يعقوب اوًزوٍ، قوْنشوُ مصطفييئفا هوّا ابراهيم قيزي و مصطفييئف احمد. آختاريش زاماني گوًتوٍروٍلوٍب: پارتبيلئط (3224926 :N)، پاسپوْرت ـ 608660: JQA N، شخصي وَرَقه، حربي بيلئط عوضينه وئريلميش قبض، علي‌يئف‌ين گوٍنده‌لييي (صح. 35). داها هئچ نه تاپا بيلمه‌ييبلر. توٍرمه‌ده ايسه آندريئنكوْ محبوُسو آختاراركن (پروْتوْكوْل 2164 :N، ش.اي. صح. 36) گوًتوٍرموٍشدوٍر. 
1. كيچيك چامادان 1 عدد (يازيق يعقوب ائله بيليرميش اعزامييّته گئدير. –A.B.)

2. سوٍني ايپكدن قالستوُك 1 عدد 
3. جوْراب رئزيني ـ 1جوٍت 
4. شالوار قاييشي ـ 1 عدد 
5. صابوُن قابي ـ 1عدد (عاليمين سليقه‌سينه باخين –A.B.)
6. كوًهنه دري اَلجك ـ ا جوٍت. 
حبس ائديله‌ندن 3 آي سوْنرا قيٌرقوْريان 39289 سايلي تليقه ايله (تاماميله مخفي) محبوُس علي‌يئف يعقوبون پارتيا بيلئطيني بوُ عوٍنوانا ـ (ديقّت ائدين). Zav. O.O. VKR (b) Azerb. SSR نوْويكوْوو ـ گوًنده‌رير (صح. 37). تهلوٍكه‌سيزليك مايوْرو قيٌرقوْريان پارتيا نه‌دير؟ رئسپوُبليكا نه‌دير؟ سوُاللارينا جاواب بيلمزميش. بوُ اوْنا لازيم دئييلدي. آخي اوْنون باشقا صنعتي ـ ساحه‌سي واردير. آذربايجانليلاري محو ائتمك. 
آوقوُستون 27ـ ده يعقوب موٍعلّيمين ائوينين اَشياسي آشاغيداكيلاردان عيبارت ايميش: 
1. سئتكالي كروْوات كوًهنه ـ1عدد  

2. گوٍزگوٍلوٍ شيفوْنئر ـ 1 عدد
3. آرخالي ديوان ـ 1 عدد
4. سئروانت كوًهنه ـ 1 عدد
5. كيتاب شكافي ـ 1 عدد
6. يازي سيٌتوْلو ـ 1 عدد
7. يئمك سيٌتوْلو ـ 1 عدد
8. سيٌتوُللار ـ 6 عدد 
9. كوًهنه خالچا ـ 1 عدد (ش.اي. صح. 38)
آختاريشدان، اَملاكي سياهي‌يا آلديقدان سوْنرا قيٌرقوْريان آراييش يازير (ص. 39) كي، منزيل پئچاتلانميش ـ باغلانميشدير. ائله همين گوٍن، يعني 27. 08. 42ـ جي ايل تاريخده قيٌرقوْريانين موٍعاويني آروُشانيان محبوُس دينديرير. بوُ پروْتوْكوْلدا اوْلانلاري اوْلدوُغو كيمي وئرمكله شخصييّتينه حوًرمت بَسله‌دييييم همكاريم و ائل‌اوْغلوم اوْلان يعقوب موٍعلّيمين گله‌جكده يازيلا بيله‌جك ترجوٍمه‌يي ـ حالي اوٍچوٍن دقيق ماتئريال وئرمك ايسته‌ييرم: اينقيلابا قدر واليدئين‌لري‌نين حيمايه‌سينده ياشاميشدير، عاييله تركيبي: تكدير، 3 دفه ائوله‌نيب، هر قاديندان بير اوُشاغي واردير، آاليمئنت وئرير، اوّلكي آنكئتده (ص.32) ايسه 2 اوْغلو اوْلدوغو گوًستريلير. تحصيلي ـ عالي پئداقوْژي. اوّللر موٍحاكيمه ائديلمه‌ميشدير، حربي ايشه موٍناسيبتي ـ ائحتياطدا اوْلان باش سياسي رهبر. ديٌزئرژينسكي رايوْنو حربي كوْميسارليغينا اوُچوْتدا دايانير. 1939ـ جوُ ايلده تعليم مشغه‌لرده اوْلموش، 1941ـ جي ايلين اييوُنوندا قيزيل اوْردوُيا چاغيريلميش،3 آيدان سوْنرا خوٍصوصي سرانجام اوْلانا قدر ائحتياطا بوُراخيلميشدير (ش.اي. ص. 41ـ 40). 
آروُشانيانين حبس‌خاناسيندا يعقوب موٍعلّيمه ايلك سوُالي بوُ اوْلوب: 

سوُال ـ هانسي تحصيل موٍسّيسه‌لرينده اوْخوموسونوز؟ 

جاواب ـ 1933ـ جوٍ ايلده باكيدا V.İ. لئنين آدينا عالي پئداقوْژي اَنيستوُسو، 1937ـ جي ايلده موْسكوادا مركزي علمي ـ تدقيقات ميلّتلر اَنيستوُسونون آسپيران‌توُراسيني بيتيرميشم. 1938ـ جي ايلده لئنينقراددا ناميزدليك ديسئرتاسياسي موٍدافيعه ائتميشم.  وئردييي سوْنراكي جاوابلاردان معلوُم اوْلور كي، هئچ بير قوْهوُمو خاريجده ياشامير و حبس ائديلمه‌ييب (ش.اي. صح. 41). موستنطيقين سوُالينا جاواب اوْلاراق اوًز دوْستلاريني سادالايير:

1. كاظيم‌اوْو عبداللـه (اوْردوُباددا بيرگه ايشدن تانييير) 

2. ناغي‌يئف اكبر 
3. حسين‌اوْو آغا اسماعيل 
4. قنيزاده نعمت 
5. رحيم‌اوْو جميل 
6. قوُلي‌يئف ممّدجاواد 
7. بابايئف ايمران. 
بوُنلاردان باشقا داها هئچ كَسله ياخين دوْست اوْلماميشام. 
موستنطيق: سيز آنتي‌سوْوئت حركتلرينيز اوٍچوٍن حبس ائديلميسينيز. ايستينطاق سيزدن طلب ائدير كي، دوٍزگوٍن ايفاده وئره‌سينيز. 

موٍتّهيم: قطعي شكيلده بَيان ائديرم: من هئچ واخت و هئچ بير آنتي‌سوْوئت جينايتي ائتمه‌ميشم و بوُ سوُالا هئچ بير جاواب وئره بيلمه‌رم. 

موستنطيق: سيز دوٍزگوٍن دانيشميرسينيز. ايستينطاقلا سيزين آنتي‌سوْوئت فعالييّتينيز كيفايت قدر موٍعيّن ائديلميشدير. 

ايستينطاق بوُرادا دينديرمه‌ني دايانديرير و طلب ائدير كي، سيز گلن دينديرمه‌ده اوًز آنتي‌سوْوئت فعالييّتينيز حاقّيندا اطرافلي معلوُمات وئره‌سينيز (صح. 42). 

ائرته‌سي گوٍن يعقوب موٍعلّيم اوًز دستي ـ خطّي ايله «ايفاده وئرير». جمعي بيرجه گوٍنه اوْنو نئجه مجبوُر ائديرلر، بوُنو آللاه بيلير، آمّا اوْ، هر شئيي «بوْينوُنا آلير». ائرته‌سي گوٍن ـ يعني 28 آوقوُستدا يئنه دينديرمه آپاريلير (ج. 44). دينديرمه 30 11 ـ دا باشلانيب 20 14ـ ده قوُرتاريب. پروْتوْكوْل جمعي بير صحيفه‌ده‌دير. 3 ساعات موٍدّتينده جمعي بير سوُال وئريليب، بيرجه ده جاواب آلينيب. گوًروٍنوٍر 3 ساعاتليق شيكنجه اوًز ايشيني گوًروٍرموٍش. بوُ دفه اوْ، اوًزوٍنوٍن 2 «دوْستونون»دا يادينا سالير. قوُلي‌يئف ممّد و جعفراوْو سالمانلا علاقه‌لريندن دانيشير. داها موٍتّهيمدن هئچ بير جاواب آلا بيلميرلر. 10 گوٍن كئچير. سئنتيابرين 9ـ دا گئجه ساعات 00 24 ـ دا يئنه دينديرمه باشلانير. دينديرمه آرتيق سئنتيابرين 10ـ آ كئچن گئجه ساعات 3ـ ده قوُرتارير. يئنه بيرجه سوُال، بيرجه جاواب، بيرجه صحيفه. 
سوُال: ـ ... دوٍزگوٍن، حقيقي و صميمي (ايشه باخين DTK موستنطيقي صميمييّتدن دانيشير. – A.B.) ايفاده وئرين. 
جاواب: بلي، من منه قارشي ايره‌لي سوٍروٍلن ايتّيهامي تاماميله بوْينوُما آليرام كي، اوًز ياخينلاريم آراسيندا موٍتعدي اوْلاراق آنتي‌سوْوئت و تخريباتچي صوًحبتلر آپارميشام. هيتلئر اوْردوُسوُنون تئكنيكي اوٍستوٍنلوٍيوٍنوٍ تعريفله‌ميشم. مغلوُبييّت اَحوال ـ روُحييّه‌سي داشيماغا حاضيرام (صح. 45). وسّلام. بوُندان اوًتوٍر ـ بئله بير جاواب آلماق اوٍچوٍن 3 ساعات موستنطيقله موٍتّهيم ساكيتجه اوٍز ـ اوٍزه اوْتوُرموشدورلارمي؟ يوْخسا ... يئنه اوْن گوٍن كئچير. 19. IX. 42ـ جي ايلده گئجه ساعات 2230ـ دقيقه‌ده باشلانيب 30 3 ـ دا قوُرتاران (20. IX . 42) دينديرمه‌ده ده بيرجه سوُال، بيرجه جاواب، ياريم صحيفه پروْتوْكوْل (46). 
موستنطيق: ايستينطاق دقيق شكيلده معلوُمدور كي، اوُزون موٍدّت سيز آنتي‌سوْوئت موًوقعينده اوْلموش و آنتي‌سوْوئت ميلّتچي تجليمچي تبليغات آپارميش‌سينيز. ايشين ماهييّتي اوٍزره گئنيش ايفاده وئرين. 

جاواب: من اينكار ائتميرم كي، اوًز يوْلداشلاريم (؟) آراسيندا بير نئچه دفه (؟ ـ A.B.) آنتي‌سوْوئت تسليمچي صوًحبتلر آپارميشام. ميلّي مسأله باره‌سينده من دئميشم كي، گوُيا آذربايجان ديلي آذربايجاندا محكوُم وضعييّتينده‌دير و بوُرادا روُس ديلي حاكيم‌دير. بوُندان چيخيش ائده‌رَك دئميشم كي، ÜİK (b) P آذربايجان ديلي باره‌سينده‌كي سياستي دوٍزگوٍن آپاريلمير. 
وسّلام. اگر پروْتوْكوْل سليقه‌لي يازيلسا ايدي، جمعي بير صحيفه‌نين دوًردده بيري حجمينده اوْلاردي. گوًره‌سن دوًرد ساعات چكن صوًحبت، اوًزوٍ ده گئجه آپاريلان ايستينطاق دينديرمه‌سي نه جوٍر اوْلموُشدور؟ و نئجه اوْلموُشدور كي، موستنطيق تكجه بير موٍجرّد جوٍمله‌ني موٍتّهيمدن آلا بيلميشدير؟ موٍجرّد دئييريك اوْنا گوًره كي، «يوْلداشلاريم» سوًزوٍنوٍ ايشله‌دن موٍتّهيمدن موستنطيق «هانسي يوْلداشلارين» سوًزوٍنوٍ دقيق‌لشديرمه‌ميشدير. «بير نئچه دفه» سوًزوٍنوٍ ايشله‌دن موٍتّهيمدن سوْروُشماميشدير كي، «نه واخت هارادا دانيشميسان». نه ايسه. «ايستينطاق» آراييب آختاريب يعقوب موٍعلّيمين «دوْستلاريني» تاپير. 1942ـ جي ايل اوْكتيابرين 23ـ ده موٍعلّيملر اَنيستوُنون ادبييّات فاكوٍلته‌سي‌نين دئكاني ايمران علي‌اشرف اوْغلو بابايئف دينديره‌رَك اوْندان يعقوبون علئيهينه ايسته‌ديكلري جاوابي قوْپاريرلار. اوْنا گوًره بئله قوْپاريرلار، دئييريك كي، 23. X . 42ـ جي ايل تاريخده گئجه ساعات 21ـ ده باشلانيب 10 23 ـ دا قوُرتاران دينديرمه‌ده علي‌يئف يعقوبو «ايفشا ائتميشديرسه» 1958ـ جي ايلين 17 اوْكتيابريندا ايمران بابايئف يئني‌دن دينديريله‌نده دئميشدي: «سيز دئدييينيز كيمي، گوُيا يعقوب علي‌يئف منيم يانيمدا دئميشدير كي، آلمانلار تئز گله ايديلر، روُس قادينلاريندان ايسه آلمانلارلا بيرليكده ايستيفاده ائده‌رديك». بوُ ايفاده‌ني من قطعي شكيلده ردّ ائديرم... بير داها بَيان ائديرم. علي‌يئف يعقوب حاقّيندا 1942ـ جي ايلده‌كي ايفاده‌مده ده، هابئله اوٍزلشديرمه‌ده ده من بئله ايفاده‌لر وئرمه‌ميشم. بوُنو من بير كوْموُنيست كيمي بوٍتوٍن مسوُلييّتيمله بيلديريرم. (3 پ. صح. 98ـ 96). قئيد ائدك كي، يعقوب علي‌يئف‌له ايمران بابايئفي 23 اوْكتيابر 1942ـ جي ايل تاريخده گئجه 30 23ـ دان 24. X . 42ـ ده ساعات 10 1 دقيقه‌يه‌دك اوٍزلشديرميشديلر.
جينايت ايشينده ممّد جعفر جعفراوْووُن، سالمان جعفراوْووُن، قوُلي‌يئف ممّدين و آراسلي حميدين باره‌سينده ده جينايت ايشي قاديرماق حاقّيندا 25ـ X ـ 42ـ ده قرار قبوُل ائديلمه‌سي حاقّيندا سند واردير (صح. 59). 

نهايت، 1942ـ جي ايل اوْكتيابرين 27ـ ده تهلوٍكه‌سيزليك خيدمتي سئرژانتي ب.ح.علي‌يئف يعقوبون جينايت ايشي‌نين ايستينطاقي‌نين باشا چاتماسي حاقّيندا پروْتوْكوْل ترتيب ائدير (ش.اي.61). 

نهايت، 26ـ XI ـ 42 ـ جي ايل تاريخده آذربايجان SSR XDİK SPO ـ خوٍصوصي سياسي شوًعبه‌نين رَييسي تهلوٍكه‌سيزليك خيدمتي مايوْروُ خوْرئن قيٌرقوْريانين رهبرلييي و تاپشيريغي ايله آ. پانوْو و همين ايداره‌نين عملييّات موٍوكّيلي سئرژانت ب.حميداوْو ايتّيهام قراري ترتيب ائديرلر. ايتّيهام‌نامه‌ني Az. SSR XDİK مايوْر يئمئليانوْو دئكابرين 6ـ دا تصديق ائدير. 
بوُنا گوًره ده Azərb. SSR CM  72 ـ جي مادّه‌سي‌نين 2ـ جي حيصّه‌سي اوٍزره ايتّيهام ائديلن علي‌يئف يعقوب فرج اوْغلونون جينايت ايشي باخيلماق اوٍچوٍن آذربايجان XDİK قوْشوُنلاري سرحد دايره‌سي حربي تيٌريبوُنالينا گوًندريلير. 

XII . 1942ـ جي ايل تاريخده بيرينجي درجه‌لي حربي حوٍقوق‌شوٍناس مامايئف عوٍضولر: عبداللـه‌يئف و قيضاتوُلين 

كيتابي ـ شوْلام‌اوْوا 
معروضه‌چي ـ قيضاتوُليندن عيبارت محكمه هئيأتي قرارا آلير: 

a) ايشي اوًز ايجراميزا قبوُل ائتمك 

b) ايشه عايد ايتّيهام قراريني تصديق ائتمك 
c) كاظيم‌اوْووُ و علي‌يئفين Az. SSR CM 72ـ جي مادّه‌سي‌نين 2ـ جي حيصّه‌سي اوٍزره محكمه‌يه وئرمك. 
d) ايشي باغلي محكمه ايجلاسيندا طرفلرين ايشتيراكي اوْلمادان، شاهيدلر دعوت ائديلمه‌دن دينله‌نمه‌سي 
e) قَتيمكان تدبيري حبس قوٍوّه‌ده ساخلانيلسين. 
20 دئكابر 1942ـ جي ايلده دئديييميز تركيبده محكمه ايشه باخير. بوُرادا دا علي‌يئف يعقوب دئيير: بيزيم آنتي‌سوْوئت قروُپوموز اوْلماييب. بيز هئچ بير ييغينجاقدا توْپلاشماميشيق (صح. 79). 

سوْن سوًزده ده ايستينطاقداكي ايفاده‌لري تام تصديق ائتمير (79)
بوُنا باخماياراق، حربي تريبوُنال سوْوئت سوْسياليست رئسپوُبليكالاري ايتّيفاقي آديندان 3375 سايلي حوًكموٍ ايله علي‌يئف يعقوبو جزاسيني ايصلاح اَمك دوٍشرگه‌لرينده چكمكله 10 ايل حبس جزاسينا محكوُم ائدير. 
حوًكمدن شيكايت ائتمك اوْلماز. 

علي‌يئف يعقوبو موْلوْتوْو ويلايتي‌نين كيزيللاق شهرينه حبس دوٍشرگه‌سينه گوًندريرلر. 

1958ـ جي ايلده 19 اييوُلدا آذربايجان SSR NS يانيندا DTK ـ دن وئريلميش سوْرغوُيا اساساﱠ SSRİ DİN 3 شوًعبه‌سي‌نين بيرينجي خوٍصوصي بوًلمه‌سي‌نين رَييس موٍعاويني پوْدپوْلكوْونيك چيژوْووُن معلوُماتيندا دئييلير كي، علي‌يئف يعقوب فرج اوْغلو (1911ـ جي ايلده آنادان اوْلموشدور) 30 مارت 1943ـ جوٍ ايلده Azərb. SSR DİN حبس‌خانالاريندان بيرينده اوًلموٍشدوٍر. 
موٍتّهيمين اوْغلو علي‌يئف ف.يعقوب اوْغلو 15. VI ـ 59 تاريخده آتاسي‌نين ايشينه يئني‌دن باخماق اوٍچوٍن زاپوْروْژيئ حربي دايره‌سي‌نين حربي پروْكوُروْروُنون موٍعاوينينه عريضه ايله موٍراجيعت ائتميشدير (صح. 118). سوْروم‌اوْو 1959ـ جوُ ايل 7 اييوُل تاريخده 1/3 سايلي مكتوُبلا بيلديرير كي، علي‌يئف يعقوب حاقّيندا جينايت ايشي‌نين ختم ائديلمه‌سي موٍمكوٍن دئييل. 
دوٍنيا خالي دئييل، دئميشلر، 7 اييوُل 1960ـ جوُ ايلده SSRİ باش پروْكوُروُروُنون موٍعاويني I درجه‌لي عدلييّه موٍشاويري آ.ميشوُتين ايشي يئني‌دن نظردن كئچيره‌رَك آذربايجان SSR عالي محكمه‌سي‌نين جينايت ايشلر اوٍزره محكمه كوْلئگياسينا پروْتئست وئره‌رَك خواهيش ائدير: ايتّيهام ثوٍبوت ائديلمه‌دييي اوٍچوٍن آذربايجان SSR XDİK حربي تربيبوُنلي‌نين علي‌يئف يعقوب فرج اوْغلو حاقّيندا 20 دئكابر 1942ـ جي ايلده چيخارديغي حوًكم لغو ائديلسين. 
آذربايجان SSR عالي محكمه‌سي جينايت اوٍزره محكمه كوْلئگياسي 8 اوْكتيابر 1960ـ جي ايلده ايشه يئني‌دن ـ عدالتله و جسارتله باخاراق قرارا آلير: 

آذربايجان SSR XDİN قوْشوُنلاري حربي تريبوُنالي‌نين علي‌يئف يعقوب فرج اوْغلو و كاظيم‌اوْو عبدالرجب اوْغلو حاقّيندا 20. XII . 1942ـ جي ايلده چيخارديغي حوًكم لغو ائديلسين و جينايت ايشينه خيتام وئريلسين اوْنلارين هر ايكيسينه براعت وئريلسين (صح. 126)

بوُ دا گوٍناهسيز رئپرئسيا قوُربانلاري‌نين عاقيبتي!

عبداللـه ممّد اوْغلو تاغيزاده
1937ـ جي ايلده AXDİK ـ ين DTİ ـ ين اوُيدوردوغو جينايتله باغلي مسوُلييّته جلب ائديلرك محو ائديلن آذربايجان ضيياليلاريندان بيري ده 39 ياشلي SSRİ EA ـ نين آذربايجان فيليالي‌نين علمي ايشچيسي آذربايجان پئداقوْژي اَنيستوُسون ديلچيليك كافئدراسينين موٍدوٍري عبداللـه موٍعلّيم ساوادلي و پئرسپئكتيولي بير فيلوْلوْق ـ كادر كيمي ديقّت جلب ائديردي. اوْنا گوًره اوْنو دا 12493 ـ جوٍ جينايت ايشينه قاريشديرماق، همين ايشله علاقه‌لنديرمك «لازيم» ايدي. بئله ده ائتديلر. دوًولت تهلوٍكه‌سيزلييي باش لئيتئنانتي قيٌرقوْريان عاليمين ايزينه دوٍشدوٍ. 
17 مارت 1937ـ جي ايلده XDİK ـ ين 4 ـ جوٍ شوًعبه‌سي‌نين 4ـ جوٍ بوًلمه‌سي‌نين رَييسي باش لئيتئنانت قيٌريقوْريان اوًز كوًمكچيسي شئرله بيرليكده ايداره‌نين رَييسي DT مايوْرو گئراسيم‌اوْووُن تصديقي ـ راضيليغي ايله 1898ـ جي ايلده گنجه شهرينده آنادان اوْلوش APİ ـ نين ديلچيليك كافئدراسي‌نين موٍدوٍري عبداللـه تاغيزاده‌ني حبس ائتمك و Az. SSR CM ـ نين 72 و 73ـ جوٍ مادّه‌لري اوٍزره جينايت مسوُلييّتينه جلب ائتمك حاقّيندا قرار قبوُل ائديلر. 
بوُنا سبب ولي خوُلوفلونون 27ـ 26 فئورال 1937ـ جي ايل دينديرمه‌سينده وئردييي ايفاده، چيچكوْلوْووُن 31ـ 1ـ 1937ـ جي ايل تاريخده وئردييي ايفاده (گوُيا چيچكوْلوْوا آ. تاغيزاده‌نين ضيداينقيلابچي اوْلدوغونو و.خوُلوفلو دئميشدير ـ AB.) و علي كريم‌اوْووُن 16ـ 17ـ II ـ 1937ـ جي ايل تاريخده دئدييي «ر.آخوُنداوْووُن ضيداينقيلابچي ميلّتچي قروُپونا آ. تاغيزاده ده داخيل ايدي» جوٍمله‌سي اوْلموشدور. هابئله و.چوْبانزاده‌نين 9ـ 7 فئورال 1937ـ جي ايل تاريخلي ايفاده‌سي ده اوْنون حبسينه سبب اوْلموشدور. 

 تاغيزاده عبداللـه ممّد اوْغلو. ايستينطاق ايشي 20932، 900/12493 ايتّيهام ائديلدييي مادّه‌لر: 64، 69، 70 و 73. ايش باشلانيب 18 ـ III ـ 1937، قوُرتاريب 19ـ X ـ 1937 ـ جي ايل. ايستينطاق ايشي جمعي بير جيلددير. 122 صح. Pr. 28388.
آنكئت معلوُماتي: 1898ـ جي ايلده كيراوْوآبادداآنادان اوْلموشدور. 

ايختيصاصي: ديلچي موٍعلّيم اوْلموشدور. تك‌تصرّوٍفاتچي كوُستار اوْغلودور. بي‌طرفدير، هئچ بير اوْردودا خيدمت ائتمه‌ييب، موٍحاكيمه اوْلونماييب. 

عاييله تركيبي: ـ آناسي ـ زهرا 68 ياشيندا 

باجيسي ـ ياقوُت 32 ياشيندا 

قارداشي ـ ميرزه 48 ياشيندا.

عوٍنوان: باكي كوْلوْدئزانايا كوٍچه‌سي، ائو 19، منزيل 4. 

ائله 17ـ دجه پروْكوُروْر حبس ائديلمك اوٍچوٍن اوْرديٌرا وئرير. 
مارتين 18ـ ده موٍتّهيمين ائوي آختاريلير. 

آختاريشدا 4ـ جوٍ شوًعبه‌نين موٍوكّيلي آ.موٍسات‌اوْو يئنه همين ايداره‌نين موٍوكّيللري ماليان و موصطافايئف ايشتيراك ائدير. 

آختاريش پروْتوْكوْلوندا موٍتّهيمين ائويندن گوًروٍن نه قدر «قييمتلي» اشيا تاپيبلار. 

1. پاسپوْرت ـ  054656JQ N: 
2. پروْف. بيلئط ـ 181349 N: 
3. حربي بيلئط 
4. شخصي مكتوُب و سندلر. 
5. فوْتوْشكيل. 
6. 16 كيتاب (گوًتوٍروٍلمه‌لي) كامئنئوين، بوُخاري‌نين رئداكته‌سي ايله
7. ايكي قئيد دفترچه‌سي 
8. اَل‌يازمالار.
بوُندان علاوه، ايشده موٍتّهيمين ائوي‌نين آختارماسي حاقّيندا 845 N: ـ ايل پروْتوْكوْل دا واردير. اوْرادا علاوه اوْلاراق بير پوْزان و ايكي بيٌلوْكنوْت تاپيليبدير. بوُنو دا س.فئدوْرئنكوْ ائتميشدير. 
19 گوٍن عبداللـه تاغيزاده‌نين بوْينونا هئچ نه قوْيا بيلميرلر. بوٍتوٍن شيكنجه و تحقيرلره هله‌ليك دوًزه بيلن عبداللـه تاغيزاده حاقّيندا خوْرئن قيٌرقوْريان بير آكت ترتيب ائدير. اوْرادا دئييلير: 5 ـ 4 آپرئلده آپاريلان ايستينطاق دينديرمه‌سينده گوًسترير كي، ب.چوْبانزاده منيمله هئچ بير ضيداينقيلابي صوًحبت آپارماميشدير. تاغيزاده عبداللـه ايستينطاقدا اوًزوٍنوٍ صميمي (گوًسترن قيٌرقوْريان هانسي اينسان صميمييّتيندن دانيشير ـ A.B.) آپارمير، ايستينطاقدا آرديجيل موٍباريزه آپارير، ايستينطاق بوٍتوٍن سوُاللارينا قوُرو جاواب وئرير. هر سوُالي اينكار ائدير. قريبه‌دير آكتين يوُخاري حيصّه‌سينده اوًز كوًمكچيسي شئرين ده آديني يازان خوْرون قيٌرقوْريان م.ل.شئره قوْل چكديره بيلمه‌ييب). آكتين آخيريندا موٍتّهيمين ايمضاسي يوْخدور. 
خوْرئي قيٌرقوْريان ايكينجي دفه ايمضا ائدير كي، موٍتّهيم ايمضا ائتمكدن ايمتينا ائتدي. (ش.اي. صح. 7).
17 اوْكتيابر 1937ـ جي ايلده خ. قيٌرقوْريان، م.ماليان و م.قارايئف، آ. تاغيزاده‌نين بوٍتوٍن علمي اَل‌يازمالاريني يانديرماق حاقّيندا آكت ترتيبي ائتميشلر (ش.اي. صح.8). 
ايندي بوُ عاليمين علمي ايرثيني آراشدير گوًروٍم. حبسده قالديغي موٍدّت اوْنون 12 دينديرمه پروْتوْكوْلو واردي. هاميسيني دا خالقيميزين قاتيلي خوْرئن قيٌرقوْريان آپاريب. 

1ـ جي دينديرمه ـ 20 مارت 1937

2ـ جي دينديرمه ـ 22 مارت 1937 

3ـ جوٍ دينديرمه ـ 28 مارت 1937 

4ـ جوٍ دينديرمه ـ 31 مارت 1937 

5ـ جي دينديرمه ـ 4 آپرئل 1937 

6ـ جي دينديرمه ـ 8 آپرئل 1937 

7ـ جي دينديرمه ـ 21 آپرئل 1937

8ـ جي دينديرمه ـ 22 آپرئل 1937

9ـ جوُ دينديرمه ـ 12 سئنتيابر 1937 

10ـ جوُ دينديرمه 17ـ 15 اوْكتيابر 1937 

11ـ جي دينديرمه ـ 18 اوْكتيابر 

12ـ جي دينديرمه ـ 19 اوْكتيابر 

بيرينجي دينديرمه 20 مارت 1937 

سوُال: سيز ضيداينقيلابچي ميلّتچيلردن كيمي تانيييرسيز؟ 

جاواب: من شخصاﱠ ضيداينقيلابچي و ميلّتچيلردن هئچ كسي تانيميرام. يالنيز مطبوُعاتدا آدي گئدن ضيداينقيلابچيلاري تانيييرام. 

سوُال: سيز اوْ ضيداينقيلابچي ميلّتچيلري سوْروُشوروق كي، سيزه شخصاﱠ تانيشدير. 

جاواب: من ضيداينقيلابچيلاردان شخصاﱠ هئچ كسي تانيميرام. 
سوُال: مصلحت گوًروٍروٍك سوُاللارا صميمي جاواب وئره‌سيز. 

جاواب: من صميمي جاواب وئريره‌م.

سوُال: سيز صميمي دانيشميسيز. بيزه معلوُمدور كي، سيز ضيداينقيلابچي ميلّتچيلرله شخصاﱠ علاقه‌دار اوْلموُسونوز. ايكينجي دفه دوٍزگوٍن جاواب وئرمه‌يي مصلحت گوًروٍروٍك. 

جاواب: تكرار ائديرم؛ من هئچ بير ضيداينقيلابچي تانيميرام. 

22 مارت تاريخلي دينديرمه‌ده ده (ش. اي. صح. 12) 

هئچ بير ضيداينقيلابچي تانيماديغيني دئيير.

دوْستلارينيز كيم اوْلوب؟ سوُالينا 4 نفرين آديني علاوه ائدير: تئرماتئوسيان آلئكساندر، حسن‌اوْو ايدريس، زيفئلد آرتوُر روُدوْلف‌اوْويچ، شاوُميان روُبئن. قريبه‌دير، همين دينديرمه‌ده 3 دفه موٍتّهين قطعي اوْلاراق هئچ بير ضيداينقيلابچيني تانيماديغيني دئيير. نوًوبتي صحيفه‌ده (صح. 13) 4 نفر ضيداينقيلابچي‌نين آديني گوًسترير: خاليد سعيد خوْجايئف، بكير چوْبانزاده، حَنَفي زئيناللي و علي ناظيم. بوُ دينديرمه‌ده شيكنجه اوًز نتيجه‌سيني وئرير. اوْنو اوْ قدر دوًيوٍرلر كي، آخيردا اوًز ضيداينقيلابچي و ميلّتچيليييني «بوْينونا آلير» (ش. اي. صح. 15). 
31 مارتداكي دينديرمه‌ده ب. چوْبانزاده حاقّيندا لازيمي سوًزلري آلا بيلميرلر. 
سوُال: سيزه ب.چوْبانزاده‌نين پان‌توٍركيستلييي هاردان بللي‌دير. 

جاواب: بوُ حاقدا من گلن دينديرمه‌ده دئيه‌رم. 

«احسن» خوْرئن قيٌرقوْريان! دئمه‌لي، اوْ قدر موٍتّهيمه حوًرمت ائدير كي، اوْنون نازي ايله اوْينايير. ماتئريال توْپلاييب 4 آپرئلده يئني‌دن دينديرير. بوُ دفه ب.چوْبانزاده حاقّيندا «چوْخ شئي» دئيير. 

گوًره‌سن نه اوٍچوٍن 12 آپرئلدن 12 سئنتيابرا قدر آ.تاغيزاده‌ني دينديرمه‌ييب ياددان چيخاريلار. نهايت، 17ـ 15 اوْكتيابر دينديرمه‌سينده اوْ دئيير: بلي، دوْغروُدور من ضيداينقيلابچي، ميلّتچي پان‌توٍركيست تشكيلاتين عوٍضوٍويَم (ش.اي. صح. 47). 

ايشده چيچيكوْلوْووُن 31ـ 1ـ 1937: ب.چوْبانزاده‌نين 9ـ 7 فئورال: 19ـ 17 فئورال: 5ـ 3 مارت: 20ـ 17 آپرئل: ح.زئيناللي‌نين 9 فئورال، 20ـ 15 ماي: و.خوُلوُفلونون 28ـ 25 آپرئل، 13ـ 11 ماي، علي كريم‌اوْووُن 28 مارت، 26ـ 23 اييوُن: قوُباي‌دوُلي‌نين 20ـ 19 آپرئل، 30ـ 23 اپرئل: ماحموُدزاده‌نين 27 آپرئلده وئرديكلري ايفاده‌لر ده واردير كي، بوُرادا اوْنلار آ.تاغيزاده‌نين ضيداينقيلابچي اوْلدوغونو گوًسترير. 
10 اوْكتيابردا آ.تاغيزاده ايله ب.چوْبانزاده‌ني اوٍزلشديريرلر. 

19 اوْكتيابردا 1937ـ جي ايلده XDİK ـ ين DTİ ـ ين عملييّات موٍوكّيلي م.مصطفييئف ايستينطاقين باشا چاتماسي حاقّيندا پروْتوْكوْل ترتيب ائدير. اوْكتيابرين 22ـ ده XDİK سوُمباتوْووُن تصديقي ايله تاغيزاده عبداللـه ممّد اوْغلونا ايتّيهام‌نامه ترتيب ائديلير. اوْ، Azərb. SSR CM . 64، 70، 73 ـ جوٍ مادّه‌لري اوٍزره تقصيركار بيلينير. چوٍنكي: 
1. آذربايجاندا ضيداينقيلابچي ميلّتچي پان‌توٍركيست تشكيلاتين عوٍضووٍ اوْلموشدور. 
2. بوُ تشكيلاتين ايشينده ضيداينقيلابي ايش آپارميشدير. ديلچي موٍتخصّيص كيمي اوًز علمي ـ تدقيقات خطّي ايله زييانكارليق ايشي آپارميشدير. 

3. اوًز پئداقوْژي فعالييّتي ايله ضيداينقيلابي ايش آپارميش، اوًز موٍحاضيره‌لرينده ضيداينقيلابي پان‌توٍركيست فيكيرلر يايميشدير. 
4. ميلّي رئسپوُبليكالارين سيلاحلي عوٍصيان و پارتييا حوًكومت رهبرلرينه تئروْر يوْلو ايله SSRİ ـ دن آيريلماسي، واحيد پان‌توٍركيست دوًولت ياراديلماسي موًوقعينده دوُرموُشدور. 

ايتّيهام‌نامه‌ني تيٌسينمان ايمضالاييب. 
يئنه همين تانيش پروْتوْكوْل ـ ايتّيهام حاضيردير. آسانليقلا سئچيلن آد فاميلييا يازيليب. 
SSRİ عالي محكمه‌سي حربي كوْلئگياسي‌نين حاضيرليق ايجلاسي‌نين پروْتوْكوْلو. صدر: نيكيتچئكوْ
كاتيب: كوُدريئسيئو. 

1 يانوار 1938. 

قان‌ايچنلر يئني ايل بايراميني دا كئچيرميرلر. بلكه ده آداملاري قيرماقلا بايرام ائديرميشلر. ائرته‌سي گوٍن، يئني يانوارين 2ـ ده گئجه 20 20 دقيقه‌ده «محكمه پروْسئسي» باشلاندي. موٍدافيعه‌چيسيز، موٍشاهيده‌چيسيز، شاهيدسيز. 

جمعي 20 دقيقه «محكمه» (ايجلاس) ساعات 40 20 حوًكم اوْخونور. 

حوًكم: سوْوئت سوْسياليست رئسپوُبليكالاري ايتّيفاقي آديندان SSRİ عالي محكمه‌سي حربي كوْلئگياسي‌نين سيّار سئسياسي عبداللـه تاغيزاده‌ني گوٍللَه‌لنمه‌يه محكوُم ائدير. املاكي موٍصاديره ائديلسين. 
حوًكم قطعي‌دير و SSRİ MİK I-XII- 1934ـ جوٍ ايل قرارينا اساساﱠ درحال يئرينه يئتيريلمه‌ليدير. 
شخصي ايشين 100ـ جوٍ صحيفه‌سينده ائله همين گوٍن يئنه 2ـ 1ـ 1938ـ جي ايلده تاغيزاده عبداللـه ممّد اوْغلوُنون گوٍللَه‌لنمه‌سي حاقّيندا شئووْلوْووُن ايمضاسي ايله آراييش واردير. 
ايشين 102ـ جي صحيفه‌سينده كوْچئتكوْو و ساوچئنكوْنوُن ايمضالاديغي آكتدا ايسه آ.م.تاغيزاده‌نين يانوارين 3ـ ده گوٍللَه‌لنمه‌سي قئيد ائديلير. 

1956ـ جي ايل نوْيابرين 10ـ دا موٍتّهيمين باجيسي جعفرزاده ياقوُت تاغي قيزي SSRİ NSـ ين DTK صدري اي.آ.سئروْووُن آدينا عريضه يازاراق قارداشي‌نين طالعيني سوْروُشور. بئله‌جه ياناشيرديلار حتّي' اوًلوٍنوٍن طالعينه. هئچ كسه بيلديرميرديلر كي، موٍتّهيم نييه توُتولوب، ساغدير، يا اوًلوٍب؟ قافقازييا حربي پروْكوُروْرلوُغون باش كوًمكچيسي چئسنوْكوْو ايشده جينايت تركيبي اوْلماديغي اوٍچوٍن آ. تاغيزاده‌يه براعت وئريليب ايشين ختم ائديلمه‌سيني خواهيش ائدير. 
SSRİ عالي محكمه‌سي حربي كوْلئگياسي‌نين UN ـ 07007 N: ـ ايل قراري ايله 19 نوْيابر 1957 ـ جي ايلده آ. تاغيزاده‌يه براعت وئريلميشدير. 

اكرم جعفر
بوُ، اكرم سَفتر اوْغلو جعفراوْووُن سوْن آد و تخلّوٍصوٍدوٍر. بيز اكرم جعفر دئديكده نظريميزده كلاسيك ادبييّاتيميزين، هابئله شرقين بوًيوٍك بيليجيسي، فئنوْمئنال بير يادداشا ماليك اوْلان عاليم نظرده توُتوروق. اكرم جعفر فوٍضوُليني، حسين جاويدي،هابئله شرق كلاسيكلريندن چوْخونو اَزبردن بيليردي. آذربايجان عروُضو حاقّيندا دوْكتوْرلوُق ديسئرتاسياسي موٍدافيعه ائدن اكرم موٍعلّيم رئسپوُبليكادا عروُضون اَن گوًزل بيليجيسي حئساب ائديليردي. اكرم موٍعلّيم ادبييّاتيميزين هر بير نوٍمونه‌سي اوٍچوٍن، يانديغي كيمي، هر بير شاعير و يازيچيني دا يانا ـ يانا قييمتلنديره‌ردي. اصلينده اوْنون سوْوئت ايمپئريا رژيمي‌نين قضه‌بينه دوٍچار اوْلماسي‌نين سببلريندن بيري بوُ ايدي. (نييه اوْ دئميشدي: حاييف حسين جاويد!) آمّا بوُراسيني دا قئيد ائتمك لازيمدير كي، اكرم موٍعلّيم 1942ـ جي ايلده حبس ائديلنده دوًولت دانيشگاهينده عوٍمومي ديلچيليك كافئدراسي‌نين موٍدوٍري ايدي. ديلچيلييه عايد اثرلري ده وار ايدي. 
بيز اكرم موٍعلّيمين ديلچيليك و ادبييّات‌شوٍناسليق فعالييّتي حاقّيندا بحث ائتمه‌يي قارشيميزا مقصد قوْيماميشيق. بوُ آيريجا بير آراشديرمانين موًوضوُسودور. آمّا بوُ ساده‌لوًوح اينسانين باشينا آروُشانين اَليله كئچميش DTK ـ زيندانيندا نه‌لر گتيريلديييني آرشيو سندلري اساسيندا بوُ گوٍنكوٍ اوْخوجويا ـ گنج نسله چاتديرماغي اوًزوٍمه بوْرج بيليرم. 
جعفراوْو اكرم سَفتراوْويچ 

ايش No 3224 مادّه 72، II حيصّه 
باشلانيب: 3ـ 1ـ 1942 

قوُرتاريب ...

آرشيو No 0185690 

بوُ جينايت ايشينده عيني مادّه ايله ايتّيهام ائديلن فرمزاوْو كريم اوْغلونون دا ايشي ساخلانير. جينايت ايشي 151 ورقدن عيبارتدير. 

ايشده موٍتّهيملرين هئچ بيري‌نين شكلي يوْخدور. 

دئمه‌لي، ايداره‌نين باش عملييّات موٍوكّيلي آروُشان‌اوْو (يان) 1942ـ جي ايل يانوارين 3ـ ده بئله بير قرار ترتيب ائدير. 

من ـ خوٍصوصي سياسي شوًعبه‌نين باش عملييّات موٍوكّيلي آروُشان‌اوْو Az. SSR XDİK ـ نا داخيل اسماعيللي رايوْنونون لاهيج كندينده آنادان اوْلموش، آذربايجان دوًولت دانيشگاهي‌نين ديلچيليك كافئدراسي‌نين دوْسئنتي بي‌طرف جعفراوْو اكرم سَفتراوْويچ ـ (عاييله‌لي، عوٍنواني پيوْنئرسكايا 3 ياشايير). 
Azərb. SSR CM 72 ـ جي مادّه‌سي‌نين 2ـ جي حيصّه‌سي اوٍزره جينايت توًره‌تمكده شوٍبهه‌ليدير. 

اوْ، آزادليقدادير، اوْنون ايستينطاقدان و محكمه‌دن يايينماسي اوٍچوٍن قرارا آلديق: حعفراوْو اكرم ساتّاراوْويچ حبس ائديلسين. 

آروُشان‌اوْو ـ 

پوْپ‌اوْو 2 ـ جي شوًعبه‌نين رَييسي 

قيٌرقوْريان ـ Az. XDİK XSŞ رَييسي 

اكرم موٍعلّيم ايمضا ائديب كي، همين قرار منه 6ـ 1ـ 42ـ جي ايلده اعلان ائديليب. 
آرتيق جينايت ايشي‌نين ايكينجي ورقينده حبس حاقّيندا قرار واردير. قرار 3 يانوار 1942ـ جي ايلده ساعات 24ـ ده Az. SSR ـ پرو‌ْكوُروْرو جبراييلزاده‌نين «آپسئت سانك كريل   » شيٌتماق ايله تصديق ائديليب. 

همين قراردا آروُشانيان «موٍعيّن ائديب». 

جعفراوْو اكرم ستّاراوْويچ تاجير عاييله‌سيندندير. اوْنون آتاسي‌نين كئچميشده باققال دوٍكاني اوْلموش و سس وئرمه‌دن محروُم ائديلميشدير. معيشتده پوْزوُلموش ائلئمئنتدير. اوًز وظيفه‌سيندن ايستيفاده ائده‌رك طلبه قيزلاري اخلاقسيزليغا (سوْژيتئلستووْ) تحريك ائدير، اوْنلاري رئستوْرانلارا آپارير و سرخوْشلوُغا اوًيره‌دير. 
آنتي‌سوْوئت ـ ميلّتچي احوال ـ روُحييّه يايير، سوْوئت حوًكومتي‌نين و كوْموُنيست پارتياسي‌نين تدبيرلرينه بوًهتان آتير. 
توٍرك مدنييّتيني تعريفله‌يير و توٍركييه‌ده‌كي قايدا ـ قانوُنو مدح ائدير. حبس ائديلميش خالق دوٍشمنلري اوٍچوٍن تأسّوٍفله‌نير و ÜİK (b)P رهبرلري حاقّيندا كوٍچه سوًزلري دانيشير، آذربايجانين روُس قرافيكاسينا كئچمه‌سي حاقّيندا كوْموُنيست پارتياسي و سوْوئت حوًكومتي‌نين تدبيريني آنتي‌سوْوئت روُحوندا اوْلان موًوقعيندن قييمتلنديرير. 
بوُنا گوًره ده 3 يانوار 1942ـ جي ايلده Az XDİK ـ ين 21 سايلي قئيدينه اساساﱠ اكرم موٍعلّيم حبس ائديلير. 

جينايت ايشينده‌كي ـ محبوُسون آنكئتيندن معلوُم  اوْلور كي، (بوُنو اكرم موٍعلّيمين بارماق ايزي ايله تصديق ائتميشلر). اوْ، پاسپوْرتونو 1937ـ جي ايلده موْسكوا شهري 35ـ جي ميليس بوًلمه‌سيندن آلميشدير. هئچ بير موٍحاكيمه‌سي اوْلماميشدير. 
آتاسي: جعفراوْو سَفتر جعفر اوْغلو ـ 70 ياشيندا، لاهيج كندينده آنادان اوْلموش، ايندي باكي پيوْنئرسكايا 16 N: ـ ايل ائوده ياشايير.
آناسي ـ جعفراوْوا هَجر عبدالكريم قيزي ـ 60 ياشيندا همين عوٍنواندا ياشايير. 
آروادي: جعفراوْوا (سوٍلئيمان‌اوْوا) ملك فرج قيزي، 1913ـ جوٍ ايلده آنادان اوْلموش، باكس، پيوْنئرسكايا، ائو 38، منزيل 7ـ ده ياشايير. 
(گوًروٍنوٍر كي، اكرم موٍعلّيمله واليدئينلري قوْنشو كيمي ياشاييرميشلار). 

اوْغلو: جعفراوْو ماي اكرم‌اوْويچ 1932ـ جي ايلده آنادان اوْلموش. موْسكوادا ياشايير. 

قارداشلاري: ابراهيم (1908)، اسكندر (1914)، علي (1919). 

باجيلاري، موٍنوّر (1910)، مريم (1916)، سكينه (1924)، ميراج (1931). آتالاري ايله بير عوٍنواندا ـ يئنه باكي شهري، موْنتين قصبه‌سي، پيوْنئر كوٍچه‌سي، 16 N: ـ ايل منزيلده ياشاييرلار. 

خاريجي علامتلر: 

بوْيوُ ـ 159ـ 164 سانتيمتر، فيقوُر ـ اوْرتا، بوْيون ـ قيسا، چييينلري ـ اوٍفوٍقي، ساچينين رنگي ـ قارا،گوًزوٍنوٍن رنگي ـ (كاريئ). 
آلني ـ ديك، قاشلاري قوْوسه‌بنزر، بوُرنو كيچيك، آغزي بالاجا، دوْداقلاري ـ يوْغون، يوُخاري دوْداغي ديك، چنه‌سي ـ قاباغا چيخميش، قوُلاقلاري ـ بالاجا، باشينين اوْرتاسيندا كئچل‌ليك. 

فئورالين 2ـ ده اكرم موٍعلّيمين ائويني آختاريرلار. آختاريشدا: جعفراوْو، سوٍلئيمان‌اوْوا، كاظيم‌اوْو و فرمزاوْو ايشتيراك ائدير: 

ائو اشيالاري‌نين تصويري 

1. كيتاب شكافي ـ 4 عدد 
2. بوُفئت 
3. شيفوْنئر 
4. يازي ايٌستوْلو 
5. بوًيوٍك سوْوئت ائنسيكلوْپئدياسي ـ 5 س. 
6. ائنسيكلوْپئديك لوٍغت ـ 85
7. فارس ديلينده كيتابلار ـ 26 
8. توْلستوْيون اثرلري ـ 18 
9. ماياكوْوسكي‌نين شعرلري ـ 11 
10. موْليئر ـ 4 
11. م.ف.آخوُنداوْو ـ 3
12. و.ت.بئلين‌سكي ـ 3 
13. شيللئر ـ 8
14. شئكسپير ـ 10 
15. بايروْن ـ 3
16. آمپئري ـ 3 
17. دوْن كيخوْت ـ 3
18. دفينلر آداسي ـ 3 
19. دال (لوٍغت ـ A.B.) ـ 4 
20. توْلكوْويچ سيٌلوْواري ريسكوْقوْ ايزيكا ـ 4
21. ادبييّات ائنسيكلوْپئدياسي ـ 11 
22. كيچيك سوْوئت ائنسيكلوْپئدياسي ـ 10
23. ديلچيليك مسأله‌لري (مجموُعه) ـ 5 
24. ق.و.پلئخان‌اوْو ـ 24 
25. لئنين ـ 30 
26. عرب ديلينده كيتابلار ـ 10 
27. ماركس ـ ائنگئلس ـ 31 
28. اينسانليق تاريخي ـ 1 
29. هئگئل ـ 10. 
يانوارين 5 ـ ده ايسه ايلكين آختاريش زاماني اكرم موٍعلّيمين ائويندن پاسپوْرتوُنو، حربي بيلئط عوضي وثيقه‌سيني، 712158 N: ـ اي پروْفسور بيلئطيني، جيب دفترچه‌سيني، اوًز شكيللريني، 16 عدد شكيل، خاريجي نشرلر، كيتابلار 2، قاداغان اوْلونموش كيتابلار (23 عدد) موٍختليف مكتوُبلاريني گوًتوٍرموٍشلر. 
حبس‌خانادا بيرينجي گوٍن اوًزوٍنوٍ شخصاﱠ آختارميش كوْتوْو 1 عدد قاييش، كوًينك چئخوْلو و 1 عدد دوًش نيشاني آشكار ائديب گوًتوٍرموٍشدوٍر (پروْتوْكوْل .795 N: . C. ايشي صح. 8.) 
يانوارين 6ـ دا آروُشانيان حاضير قوُرباني باشقا بير موستنطيقه 6ـ جي بوًلمه‌نين موستنطيقينه وئرير. همين گوٍن موستنطيق اوْنو دينديرير. دينديرمه پروْتوْكوْلوُنون بيرينجي صحيفه‌سي آنكئت كاراكتئرليدير. 

موستنطيق ايكي سوُال اوًز خطّي ايله (خطّي گوًزلدير و ياخشي اوْخونور، آدامين اوٍستوٍنده آللاهي وار ـ A.B.) يازميشدير. 

سوُال: اوًز ترجوٍمئيي حالينيزي تفسيلاﱠ يازين. 
جواب: اكرم موٍعلّيم اوًز خطّي ايله يازميشدير. 

بوُرادا اوْ، اوًزوٍ حاقّيندا اطرافلي معلوُمات وئرير. گله‌جكده فيلوْلوگييا علملري دوْكتوْرو پروْفسور، عروُضون رئسپوُبليكادا بوًيوٍك بيليجيسي كيمي اكرم جعفر ياراديجيليغيني تدقيق ائده‌جك همكارلاريما دقيق معلوُمات چاتديرماق اوٍچوٍن من ده جاوابي گئنيش يازيرام. جاوابدا دئييلير: 1905ـ جي ايلده آذربايجان SSR ـ ين اسماعيللي رايوْنونون لاهيج كندينده آنادان اوْلموشام. آتامين اساس پئشه‌سي ميسگرليك اوْلموشدو. ايبتيدايي تحصيليمي همين كندده آلميشام. آپرئل اينقيلابيندان سوْنرا باكييا گليب پئدتئكنيكوُما داخيل اوْلموشام، واتاق‌خاندان قالميشام. پئدتئكنيكوُمو 1925 ـ جي ايلده قوُرتارميشام، سوْنرا لنكرانا گليب 1922ـ جي ايلين سئنتيابرينا قدر اوْرادا پئشه تئكنيكوُمودا و 1ـ جي درجه‌لي مكتبده ايشله‌ميشم. سوْنرا قازاخا گليب اوْرادا پئدتئكنيكامدا و II درجه‌لي  مكتبده ديل، ادبييّات و ايجتيماعييّت موٍعلّيمي ايشله‌ميشم. سوْنرا 1929ـ جوُ ايلده موْسكوايا گئديب 2ـ جي MDU ـ يا (سوْنرادان موْسكوا دوًولت پئداقوْژي اَنيستوُسو آدلانديريلدي) داخيل اوْلموشام. 1932ـ جي ايلده اوْراني بيتيرميش SSRİ MİK يانيندا SSRİ ميلّتلر اَنيستوُسون آسپيرانتوُراسينا داخيل اوْلموشام. آسپيرانتوُرانين ديلچيليك شوًعبه‌سيني بيتيريب همين عالي مكتبده علمي ايشه قبوُل ائديلديم. بوُرادا 1937ـ جي ايله قدر ايشله‌ديم. 1937ـ جي ايلين سئنتيابريندا باكييا گليب لئنين آدينا APİ ـ ني آذربايجان ديلي كافئدراسي‌نين رهبري ايشله‌ديم. سوْنرا ADU ـ يا كئچيريلديم كي، بوُ گوٍنه قدر كافئدرا موٍدوٍري دوْسئنت ايشله‌ييرديم. 1924ـ جوٍ ايلده كوْمسوْموْلا داخيل اوْلموشام. اوْنون سيرالاريندا فعال ايشله‌ميشم. 7 ايل زاووْدلاردا كوْمسوْل تبليغات‌چيسي اوْلموشام. تحصيل ايللرينده پوْئزيا ايله مشغوُل اوْلموشام. شعرلر يازيب چاپ ائتديرميشم (ايشده چوْخ آيدين شكيلده «پئچاتال» سوًزوٍنوٍن اوٍستوٍندن موٍستقيل‌ليك خطّي ايله يازيلديغي آيدين سئچيلير. A.B.). 
آنتي‌فاشيست كيتابچاسي (اوًز سهمله باغلي) يازميشام. بوُ ايللرده ايلك دفه ADU ـ دا «ياخين شرق خالقلاري‌نين ادبييّاتي تاريخي» درنه‌يي تشكيل ائتميشم). 
33ـ 1932ـ جوٍ ايللرده «اينقيلاب و يازي» آيري ژوُرنالدا ـ موْسكوادا من يازي،اليفبا و اوْرفوْقرافييا قوُروجولوغو مسأله‌سينده موٍرتجع روْل اوْينايان پئتئرسوْن، توُنيت‌سكي، دانيل‌اوْو حاقّيندا مقاله يازميشام). يئني توٍرك اَليفباسي كوْميته‌سي‌نين پلئنوُملاريندا چيخيش ائتميشم. بوُ واختا قدر منيم هئچ بير توًهمتيم اوْلماييب. 

من بوٍتوٍن اوُغورلاريما گوًره البتّه، بوْلشئويكلر پارتياسينا و سوْوئت حوًكومتينه مينّت‌دارام. من بير نئچه دفه پوُل موٍكافاتلاري و ايستيراحت ائولرينه گوًندريشلرله موٍكافاتلانديريلميشام. ايجتيماعي ايشلريمه تعريف‌نامه آلميشام. پارتيا تشكيلاتلاري‌نين اعتيماديني قازانميشام. توْووُزدا، آغستافادا و باشقا يئرلرده «آللاهسيزلار» درنه‌يي تشكيل ائتميشم. موْسكوادا اوْلاندا ÜİK (b)P MK ـ نا گلن بير چوْخ مكتوُب و عريضه‌لري پوُلسوز ترجوٍمه ائتميشم... اوًز عوًمروٍمده بوًيوٍك حاديثه كيمي 15 ـ IV ـ 39 ـ جوُ ايل تاريخده مير جعفر باغيراوْو يوْلداشلا گوًروٍشوٍموٍ هئچ واخت اوُنوتمورام. من عريضه يازيب منزيلله تأمين ائديلمه‌ييمي خواهيش ائتميشديم. گوًروٍنوٍر عريضم گوْبوُد و قئيري ـ تاكتيكي اوْلموشدو كي، يوْلداش باغيراوْو مني اساسلي صوُرتده دانلادي و دئدي كي، داها بوُ حاقدا هئچ يئره، هئچ كسه يازماييم. اوْتوروب نوًوبه‌مي گوًزله‌ييرم. بوُ گوٍن من حبس ائديلميشم. بوُ مينم اوٍچوٍن اوْ قدر گوًزله‌نيلمه‌زدير كي، اوًزوٍم ده سببيني بيلميرم. آخي من هئچ واخت، هئچ بير ضيداينقيلابي تشكيلاتدا اوْلماميشام. منيم حياتيم اوًزوٍ دئيير كي، من اوًز مايماقليغيمدا و ناحاق يئره «دوْ سيخ پروْف» (بوُ سوًزلري موستنطيق اوًز خطّي ايله اوٍستدن يازيب ـ A.B،) كوْمونيستلر پارتياسي سيرالارينا گيرمه‌ميشم. 
نوًوبتي دينديرمه 1942ـ جي ايل يانوارين 7ـ ده ساعات 10ـ دا باشلانير. موستنطيقين الك سوُالي: 

ـ ايستينطاق اوًزوٍنوٍزوٍن بوٍتوٍن ياخين علاقه‌لرينيزدن دانيشين. 

موٍتّهيم جاوابيندا علي اژدر سئييدزاده‌نين، مئهدي ائريوان‌سكي‌نين، فرمزاوْو كريمين، اسكندر مئهدي‌يئف‌ين، داووُد قوُلي‌يئف‌ين، ازل دميرچيزاده‌نين، م.شيرعلي‌يئف‌ين آدلاريني چكير و اوْنلارلا دوْستلوُق ائتديييمي گوًسترير. بوُ آداملارلا اكرم موٍعلّيم «امك حاقّي‌نين ياشاماق اوٍچوٍن بس ائتمه‌دييي‌ندن (شيرعلي‌يئفله)، روُس ديلينين آذربايجان ديليني سيخيشديرديغيندان (دميرچيزاده ايله)، آلمانلارين موٍوقّتي قلبه‌سيندن (داووُد قوُلي‌يئفله)، اگر آلمانلار باكيني آلسا، وضعييّتيميز نئجه اوْلار (مئهدي‌يئف اسكندرله)، آلمانلارين اوُغورلارينا فرمزاوْووُن سئوينمه‌سيندن، ال ـ اله وئريب اوْرتا آسيايا قاچماق (اَ. سئييدزاده ايله) حاقّيندا صوًحبتلر ائتدييييني دئيير. 
همين گوٍنوٍن سحريسي، يئنه يانوارين 8ـ ده آخشام ساعات 00 20 ـ دا يئنه موستنطيق پئيدا اوْلاراق دئيير: 

ـ اوًز آنتي‌سوْوئت و سياسي گوًروٍشلرينيز حاقّيندا ايستينطاق دوٍزگوٍن معلوُمات وئرين و اوْنلار كوْنكرئت اوْلاراق نه‌دن عيبارت ايدي؟ 
جاوابي يئنه موٍتّهيم اوًز خطّي ايله يازير: 

ـ منيم آنتي‌سوْوئت گوًروٍشلريم اوْلماييب، تكجه منيم سهولريم اوْلموشدور. بوُ دا منيم شخصي حياتيملا، ايجتيماعي ـ علمي حياتيملا باغلي اوْلموشدور. سوْنرا موٍتّهيم اوًز آغير گوٍنلريني بئله تصوير ائدير. 1920ـ جي ايلدن 1940ـ جي ايله قدر ياتاق‌خانالاردا ياشاميشام. 
1920ـ جي ايلدن  1925ـ جي ايله قدر باكيدا پئدتئكنيكوُم‌دا اوْخوياركن ياتاق‌خانادا قالميشام. 

1925ـ جي ايلدن 1929ـ جوُ ايله قدر لنكراندا، قازاخدا تئكنيكوم و مكتب موٍعلّيمي اوْلموشام. ياتاق‌خانادا قالميشام. 

1929ـ جوُ ايلدن 1937ـ جي ايله قدر موْسكوادا اوْخويوب ايشله‌ميشم. اَنيستيتون ياتاق‌خاناسيندا ياتميشام. 
1937ـ جوُ ايلده باكييا گلميشم. APİ و ADU ـ دا ايشله‌ميش، 1939ـ جوُ ايلين نوْيابرينا قدر APİ ـ نين ياتاق‌خاناسيندا ياتميش، سوْنرا من يعقوب‌اوْو يوْلداشا موٍراجيعت ائتديم كي، مني XDİK ـ ده ايشه گوًتوٍروٍب ايشله تأمين ائتسينلر. 
دينديرمه يانوارين 9ـ نا كئچن گئجه ساعات 02ـ ده دايانديريلميشدير. يئنه 8ـ ده ساعات 00 20ـ دا باشلانان سوْرغو ـ سوُال (جمعي 4 صحيفه ياريمدير. جاوابي اكرم موٍعلّيم اوًز خطّي ايله يازيب) 6 ساعات داوام ائتميشدير. ياخشي، نئجه اوْلموشدور كي، ساوادلي بير آدام جمعي 4 صحيفه ياريم شئيي 6 ساعاتا يازميشدير؟ دينديرمه‌نين سوْنوندا موستنطيق اوًز خطّي ايله يازير: دينديرمه ساعات 02ـ ده 9 يانوار 1942ـ جي ايلده دايانديريلدي. 
8 ساعاتدان سوْنرا، يئنه يانوارين 9ـ دا ساعات 10ـ دا دينديرمه داوام ائدير. موستنطيق سوْروشور: 

ـ اوًز آنتي‌سوْووئت گوًروٍشلرينيز باره‌ده ايفاده وئرمه‌يي داوام ائتديرين . 

جاوابدا يئنه اكرم موٍعلّيم اوًز گوٍذرانيندان دانيشير: منيم معاشيمين تن 50 فاييزي ايكي ايجرا ورقه‌سي اوٍزره آليمئنته گئدير (ج.اي. صح. 22). 
اكرم موٍعلّيمين باشينا قريبه بير ايش گلمه‌سي حاقّيندا دا اوًزوٍ همين پروْتوْكوْلدا يازير: 

بوًهتان مني چوْخ ساده اوُصوللا تاپدي. منيم باكيدان لئنينقرادا اوْلان اعزامييّتلريمدن بيرينده گئري قاييداركن موْسكوادا ايكي گوٍن قالما لازيم ايدي... اليمده بيلئط (لئنينقراددان باكييا) موْسكوايا گلديم. بوٍتوٍن مئهمان‌خانالاري گزديم، نوًمره اوْلمادي. اوْندا من بير تانيش قادينين، يعني دوْستوم داووُد قوُلي‌يئف آروادي‌نين رفيقه‌سي‌نين ائوينه گئتديم. اوْنو د.قوُلي‌يئف بير ايل اوّل منيمله تانيش ائتميشدي. سوْنرا من آسپيرانت تانيشيم تاپيب اوْنلاردا قالديم. ائرته‌سي گوٍن باكييا گلديم. بوُدور، بير نئچه گوٍندن و يا هفته‌دن سوْنرا من همين قاديندان مكتوُب آلديم. مكتوُبدا منه بوًهتان آتيلير و آليمئنت طلب ائديليردي. منيم موٍختليف آداملارا يازديغيم عريضه‌لر هئچ بير نتيجه وئرمه‌دي. ايندي منيم اَمك حاقّيمين موٍعيّن حيصّه‌سي اوْرا گئدير... يعني 960 مانات عوٍمومي اَمك حاقّيندان من يالنيز 240ـ 200 مانات اليمه آليرام. 
بوُندان سوْنرا اوْنو يانوارين 10ـ دا ساعات 20ـ ده، سوْنرا يانوارين 12ـ ده يئنه ساعات 00 20 ـ ده (بوُ دينديرمه ده گئجه ساعات 2ـ دك داوام ائديب، 2ـ ده دايانديريليب)، سوْنرا همين دينديرمه 13 يانواريدا ساعات 20ـ ده داوام ائتديريليب. بوُ دينديرمه گئجه ساعات 2ـ دك داوام ائديب. آرتيق گوٍن دوًنموٍش، آيين 14ـ نه كئچميشدي. 6 ساعات دينديرمه‌دن سوْنرا جمعي بيرجه صحيفه‌ليك جاواب قوْپاريبلار. بوُ دا فرمزاوْو كريم حاقّيندادير: 3ـ VIII ـ 41 ـ جي ايلده كريم فرمزاوْو منيم بالكوْنوملا اوٍزبه‌اوٍز اوْلان بالكوْنودان منه دئدي، يوْلداش ايٌستالين خالقا يالواريشلا موٍراجيعت ائديب، گوًروٍنوٍر، وضعييّت چيخيلمازدير... من اوْنا اعتيراض ائتديم. اوْ، ايٌستالين يوْلداشين سوًزلريني دوٍزگوٍن باشا دوٍشمه‌ييب. 
بوُ دا اينانديريجي گوًروٍنموٍر. يعني 6 ساعات موستنطيقله موٍتّهيم اوٍز ـ اوٍزه اوْتوروب ساكيتجه بير ـ بيرينه باخيب؟ 

بوُندان 8 ساعات 40 دقيقه كئچميش، يعني يانوارين 14ـ ده گوٍندوٍز ساعات 40. 10 ـ دا يئنه دينديرمه داوام ائدير. بوُ دينديرمه ده تخميناﱠ 6 ساعات چكميش (00 16ـ دا دايانديريلميشدير). همين گوٍن 4 ساعات «ايستيراحت» ائتديكن سوْنرا ساعات 20ـ ده (14ـ يانوار 1942ـ جي ايلده) يئنه دينديرمه باشلانير. بوُ پروْتوْكو‌لارين هاميسيندا هله‌ليك عيني سوُال تكرار اوْلونور: اوًز آنتي‌سوْوئت علاقه‌لرينيزدن دانيشين. بوُ دينديرمه گئجه ساعات 12ـ ده دايانديريليب. 

سوْنراكي دينديرمه يانوارين 17ـ ده گوٍندوٍز 11ـ ده باشلاييب، 16ـ دا قوُرتاريب. جمعي 5 صحيفه ياريم جاوابدير. بوُرادا موٍتّهيم اوًز دوْستلاري نصيرزاده، ايلياس شئيخ‌زامان‌اوْو، آغاحسين حسين‌زاده، مختار حسين‌زاده (ايجتيماعي حياتدا اوًزوٍنوٍ سياسته عكس آپارير، شخصاﱠ حياتيندا شراب و قادينلا اَيله‌نير، عاييله حياتيندان ثباتلي دئييل. (بوُنلار عزيز موٍعلّيميميز مختار حسين‌زاده حاقّيندا اوْلدوغو اوٍچوٍن يازديم ـ A.B.). 
عبداللـه‌يئف آغاممّد، جعفراوْو سليم، آخوُنداوْو آغا، سليم علي‌اكبرلي، قلام (طبيعتي اعتيباريله اينتريقانتدير)، علي‌يئف يعقوب، سوُلطانلي علي (اوْنون حاقّيندا منفي هئچ نه دئيه بيلمه‌رم)، ميكاييل رفيلي (حدّيندن آرتيق بدخواه اينساندير)، قاسيم‌اوْو فئيضوُللا (سيميجدير، خسيسدير، آمّا پس آدام دئييل) حاقّيندا معلوُمات وئرير. 
سوْنراكي پروْتوْكوْلو (19 يانوار 1942 ساعات 11، دينديرمه ساعات 30 15ـ دك داوام ائدير) موستنطيق اوًز الي ايله يازيب. بوُ دينديرمه‌ده Azərb. SSR پروْكوُروْرونون خوٍصوصي ايشلر اوٍزره كوًمكچيسي رمضان‌اوْو ايشتيراك ائدير. 

يانوارين 23ـ ده گوٍندوٍز ساعات 11ـ ده باشلانان دينديرمه گئجه ساعات 2ـ دك داوام ائتميشدير. 12 صحيفه‌ليك پروْتوْلو موستنطيق اوًز خطّي ايله يازيب. صحيفه‌لرين هاميسي ياريدا باشلانير. دئمه‌لي، 15 ساعات دينديرمه داوام ائدير. بوُرادا دا موٍتّهيمدن اوًز دوْستلاري و ياخينلاري حاقّيندا سوْروُشور. 
جينايت ايشي‌نين 60ـ جي ورقينده اكرم سَفتراوْويچ جعفراوْوا ايتّيهامه اعلان ائديلمه‌سي حاقّيندا 20 يانوار 1942ـ جي ايل تاريخلي قرار واردير. بوُرادا اوْ، آنتي‌سوْوئت ـ ميلّتچي احوال ـ روُحييّه‌لي آدام اوْلوب، اوْخشار آنتي‌سوْوئت ـ ميلّتچي آداملارلا علاقه‌لي شكيلده موٍهوٍم شراييطده حبس اوْلونان گوٍنه قدر، اوْنلارلا گوًروٍشلرينده كسكين ميلّتچي و تسليمچي سوًزلر دانيشميش، فاشيست آلمانياسيني تعريفله‌ميش، آلمانيانين قلبه چالاجاغي تقديرده اوًز آرالاريندا رهبر وظيفه‌لري بوًلموٍشدوٍر. SSRİ وطن‌داشلاري‌نين مادّي وضعييّت حاقّيندا بوًهتانلارا يوْل وئرميشدير. بوُنا گوًره ده آذربايجان SSR CM 72 ‌ـ جي مادّه‌سي‌نين 2ـ جي حيصّه‌سي ايله تقصيركار بيلينير. 
همين ايل مارتين 5ـ ده AXDİ ـ نين موٍعاويني قيٌرقوْريانين تصديقي ايله اوْنون ايستينطاقي بير آدي دا اوُزاتماق اوٍچوٍن رئسپوُبيلكا پروْكوُروْروندان ايجازه ايسته‌ييرلر. (Cİ، صح. 92). 

مارتين 25ـ ده ايستينطاقين قوُرتارماسي حاقّيندا پروْتوْكوْل ترتيب ائديلير (ايش N: 93). همين پروْتوْكوْلدا 3 بندله اكرم جعفر خواهيشيني بيلديرير: 
I. من بوًيوٍك جينايت ايشله‌ميشم، بوُنو ايستينطاقدا بوْينوما آلميشام. 

II. منيم صميمي اعتيراضيمي نظره آلماغي و جزامي يوٍنگوٍللَشديرمه‌يي ايستينطاقدان خواهيش ائديرم. 
III. ايستينطاقدان خواهيش ائديرم منه سهويمي دوٍزه‌لتمك اوٍچوٍن ايمكان وئرسين. 
20 آپرئل 1942 ـ جي ايلده اَ. جعفر حاقّيندا ايتّيهام قراردادي ترتيب ائديلير. اوْ، بئش بنددن عيبارت ايتّيهاملا تقصيركار بيلينير. چوٍنكي اوْ دئييب: 

a) سوْوئت حوًكومتي آرتيستلره، يازيچيلارا موٍكافات وئرير، آمّا، يوٍزلرله طلبه اَنيستوُلاردان خاريج ائديلير، تقاعوٍد وئريلمير. بس هاني ايالت؟... 

b) آلمان اوْردوسو گوٍجلوٍدوٍر... سوْوئت اوْردوسو آلمان اوْردوسونون هوٍجومو قارشيسيندا دوُرا بيلمه‌يه‌جك. آلمانلار غاليب گله‌جك. 

c) آرتيق آلمانلارين غلبه‌سي لابوٍددوٍر. موْسكوا موٍحاصيره‌ده‌دير. 
d) سوْوئت مطبوُعاتي 1939ـ 1930ـ جوُ ايللرده عاغيللي خاديم آدلانديريردي، ايندي ايسه دَلي آدلانديرير. 

e) كئچميش واختلاردا ايندي‌دن ياخشي ياشاييرديلار. منيم آتام جعفراوْو سَفتر ساوادسيز ايدي، 9 نفردن عيبارت بير عاييله‌ني دوْلانديريردي. من ايسه علمي ايشچي اوًز ـ اوًزوٍموٍ دوْلانديرا بيلميرم (C.İ. صح. 98 ـ 97). 

عزيز اوْخوجوُ! گوًروٍرسنده SSRİ XDİK ـ ين خوٍصوصي موٍشاويره‌سي‌نين 71 سايلي پروْتوْكوْلوُندان چيخاريش واردير. بوُرادا اوْ، آنتي‌سوْوئت تبليغاتينا گوًره 8 ايل موٍدّتينه ايصلاح امك دوٍشرگه‌سينده قالماغا محكوُم ائديلير. 

اكرم موٍعلّيم كوُي‌بيشئو شهرينده‌كي حبس‌خانالاردان بيرينه گوًندريلير. اوًز محكوُملوق موٍدّتي‌نين ياريسي كئچندن سوْنرا بئله اوًزوٍنوٍن گوٍناهسيز اوْلدوغونو ثوٍبوت ائده بيلمير. محبوُس 1946ـ جي ايلين اييوُن آييندا (عريضه‌نين آلتيندا تاريخ گوًستريلمه‌ميشدير) SSRİ داخيلي ايشلر ناظيرينه عريضه يازير. عريضه SSRİ DİN 28 ـ VI ـ 46 تاريخده داخيل اوْلموش، كيمه عاييد اوْلدوُغو معلوُم اوْلمايان بير ايمضا ايله 2. VII. 1946ـ جي ايلده ايشه تيكيلسين دركناري ايله قبوُل ائديلميشدير. عريضه vx. 274716 N ايله سياهييا آلينميشدير. اوْخوُجولارا آروُشانيانلارين موٍتّهيمه نئجه ياناشديغيني گوًسترمك اوٍچوٍن اكرم موٍعلّيمين همين عريضه‌سيني اوْلدوغو كيمي (روُس ديلينده) بوُرايا كوًچوٍروٍرم. 
مينينتروُ ونوُترئنيخ دئل CCCP 
اوْت k/3 دژافاروْوا 

3 آيولئنيئ

عريضه 25 اييوُلدا، 3 VX-D-، تاماميله مخفي. 

مكتوُبلا SSRİ DİN خوٌصوصي موٍشاويره‌سي‌نين كاتيبليييندن همين كاتيبلييين عملييّات موٍوكّيلي باش لئيتئنانت آفاناس‌اوْوانين ايمضاسي ايله باخيلماق اوٍچوٍن Azərb. SSR DTN (دوًولت تهلوٍكه‌سيزلييي ناظيري) ژنرال ـ مايوْر يئمئليان‌اوْوا گوًندريلير. (Cİ. صح. 103). 

همين سندلرله تانيش اوْلدوقدان سوْنرا اوًزوٍموٍزوٍ كسن بالالاردان بيري باغيراوْو سندلري يوْخلاييب قرارا گلير كي: 
محكوُم جعفراوْو اكرم سَفتراوْويچين شيكايتي اساس‌سيزدير. اوْنا گوًره ده ايدّيعاسي تأمين ائديلمه‌سين. بوُ حاقدا Az. SSR DTN ـ نين «A» شوًعبه‌سي واسيطه‌سيله محبوُس جزاسيني چكدييي يئرده معلوُمات وئريلسين. 
باغيراوْو، بئلوْنان‌اوْو، پوْداراوْو (صح. 105). 

بوُ قراري اوْنلار 1946ـ جي ايلين سئنتيابرين 9ـ دا ترتيب ائديب. يئمئليان‌اوْ ايسه 3 گوٍندن سوْنرا تصديق ائديب. 

اكرم موٍعلّيم 8 اوْكتيابر 1946ـ جي ايلده يئنه SSRİ DİN نظرينده‌كي خوٍصوصي موٍشاويره‌نين صدرينه همين مضموُندا عريضه ايله موٍراجيعت ائدير. 

بوُ عريضه ده 17 فئورال 1947ـ جي ايلده (دوٍز دوًرد آيدان سوْنرا. گوًروٍن عريضه‌لره نئجه اوْپئراتيو شكيلده باخيرميشلار) خوٍصوصي موٍشاويره رَييسي‌نين موٍعاويني باروْوكوْووُن و پوْدپوْلكوْوينك ماملئن‌نيك‌اوْووُن ايمضاسي ايله SSRİ DTN ـ ين «A» شوًعبه‌سي‌نين رَييسي‌نين رَييس موٍعاويني تيتاوا گوًندريلير. (No 3/9 ـ 57N. Cİـ صح. 109). اوْرادان 21 فئورال تاريخلي مكتوُبلا بوْروْوكوْووُن كوًمكچيسي زاسلوْوسكي كوُيبيشئو شهرينده‌كي ايصلاح امك دوٍشرگه‌لري ايداره‌سي رَييسينه گوًندردييي مكتوُبدا دئييردي كي، خواهيش ائديريك محبوُس نظراوْو اكرم سَفتراوْويچ (73ـ a دوٍشرگه‌سينده ساخلانيلير) بيلديره‌سينير كي، ايشينه تكرار باخيلماق اوٍچوٍن گوًندردييي عريضه اساسسيز اوْلدوغونا گوًره باخيلماميش قالير. (صح. 110). 
نئجه دئيرلر، دوٍنيا دوٍزه‌له‌ندن سوْنرا، 1945ـ جوٍ ايلده (13 فئورال) توٍركمنيستان SSR ايچري ايشلر مينيسترييي SSRİ DİN خوٍصوصي شوًعبه‌سي‌نين رَييس موٍعاويني پوْدپوْلكوْونيك سئوئرينه مكتوُب گوًندرير (No 1/11 ـ 485). 
مكتوُبدا جعفراوْو اكرم سَفتراوْويچين موٍحاكيمه‌سيني و حبسيني اوٍستوٍندن گوًتوٍرمك گوًستريلير. 

مكتوُب و سندلر يئنه 2 مارت 1945ـ جي ايل تاريخده آذربايجان SSR DİN و صوُرتي توٍركمنيستان داخيلي ايشلر ناظيرلييينه گوًندريلير (No 42/16). 

1955ـ جي ايلين يانوار آيي‌نين 5ـ ده SSRİ پروْكوُروْرلوغونون خوٍصوصي ايشلر اوٍزره پروْكوُروْر پاول‌اوْو SSRİ N.S. يانيندا DTK اوُچوْت ـ آرشيو شوًعبه‌سينه يازيردي كي، SSRİ پروْكوُروْرلوغو SSRİ DTK ـ نين 1 آييوُن 1945ـ جي ايل تاريخلي قراري ايله راضي‌دير و SSRİ عالي سوْوئتينه جعفراوْو اكرمين موٍحاكيمه‌سي‌نين گوًستوٍروٍلمه‌سي ايله باغلي وساييطتله موٍراجيعت ائتميشدير.  
بئله‌ليكله، حبس موٍدّتيندن 5ـ 4 ايل سوْنرا اكرم موٍعلّيمين موٍحاكيمه ائديلمه‌سي اوٍستوٍندن گوًتوٍروٍلوٍر. بوُنو 25 مارت 1957ـ جي ايلده Azərb. SSR پروْكوُروْرونون كوًمكچيسي پوْدپوْلك‌اوْونيك ناغي‌يئفه يازيردي كي، كئچميش پيوْنئر كوٍچه‌سي 38 منزيل 7، ايندي حضي آسلان‌اوْو آدلانير) ياشايان اكرم جعفراوْووُن قوْهوملاريندا بيلديره‌سينيز كي، جعفراوْو Ə.S. SSRİ عالي سوْوئتي 16. 01. 89ـ جوُ ايل تاريخلي فرمانينا اساساﱠ براعت آلميش و اوْنلا بوُ حاقدا آذربايجان SSR پروْكوُروْرلوُغوندان آراييش آلا بيلرلر. 

بلي، نهايت، حاقّ يئريني تاپدي. 84 ياشيندا اكرم موٍعلّيم آزاد دريندن نفس آلا بيلردي. 

ممّدآغا شيرعلي‌يئف
آذربايجان ديلچيلييي‌نين گوًركملي نوٍماينده‌سي، دوٍنيا شوًهرتلي توٍركوْلوْق عاليم ممّدآغا شيرعلي اوْغلو شيرعلي‌يئف 1909ـ جوُ ايلده آنادان اوْلموشدور. ADUـ نوُن فيلوْلوگييا فاكوٍلته‌سيني بيتيرميش، 1941ـ جي ايلده 32 ياشيندا ايكن فيلوْلوگييا علملري ناميزدليك درجه‌سي آلماق اوٍچوٍن ديسئرتاسيا موٍدافيعه ائتميش، لاكين اثرين علمي اهمييّتيني نظره آلاراق ADU ـ نوُن علمي شوُراسي اوْنو فيلوْلوگييا علملري دوْكتوْرو عاليمليك درجه‌سينه لاييق گوًرموٍشدوٍر. همين ايلده پروْف. م.ش.شيرعلي‌يئف آذربايجان دوًولت دانيشگاهي‌نين كافئدرا موٍدوٍري، فيلوْلوگييا فاكوٍلته‌سي‌نين دئكاني (1942ـ 1941ـ جي ايللر)، ADU ـ نوُن علمي ايشلر اوٍزره پروْرئكتوْرو اوْلموشدور. 1949ـ جوُ ايلده Azərb. SSR EA موٍخبير عوٍضووٍ، 1962ـ جي ايلده ايسه حقيقي عوٍضووٍ سئچيلميشدير. 1949ـ جوُ ايلده آذربايجان SSR EA ديل اَنيستيتوُنون ديرئكتوْرو اوْلموشدور. سوْنرا يئنه ADU ـ دا كافئدرا موٍدوٍري ايشله‌ميشدير. 1969ـ جوُ ايلدن 1984ـ جوٍ ايله‌دك آذربايجان SSR EA ديلچيليك اَنيستيتوُنون ديرئكتوْرو اوْلموشدور. بوُ ايللر عرضينده اوْ، آذربايجان ديلچيلييي‌نين دئمك اوْلار كي، بوٍتوٍن ساحه‌لرينه علمي اثرلر حصر ائتمكله ياناشي، ديلچي كادرلارين حاضيرلانماسيندا چوْخ بوًيوٍك اَمك صرف ائتميشدير. جمعي 40 ايل عرضينده (1970 ـ 1931) اوْ، 10 نفر علملر دوْكتوْروُ و 50ـ دن آرتيق علملر ناميزدي يئتيشديرميشدير. «بوُندان علاوه، پروْف. م.شيرعلي‌يئف‌ين رهبرلييي آلتيندا 1 نفر قاراچاي ـ بالكار، 1 نفر قاقاووُز، 1 نفر قاراقالپاق ناميزدليك ديسئرتاسياسي موٍدافيعه ائتميشدير. 9 اوًزبك، 2 باشقيرد، 2 تاتار، 1 قاراچاي و 1 قازاخ عاليمي‌نين فيلوْلوْژي علملر دوْكتوْروُ عاليمليك درجه‌سي آلماسيندا م.شيرعلي‌يئف بير عاليم كيمي ياخيندان ايشتيراك ائتميشدير». 
پروْف.م.شيرعلي‌يئف 1938ـ جي ايلدن باشلاياراق آذربايجان دييالئكتوْلوْژياسي، آذربايجان ديلي‌نين قرامئري، آذربايجان ادبي ديلي‌نين اينكيشاف پروْبلئملري، آذربايجان ديلچيلييي‌نين تاريخي، موٍعاصير وضعييّتي و پئرسپئكتيولري ساحه‌سينده يوْروُلمادان چاليشميشدير. 
1941ـ جي ايلده «آذربايجان ديالئكتيولرينين اوًيره‌نيلمه‌سي تاريخي و اوْنون كلاسيفيكاسياسي» آدلي مقاله ايله ديالئكتوْلوْژي تدقيقاتا باشلايان م.شيرعلي‌يئف ائله همين ايل «آذربايجان ديالئكتوْلوْژياسي» آدلي كيتابي‌نين (350) بيرينجي حيصّه‌سيني چاپ اتئديرير. يئنه همين ايل باكي ديالئكتي اوٍزرينده آپارديغي علمي ـ تدقيقات ايشيني ناميزدليك ديسئرتاسياسي كيمي تقديم ائدير. معلوُم اوْلدوغو اوٍزره، علمي شوُرانين گئديشينده اثرين دوْكتوْرلوق ديسئرتاسياسي طلبلرينه جاواب وئردييي فيكري مئيدانا چيخميشدي. دانيشگاهين علمي شوُراسي‌نين بوُ قراريني پروْف.ن.ك.ديٌميتري‌يئف، جوُضع، باقير آروُن، توُمبيل و تئرموْتئووْسيان دا تصديق ائتميشديلر. بئله‌ليكله، م.ش.شيرعلي‌يئف 32 ياشيندا ايلك آذربايجانلي فيلوْلوگييا علملري دوْكتوْرو اوْلموشدو. همين واختدان بوُ محصوُلدار عاليمين ديالئكتوْلوْژيا ساحه‌سينده ثمرلي فعالييّتي باشلانير. عاليم بوُ اثري ايلك دفه 1949 و 1957 ـ جي ايللرده نشر ائتديزميشدير. بوُ اثري گوًركملي روُس عاليمي آكاد.اي.اي.مئش‌شانين‌اوْو دا يوٍكسك قييمتلنديرميش و اوْنون موٍلّيفيني آذربايجان ديالئكتوْلوْژياسي‌نين اساس سيماسي حئساب ائتميشدير. 1956ـ جي ايلده آذربايجان ديالئكتوْلوْژياسي كوُرسو اوٍزره پروْقرام و درسليك حاضيرلاميشدير. دئمك اوْلار كي، آذربايجان ديلي‌نيني ائله بير ديالئكتي يوْخدور كي، م.شيرعلي‌يئف آز  و  يا  چوْخ  درجه‌ده اوْنونلا مشغوُل اوْلماسين. 1943ـ جوٍ ايلده غرب قروُپ ديالئكتلري‌نين علمي سجييّه‌سيني وئرن «آذربايجان ديالئكتوْلوْژياسي»نين ايكينجي حيصّه‌سي ايله موٍلّيف ديالئكت و شيوه‌لريميزه نئجه دريندن بلد اوْلدغونو ثوٍبوت ائتدي. بوُنون آردينجا 1947ـ جي ايلده عاليم اوًز تدقيقاتيني ديالئكتلرميزين شيمال قروُپونا كئچيره‌رك زاقاتالا ـ قاخ شيوه‌لريني، اوْنلارين قافقاز ديللري ايله علاقه و موٍناسيبتيني تدقيق ائدن «آذربايجان ديالئكتلري‌نين تدقيقي» اثريني يازدي. آذربايجان ديالئكتلري اوٍزرينده آپارديغي 20 ايلليك آرديجيل تدقيقات نتيجه‌سينده اوْ، بئله بير قناعته گلميشدي كي، آذربايجان ديلينده اوْن ديالئكت و بئش شيوه موًوجوددوُر. 
يوُخاريدا دئديييميز، «آذربايجان ديالئكتلري‌نين تدقيقي» آدلي مقاله‌سينده عاليم آذربايجان ديالئكتلريني 5 قروُپا بوًلوٍردوٍ. معلوُمدور كي، موُقاييسه‌لي ـ تاريخي اوُصولو ن.ي.مارر پيسله‌ديكدن سوْنرا بوُ مئتوْدا اساسلانماق اوْنون كوْنسئپ‌سياسينا قارشي چيخماق كيمي قييمتلنديريلردي. 1950ـ جي ايلده ن.ي.ماررين كوْنسئپ‌سياسي تنقيد ائديلديكدن سوْنرا ديلچيليك ساحه‌سينده اوُغورلا تطبيق ائديلن بوُ مئتوْد يئنه عاليملرين ديقّتيني جلب ائتدي. بوُ ساحه‌ده سوْوئت توٍركوْلوْقلاري ايچريسينده بيرينجيلر سيراسيندا م.ش.شيرعلي‌يئف توٍرك ديللري‌نين ديالئكت ماتئرياللاريني موٍقاييسه‌لي شكيلده اوًيرنمه‌يه باشلادي. محض بئله بير موُقاييسه توٍرك ديللري آراسينداكي موٍشترك موٍناسيبتلري موٍعيّن ائتدييي كيمي، بوُ ديللرين تاريخي اوٍچوٍن ده دَيرلي ماتئريال وئردي. عاليمين 1957ـ جي ايلده آنكارا شهرينده بئله بير موُقاييسه اساسيندا آپارديغي تدقيقات حاقّينداكي معروُضه‌سي بوٍتوٍن توٍركوْلوْقلارين ماراغينا سبب اوْلدو؟ عاليم بوُ ساحه‌ده‌كي تدقيقاتلاريني گئنيشلنديره‌رك «آذربايجان ديالئكتوْلوْژياسي‌نين اساسلاري» آدلي اثريني نشر ائتديردي. بوُ اثر ايكي دفه نشر ائديلميشدير. 1967ـ جي ايلده معاريف نشرييّاتي طرفيندن عالي مكتبلر اوٍچوٍن درس وساييطي شكلينده يئني‌دن نشر ائديلن بوُ اثر م.شيرعلي‌يئف‌ين ديالئكتوْلوْژيا ساحه‌سينده‌كي تدقيقلري‌نين عوٍموميله‌شميش مجموُعودور. بوُ اثرين اَن باشليجا كئيفييّتي بوُندان عيبارتدير كي، بوُرادا آذربايجان ديالئكتلري‌نين تصنيفي ائله علمي اساسلارلا وئريلير كي، بوٍتوٍن ديلچي ـ ديالئكتوْلوْقلار بوُ بوًلگوٍنوٍ قبوُل ائدير. موٍلّيف اوّلجه ديالئكتلرين تصنيفي پيٌرينسيپيني گوًسترير: «آذربايجان ديلي ديالئكت و شيوه‌لري‌نين تصنيفي تاريخي ـ جوْغرافي پيٌرينسيپ اساسيندا وئريلميشدير. بوُ پيٌرينسيپه اساسلاناراق آذربايجان ديلي‌نين ديالئكت و شيوه‌لريني دوًرد قروُپ اطرافيندا بيرلشديردي.
مختار حسين‌زاده
مختار موُعلّيم دئديكده اوْنو تانييانلار موٍطلق محمّد پئيغمبرين اشاغيداكي كلاميني خاطيرلاييرلار: «نه خوشبخت‌دير طبيعتي يوُمشاق اوْلماقلا برابر، قازانجي تميز، خاصييّتي گوًزل اوْلان، داخيلي وارليغي‌نين گوًزللييي اوٍزوٍندن و سئزيلن، شئر ايشلرله ايش اوْلمايان، هامي‌نين، هر كسين اعتيباريني قازانان آداملار». مختار موعلّيم محض بئله بير شخصييّت كيمي آذربايجان فيلوْلوگيياسي تاريخينده اوًزوٍنه شرفلي بير يئر توُتموشدور. اوْنون مينلرله طلبه‌سي، آسپيرانت و دوْكتوْرانتلاري اوًز موٍعلّيملريني قلبه‌لرينده محض بئله بير اينسان كيمي ياشاديرلار. بوُ گوًزل عاليمين و اينسانين ترجوٍمئيي ـ حالي حاقّيندا اوْ قدر دئييلميش و يازيلميشدير كي، اوْنون حاقّيندا هامي‌نين (فيلوْلوْقلاري نظرده توُتوروق) گئنيش معلوُماتي واردير. مختار موٍعلّيمين حيات و علمي ـ پئداقوْژي فعالييّتي بير مكتب، بير نوٍمونه‌دير. 13 ياشيندان معدنده فهله ايشله‌يَن مختار موٍعلّيمين، 17، ياشيندا تبليسي شهرينده موٍختليف موٍسّيسه‌لرده فهله ايشله‌ميشدير. 1927ـ جي ايلده گنجه‌ده فهله فاكوٍلته‌سينه داخيل اوْلوب. 1931ـ جي ايلده اوْراني بيتيرميشدير. APİ رئكتوْرونون 2 ـ II ـ 1937ـ جي ايل تاريخلي 87 سايلي اَمير ايله APİ ـ ده دوْسئنت عوضي وظيفه‌سينه كئچيريلميشدير. بوُ ايللرده آذربايجانچيليق، بوٍتوًولوٍكده توٍركوْلوْژيا اوٍزرينده گوٍجلوٍ رئپرئسيا توٍغيان ائديردي. آذربايجان ديلي، ادبييّاتي، تاريخي  و  س. ساحه‌لرده چاليشانلار بير ـ بير سياهيا آلنيب موٍتّهيملرين ديلي ايله ضيداينقيلابچي، موٍساواتچي اعلان ائديلير و DTK زيندانلارينا آتيليردي. بوُ واخت مختار موٍعلّيم ده گنج توٍركوْلوْق، پئرسپئكتيولي عاليم ايدي. اوْنا گوًره ده DTK جلاّدلاري‌نين ديقّتيندن يايينا بيلمزدي. بير چوْخ موٍتّهيملره قوْل چكديرديلر كي، «بلي، مختار حسين‌زاده ميلّتچي و ضيداينقيلابچي‌دير». مختار موٍعلّيمين سئويملي موٍعلّيمي خاليد سعيد خوْجايئف‌ين (و باشقالاري‌نين) ايشينده 18 نفر حاقّيندا معلوُمات گئتميشدير كي، گوُيا اوْنلار ضيداينقيلابچي‌دير. اوْنلاردان 14ـ جوٍسوٍ مختار حسين‌زاده‌دير. همين «جينايت ايشي»ينده يازيليب كي، مختار حسين‌زاده «خوٍصوصي ايجراعاتا آيريليب»، يعني اوْنو دا حبس ائده‌جكلر. DTK ـ نين بوُ معلوُماتيني آلان كيمي APİ ـ نين رئكتوْرو خاطاني باشيندان سوْوماق اوٍچوٍن 26ـ VIIIـ 1937ـ جي ايلده بئله بير اَمر (1372 :N) وئرير. موٍنتظم درسه گئجيكدييي اوٍچوٍن و قروُپو باشسيز قوْيدوغو اوٍچوٍن ايشدن چيخاريلسين. ديقّت ائدين، آوقوُست آييندا درس؟! اوًزوٍ ده درسه گئجيكمك اوٍستوٍنده ايشدن چيخارماق! خ.قيٌرقوْريان و باشقا «يانلار» بير هفته مختار موٍعلّيمي محشر آياغينا چكير، آمّا اوْندا هئچ بير جينايت اوْلماسيني تاپا بيلميرلر. اوًزوٍنوٍن دئدييينه گوًره «گئجه ياري اوْنو باييرا آتاندا اوًز دوْغما اَنيستيتوُنو بئله تانيماييب» (DTK ايله APİ اوٍزبه‌اوٍز ايدي). مختار موٍعلّيمي هئچ نه يوْلوندان دوًندره بيلمه‌دي. 1935ـ جي ايلدن درس دئدييي دانيشگاهين عوٍمومي ديلچيليك كافئدراسيندا ايشيني داوام ائتديردي. 1981ـ 1931ـ جي ايللرده همين كافئدرانين موٍدوٍري اوْلدو. م.حسين‌زاده ADU علمي شوُراسي‌نين 18ـ X ـ 1951 تاريخلي ايجلاسيندا 32 سسله هامي لئهينه اوْلماقلا كافئدرا موٍدوٍري سئچيلميشدي. 1946ـ جي ايلده ناميزدليك، 1973ـ جوٍ ايلده دوْكتوْرلوق ديسئرتاسياسي موٍدافيعه ائتدي. 1969ـ جوُ ايلدن پروْفسور اوْلان مختار موٍعلّيم دئمك اوْلار كي، هئچ كسين ائده بيلمه‌ديي تك ـ تك يئتيشه بيلن نادير ايستعداديني، توٍكنمز انرژي‌سيني و هامييا نصيب اوْلمايان قابيلييّت و باجاريغيني ميلّي فيلوْلوْق كادرلاريميزين يئتيشديريلمه‌سينه، علميميزين اينكيشافينا حصر ائتميشدير. 
ديليميزين علمي قرامئري‌نين يارانماسيندا م.ح.حسين‌زاده‌نين 1954ـ جوٍ ايلده عالي مكتب طلبه‌لري اوٍچوٍن درس وساييطي كيمي نشر ائتديردييي «موٍعاصير آذربايجان ديلي» كيتابي موٍهوٍم حاديثه اوْلدو. بوُرادا ديليميزين فوْن  و لئكسيكاسينا موٍعيّن يئر آيريلسا دا، آذربايجان ديلي‌نين موْرفوْلوْژياسي ايلك دفه سيستئملي شكيلده تدقيق ائديلميشدير. اثرده سوًزوٍن قوُرولوشو، ايسم، صيفت، ساي، عوضليك، فعل حاقّيندا گئنيش معلوُمات وئريلير. بوُ نيطق حيصّه‌لري اوٍزرينده عاليم تدقيقاتيني داوام ائتديره‌رك اثري 1983 ـ جوٍ ايلده يئنيدن نشر ائتديرميشدير. سوْنراكي نشرلر موٍلّيف كوًمكچي نيطق حيصّه‌لريني ـ قوْشما، باغلاييجي، ادات، موْدال سوًزلر و خوٍصوصي نيطق حيصّه‌لري ـ يامسيلامالاري و نيداني علاوه ائتميشدير. موٍلّيف كيتابا «آذربايجان ديلي‌نين قرامئرينا عاييد يازيلميش بير نئچه كيتاب حاقّيندا بعضي قئيدلر» آدلي حيسّه علاوه ائتميشدير. 
عوٍمومييّتله، گوًتوٍردوٍكده م.حسين‌زاده‌نين آذربايجان ديلچيلييي‌نين اينكيشافيندا خيدمتلري بوًيوٍكدوٍر. اوْ، 85 ايلليك عوًمروٍنوٍن 54 ايليني ديليميزين تدقيقينه حصر ائتميشدير. 1931ـ جي ايلده عالي مكتبي بيتيرديكدن سوْنرا موٍعيّن فاصيله‌لرله ايكي‌ايلليك موٍعلّيملر اَنيستيتوُسوندا (1935) و SSRİ مدنييّتي ناظيرلييي عالي مكتبلر ايداره‌سي‌نين 5 . IX . 1253ـ جوٍ ايل تاريخلي 861 سايلي اَمير علي ADU ـ نوُن فيلوْلوگييا فاكوٍلته‌سينده (1957ـ 1953) فاكوٍلته دئكاني اوْلان م.حسين‌زاده 1951ـ جي ايلدن 1980ـ جي قدر ADU ـ نوُن عوٍمومي ديلچيليك كافئدراسينا باشچيليق ائتميشدير. بوُ ايللر عرضينده اوْ، كافئدرادا اوًزوٍنه‌مخصوُص كوْنسئپ‌سياسي اوْلان بير ديلچيليك مكتبي ياراتميشدير. آذربايجان ديلي‌نين موْرفوْلوْژياسي ساحه‌سينده ثابيت و سيستئملي تدقيقاتي ايله تانينان م.حسين‌زاده ديليميزين سينتاكسي‌سي اوٍزرينده ده تدقيقات آپارميشدير. اوْنون «تك‌طرفلي و موٍركّب تعييني سوًز بيرلشمه‌لري»، «موٍعاصير آذربايجان ديلينده تعيين سوًز بيرلشمه‌لري» آدلي اثرلري بوٍتوٍن توٍركوْلوْژيادا موًعتبر اثرلري كيمي تانيماقدادير. 
م.حسين‌زاده آذربايجان ديلچي كادرلاري‌نين حاضيرلانماسيندا دا خوُصوصي سعيله چاليشميشدير. دانيشگاهدا ايشله‌يَن ديلچيلرين دئمك اوْلار كي، هاميسي مختار موٍعلّيمين طلبه‌لريدير.

عاليم چوْخ ايختيار چاغلاريندا دوْغما كوْلئكتيولري اوًزوٍ  تيشليريب پروريش وئردييي كافئدرا و موٍعلّيم كوْلئكتيوي ايله ويدالاشمالي اوْلور. شخصي ايشينده 26. XII ـ 1980ـ جي ايل تاريخده يازيلميش عريضه‌سي واردير. بوُرادا اوْ، كافئدرا موٍدوٍرليييندن آزاد ائديليب اوْ، 5 شيٌتات مصلحت‌چي پروْفسور ساخلانيلماسيني خواهيش ائدير. ADU رئكتوْرونون 8 ـ I ـ 1981ـ جي ايل تاريخلي 7/1 N: ـ ايل اَمري ايله اوْ، توُتدوغو وظيفه‌دن آزاد ائديلير. سوْنرا 29ـ I ـ 1980ـ جي ايل تاريخلي 29/1 N: ـ ايل امرله 190 مانات معاشلا 0،5 شيٌتات مصلحت‌چي پروْفسور تعيين ائديلير. مختار موٍعلّيم حاقّيندا سوْنونجو و تأسّوٍف دوْغوران امر 9ـ X ـ 1985ـ جي ايلده وئريلميش 213/7 N: ـ ايل امردير كي، بوُ امرله اوْ وفات ائتدييي اوٍچوٍن ADU ـ نوُن پروْفسور ـ موٍعلّيم هئيأتي تركيبيندن چيخاريليردي. آمّا اوْنون آدي كافئدرا ايله هميشه باغلي اوْلاجاق، ياخشي اوْلار كي، عوٍمومي ديلچيليك كافئدراسي ائله مختار حسين‌زاده‌نين آدي ايله آدلانديريلسين. 

آغاموسي آغاسي اوْغلو  آخوُنداوْو
اوْنو امي ساده‌جه اوْلاراق آغاموسي موٍعلّيم دئيه چاغيرير. بوُ موٍعلّيم سوًزوٍنوٍن آرخاسيندا نه دوُرور؟ 26 ياشلي علملر ناميزدي، 32 ياشيندا علملر دوْكتوْرو، پوْليتوْلوْق عاليم، 13 ايل فيلوْلوگييا اوٍزره اَن آپاريجي فاكوٍلته‌نين دئكاني، دوٍنيانين بير چوْخ شهرلرينده آذربايجان ديلچيليييني تمثيل ائتميش، اوًز درين و گئنيش ائروُديسياسي ايله علميميزه باش اوُجاليغي گتيرميش بير عاليم، 1990ـ جي ايلدن آذربايجان ديلچيلييي‌نين آغ‌ساققالي و رهبري، دوًولت سَوييّه‌سينده آذربايجان ديلي‌نين طالع‌يوٍكلوٍ پروْبلئملري حلّ ائديلنده ان اوًنده گئدن ايجتيماعي خاديم، 350ـ دن چوْخ دَيرلي علمي اثرين موٍلّيفي، 30 نفره قدر ﱠدامين خئييرخواهليقلا اَليندن توُتوب علملر دوْكتورو و ناميزدي عاليمليك درجه‌سي وئرن وطن‌داش عاليم، 70 نفرين اوْپوْنتي، بوٍتوٍن بوُنلارا گوًره امكدار علم خاديمي، آذربايجان MEA موٍخبير عوٍضووٍ، آكادئمي‌يانين ايجتيماعي علملر اوٍزره آكادئميك كاتيبي، ان اساسي ايسه اوْنو تانييانلارين قلبينده اوًزوٍنه سايغي ايله محبّتدن يوْغرولموش بير هئيكل اوُجالدان شخصييّت. 
عوٍمومي ديلچيليك كافئدراسينا رهبرليكده مختار موٍعلّيمدن سوْنرا آغاموُسي موٍعلّيم گلير. آغاموُسي موٍعلّيم 1981ـ جي ايلدن 90ـ جي ايله كيمي و 2001ـ 1997ـ جي ايللر آراسيندا اوٍست ـ اوٍسته 14 ايل كافئدرايا رهبرليك ائتميشدير. بوُ اسللر عرضينده عوٍمومي ديلچيليك كافئدراسي هم علمي ـ پئداقوْژي كادر ساريدان، هم تدريس مئتوْديكي ادبييّاتين مئيدانا گلمه‌سي ساريدان چوْخ اينكيشاف ائتدي. بير نئچه كلمه ده آ.آخوُنداوْووُن حيات و فعالييّتي حاقّيندا قيسا معلوُمات. 
آ.آخوُنداوْو 1932ـ جي ايلده كوٍردَمير شهرينده آنادان اوْلموشدور. 1940ـ جي ايلده كوٍردَمير شهر N36: ـ ايل دَمير‌يوْلو بئينه‌لميلل اوْرتا مكتبي‌نين I صينفينه گئدرَك 1950ـ جي اليده همين مكتبي مئداللا قوُرتارميشدير. ائله همين ايل آذربايجان دوًولت دانيشگاهي‌نين فيلوْلوگييا فاكوٍلته‌سي‌نين آذربايجان ديلي و ادبييّاتي شوًعبه‌سينه قبوُل اوْلموش، 1955ـ جي ايلده همين فاكوٍلته‌ني نيظامي تقاعوٍدوٍ ايله بيتيرميشدير. همين ايل عوٍمومي ديلچيليك كافئدراسي اوٍزره آسپيرانتوُرايا داخيل اوْلموشدور. آسپيرانتوُراني واختيندان 6 آي تئز قوُرتاراراق 1958ـ جي ايلده «فعلين زامان كاتئقوْرياسي» موًوضوُسوندا يازديغي ديسئرتاسيا ايشيني موٍدافيعه ائدَرك فيلوْلوگييا علملري ناميزدي عاليمليك درجه‌سي آلميشدير. موٍدافيعه‌دن موٍعلّيم كيمي ايشه باشلاميشدير. بير ايل سوْنرا 1959ـ جوُ ايلده آذربايجان ديللر اَنيستيتوُنون غربي آوروْپا ديللري فاكوٍلته‌سي‌نين اينگيليس ديلي شوًعبه‌سينه داخيل اوْلوب، 1964ـ جوٍ ايلده «آذربايجان ديلي‌نين فوْنئملر سيستئمي» موًوضوسوندا دوْكتوْرلوق ديسئرتاسياسي موٍدافيعه ائتميشدير. 1966ـ 1956ـ جي ايللرده ميصيره اعزام اوْلونموش قاهيره‌نين Eyn-Şəms دانيشگاهينده اينگيليس ديلينده آذربايجان ديلي و ادبييّاتيندان موٍحاضيره اوْخوموشدور. باكييا قاييتديقدان 1 ايل سوْنرا پروْفسور اوْلموش و فيلوْلوگييا فاكوٍلته‌سي‌نين دئكاني اوْلموشدور. بوُ وظيفه‌يه اوْ، 4 دفه سئچيلميش و 14 ايل دئكان اوْلموشدور. 1968ـ جي ايلده ADU ـ نوُن فيلوْلوگييا علملري اوٍزره موٍدافيعه شوُراسي‌نين صدري تصديق ائديلميش، ميلّي فيلوْلوْق كادرلاري‌نين يئتيشديرمه‌سي ايشينه چوْخلو انرژي و زحمت صرف ائتميشدير. 1981ـ جي ايلين يانواريندا مختار موٍعلّيم 30 ايل رهبرليك ائتدييي گافئدراني اوًز سئويملي شاگيردي آ.آخوُنداوْوا اعتيبار ائتميشدير. آ.آخوُنداوْو 1991ـ جي ايله قدر عوٍمومي ديلچيليك كافئدراسينا رهبرليك ائتميشدير. 1990ـ جي ايلده نسيمي آدينا ديلچيليك اَنيستيتونا ديرئكتوْر تعيين ائديلميشدير. 1996ـ جي ايلده عوٍمومي ديلچيليك كافئدراسي آذربايجان ديلچيلييي كافئدراسي ايله بيرلشديكدن سوْنرا يئني‌دن 1997ـ جي ايلده همين كافئدراياي موٍدوٍرليك ائتميشدير. 2001ـ جي ايلده ميلّي علملر آكادئميياسي‌نين ايجتيماعي علملر اوٍزره آكادئميك كاتيبي و آكادئمييا‌نين موٍخبير عوٍضووٍ سئچيلميشدير. امكدار علم خاديميدير. دوٍنيانين و ائله‌جه ده كئچميش SRRUـ نين بير چوْخ شهرلرينده علمي معروضه‌لرله چيخيش ائتميش يوٍكسك تحصيل و دوًولت موٍكافاتلاري آلميشدير. سوْن 7ـ6 ايلده عوٍمومي ديلچيليك كافئدراسي‌نين يئني‌دن برپا ائديلمه‌سي اوٍچوٍن موٍختليف سَوييّه‌لرده تشبّوٍث گوًسترميش، نهايت، 2001ـ جي ايلده همين كافئدرانين آذربايجان ديلچيلييي كافئدراسيندان آيريليب موٍستقيل اوْلماسينا ناييل اوْلموشدور. مختار موٍعلّيم اوًزوٍنه لاييقلي گنج و ايستعدادلي بير داوامچي سئچميشدير. بوُ، اوًز داخيلي پوْتئنسياليني چوْخ گنج ياشلاريندا رئال‌لاشديرا بيلميش فيلوْلوگييا علملري دوْكتوْروُ، پروْفسور، امكدار علم خاديمي، MEA موٍخبير عوٍضووٍ نيظامي قوُلوُ اوْغلو جعفراوْودوُر. آغاموُسي موٍعلّيم هميشه دئيير كي، من اوًزوٍموٍ آختاراندا نيظاميده تاپيرام. آغاموُسي موٍعلّيم ايندي اوًزوٍنوٍن ان ياخشي چاغلاريني ياشايير. اوْنون قلمي داها دا پوٍخته‌لشميش و محصوُلدار اوْلموش، سوًزوٍ كسَرلي اوْلموش، ذَكاسي داها دا كاميل‌لشميش بير زيروه‌يه قالخميشدير. آغاموُسي موٍعلّيم بوُ زيروه‌ده خالقيميزا، علميميزه هَله اوُزون موٍدّت خيدمت ائده‌جكدير. 
موُسي عاديل‌اوْو
96ـ1991ـ جي ايللرده عوٍمومي ديلچيليك كافئدراسي‌نين موٍدوٍري اوْلموش م.اي.عاديل‌اوْو فيلوْلوگييا علمي‌نين، دئمك اوْلار كي، بوٍتوٍن ساحه‌لرينه بلد اوْلان، اوْنون موٍختليف ساحه‌لرينده اوًز قلميني اوُغورلا سيناميش، رئسپوُبليكانين علمي ايجتيماعييّتي طرفيندن گوًركملي عاليم كيمي تانينميشدير. 
م.اي.عاديل‌اوْو 1930ـ جوُ ايلده قوُبا رايوْنونون آيدين‌كند كندينده آنادان اوْلموشدور. ايلك تحصيليني اوًز كندينده آلميش، سوْنرا ايسه باكي‌نين 176 و 1 سايلي مكتبلرينده اوْرتا تحصيليني داوام ائتديرميشدير. 1948ـ جي ايلده ADUـ نوُن فيلوْلوگييا فاكوٍلته‌سينه داخيل اوْلاراق 1953ـ جوٍي ايلده همين فاكوٍلته‌ني بيتيرميشدير. موُسي عاديل‌اوْو دا مختار موٍعلّيمين اوٍميد بَسله‌دييي، حوًرمت ائتدييي طلبه‌لردن اوْلموشدور. اوْنا گوًره ده اوْنو 1956ـ 1953ـ جي ايللرده كافئدرادا آسپيرانت كيمي يئتيشديرميشدير. آسپيرانتوُراني بيتيرديكدن سوْنرا 11 ايل (1967ـ 1956) آذربايجان SSR EA نيظامي آدينا ادبييّات و ديل اَنيستيتوسوندا علمي ايشچي ايشله‌ميشدير. 1958ـ جي ايلده «موٍعاصير آذربايجان ديلينده موٍركّب سوًزلر» (ايسم ـ صيفت) موًوضوسوندا ديسئرتاسيا موٍدافيعه ائدَرك فيلوْلوگييا علملري ناميزدي عاليم‌ليك درجه‌سي آلميشدير. 1967ـ جي ايلدن ADU ـ نوُن عوٍمومي ديلچيليك كافئدراسيندا دوْسئنت وظيفه‌سينده ايشله‌ميش، سوْنرا همين كافئدرانين پروْفسورو اوْلموشدور.
1968ـ جي ايلده «آذربايجان ديلينده تكرارلار سيستئمي» موًوضوسوندا دوْكتوْرلوق ديسئرتاسياسي موٍدافيعه ائدَرك فيلوْلوگييا علملري دوْكتوْرو علمي درجه‌سيني آلميشدير. م.عاديل‌اوْو محصوُلدار عاليم ايدي. اوْنون ياراديجيليق دياپازوْنو چوْخ گئنيشدير. اوْ، عوٍمومي ديليچيلييه و آذربايجان ديليچيليينه حصر ائديلميش 100ـ دن آرتيق كيتاب و مقاله‌نين موٍلّيفي‌دير. اوْنون آذربايجان ديلي‌نين موْرفوْلوْژيياسي، ديالئكتوْلوْژيياسي، نيطق مدنييّتي، تئرمينوْلوْژيياسي و  س.  ساحه‌لرينه عاييد قييمتلي اثرلري واردير. 

آذربايجان ديلينده ايلك گئنيش و ايري حجملي «ايضاحلي ديلچيليك تئرمينلري» اثري م.عاديل‌اوْووُن فعال ايشتيراكي ايله مئيدانا گلميشدير. هابئله ز.وئردي‌يئوا و ف.آغايئوا ايله بيرليكده يازديقلاري «ديلچيليك پروْبلئملري» (1982)، «آذربايجان ديلي‌نين سئماسيوْلوْژياسي» (1988) قييمتلي تدقيقات اثرلريدير. پروْف. م.اي.عاديل‌اوْو 1996ـ1991ـ جي ايللرده عوٍمومي ديلچيليك كافئدراسينا رهبرليك ائتميشدير. اوْنون رهبرليك ائتدييي ايللرده عوٍمومي ديلچيليك كافئدراسي مختار موٍعلّيمين و آغاموسي موٍعلّيمين عنعنه‌لريني داوام ائتديرميشدير. پروْف. م.اي.عاديل‌اوْو ياراديجيليق قوٍوّه‌لري‌نين چيچكلندييي، قلمي‌نين پوُخته‌لشدييي بير واختدا 1996ـ جي ايلين فئوراليندا عوٍمومي ديلچيليك كافئدراسي‌نين موٍدوٍري وظيفه‌سينده وفات ائتدي. آمّا موُسي موٍعلّيم جيسماني جهتدن حياتدان گئتميشدير. اوْنون زنگين و چوْخ‌جهتلي ياراديجيليغي نسيللره نوٍمونه اوْلاجاقدير. موُسي موٍعلّيم 21 كيتاب و بروْشوٍرون، 210 موٍختليف كاراكتئرلي مقاله‌نين موٍلّيفي‌دير. اوْنون چاپ ائديلمه‌ميش ـ ايشيق اوٍزوٍ گوًرمه‌ميش 3 ايري‌حجملي كيتاب واردير كي، اوٍست ـ اوٍسته 1375 صحيفه‌دير. اوْ، 11 كيتابين علمي رئداكتوْرو اوْلموشدور. 45 نفر آدامين علم عالمينه گلمه‌سينه موُسي موٍعلّيم خئيير ـ دوُعا وئرميشدير. بوُنلاردان 16 نفرين علمي رهبري اوْلموش، 15 نفرين دوْكتوْرلوُق، 14نفرين ايسه ناميزدليك ديسئرتاسياسي‌نين رسمي اوْپوْنئنتي اوْلموشدور. اوْنون گئنيش ياراديجيليغي حاقّيندا 57 منبع‌ده معلوُمات وئريلير. موُسي موٍعلّيم حاقّينداكي فيكريميزي آغاموُسي موٍعلّيمين سوًزلري ايله يئكوُنلاشديرماق ايسته‌ييريك. 
«ايللر كئچير... ديلچيليك علميميز اينكيشاف ائدير، يئني اثرلرله زنگينلشير. ديلچيليييميزي ايكيشاف ائتديرن، يئني ـ يئني اثرلرله زنگينلشديرن گوٍجلوٍ گنج عاليملر نسلي يئتيشير. بوُ گنج موٍتخصّيصلر آراسيندا موُسي موٍعلّيمين يئتيشديردييي عاليملر ده وار. ان اوًنملي‌سي موُسي موٍعلّيمين ايكي فيلوْلوْق اوْغلو، بير فيلوْلوْق قيزي دا وار، هله ايشيق اوٍزوٍ گوًرموٍسوٍز موُسي موٍعلّيمين اوًزوٍ ده وار.» [16ـ15 ،52].
نيظامي جعفراوْو
هر دفه نيظامي موٍعلّيم حاقّيندا سوًز دوٍشنده و يا اوْنو گوًرنده اوُلو پئيغمبريميز محمّد پئيغمبرين بير كلامي ياديما دوٍشوٍر: «نه خوْشبختدير طبيعي يوُمشاق اوْلماقلا برابر، قازانجي تميز، خاصييّتي گوًزل اوْلان، داخيلي وارليغي‌نين گوًزللييي اوٍزوٍندن ده سئويلن، شَر ايشلرله ايشي اوْلمايان، هامي‌نين، هر كَسين اعتيباريني قازانان آداملار». 

آرتيق هئچ نه علاوه ائتمه‌يه ائحتيياج يوْخدور. سانكي بوُ سوًزلر ائله نيظامي جعفراوْو حاقّيندا دئييلميشدير. نيظامي جعفراوْو پئيغمبريميز دئميشكن خوْشبختدير بير ده اوْنا گوًره كي، اوْندا نادير ايستعدادلا زحمت‌كئشليك عوٍضوي سوُرعتده بيرلشميشدير. حياتدا ائله آداملار اوْلور كي، اوْنون ايستعدادي اوْلور، آمّا زحمت‌كئشليك چاتيشمير. بئله آداملار هئچ نه‌يه ناييل اوْلا بيلميرلر. 
عوٍمومي ديلچيليك كافئدراسي‌نين برپاسينا چوْخ بوًيوٍك سعي و زحمت صرف ائدن نيظامي موٍعلّيم، بوُ ساحه‌ده اوْنونلا همفيكير اوْلانلارين ياخيندان كوًمه‌يي ايله 2001ـ جي ايلده مقصدينه چاتدي. عوٍمومي ديلچيليك كافئدراسي اوًز اوّلكي درسلري ايله يئني‌دن آچيلدي. فاكوٍلته كوْلئكتيوي‌نين عوٍمومي راضيليغي و BDU ـ نوُن بوًيوٍك علمي شوُراسي‌نين قراري ايله نيظامي جعفراوْو يئك‌ديلليكله عوٍمومي ديلچيليك كافئدراسي‌نين موٍدوٍري سئچيلدي. نيظامي جعفراوْووُن ياشي چوْخ دئييل، آمّا قازانديغي، لاييق گوًروٍلدوٍيوٍ تيتوُلارين سايي چوْخدور. 

نيظامي جعفراوْو 1959ـ جوُ ايلده آغستافادا آنادان اوْلموُشدور. 1967ـ جي ايلده اوْرتا مكتبين بيرينجي صينفينه گئده‌رَك 1977ـ جي ايلده اوْرتا مكتبي بيتيرميشدير. 1977ـ جي ايلده اوْ واختكي آذربايجان دوًولت دانيشگاهي‌نين فيلوْلوگييا فاكوٍلته‌سينه داخيل اوْلموش، طلبه ايكن اوًزوٍنوٍن گله‌جه‌يين گوًركملي عاليمي و ايجتيماعي خاديمي اوْلاجاغيني گوًستره بيلميشدير. 1982ـ جي ايلده فيلوْلوگييا فاكوٍلته‌سيني فرقله‌نمه ديپلوْمو ايله بيتيره‌رَك ائله همين ايل آسپيرانتوُرايا داخيل اوْلموشدور. 3 ايل عرضينده آسپيرانتوُراني بيتيرميش و ناميزدليك ديسئرتاسياسيني موٍدافيعه ائتميشدير. علمي آختاريشلار ساحه‌سينده چوْخ آرديجيل و ثمرلي ايش اوًز نتيجه‌سيني وئردي. ناميزدليك ديسئرتاسياسي موٍدافيعه‌سيندن جمعي 6 ايل سوْنرا ـ 1991ـ جي ايلده «XVIII عصر آذربايجان ادبي ديلي» موًوضوسوندا يازديغي اثري اوُغورلا موٍدافيعه ائده‌رَك فيلوْلوگييا علملري دوْكتوْرو عاليم‌ليك درجه‌سي آلير. بئله‌ليكله، 32 ياشيندا علملر دوْكتوْرو اوْلور. 93ـ1992ـ جوٍ ايللرده اوْندا توٍركچوٍلوٍك ايديعالاري داها دا گوٍجله‌نير. 1993ـ1992ـ جوٍ ايللرده «توُران» قزئتي‌نين باش رئداكتوْرو كيمي اوْنون فعالييّتي بوُنو بير داها ثوٍبوت ائدير. آذربايجان ادبييّاتي اوٍزرينده آپارديغي اوُغورلو تدقيقاتلار اوْنون آذربايجان يازيچيلار بيرلييينه عوٍضو قبوُل ائديلمه‌سي ايله نتيجه‌لندي. يازيچيلار بيرلييي‌نين عوٍضووٍ كيمي اوْنون فعالييّتي داها قاباريق شكيلده اوًزوٍنوٍ گوًستردي. آذربايجان يازيچيلار بيرلييي‌نين كاتيبلييي بيرلييين سوْن قوُرولتاييندا ادبييّاتيميزين موٍهوٍم پروْبلئملريندن بيري حاقّيندا معروُضه نيظامي موٍعلّيمين داها دا ايره‌لي گئتمه‌سي اوٍچوٍن بير ايٌستيموُل روْلو اوْينادي. 
1999ـ جوُ ايلده اوْ، امكدار علم خاديمي كيمي يوٍكسك فخري لاييق گوًروٍلدوٍ.

بير ايلدن سوْنرا ـ 2000ـ جي ايلده آغستافاليلار اوًز ايستعدادلي هم‌يئرليلرينه اعتيماد گوًستره‌رَك اوْنو (نيظامي جعفراوْووُ) آذربايجان ميلّي مجليسينده اوًزلري‌نين نوٍماينده‌سي (ميلّت وكيلي) سئچيلر. بير ايلدن سوْنرا ـ 2001ـ جي ايلده نيظامي موٍعلّيم آذربايجان ميلّي علملر آكادئميياسي‌نين موٍخبير عوٍضووٍ سئچيلدي. بوُ رئسپوُبليكا فيلوْلوْژي ايجتيماعييّتي‌نين (خوٍصوصيله ديلچيلرين) سئوينجينه سبب اوْلدو. ائله همين ايل آذربايجان آتاتوٍرك مركزي‌نين موٍدوٍري تعيين ائديلدي. جمعي بير ايلين سوٍره‌جينده نيظامي موٍعلّيم، بوُ مركزين موٍدوٍري كيمي چوْخ بوًيوٍك ايشلر گوًرموٍشدوٍر. بوُ اوْ دئمكدير كي، نيظامي موٍعلّيمين پوْتئنسياليني رئال‌لاشديرماق اوٍچوٍن گوًزل شراييط يارانميشدير. 1998ـ جي ايلدن نيظامي موٍعلّيم باكي دوًولت دانيشگاهي نزدينده فيلوْلوگييا علملري دوْكتوْرو عاليمليك درجه‌سي آلماق اوٍچوٍن ديسئرتاسيالارين موٍدافيعه‌سيني كئچيرن تحصيل ناظيرلييي و علملر آكادئمياسي‌نين ايختيصاصلاشديريلميش شوُراسي‌نين صدري‌دير. عيني زاماندا (1998ـ جي ايلدن) رئسپوُبليكا تحصيل ناظيرلييي علمي مئتوْديك شوُراسي‌نين آذربايجان ديلي و ادبييّاتي بوًلمه‌سي‌نين صدري‌دير. 
گنج اوْلماسينا باخماياراق، اوْنلارلا كيتاب و كيتابچانين، علمي مقاله‌نين موٍلّيفي‌دير. اوْنلارلا آدامين علمي رهبري و اوْپوْنئنتي علمي عالمينه سبب اوْلموشدور. 

نيظامي موٍعلّيمين علمي فعالييّتينه نظر سالاندا م.ف.آخوُنداوْووُن پوُشكين حاقّيندا دئدييي سوًزلر يادا دوٍشوٍر. چوٍنكي عادي آدامين نئچه ايللر عرضينده كئچدييي يوْلو نيظامي موٍعلّيم چوْخ قيسا موٍدّتده گنج ياشلاريندا كئچه بيلميشدير. م.ف.آخوُنداوْو دا پوُشكين حاقّيندا دئميشدي: 
اگر شئر موٍلكوٍنوٍ دئرژاوين توُتموشسا دا، 

پوُشكين جاوان ياشيندا صاحيب اوْلوب بوُ آدا. 

نيظامي موٍعلّيمين عوًمروٍنوٍن گنج چاغلاريندا يوٍكسك زيروه‌لري فتح ائتمه‌سي هئچ كسه قريبه گوًروٍنموٍر. چوٍنكي اوْ بوُ زيروه‌ني اوًز ايستعداد و زحمتي سايه‌سينده فتح ائتميشدير. بير دفه ـ 1985ـ جي ايلده اوٍ.حاجي‌بَي‌اوْووُن يوُبيلئيينده روُس يازيچيلاريندان بيري اوًز چيخيشيندا بئله دئدي: 

«سيزين خالقدا هامييا، هر شئيه آغيز بوٍزمك دبده‌دير. من بوٍتوٍن شاعير و يازيچيلارينيزا آغيز بوٍزدوٍكلريني گوًرموشم. تكجه بير اوٍزئيير حاجي‌بَي‌اوْوا آغيز بوٍزَن يوْخدور.» عيني سوًزلري نيظامي موٍعلّيم حاقّيندا دا دئمك اوْلار. هئچ كس نيظامي موٍعلّيم حاقّيندا آغيز بوٍزموٍرسه، بوُ اوْنون خوْشبختلييي‌دير. بوٍتوٍن بوُنلار بيزه تام اساس وئرير دئيه‌ك كي، نيظامي موٍعلّيمين رهبرلييي ايله عوٍمومي ديلچيليك كافئدراسي مختار موٍعلّيمين و آغاموُسي موٍعلّيمين واختينداكي شوًهرتيني اوًزوٍنه قايتاراجاق. 
كافئدرانين يئتيرمه‌لري

1. خاليد سعيد خوْجايئف 

2. قلام باغيراوْو 
3. ايدريس حسن‌اوْو
4. ازَل دَميرچيزاده 
5. هادي ميرزه‌زاده 
6. سَليم جعفراوْو 
7. نصير ممّداوْو
8. عبداللـه وَلي‌يئف 
9. الوًوست عابدوللايئف 
10. فرهاد زئينال‌اوْو
11. توْفيق حاجي‌يئف 
12. يوسف سئييداوْو
13. ابوالفضل رجب‌اوْو
خاليد
سعيد خوْجايئف ماتوُلئويچ، زاريان‌اوْو و ژيقوُر اوٍچلوٍيوٍنوٍن اوًلوٍم درياسيندا محو اوْلان گوٍناهسيز آذربايجان عاليملريندن بيري ده سوْوئت حاكيمييّتي‌نين ايلك ايللرينده آذربايجان ديلچيلييي‌نين اينكيشافيندا اوًزوٍنه‌مخصوُص يئري و خيدمتلري اوْلان خاليد سعيد خوْجايئف‌دير. آذربايجاندا سوْوئت حاكيمييّتي قوُرولدوقدان سوْنرا بوْلشئويكلر پارتيياسي يئني دوٍنياگوًروٍشوٍنوٍ، اوْكتيابر دوْكتريناسيني اينسانلارين، خوٍصوصيله يئني يئتيشن نسلين بئينينه يئريتمك اوٍچوٍن مدني قوُروجولوق ساحه‌سينده خوٍصوصي قايغي گوًستريردي. لئنين قايغيسي كيمي قبوُل ائتديييميز بوُ پروْسئس سوْنرادان خالقيميزين باشينا يئني ـ يئني بلالار گتيرن پروْسئسلرله عوض اوْلوندو. ADU ـ دا ميلّي كادرلاريميز چاتيشماديغي اوٍچوٍن باشقا شهرلردن عاليملر دعوت ائديليردي. بوُنلار اوْ واخت رئسپوُبليكادا علمين و مدنييّتين اينكيشافيندا بوًيوٍك روْل اوْيناييرديلار. بئله عاليملره اَ.س.قوُباي‌دوُليني،  خ.س.خوْجايئفي،  ب.و.چوْبانزاده‌ني، م.ف.كوًپوٍرلوٍزاده‌ني،  آ.ن.آشماريني،  آ.ساموْيلوْويچي  و  اوْنلارلا باشقالاريني گوًسترمك اوْلار. بيز خاليد سعيد خوْجايئف حاقّيندا بحث ائده‌جه‌ييك. خاليد سعيد آذربايجان فيلوْلوگيياسي‌نين اينكيشافيندا اوًز دستي‌خطّي اوْلان بير عاليمدير. خاليد سعيد «توٍرك ديللري‌نين موُقاييسه‌لي قراماتيكاسي» آدلي اثرينده بوُ ديللرين تيپوْلوْژي موُقاييسه‌سيني وئرميشدير. موٍلّيف بوُ اثرده آذربايجان، اوًزبك و باشقا ديللرين قرامئر قوُرولوشونداكي عوٍمومي اوُنيوئرسال جهتلري اوٍزه چيخارير و بوُنون سببيني همين ديللرين عيني منشأدن اوْلماسي ايله علاقه‌لنديريردي. بوُندان علاوه، توٍرك ديلچيلييينده اوُسلوبييّاتا عاييد اثري ده ايلك دفه خاليد سعيد يازميشدير. بوُ اثر علي سوُلطانلي‌نين دئدييي كيمي «اوُزون موٍدّت اوْرتا مكتب موٍعلّيملري و فيلوْلوگييا فاكوٍلته‌لري طلبه‌لري اوٍچوٍن يئگانه وساييط اوْلموشدور». 
خاليد سعيد خوْجايئف آذربايجاندا توٍركوْلوْقيانين اينكيشافي ساحه‌سينده خوٍصوصي خيدمتلري اوْلان بير شخصدير. اوْ، گئنيش ائروُديسيالي بير اينسان كيمي بير نئچه دفه توٍركييه‌ده اوْلموش، زامانين سياسي دوُرومو ايله تانيش اوْلموش، سوْنرا اوًزبكيستانين آذربايجانداكي نوٍماينده‌لييي‌نين ياتاق‌خانا موٍدوٍري ايشله‌ميش، 1926ـ جي ايلده ياتاق‌خانا باغلانديقدان سوْنرا دانيشگاها دعوت ائديلميش، شرق فاكوٍلته‌سينده عوٍمومي ديلچيلييين بير سيرا ساحه‌لرينه عاييد موٍحاضيره اوْخوموش و پراكتيك درسلر آپارميشدير. 
خاليد سعيد روُس و توٍرك ديللريندن باشقا عرب و فارس ديللريني ده موٍكَمّل بيلميشدير. قديم عرب منبع‌لريني ديليميزه چئويرمكله اوْ، آذربايجان فيلوْلوگيياسينا بوًيوٍك توًحفه‌لر وئريردي. تكجه بوُنو دئمك كيفايتدير كي، م.كاشقاري‌نين «كيتابي ـ ديوان‌ لغات‌التورك» اثري‌نين ديليميزه چئوريلمه‌سي علميميزين تاريخينده بير اينقيلاب اوْلا بيلردي. بوُ اثري ترجوٍمه ائتديكدن سوْنرا خاليد سعيد اوْنو چاپ ائتديره بيلمه‌دي. تأسّوٍف كي، بوُ گوٍن ده همين اثر ايشيق اوٍزوٍ گوًرمه‌ييب. 

بيز خاليد سعيدين علمي ياراديجيليغيني تدقيق ائتمه‌يي قارشيميزا مقصد قوْيماميشيق. چوٍنكي بوُ، خوٍصوصي تدقيقات طلب ائدن بير موًوضودور. بوُرادا خاليد سعيدين حياتي‌نين يالنيز سوْن بير نئچه آي عرضينده بلالي باشي‌نين نه‌لر چكديييني گوًسترمك ايسته‌ييريك. 
1937ـ جي ايلده اوُيدورما No 12493 ـ ايل جينايت ايشينه خاليد سعيد ده جلب ائتديلر. DTK آرشيوينده ساخلانان جينايت ايشينده نوًمره بئله‌دير: 72/12493. آمّا خاليد سعيدين محبوُس كيمي دوًشوٍنه 1108 نوًمره‌سي ووُرولموشدور. 

آذربايجان XDİK DTİ ـ ين I شوًعبه‌سي‌نين 4ـ جوٍ بوًلمه‌سي‌نين امكداشي، دوًولت تهلوٍكه‌سيزلييي لئيتئنانتي كلئمئنچيچ اوًز رَييسي سينامانين تصديقي ايله 27 ماي 1937ـ جي ايل تاريخده ترتيب ائتدييي MN/3 سايلي آراييشدا دئييلير: 

خاليد سعيد خوْجايئف‌ين حبسيني و Azərb. SSR C.M.72، 73ـ جوٍ مادّه‌لري اوٍزره جينايته جلب ائديلمه‌سيني ضروُري ساييرام بوُ باره‌ده 8ـ جي شوًعبه‌ني و XDİK ـ نا نظارت ائدن پروْكوُرورو خبردار ائتمك. بئله‌ليكله، خ.سعيده جينايت ايشي آچيلير. 

ايش No 72/12493

خاليد سعيد خوْجايئف

1888ـ جي ايلده آنادان اوْلموشدور. ميلّييّت اوًزبكدير. SSRİ وطن‌داشي‌دير. SSRİ EA آذربايجان فيليالي‌نين علمي ايشچي‌دير. حبس اوْلونماميشدير. حبس ائديلميش بير نئچه نفرين ايفاده‌سي اساسيندا حبس ائديليب. 

قرار tk/4

تصديق  ائديرم:  Az . خالق داخيلي ايشلر كوْميسارليغي‌نين ايداره رَييسي III درجه‌لي دوًولت تهلوٍكه‌سيزلييي كوْميساري سوُمبات‌اوْو. 
بي‌طرف خاليد سعيدين ضيداينقيلابي ميلّتچي تشكيلاتين ايشينده ايشتيراك ائتدييي ثوٍبوت ائديلميشدير. 

قرارا آليرام:
خاليد سعيد خوْجايئف Az. SSR  C.M. 73/72ـ جوٍ مادّه‌لري ايله جينايته جلب ائديلسين. اوْ، بحث ائديله‌رك Az. XDİK داخيلي توٍرمه‌سينده ساخلانسين. 

I شوًعبه‌نين رَييسي: كلئمئنچيچ

راضييام:   سينمان 

1937ـ جي ايل اييوُنون 4ـ ده سعيد ائويني آختاريرلار. محبوُسون ائوي باكي شهري قاسيم اسماعيل‌اوْو كوٍچه‌سي، ائو No 12/81، منزيل 3ـ ده يئرله‌شير. آختاريشدا ايشتيراك ائدير: قابريئليان، قاراولييئف و ائولر ايداره‌سي‌نين رَييسي ولي‌يئف. 
ائودن آختاريش زاماني تاپيليب گوًستريلميشدير: 

1. پاسپوْرت 

2. 59 No ـ ايل وثيقه 
3. 1927ـ جي ايله عاييد توٍرك ژوُرنالي ـ 5 عدد 
4. توٍرك قزئتي «جوٍمهوُرييّت» ـ /1933/ 
5. 2 عدد فوْتوْشكيل 
6. اليفبا كيتابچاسي 
7. موٍختليف كيتابلار ـ 27 عدد 
محبوُسون عاييله تركيبي: 
آروادي ـ سارا ـ 35 ياشيندا، 

قيزي ـ بئهدجه ـ 12 ياشيندا، 

قارداشي ـ سوُلطان ـ 30 ياشيندا، 

باجيسي ـ روُخساره ـ 28 ياشيندا. 

DTK موستنطيقي پئتروُنين خ.سعيد ايشيني آپاران شخض كيمي حبس ائديله‌ندن 13 گوٍن سوْنرا 6 اييوُندا دينديرير. دينديرمه پروْتوْكوْلونا باخاق: 

سوُال: سيز پان‌توٍركيستلردن كيمي تانيييرسينيز؟

جاواب: من پان‌توٍركيستلردن هئچ كسي تانيميرام. 

سوُال: بكير چوْبانزاده‌ني تانيييرسينيزمي؟

جاواب: بلي، من بكير چوْبانزاده‌ني تانيييرام. 

سوُال: اوْ پان‌توٍركيست‌ديرمي؟ 

جاواب: بلي، اوْ پان‌توٍركيست‌دير. 

سوُال: قوُباي‌دوُلين پان‌توٍركيست‌ديرمي؟ 

جاواب: من بوُنو بيلميرم. 

سوُال: سيز دوٍز دئميرسينيز. سيزه نه اوٍچوٍن 26/1925ـ جي ايلده اوًزبكيستانين باكيداكي نوٍماينده‌لييي‌نين ياتاق‌خانا موٍدوٍري وظيفه‌سيندن چيخاريلميسينيز؟ 

جاواب: من ياتاق‌خانانين باغلانماسي ايله باغلي اوْلاراق ايشدن چيخاريلميشام. 

سوُال: سيز دوٍز دانيشميرسينيز. سيز پان‌توٍركيست حركتلرينيزه گوًره ايشدن چيخاريلميسينيز.
اييوُنون 7ـ دن باشلاييب 9ـ نه قدر داوام ائدن شيكنجه‌لي دينديرمه‌نين پروْتوْكوْلوندا گوًروٍن نئجه موٍتّهيمين يوُمشالديب هر شئيي بوْينونا قوْيولار: 
سوُال: سيز يئنه دوٍز دانيشميرسيز. سيزين باكيدا علمي و پئداقوْژي كادرلارلا ضيداينقيلابي علاقه‌نيز اوْلموشدور. 

جاواب: مجبوُرام بوْينوما آليم كي، آشاغيداكي شخصلر ضيداينقيلابي ميلّتچي ايستيقامتده علاقه‌ده اوْلموشام: ولي خوُلوفلو، قلام باغيراوْو، آرتوُر ضيفئلد، جابّار ممّدزاده، حنَفي زئيناللي، حسين‌زاده مختار (چوْبانزاده‌نين آسپيرانتي)، دَميرچي‌زاده (چوْبانزاده‌نين آسپيرانتي). 

سوُال: سيزين يوُخاريدا آدلاريني چكدييينيز شخصلرله ضيداينقلابي ميلّتچي علاقه‌نيز نئجه اوْلموشدور؟ (نه‌ده ايفاده ائديلميشدير)

جاواب: بوُ شخصلرين هاميسي ايله من ضيداينقيلابي ميلّتچي موًوضودا صوًحبتلر آپاريرديم، اوْنلار دا ضيداينقيلابي ميلّتچي موًوقعده دايانيرديلار. بوُندان علاوه، وَلي خوُلوفلو و ضيفئلد م.كاشقاري‌نين پان‌توٍركيست اثري «كيتابي ديواني لوٍغت ايت ـ توٍرك» اثري‌نين ترجوٍمه‌سينده منه كوًمك ائديرديلر. 

سوُال: توٍركييه كشفييّاتينداكي ايشينيزدن دانيشين.

جاواب: من توٍركييه كشفييّاتيندا ايشله‌مه‌ميشم. 

دينديردي: زيكوْو

DTİ اَمكداشي: پئتروُشين

دوٍزگوٍندوٍر: اوْهانئس‌اوْو. 

لازيم اوْلان جاواب ـ توٍرك كشفييّاتي ايله علاقه حاقّيندا جاوابي آلا بيلمه‌ديكلريندن دوٍز بير هفته محبوُسا توْخونمادان يوْللار آختاريرديلار. باشقا موٍتّهيملردن سوًز قوْپارماق اوٍچوٍن اوْنلارا خاليد سعيد حاقّيندا سوُاللار وئريرلر. بئله‌ليكله قوُباي‌دوُلين عزيز صالح اوْغلوندان 8 هفته، آ.س.بوُكشپاندان 1 دفه، ب.چوْبانزاده‌دن 1 دفه، علي كريم‌اوْودان 1 دفه، روُحوللا آخوُنداوْودان 1 دفه سوْروشورلار. 3ـ جوٍ دينديرمه 15ـ 14 اييوُندا كئچيريليب. بوُرادا دا موٍتّهيمه اساسلي هئچ نه دئديرده بيلميرلر. جمعي 3 دفه دينديرمه. 
بوُندان سوْنرا خ.سعيد سانكي ياددان چيخير. سئنتيابرين 13ـ ده (3ـ جوٍ دينديرمه‌دن 3 آي سوْنرا) داها يئني دينديرمه‌يه لوٍزوم گوًرموٍرلر. سوُباتوْوون تصديقي ايله سينمان سئنتيابرين 13ـ ده ايستينطاق باشا چاتديرير و ايتّيهام‌نامه ترتيب ائدير. بوُرادا خ.سعيد ثوٍبوتسوز، دليلسيز، باشقالاري‌نين مجبوُري ايفاده‌سي اساسيندا Az. SSR CM 73،70 و 63ـ جوٍ مادّه‌لري اوٍزره جينايته جلب ائديلير. 

من 1918ـ جي ايلده ايستامبوُل دانيشگاهي‌نين بير قروُپ طلبه‌سي ايله بيرليكده نوُرو پاشانين توٍرك اوْردوُسونون تركيبينده آذربايجانا گوًندريلميشم. بيز توٍرك اوْردوسونون («شوُبا و مخصوُصه» ـ حربي سياسي خيدمت دئمكدير ـ A.B). بوُ تشكيلاتا باخايدين پاشا رهبرليك ائديردي كي، بوُ عئيني زاماندا موٍساوات حوًكومتي‌نين عكس كشفييّات ايداره‌سي‌نين رَييسي ايدي. توٍرك اوْردوسو بوُرادان گئدندن سوْنرا من 1920ـ جي ايلدن 1937ـ جي ايله‌دك يئني‌دن توٍركييه كشفييّاتي ايله علاقه ياراتديم (موٍتّهيمين شخصي ايشي. صح. 29، 19). 
بوُ ايتّيهام‌نامه‌ني حاضيرلاييب محكمه‌يه گوًندريرلر. اوْكتيابرين 11ـ ده «SSRİ عالي محكمه‌سي حربي كوْلئگياسي‌نين سيّار سئسيا‌سي‌نين حاضيرليق ايجلاسي‌نين پروْتوْكوْلو/No ـ سيز/ ندان  معلوُم اوْلور كي، موٍتّهيمين ايشينه آمانسيز بير دسته باخاجاق: 

صدر: ماتوُلئويچ İ.S.
عوٍضولر: زاريانوْو İ.M.، ژيقوُر Y.K. 

كاتيب: كوْستيوُشئنكوْ A.F. 

SSRİ پروْكورونون باش كوًمكچيسي حربي حوٍقوق‌شوٍناس ن.س.روْزوْوسكي ايشتيراك ائدير. 
بوُرادا دا ائشيديلدي و موٍعيّن ائديلدي حيصّه‌سي اوّلجه‌دن حاضيرلانميشدير. چوٍنكي بوُ حيصّه‌لر بير نئچه نوُسخه ماكينادا يازيلير. سوْنرا اوْرايا تكجه محبوُسون آد و فاميليياسي علاوه ائديلير. بوُ ايسه چوْخ آيدين شكيلده سئچيلير. بوُ آداملاري محبوُسون نه آدي، نه آنكئت معلوُماتي ماراقلانديرير. اوْنلارا يالنيز قوُربان لازيمدير. بوُ سببدن ده محبوُسون آديني چوْخ يئرده دوٍز يازميرلار. خاليد سعيد عوضينه خليل سعيدي گوٍللَه‌له‌ييرلر. يئني آديني خليل يازيرلار. /ش.اي. صح.56/. همين گوٍن اوْندان قبض آليرلار كي، منه ايتّيهام اعلان ائديليب، ايشه محكمه باخاجاق، اوًزوٍ ده شاهيدسيز، موٍدافيعه‌سيز. صاباح، يئنه 12 اوْكتيابر 1937ـ جي ايلده محكمه باشلايير. محكمه همين تركيبده ايشه چيخير. 
محكمه باشلانير: 15. 10ـ دا، قوُرتارير 15. 25ـ ده. 

بوُموٍدّت عرضينده (15 دقيقه‌ده) صدر گوٍنده‌لييي اعلان ائدير كي، موٍتّهيم خليل سعيدين ايشينه RSFSR CM 61، 73، 70ـ 1 مادّه‌لري اوٍزره باخيلاجاق. كاتيب اعلان ائدير: موٍتّهيم محكمه‌يه گتيريليب. شاهيدلر چاغيريلماييب. صدر موٍتّهيمين شخصييّتي ايله تانيش اوْلور (گوُيا بوُنون ايشه اهمييّتي وارميش)، اوْندان ايتّيهام‌نامه آلماسيني سوْروشور. موٍتّهيم دئيير كي، بَلي، ايتّيهام‌نامه‌ آلميشام. سوْنرا صدر محكمه‌نين تركيبيني اعلان ائدير و سوْروشور كي، بوُ تركيبه اعتيراض وارمي. 
موٍتّهيم دئيير: اعتيراضيم يوْخدور. 

صدرين تكليفي ايله كاتيب ايتّيهام‌نامه‌ني اوْخويور. صدر موٍتّهيمدن سوْروشور كي، ايتّيهام‌نامه‌نين ماهييّتيني باشا دوٍشوٍرموٍ، اوًزوٍنوٍ تقصيركار بيليرمي. 

موٍتّهيم خوْجايئف اوًزوٍنوٍن تقصيريني تاماميله بوْينونا آلير. صدرين ـ اوًز ايفاده‌لرينيزي تصديق ائديرسينيزمي، يئني بير شئي علاوه ائتمك ايسته‌ييرسينيزمي ـ سوُالينا موٍتّهيم ـ ايفاده‌مي تصديق ائديرم و هئچ نه علاوه ائتمك ايسته‌ميرم جاوابيني وئرير. 

صدر محكمه ايستينطاقي‌نين قوُرتارديغيني بيلديرير و موٍتّهيمه سوًز وئرير. اوْ، جزاسيني يوٍنگوٍللَه‌شديرمه‌يي خواهيش ائدير. 

محكمه موٍشاويره‌يه گئدير. 
قاييتديقدان سوْنرا حاكيم حوًكموٍ اوْخويور. 
بوُنونلا دا محكمه ايجلاسي قوُرتارير. 

حوًكم 

سوْوئت سوْسياليست رئسپوُبليکالاري ايتّيفاقي آديندان SSRİ عالي محکمه‌سي ـ حربي کوْلئگياسي‌نين سيار سئسياسي ترکيبده 

صدر: اي.اوْ.ماتوُلئويچ

عوٍضولر: اي.م.زاريانوْو, ژ.ک.ژيقور

کاتيب: آ.ف.کوْستيوُشئنکوْ 

SSRİ باش پروْکوُروْرونون کوًمکچيسي ن.س.روْزاوْو ايسکي‌نين ايشتيراکي ايله قرارا آلير:

خوْجايئف خاليد سعيد ان آغير جزايا گوٍللَه‌لنمه‌يه محکوُم ائديلسين, اوْنا مخصوُص اوْلان املاک موٍصاديره ائديلسين. حوًکوم قطعي‌دير. SSRİ MIK I- XII- 1934ـ جوٍ ايل قرارينا اساساﱢ اوْندان شيکايت وئرمک اوْلماز, درحال يئرينه يئتيريلمه‌ليدير. 

موٍتّهيمين شخصي ايشينده اوْلان آراييشدا /ش.اي.صح.61/ دئييلير کي, خوْجايئف خاليد سعيدين گوٍللَه‌لنمک حاقّينداکي حوًکموٍ باکي شهرينده 13. 10. 1937ـ جي ايل تاريخده يئرينه يئتيريلميشدير. حوًکموٍن ايجراسي حاقّيندا آکت SSRİ  XDIK 1ـ جي خوٍصوصي شوًعبه‌سي‌نين آرشيوينده ساخلانير. 

SSRİ  XDIK 1ـ جي شوًعبه‌سي‌نين 12ـ جي بوًلمه‌سي‌نين رَييسي شئووْلوْو پئتروُني‌نين ايمضالاديغي آراييشدان معلوُم اوْلور کي, خاليد سعيدله آشاغيداکيلار علاقه‌دار اوْلموشلار. باشقا سوًزله آشاغيداکي عاليملر يا دا خاليد سعيد اوْنلار حاقّيندا ايفاده وئرميش, يا دا خاليد سعيد اوْنلار حاقّيندا ايفاده وئرميشدير. 

1. قوُباي‌دوُلين عزيز ـ پروْف. 12493 No ـ ايل ايشله علاقه‌دار حبس اوْلونوب. 

2. چوْبانزاده بکير ـ ـ پروْف. 12493 No ـ ايل ايشله علاقه‌دار حبس اوْلونوب.
3. خوُلوفلو وَلي ـ پروْف. 12493 No ـ ايل ايشله علاقه‌دار حبس اوْلونوب.
4. باغيراوْو قلام ـ خوٍصوصي ايش اوٍچوٍن آيريلير. 
5. زئيناللي حنفي ـ ـ پروْف. 12493 No ـ ايل ايشله علاقه‌دار حبس اوْلونوب.
6. حسين‌زاده مختار ـ خوٍصوصي ايجراعاتا آيريليب. 
7. دَميرچي‌زاده عبدالاَزل ـ خوٍصوصي ايجرا اوٍچوٍن آيريليب. 
و س. جمعي 18 نفر

اوًزباشيناليغا, قانوُنسوزلوغا, نهايت آللاهسيزليغا باخ کي, اوًلدوٍروٍلنلرين نه‌اينکي مئييتلريني عاييله‌لرينه وئرميرديلر, هابئله اوْنلار حاقّيندا بوٍتوٍن معلوُماتلاري گيزلي ساخلاييرديلار. هله ده هئچ کس بيلمير کي, بوُ قدر گوٍللَه‌لنميش آدامين مئييديني نه ائتميشلر. دنيزه‌مي توًکموٍشلر. بوٍتوًو جسدي دنيزه نئجه توًکمک اوْلاردي. نارگين آداسيندا «دفن» ائتميشلرمي. هئچ کسه بَللي دئييل. بوُنا گوًره ده باشقالاري کيمي خاليد سعيدين حيات يوْلداشي سارا خانيم اَري گوٍللَه‌لنديکدن 18 ايل سوْنرا بئله اوْنون باشينا نه گلديييني بيلمير. بالشئويکلر ارتياسي‌نين هوُمانيزمينه اينانير کي, نه واختسا اَريم گله‌جک. بوُ اوٍميدله خالق دوٍشمني‌نين آروادي کيمي 13 اوْکتيابر 1937ـ جي ايلده (بدبختلييين تصادوٍفوٍنه باخ, سن دئه اَري گوٍللَه‌له‌نن گوٍن) حبس ائديليب 1941ـ جي ايلين ماي آيي‌نين 15ـ ده گوٍناهسيز اوْلدوغو اوٍچوٍن آزاد ائديلن, حبسدن سوْنرا باکي شهري قيزيل عسگر کوٍچه‌سي, 15/2 Noـ ايل ائوين 16ـ جي بلوْکونون 141ـ جي منزيلينده ياشايان سارا رضا قيزي خوْجايئوا قافقازييا حربي پروْکوروْرونون کوًمکچيسي چئسنوْکوْوا عريضه يازير. 

همين عريضه‌ده سارا خانيم اَري‌نين پئداقوْژي علملر بيلديييني قئيد ائدير و حتّي لئنينقراددا آکادميک م.اي.مئشانينوْولا امکداشليق ائتديييني گوًسترير. بوُندان علاوه, اَري‌نين بير چوْخ رئسپوبليکالار اوٍچوٍن کيتاب يازديغيني خاطيرلادير. اوًزوٍ حاقّيندا ايسه آشاغيداکيلاري بيلديرير. 

من, خوْجايئوا سارا رضا قيزي 1902ـ جي ايلده لنکراندا آنادان اوْلموشام. 1925ـ جي ايلده خ.س.خوْجايئفه اَره گئتميشم. 13. 10. 1937ـ جي ايلده حبس ائديلميش, 15. 05. 1941ـ جي ايلده حبسدن آزاد ائديلميشم. 

سيزدن عاجيزانه ـ آرتيق درجه‌ده خواهيش ائديرم کي,   منيم اَريمين ايشيني آراشديريب اوْنون طالعي حاقّيندا منه معلوُمات وئره‌سينيز. منيم اَريم هئچ واخت اوًز رئسپوُبليکاسي‌نين دوٍشمني اوْلا بيلمزدي. 

چئسنوْکوْو 15 دئکابر 1954ـ جوٍ ايلده اوًز درکناري ايله ايشي ايسته‌يير.

خ.سعيدين ايشيني 13. 04. 1955ـ جي ايل تاريخده 63455/10 Noـ ايل تعليقه ايله گوًندريرلر. هله‌ليک چئسنوْکوْودان هئچ بير موٍثبت جاواب يوْخدور. اَري‌نين طالعي اوٍچوٍن نيگاران قالان, شخصييته پَرستيش پيسلَندييي اوٍچوٍن چوْخلاري‌نين براعت آلديغي تقديرده اوْنون اَري‌نين ده ساغ قاليبسا قاييدا بيله‌جه‌يينه اينانان سارا خانيم 1955ـ جي ايلين آپرئل آيي‌نين 8ـ ده رئسپوبليکا پروْکوروْرونا عريضه يازير. اوْرادا گوًستريردي: 

1937ـ جي ايل اييوُنون 3ـ ده XDIK اوْرقانلاري اَريمي منه ايندييه قدر معلوُم اوْلمايان سببه گوًره حبس ائتميشلر. 13 اوْکتيابر 1937ـ جي ايلده مني ده اوْنون عاييله عوٍضولري کيمي حبس ائتديلر. ايستينطاق‌سيز, سوْرغو ـ سوُالسيز, محکمه‌سيز مني ايصلاح امک دوٍشرگه‌سينه 8 ايللييه محکوُم ائتديلر. 1941ـ جي ايل 15 مايدا من آزاد اوْلوندوم. حبسدن قاييداندان سوْنرا من باکيدا ياشاماق حوٍقوقوندان محروُم ائديلديييم اوٍچوٍن 12 ايل رئسپوُبليکانين رايوْنلاريني دوْلاشديم. آمنيستيياندان سوْنرا, 1953ـ جوٍ ايلده من باکيدا ياشاماق ايختياري آلديم. خواهيش ائديرم اَريمين ايشينه يئني‌دن باخاسينيز و ياشاييشي ساحه‌مين و ائو اَشيالاريمين قايتاريلماسينا کوًمک ائده‌سينيز.

بوُندان بير هفته سوْنرا آذربايجان SSR داخيلي ايشلر ناظيري قوُستکوْوون آدينا دا عريضه يازير. بوُرادا گوًسترير کي, 1937ـ جي ايلين اوْکتيابر آيي‌نين 10ـ آ قدر من اوْنا (خ.س.خوْجايئفه ـ A.B.) XDIK بيناسيندا يئمک گتيريرديم. بوُ گوٍندن (10. 10. 1937 ـ A.B.) منه دئديلر کي, بيزده بئله فاميلييا يوْخدور. بوُنونلا دا منيم اَريمله فوْرمال علاقم کسيلدي.

خاليد سعيدين بير جيلددن عيبارت کيچيک بير جينايت ايشينده هئچ بير اساسلي ثوٍبوت و دليل يوْخدور. بوُنون چئسنوْکوْو دا 09. 01. 1956ـ جي ايل تاريخده SSRİ  DIN ـ اين آرشيوينده يازير. 23 فئورال 1956ـ جي ايلده مکتوُبا جاواب گلير کي, هئچ بير علاوه معلوُمات يوْخدور. 

1956ـ جي ايلده 5 نفر اينانيلميش, نوٍفوذلو شخص خاليد سعيد حاقّيندا شاهيد قيسمينده ايفاده وئرميشدير. 

1) سوُلطانلي علي عبداللـه اوْغلو 1906ـ جي ايل دوْغوملو, پروْفسور 28 آپرئل 1956ـ جي ايل تاريخده دئيير: 

اوْ (خاليد سعيد A.B.ـ) ايندي ده اهمييتيني ايتيرمه‌ميش اوْلان توٍرک ديللري‌نين موٍقاييسه‌لي قراماتيکاسيني يازميشدير. بوُ کيتاب قوْهوم ديللرين موٍقاييسه‌لي قراماتيکا ساحه‌سينده چوْخ قييمتلي اثردير. اوْنون اوٍصلوبيياتا داير اثري اوْرتا مکتب موٍعلّيملري و عالي مکتب طلبه‌لري‌نين اوُزون موٍدّت يئگانه وساييطي اوْلموشدور. سوْن ايللر آذربايجان ديلي‌نين تاريخيني اوًيرنمک اوٍچوٍن عرب منبعلريني ديليميزه ترجوٍمه ائديردي. اوْنون بوٍتوٍن اثرلري گوًسترير کي, اوْ, اوًزوٍنوٍ, بوٍتوٍن گوٍجوٍنوٍ و انرژي‌سيني آذربايجان ديلچيلييي‌نين اينکيشافي ايشينه حصر ائتميشدير. 

خاليد سعيد تواضوًعکار, آز دانيشان, اوًز ايشينه هميشه ويجدانلا ياناشان بير آدام ايدي. 

سوْروُشدو: قافقازيا حربي دايره‌سي پروْکوروْرونون کوًمکچيسي, عدلييه کاپيتاني قارايئف. 

2) 5 ـ V ـ 1956ـ جي ايل شاهيد صيفتي ايله 1898ـ جي ايلده آنادان اوْلموش, پروْفسور فئيضوُللا صمد اوغلو قاسيم‌زاده دينديريلير. اوْ دئيير: 

خاليد سعيدين موٍعلّيم و طلبه‌لر آراسيندا بوًيوٍک نوٍفوذو وار ايدي. اوْنو طلبه‌لر چوْخ سئويردي. من اوْندا آنتي‌سوْوئت, ضيداينقيلابي مئيل گوًرمه‌ميشم. هابئله اوْنون بوُ  ايستيقامتده تبليغات آپارديغي‌نين  دا  شاهيدي اوْلماميشام. من بئله حئساب ائديرم کي, اوْ ناموُسلو, ويجدانلي و تواضوًعکار بير سوْوئت پئداقوْقو ايدي. 

3) مايين 3ـ ده 1909ـ جوُ ايلده آنادان اوْلموش پروْفسور ممّدآغا شيرعلي‌يئف شاهيد کيمي دينديريلير. اوْ دئيير: من خاليد سعيدي 1933ـ جوٍ ايلدن تانيييرام. حبس اوْلونانا قدر اوْ منيمله کوًهنه متنلرين اوْخونماسي مشغله‌لريني آپارميشدير. درسده اوْلدوغو کيمي, مصلحت ساعاتلاريندا دا هئچ واخت آنتي‌سوْوئت حرکتلره يوْل وئرمه‌ميشدير. هابئله ميلّتچي روُحدا اوْلان فيکيرلر سوًيله‌مه‌ميشدير. من خاليد سعيدي ويجدانلي, ناموُسلو بير سوْوئت وطنداشي کيمي تانيييرديم. 

4) 1956ـ جي ايلين مارت آيي‌نين 23ـ ده 1905ـ جي ايلده آنادان اوْلموش پروْفسور ميکاييل حسن رفيلي شاهيد کيمي دينديرلرکن  دئميشدي  کي, عبدوالرضا  سالام‌زاده, سيد حسين صاديقزاده, خاليد سعيد خوْجايئف, ولي خوُلوفلو, حنيفي زئيناللي, علي کرم‌اوْو حاقّيندا هميشه موٍثبت فيکيرده اوْلموشدور. اوْنلار هئچ واخت ضيداينقيلابي ميلّتچي تشکيلاتين عوٍضووٍ اوْلماميشلار. 
قئيد ائدک  کي, تاغيزاده قوٍدرت بابا اوْغلو دا 1956ـ جي ايلده خاليد سعيد حاقّيندا موٍثبت فيکير دئميشدير. بوُ شاهيد ايفاده‌لري‌نين هاميسيني کاپيتان قارايئف آلميشدير. 

نهايت, اوُزون يازمالاردان سوْنرا دوًولت تهلوٍکه‌سيزلييي اوْرقانلاريندا, حربي پروْکوروْرلوقدا و عالي محکمه‌ده چاليشان ويجدانلي آداملارين سايه‌سينده عدالت شره قاليب گلدي. 27 سئنتيابر 1957ـ جي ايلده گوٍللَه‌لنمه‌سي‌نين 20 ايلينه 14 گوٍن قالميش حربي پروْكوُروْر عدلييّه پوْدپوْلكوْونيكي ب.پلئخان‌اوْو SSRİ عالي محكمه‌سي‌نين حربي كوْلئگياسينا پروْتئست يازاراق 12 اوْكتيابر 1937ـ جي ايل تاريخده SSRİ عالي محكمه‌سي حربي كوْلئگياسي‌نين سيّار ايجلاسي‌نين لغو ائديلمه‌لي اوْلدوغونو اساسلي صورتده ثوٍبوت ائدير. SSRİ عالي محكمه‌سي حربي كوْلئگياسي عدلييّه پوْدپوْلكوْونيكي ليخاچوْوون صدرلييي، عوٍضولر: عدلييّه پوْدپوْلكوْونيكي اوْلاخئدكوْنون، عدلييه پوْدپوْلكوْونيكي سيٌميرنوْووُن ايشتيراكي ايله ايشده جينايت تركيبي اوْلماديغي اوٍچوٍن SSRİ عالي محكمه‌‌سي حربي كوْلئگياسي‌نين سيّار سئسياسي‌نين خاليد سعيد حاقّينداكي قراريني اوًزوٍنوٍن 4پ ـ 56/025089 سايلي قراري ايله لغو ائتميش، ايشي ختم ائتميشدير. 
بوُ البتّه، لازيمدير. آمّا گئنيش و هرطرفلي بيلييه ماليك اوْلان، محصوُلدار بير عاليمي گئري قايتارا بيلرمي؟ آدام بوُ ايشلري اوْخويوب قوُرتاراندان سوْنرا بئله بير سوُالا جاواب آختارير. گوًره‌سن ماتوُلئويچ و اوْنون يوْلداشلاري آذربايجاندا 20ـ 15 دقيقه‌يه قتلينه فرمان وئرديكلري گوًزل عاليملرين بيرجه بارماغينا دَيَرديمي. گوًره‌سن، ماتوُلئويچ و اوْنون گوروهو آذربايجاندا نئچه مين آدامي موٍحاكيمه‌سيز، شاهيدسيز، موٍدافيعه‌چيسيز، نهايت يالواريشينا، آمان ديله‌مه‌سينه مهال قوْيمادان گوٍللَه‌لشميشدير؟!
بوُنونلا بئله، يئنه موٍحاكيمه‌لر خاليد سعيدين خئيرينه‌دير. اگر اوْنون گوٍناهي اوْلماديغي حالدا 15 دقيقه‌نين عريضينده قتلينه فرمان وئرميش ماتوُلئويچلري حيات نيفرت و لعنت دامغاسي ايله تاريخين قارا صحيفه‌سينه يازديسا، خاليد سعيد اوًز اثرلري ايله اوًزوٍنه هئيكل قوْيموشدور. 
يوُخاريدا دئديييميز كيمي، خاليد سعيدين ژوُضع ايله بيرليكده ماحمود كاشقاري‌نين «كيتابي ـ ديوان لغات‌التورك» اثريني آذربايجان ديلينه ترجوٍمه ائتمه‌سي ديلچيليييميزين تاريخينده بوًيوٍك بير حاديثه كيمي ادبي ياشاياجاق. بوُ اثر 60 ايل كئچمه‌سينه باخماياراق، هله ده چاپ ائديلمه‌ميشدير. آمّا بوُ كيتابين ايشيق اوٍزوٍ گوًرمه‌سي بوٍتوٍن فيلوْلوْگيياميز اوٍچوٍن بوًيوٍك بير حاديثه اوْلاردي. خاليد سعيد دوًولت دانيشگاهي‌نين عمله فاكوٍلته‌سينده، مئليوْراسيا تئخنيكوُموندا آذربايجان ديلي و ادبييّاتي درسلري دئمكله ياناشي، رئسپوُبليكادا گئنيش ايجتيماعي ايش آپارميشدير. بَللي اوْلدوغو كيمي، رئسپوُبليكادا يئني اليفبا ايديعاسيني حياتا كئچيرمك اوٍچوٍن علاقه‌لنديرمه كوْميسياسي ياراديلميشدي. س.آغامالي اوْغلونون رهبرلييي ايله ياراديلان بوُ كوْميسيا باشقا توٍرك رئسپوُبليكالاريني دوْلانمالي، اوْنلارين فيكريني اوًيرنمه‌لي، يئري گلديكجه يئني اليفبا ايديعاسيني تبليغ ائتمه‌لي، گوًركملي عاليملري آذربايجانا دعوت ائتمه‌لي ايدي. اوْ كوْميسيانين تركيبينه خاليد سعيد ده داخيل ايدي. 1929ـ جوُ ايلده آرتيق لاتين اليفباسي آذربايجاندان قطعي شكيلده تطبيق ائديلدييي واخت خاليد سعيد بوُ اليفبانين قبوُل ائديلمه‌سي تاريخي و بوُ يوْلدا قارشييا چيخان انگللر حاقّيندا ياري علمي، ياري خاطيره سجييّه‌لي بير كيتاب نشر ائتديرميشدير. كيتاب بئله آدلانير: «يئني اليفبا يوْللاريندا عكس خاطيره و دوُيغولاريم» (باكي. كيٌريم ـ توٍركوٍستان ـ باكي،  توٍركوٍستان ـ اوًزبكيستان) آدلانير. قريبه‌دير  كي، «بيرلشميش توٍرك اليفباسي ايله بيرينجي اوْلاراق بوُ كيتاب چاپ اوْلونور.» جوٍمله‌سي ايله نشرييّات قئيدي ده وئريلميشدير. كيتابا عزيز اوُبئيدوُلين  قيسا بير موٍقدّيمه ده يازميشدير. موٍلّيف اثرين اوّلينده‌كي قيئدينده گوًسترير كي، تخميناﱠ 6ـ 5 ايلليك خاطيره‌سيني 28 اييوُل 1928ـ جي ايلده تاماملاميشدير. 
اثرين اوّلينده (صح.9) «هارايا نه اوٍچوٍن گئديرديك» باشليغي آلتيندا موٍلّيف اليفبا تاريخيميز اوٍچوٍن چوْخ ماراقلي بير ائپيزوْد دانيشير: ...ذاتاﱠ عوْثمانليلار، قازانليلار، اوًزبكلر قارشيسيندا دا بوُ مسأله (يئني اليفبا ايديعاسي ـ A.B.) يوْخ دئييلدي. آنجاق اوْنلار بوُ مسأله‌ني اوْرتايا آتماغا جسارت ائتمه‌ييردي. يئني اليفبا واسيطه‌سي ايله الده ائديلن موٍوفّقييّت كوْميته‌يه (آذربايجان يئني توٍرك اليفباسي كوْميته‌سي ـ A.B.) داها آرتيق جسارت وئردي. اوْ، موٍوفّقييّتلري‌نين يئكوُنونو گوًسترمه‌يه و قوْنشو توٍرك جوٍمهورييّتلري‌نين فيكريني آلماغا قرار وئردي. بوُنون اوٍچوٍن بير كوْنفرانس چاغيرماق لازيمدير. كوْميته بوُندان اوّل اوْنلار ايله خوٍصوصي صورتده گوًروٍشمه‌يي داها موٍوافيق گوًردوٍ. 1924ـ جوٍ ايلين سئنتيابر آييندا (بيزه بئله گلير كي، بوُ 1923ـ جوٍ ايلده اوْلمالي ايدي ـ A.B.) بير هئيأت سفرييّه تشكيل ائديلدي. بوُنلار شوُرالار ايتّيفاقيندا اوْلان بوٍتوٍن توٍرك جوٍمهوُرييّتلري‌نين مركزلرينه گئده‌جك، صلاحييّتدار آداملار ايله گوًروٍشه‌جكلردي. هئيأت آشاغيداكي دوًرد نفردن تشكيل اوْلونموشدو: 
1. صمد آغا آغامالي اوْغلو ـ يئني توٍرك اليفباسي كوْميته‌سي صدري 

2. ميرزه جليل ممدقوُلوزاده  ـ «موْللا نصرالدّين» ژوُرنالي موٍحرّيري 
3. ولي خوُلوفلو  ـ  يئني اليفبا كوْميته‌سي عوٍضولريندن 
4. خاليد سعيد ـ عمله فاكوٍلته‌سي و مئليوْراسيا تئخنيكوُمونون ليسان و ادبييّات موٍعلّيمي (صح.9)
بوُرادا س.آغامالي‌اوْغلونون و ميرزه جليلين شكيللريني ده وئرميشدير. 

موٍلّيف 1924ـ جوٍ ايلين ياي آيلارينداكي گوًروٍشلري حاقّيندا سوْنرا يازير: اييوُلون 3ـ ده گوٍن‌اوْرتادان سوْنرا ساعات 4 ايله 5 آراسيندا آغ مسجيدده اوْلدوق (بوُرادا موٍلّيف ماشينلا بير بينانين حيه‌تينه گئتديكلريني، بوُرادا هامينين حئسابلاشديغي اوْرتابوْيلو، ائنلي‌اوٍزلوٍ،  قاراسانيز بير آداملا تانيش اوْلدوغونو سوًيله‌يير. بوُ پروْفسور ب.چوْبانزاده ايدي. سوْنرا ضيياليلارين ايشتيراكي ايله كئچيريلن موٍشاويره‌ني تصوير ائدير. A.B.)

موٍشاويره‌ده ايلك سوًز س.آغامالي‌اوْغلونا وئريلدي. اوْ، آخيردا دئدي: يوْلداشلار، حيات سيزين تكاموٍلوٍنوٍزوٍ گوًزله‌مير، اوْ يوٍيوٍرمك، چاليشماق ايسته‌يير. بوُنو ياپا بيلمه‌سه‌نيز، سيز تكاموٍلوٍنوٍز ايله برابر ازيليب، اَريييب پوُچ اوْلوب گئده‌جكسينيز (صح.20). 

سوْنرا سوًز ب.چوْبانزاده‌يه وئريلدي. اوْ دئدي: يوْلداشلار، اليفبايا علمي نوًقطئيي ـ نظردن ياناشاليم. اليفباني بير ليساندا اوْلان سسلره گوًره تشكيل ائتمك لازيمدير. عرب اليفباسي ليسانيميزدا اوْلان سسلري ايفاده‌دن عاجيزدير. ايكينجي، بير ليسان شخصي دئييلدير، ايجتيماعي بير موٍسّيسه‌دير (اهاليسي‌نين عوٍمومي نظري اعتيبارا آلينماليدير). اوٍچوٍنجو، بير جمعييّت تشكّوٍل ائتميش، اوْنون ماضيسي ـ كئچميشي اوُنودولماماليدير. دوًردوٍنجوٍ، يازيدا فنّي تربييه دخي نظر اعتيبارا آلينماليدير. بئشينجي، بيز بير ـ بيرينه ياخين ديلده دانيشان توٍرك ـ تاتار خالقلاريني كندي اطرافيندا توْپلاييب علم و مدنييّت يوْلو ايله سوٍرعتله ايره‌ليله‌يه‌جك بير اليفبا لازيمدير. سيزين اوُلجه تكليف ائتدييينيز اليفبا خوٍصوصوندا بيزيم فيكريميز تامام باشقا ايدي. وئردييينيز ايضاحاتدان سوْنرا بيزه قناعت حاصيل اوْلدو كي، مدنييّتجه ايره‌ليله‌مك اوٍچوٍن بوُ اليفباني قبوُل ائتمكدن باشقا چاره‌ميز يوْخدور. 
روُسيادا ياشايان توٍرك ـ تاتار خالقلاري آراسيندا يئني بير مدنييّت مركزي لازيمدير. بوًيله بير مركزه ناميزد اوْلا بيله‌جك آنجاق باكيدير. باكيدان باشلانان يئني اليفبا مسأله‌سينه اوٍموٍد ائديرم. كوْميسيوْن تشكيل ائتمكله موٍوافيقدير. سيزين هر خوٍصوصدا بيزه يارديم ائده‌جه‌يينيزه اَمينيك. بيز سيزين فيكرينيزي سالاملاييريق (صح.21)
عاليمين بوُ خاطيره‌لري هم ب.چوْبانزاده‌نين حياتيني، هم يئني اليفبا ايديعاسي‌نين تاريخيني، هم ده موٍلّيفين اوًز بيوْقرافيياسيني اوًيرنمكده دَيرلي بير منبع‌دير.
خاليد سعيدين علمي فعالييّتيني قييمتلنديرمك ايشينده اوْنون 1926ـ جي ايلده باكيدا آذربايجان تدقيق ـ تتبّوًع جمعييّتي‌نين نشر ائتدييي «عوْثمانلي، اوًزبك .و قازاخ ديللري‌نين موٍقاييسه‌لي صرفي» آدلي اثري خوٍصوصي اهمييّته ماليكدير. يئري گلميشكن گوًسترمك لازيمدير كي، بوُ اثر موٍقاييسه‌لي تيپوْلوْژي آسپئكتده توٍرك ديللريني تدقيق اعلان ايلك ان سامباللي اثردير. بوُ كيتاب 110 صحيفه‌دن عيبارت اوْلوب رئسپوُبليكا كيتابخاناسيندا 23 Noـ ايل شريفله ساخلانير. كيتابي موٍلّيف قوُرولتاي عرفه‌سينده يازميشدير. اثرين لاپ اوّلينده موٍلّيف يازير: توٍرك ديللري‌نين موٍختليف شيوه‌لري آراسيندا ائل بير ديل دوٍزه‌لدن بيله‌رميييز كي، اوْنو بوٍتوٍن توٍرك اوُلوسلارينا يابانجي اوْلاراق هر بيري طرفيندن آيريجا اوًيرنمك لازيملي اوْلاجاق. (صح.1)

اثر بئش قيسمدن عيبارتدير. 

بيرينجي قيسم ايسم.
ايكينجي قيسم صيفت، اوٍچوٍنجوٍ قيسم ضمير (عوضليك)، دوًردوٍنجوٍ قيسم فعل، بئشينجي قيسم ادات آدلانير. 

موٍلّيف يوُخاريدا دئديييميز ديللر آراسيندا بوُ بئش قيسم اساسيندا موٍقاييسه آپارير و اساساﱠ بئله بير قناعته گلير كي، توٍرك ديللري‌نين هاميسي‌نين لوٍغت فوْندو ـ لئكسيك كوًكوٍ بيردير. مثلاﱠ: 

آنادوْلو           اوًزبك          قازاخ 

باش              باش            باش 

قوْل              قوْل             قوْل 

بابا               بابا              بابا 

موٍلّيف فعلين امر فوْرماسيني اوْ زامانكي تئرمينله تأكيدي مصدر آدلانديرير. /مص: اوْخو ـ اوْخوما/ 

حاصيلي مصدر ـ اوْخويورام

ايسمي مصدر ـ آلماق، ساتماق. 

خاليد سعيد علمي ياراديجيليغيندا عبداللـه تاغيزاده ايله بيرليكده (گوًروٍنوٍر، بوٍ هر ايكي عاليمين سوْن كيتابيدير. 1934ـ جوٍ ايلده چاپ ائديلن بوُ اثر VII صينفي اوٍچوٍن نظرده توُتولموشدور. اثرين رئداكتوْرو پروْف. بكير چوْبانزاده‌دير. 

اثر دوًرد حيصّه‌دن عيبارتدير: 

A . حيصّه اوُسوبييّات /ايٌستيليستيكا/، اينتوْناسييا و دوُرغو ايشاره‌لري. 

B . جوٍمله: ساده جوٍمله. موٍثبت و منفي جوٍمله (بوُرادا خبري تصديق و اينكار اوْلان جوٍمله‌لر نظرده توُتولور.) مكتب آچيلدي ـ موٍثبت. مكتب آچيلمادي ـ منفي. 
C . بَيان. حيسّي بيان: موٍباليغه. نيدا. سوُال. تكرير. 
فيكري بَيان: تدريج، روُجوُع، تهديد، تضاد. 
D .يازي‌نين منشأيي 

اوٍسلوبييّات حاقّيندا موٍلّيفلر دئيير: اوٍسلوبييّات دانيشيق و يازيلاريميزدا ايفاده‌ني موٍختليف مقصدلرله تماميله و نوًقطه‌سي نوًقطه‌سينه اوُيغون اوْلاراق قوُرماق اوٍصول و قايدالاريني اوًيره‌نن علمدير. /صح.5/

اگر بوُ زحمتكئش و پوْليقلوْت، عئيني زاماندا گوٍجلوٍ داخيلي مسلك صاحيبي اوْلان عاليم سوًزوٍنوٍن و قلمي‌نين يئتگينله‌شدييي واختدا رئپرئسيا دَييرمانيندا محو ائديلمه‌سه ايدي، كيم بيلير نه قدر سامباللي اثرلر يازاردي. 

قلام باغيراوْو
عوٍمومي ديلچيليك ساحه‌سينده چاليشان گوًركملي عاليملريميزدن بيري ده فيلوْلوْگييا علملري دوْكتوْرو، پروْفسور ق.ك.باغيراوْودور. اوْ، يئنيلمز ايراده‌يه ماليك بير اينسان ايدي. بير قيچي، بير قوْلو ايفليج وضعييّتده اوْ، «آذربايجان ديلينده فعللرين لئكسيك سئمانتيك اينكيشافي» موًوضوسوندا دوْكتوْرلوق ديسئرتوْگياسي يازيب موٍدافيعه ائتدي (1966). دانيشگاهين عوٍمومي ديلچيليك كافئدراسي، شخصاﱠ مختار موٍعلّيم بوُ ديسئرتوْسيانين موٍدافيعه‌سي‌نين تشكيلينده فعال ايشتيراك ائتدي. قلام موٍعلّيم حاقّيندا هله 1969ـ جوُ ايلده پروْفسور ي.سيّداوْو يازيردي:
30ـ جوُ ايللرده ديلچيليك عالمينده ب.چوْبانزاده ايله ياناشي ق.باغيراوْو دا فعالييّته گوًستريردي. فيلوْلوْژي علملر دوْكتوْرو ق. باغيراوْو آذربايجان ديلچيليك علمي‌نين اساسلاريني يارادانلارين سيراسيندا اوًزوٍنه لاييق يئر توُتور. اوْ، ياراديجيليغي‌نين ايلك ايللرينده عوٍمومي ديلچيليك مسأله‌لري ايله («ديلچيليكده ماركسيست ـ لئنينچي نظرييّه‌نين صافليغي اوُغروندا»، «يافئس توٍرك ديلي قاريشيغي» ـ مقاله)، علمي قراماتيكا («علمي قراماتيكانين اساسلاري. گيريش» ـ كيتابچا، ب‌.چوْبانزاده ايله بيرليكده)، ديل و ديلچيليييميزين تشكيلي («آذربايجان SSRـ ده ديل قوُروجولوغو» ـ كيتابچا، ب.چوْبانزاده ايله بيرليكده  و  س.  مسأله‌لرله مشغوُل اوْلور، درسليك و درس وساييطلري («آذربايجان ديلي قراماتيكاسي‌نين قيسا تجروٍبي كوُرسو»، «توٍرك ديلي») حاضيرلايير، پروْقرام ترتيب ائديردي.
موٍعيّن سببلر اوٍزوٍندن ق.باغيراوْو اوًز ديلچيليك ياراديجيليغينا آرا وئرمه‌لي اوْلموش، لاكين، 1950ـ جي ايللرين ايكينجي ياريسيندان سوْنرا، اوْنو يئنه ده داوام ائتديرمه‌يه باشلاميشدير. بوُ دوًورده اوْ، ادبي ديل تاريخينه ـ ادبي بديعي ديليميزين موٍعيّن دوًورلرينه، اينكيشافينا، تاريخي قراماتيكايا عايد ماراقلي مقاله‌لر («XV عصر آذربايجان ادبي ديلي‌نين لئكسيك، فوْنئتيك، قراماتيك خوٍصوصييّتلري حاقّيندا»، «آذربايجان ادبي بديعي ديلي‌نين اينكيشافيندا فوٍضولي‌نين روْلو»، «م.ف.آخوُنداوْوون ديلي و اوُسلوبو» و  س.) يازميشدير. ق.باغيراوْووُن سوْن دوًوركوٍ اثرلرينده سئماسيلوْگييا، لئكسيكوْلوْگييا، خوٍصوصاﱠ تاريخي لئكسيكالوْگييا مسأله‌لري اساس يئر توُتور. بوُ جهتدن اوْنون «آذربايجان ديلينده فعلين لئكسيك سئمانتيك اينكيشافي» دوْكتوْرلوق ديسئرتاسياسي خوٍصوصي اهمييّته ماليكدير. بوُ اثر گئنيش احاطه دايره‌سينه ماليك اوْلان زنگين ديل فاكتلاري اساسيندا يازيلميشدير. بوُرادا قديم توٍرك عابيده‌لري ايله، باشقا توٍرك ديللري ايله موٍقاييسه‌لر آپاريلميش و فعللرين لئكسيك سئمانتيك  اينكيشافيني گوًسترن اهمييّتلي نتيجه‌لر چيخاريلميشدير [50]. 
آذربايجانين رئپرئسيايا اوُغرايان اوْغوللاريندان بيري ده ايستعدادلي ديلچي عاليم قلام كريم اوْغلو باغيراوْودوُر. آذربايجان (هابئله بوٍتوٍن توٍرك ديللريني)، عرب، فارس، روُس ديللريني موٍكممل بيلن درين ائروُدوسيالي عاليم كيمي ديلچيليك تاريخيميزه داخيل اوْلموش ق.باغيراوْو، حقيقتاﱠ، بدبخت بير عوًموٍر ياشاميشدير. اوًز ترجوٍمئيي حاللاريندان و ايستينطاق ايشينده‌كي آنكئتدن معلوُم اوْلور كي، ق.باغيراوْو 1904ـ جوٍ ايلده جنوُبي آذربايجانين مرند ماهالي‌نين ديزه كندينده صنعتكار (گوًن ـ دري  آشيلايان) عاييله‌سينده آنادان اوْلموشدور. 18 فئورال 1949ـ جوُ ايل تاريخلي دينديرمه پروْتوْكوْلوندا موٍتّهيم كيمي اوًز ترجوٍمئيي حاليندا آشاغيداكيلاري دئميشدير: من 1904ـ جوُ ايلده ايران آذربايجاني‌نين مرند ماهالي‌نين ديزه كندينده آنادان اوْلموشام. آتام آراز اوٍسته‌كي ناخچيوان شهرينده دري زاووْدوندا گوًن آشيلايان اوُستا ايشله‌ميشدير. بيزيم عاييله‌ميز، اوْ، جوٍمله‌دن من 1911ـ جي ايلده ناخچيوان شهرينه كوًچدوٍك. آتام 1933ـ جوٍ ايلده، اوًلَنه قدر ايشله‌مكده بوُرادا داوام ائتدي. من 1911ـ جي ايلده روُس ـ تاتار مكتبينه داخيل اوْلوب، 1915ـ جي ايلده بيتيرديم. آتامين ايقتيصادي وضعييّتي منيم تحصيليمي داوام ائتديرمه‌يه ايمكان وئرميردي. بوُنا گوًره ده من تحصيليمي آتيب همين آتام ايشله‌ين گوًن گوًن زاووْدوندا فهله ايشله‌ديم. ناخچيواند سوْوئت حاكيمييّتي قوُرولدوقدان سوْنرا من تحصيليمي داوام ائتديرمك اوٍچوٍن ايمكان تاپديم. 1920ـ جي ايلده موٍعلّيملر سئمينارياسينا داخيل اوْلوب 1924ـ جوٍ ايلده اوْراني قوُرتارديم. 1924ـ جوٍ ايلده (ترجوٍمئيي حاليندا ايسه 1925ـ جي ايل يازيليب ـ باخ. آذربايجان ديلچيلري باكي ـ 1970. صح. 37) ناخچيوان ويلايتي خالق معاريف كوْميسارليغينين اعزامييّاتي ايله باكي شهرينده ساخلانيليب دانيشگاهدا علمي ايشچي كيمي ايشله‌ديم. عئيني زاماندا شرق فاكوٍلته‌سي‌نين طلبه‌سي اوْلموشام. 1929ـ جوُ ايلده واختيندان اوّل بيتيرميشم. 1929ـ جوُ ايلين سئنتيابريندا آذربايجان دوًولت علمي ـ تدقيقات اَنيستيتونون آسپيرانتوُراسينا داخيل اوْلوب، 1931ـ جي ايلده اوْراني بيتيرميشم. اوْخوماقلا ياناشي عئيني زاماندا من تدريس موٍسّيسه‌لرينده، علمي ايداره‌لرده موٍعلّيم‌ليك فعاليي‌ّتي ايله مشغوُل اوْلموشام: 
1. 1927ـ جي ايلدن 1929ـ جوُ ايله‌دك 33 Noـ ايل مكتبده. 

2. 1929ـ جوُ ايلدن 1931ـ جي ايله‌دك آذربايجان طيبّ پوْليتئخنيكوُموندا آذربايجان ديلي و ادبييّات موٍعلّيمي ايشله‌ميشم. 
3. 1931ـ جي ايلدن 1936ـ جي ايله قدر آذربايجان كوْمونيست اَنيستوسوندا (باكي عالي پارتييا مكتبي ـ A.B.)
4. 1934ـ جوٍ ايلدن عئيني زاماندا (1935ـ جي ايله قدر) SSRİ EA آذربايجان فيلياليندا شوًعبه موٍدوٍري (تطبيقي ديلچيليك شوًعبه‌سي‌نين ـ A.B.)، 1935ـ جي ايلدن 1937ـ جي ايله قدر SSRİ EA آذربايجان فيليالي‌نين ديلچيليك اَنيستيتوسونون ديرئكتوْر موٍعاويني ايشله‌ميشم. 1937ـ جي ايلده پارتييادان چيخاريلماغيملا علاقه‌دار اوْلاراق من اَنيستيتو ديرئكتوْرونون موٍعاويني وظيفه‌سيندن ده چيخاريلميشام. تخميناﱠ 1937ـ جي ايلين آوقوُستوندا EA آذربايجان فيلياليندان دا چيخاريلميشام. ووْروْرشيلوْو رايوْن پارتييا كوْميته‌سي طرفيندن آذربايجان كوْمونال ـ تصرّوٍفات بانكيندا اينضيباطي تصرّوٍفات شوًعبه‌سينه موٍدوٍر گوًندريلميشم. اوْرادا حبس اوْلونان گوٍنه قدر ـ يئنه 4 آپرئل 1938ـ جي ايله قدر ايشله‌ميشم. ديلچيليك ساحه‌سينده‌كي ايشلريمي نظره آلاراق (آذربايجان ديلينده ايسيم حاللاري‌نين سينتاكتيك وظيفه‌سي اثرينه گوًره ـ A.B.) SSRİ EA 1936ـ جي ايلده منه فيلوْلوْگييا علملري ناميزدي عاليم‌ليك درجه‌سي وئريلميشدير. 
سوُال: سيز هارادا و نه واخت ÜİK(b)P ـ يه داخيل اوْلموسوز؟ 

جاواب: 1922ـ جي ايلدن 1931ـ جي ايله قدر من ÜİLKGİ عوٌضووٍ اوْلموشام. 1933ـ جوٍ ايلده كوْمسوْلدان مني ووْروْشيلوْو رايوْن پارتييا كوْميته‌سي ÜİK(b)P عوٍضولوٍيوٍنه ناميزد قبوُل ائتدي. 
سوُال: سيزين قوْهوملارينيزدان محكمه مسوُلييّتينه جلب ائديلن وارمي؟ 
جاواب: منيم قوْهوملاريمدان هئچ كس محكمه مسوُلييّتينه جلب ائديلمه‌ميشدير. 

عاييله عوٍضولريمدن دوْغما باجيم و اوًگئي آنام ناخچيواندا ياشاييرديلار، ايندي طالعلري منه معلوُم دئييل (چوٍنكي بوُ دينديرمه‌دن 2 ايل اوّل ق.باغيراوْوو حبس ائديب اوُزاق شيمالا گوًندرميشديلر. خالق دوٍشمني‌نين ايسه مكتوُبلاشماغا ايختيياري يوْخ ايدي ـ A.B.). ايكي قارداشيم موٍحاريبه واختي (1945ـ 1941 نظرده توُتولور ـ 
A.B.) قيزيل اوْردويا آپاريلميشدير، اوْنلارين دا طالعي منه معلوُم دئييل (يازيق قلام، قارداشلاري جانيندان كئچيرديلر كي، ماتوُلئويچلر، قيٌرقوْريانلار ايشلريني بيلسينلر ـ  A.B.). 
بوُ، يوُخاريدا دئديييميز كيمي موٍتّهيم قلام باغيراوْووُن 18 فئورال 1949ـ جوُ ايلده موستنطيق قوْلوْوانوْوا وئردييي ايفاده‌سيندن گوًتوٍروٍلموٍش معلوُمات ايدي (دينديرمه سحر ساعات 10ـ دا باشلاميش، 15. 12ـ ده قوُرتارميشدير). قئيد ائتمك لازيمدير كي، ق.باغيراوْووُن 1949ـ جوُ ايلده باشلاميش 72 Noـ ايل جينايت ايشي‌نين ايچينده «خوٍصوصي پاكئت» واردير. بوُرادا اوْنون بيرينجي حبسي‌نين سندلري توْپلانميشدير. بوُرادا ق.باغيراوْووُن آدي چكيلن اوْن بير ايفاده واردير. بوُ ايفاده‌لرده موٍتّهيملر ضيداينقيلابچي ميلّتچيلرين سيراسيندا اوْنون دا آديني چكيرلر. مثلاﱠ: 

1. مجبوُرام بوْينوما آليم كي، آشاغيداكيلارلا ضيداينقيلابي پان‌توٍركيست علاقه‌ده اوْلموشام: ... 2. قلام كريم اوْغلو باغيراوْو (خاليد سعيد، 8ـ 7 VPـ 1937. S.İ.صح. 81)
2. ضيداينقيلابي ميلّتچي تشكيلاتين عوٍضولري منه معلوُمدور: ... 8. قلام كريم اوْغلو باغيراوْو... من پروْفسور و موٍعلّيملرين بير حيصّه‌سي ايله قلام باغيراوْولا ضيداينقيلابي علاقه ياراتميشدير (بيله‌ندَرلي حسين‌علي سوٍلئيمان اوْغلو. 23ـ20 ماي، 1937، ش.اي.صح. 82)
3. آذربايجاندا ضيداينقيلابي ميلّتچي تشكيلاتين عوٍضولريندن منه آشاغيداكي شخصلر معلوُمدور: ... باغيراوْو قلام ـ ولي خوُلوفلونون سوًزلريندن (ب.چوْبانزاده، 20/17 آپرئل، 1937. ش.اي. ص. 70)
4. ولي خوُلوفلو بيلديرميشدير كي، ضيداينقيلابي ميلّتچي تشكيلاتا اوْندان علاوه آشاغيداكي شخصلر: ... 12) قلام باغيراوْو. هابئله بوُنو دا بيليرم كي، بكير چوْبانزاده قلام باغيراوْولا بير نئچه دفه آذربايجان رايوْنلاريندا اوْلموشدور. (قوُباي‌دوُلين Ə.S. 5ـ4 VPـ 1937، ش.اي. صح.74)
5. قلام باغيراوْووُن ضيداينقيلابي ميلّتچي فعالييّتي حاقّيندا آشاغيداكيلاري دئيه بيلرم: قلام باغيراوْو بكير چوْبانزاده ايله بيرليكده «15 ايلده آذربايجاندا علم» كيتابيندا «آذربايجان SSRـ ده ديل قوُروجولوغو» آدلي مقاله چاپ ائتديرميشدير. بوُ مقاله‌ده پان‌توٍركيست فيكيرلر ياييليردي. بوُ مقاله‌دن آيدين اوْلور كي، ديل و ادبييّات مسأله‌لرينده قلام باغيراوْو پان‌توٍركيست موًوقعده دايانير. /ضيفئلد آرتوُر روُدوْلفوْويچ II-XP ـ 1938 ايفاده‌سيندن ش.اي. صح. 85 ./ اصلينده بوُ مقاله‌ده موٍلّيفلر 1935ـ 1920ـ جي ايللر آراسيندا آذربايجاندا ديل و ديلچيلييين اينكيشافي پروْبلئملريندن بحث ائدير. 1931ـ جي ايلدن باشلاياراق مطبوُعات صحيفه‌لرينده اوْنلارا قارشي آمانسيز تنقيدي مقاله‌لر چيخديغي اوٍچوٍن گوٍيا اوًزلري‌نين پان‌توٍركيست موًوقعلريني صميمي شكيلده تنقيد ائديلر. قلام باغيراوْووُن بيرينجي حبسي حاقّيندا ايشده گئنيش ماتئريال يوْخدور. بوُرادا SSRİ XDİK خوٍصوصي اوٍچلوٍيوٍنوٍن خوٍصوصي موٍشاويره‌سي‌نين 15 No ـ ايل پروْتوْكوْلوندان چيخاريش واردير. اوْرادا دئييلير: قلام كريم اوْغلو باغيراوْو آنتي‌سوْوئت ميلّتچي تشكيلاتين ايشينده ايشتيراك ائتدييي اوٍچوٍن 8 ايل موٍدّتينده ايصلاح امك دوٍشرگه‌سينه گوًندريلسين. جزا تدبيري‌نين تاريخي نين تاريخي 4 آپرئل 1938ـ جي ايلدن حئسابلانسين. ايش آرشيوه وئريلسين. 
SSRİ XDİK خوٍصوصي موٍشاويره‌سي‌نين كاتيبلييي‌نين رَييسي ماركايئف.

بوُ پروْتوْكوْلون اصلي SSRİ DİN I خوٍصوصي شوًعبه‌سينده ساخلانان 623722 Noـ ايل ايشينده ساخلانير. 
بئله‌ليكله، ق.باغيراوْو اوُزاق شيمالا گوًندريلير. اوْرادا يوْل فهله‌سي ايشله‌يير. اوُزاق شيمالين سوْيوغو، روٍطوبتلي هاواسي، آچليق، هر آدديمدا تحقير، سوًيوٍش، نيفرتلي باخيش، پيسيكوْلوْژي سارسينتي قلامي اَزير. اوْنون صحّتي پيسله‌شير. اوْنو طيبّي موٍعايينه‌يه گوًندريرلر. اوْرادا 15ـ VIـ 1946ـ جي ايل تاريخده وئريلميش 21 Noـ ايل طيبّي پروْتوْكوْلدان چيخاريشدا دئييلير: 1939ـ جوُ ايلدن كاليمدا اوْلان ق.باغيراوْووُن اوٍرك كلاپانيندا چاتيشمازليق، آرتئريال سيٌكيفوْز، آغ جييه‌رلرينده ائمفيزئما موٍعيّن‌لشديريليب. اوْندان يالنيز يوٍنگوٍل خوٍصوصي ايشلرده ايستيفاده ائتمك اوْلار. /صدر ـ سازان‌اوْو، حكيم ـ ساعاك‌اوْو/. ايشه باخ. بوُرادا دا ائرمني ساعاك‌اوْو. اوْنو حئسابدار قوْيورلار. ساعاك‌اوْووُن وئردييي آراييشدا ق.باغيراوْووُن صحّتي‌نين دوُرومو دوٍزگوٍن گوًستريلميشدي. اوْ، ايش قابيلييّتيني تامام ايتيرمكده، حالدان دوٍشمكده ايدي بوُنا گوًره ده اوْ، 28 دئكابر 1946ـ جي ايلده تاسكين انرژي كوْمبيناتيندان چيخير، هله اوْنا 4 آپرئل 1946ـ جي ايلده بوُختايا ـ ماتئريكه چيخماق اوٍچوٍن ايجازه وئريلميشدي. 1946ـ جي ايلين دئكابرين 30ـ دا اوْنو حبس دوٍشرگه‌سيندن بوُراخيرلار. اوْنا وئريلميش 54 Noـ ايل حاقّ ـ حئساب اوٍزوٍلوٍشمه وثيقه‌سينده دئييلير كي، اوْرتا اَمك حاقّي 726 مانات 80 قپيك اوْلموشدور. 1947ـ جي ايلين يانوارين 5ـ دك 5 گوٍنلوٍك قوُرو چوًرك وئريليردي، يوْل خرجي ايسه وئريلمير. 400 ماناتليق ايستيقراضا (cm 30) ورقه‌سي وئريلميش، 325 ماناتليق توُتولموش، اوًزوٍنه 25 مانات وئريلميشدير. 
سوْنرا اوْنا بئله بير آراييش وئريلميشدير: 

وئريلير اوْنا گوًره كي، ب.قلام 9 آپرئل 1946ـ جي ايلدن 29 دئكابر 1946ـ جي ايل قدر اوُزاق شيمال تيكينتيسينده يوْل فهله‌سي ايشله‌ميشدير. اوُزاق تيكينتي سيستئميندن 59 K KZOT (امك قانوُنلاري مجلّه‌سي) 44 آ مادّه‌سي اوٍزره آزاد ائديلميش و ماتئريكه چيخماغا ايجازه وئريلميشدير. 

اوُزاق شيمالدا هئچ كسي تانيمايان، هئچ كسدن كوًمك، صميمي موٍناسيبت گوًرمه‌يَن قلام باغيراوْو باشيني آشاغي ساليب دوًيوٍلمه‌مك اوٍچوٍن هئچ كسله دانيشمادان بئله گوٍجوٍ چاتينجا ايشله‌ميشدير. حتّي يئمئليان‌اوْو 17ـ I ـ 1949ـ جوُ ايلده ترتيب ائديلن 4/EM  Noـ ايل آراييشين آخيريندا يازيردي: 

قلام باغيراوْو جزا چكدييي موٍدّتده اوْنو لَكه‌له‌يَن هئچ بير ماتئريال يوْخدور. 

قلام باغيراوْو چوْخ چتينليكله آذربايجانا گلير. لاكين اوْنا باكيدا ياشاماغا ايجازه وئريلمير. بوُنا گوًره هم ده قالستيانلارين، قيٌرقوْريانلارين جنگيندن اوُزاقدا اوْلماق اوٍچوٍن ان اوُجقار رايوْنا ـ لاچين رايوْنونا گلير. بوُرادا شهر خسته‌خاناسيندا حئسابدار ايشله‌يير، تصرّوٍفات ايشلرينه باخير. لاكين بوُرادا دا اوْنو راحات بوُراخميرلار. آذربايجان SSR DTN شوًعبه رَييسي پوْپوْو يئنه قلام باغيراوْو حاقّيندا ايش قالديرير. 19 يانوار 1949ـ جوُ ايلده ترتيب ائديلميش جينايت ايشي‌نين 2ـ جي صحيفه‌سينده: 
ايش No ـ 72 

ايتّيهام مادّه‌سي: 21، 64، 73 / Azərb. SSP C.M./ 
باشلانيب: 19 يانوار 1949.

قوُرتاريب: 19 فئورال 1949. 

حبس قطعي ايمكان تدبيري سئچيلمه‌سي 17ـ I ـ 1949. 

من، DTN شوًعبه رَييسي پوْپوْو موٍعيّن ائتديم: 

ايختيصاصي ديلچي پئداقوْق، لاچين رايوْن صحييّه شوًعبه‌سينده ساييجي، بي‌طرف، عالي تحصيللي، آذربايجانلي باغيراوْو قلام كريم اوْغلو Azərb. SSR C.M. 21 ،46و 73ـ جوٍ  مادّه‌لري اوٍزره جينايت توًره‌تميشدير.
باغيراوْو قلام كريم اوْغلو آنتي‌سوْوئت ميلّتچي تشكيلاتين عوٍضووٍ اوْلموش، SSRİ EA  Az  . فيلياليندا تخريبات ايشلري آپارميشدير. SSRİ XDİK خوٍصوصي موٍشاويره‌سي‌نين 21 اييوُن 1939ـ جوُ ايل تاريخلي قراري ايله 8 ايل ايصلاح اَمك دوٍشرگه‌سينه محكوُم ائديلميشدير. موٍحاريبه قوُرتارديقدان سوْنرا ايصلاح اَمك دوٍشرگه‌سيندن آزاد ائديلميشدير. قلام باغيراوْووُن آزادليقدا اوْلماسي سوْسيال جهتدن تهلوٍكه‌ليدير. 

قرارا آلديم.

باغيراوْو قلام كريم اوْغلو آختاريليب حبس ائديلسين. Az. SSR DTN شوًعبه‌سي‌نين رَييسي پوْپوْو. 19 يانوار 1949ـ جوُ ايلده رئسپوُبليكا پروْكوروْرلوغونون راضيليغي ايله باغيراوْو قلام كريم اوْغلونون آختاريليب (يئري بيلينيردي، لاچين رايوْنوندا خسته‌خانادا كيچيك بير ايشده ايشله‌ييردي) حبس ائديلمه‌سي اوٍچوٍن 58 No ـ ايل اوْردئر يازيلير. 

يانوارين 21ـ ده نصيبيان يئرلي ساكين لوٍطفعلي‌يئوا كيميانين ايشتيراكي ايله موٍتّهيمين ائويني آختارير. نصيبيانين اَلينه آشاغيداكي اشيالار كئچير: 
پاسپوْرت No 127/517، حربي بيلئط No 479151، وثيقه No 54، پروْف‌بيلئط No 1199995 ، 4 عدد فوْتوْشكيل. 

سوْنرادان جينايت ايشي‌نين قوُرتارماسي حاقّينداكي پروْتوْكوْلدا يازيلاجاق كي، (1949ـ II ـ 19) آختاريش زاماني ائودن داها هئچ نه تاپيلمادي. 
بئله‌ليكله، قلام موٍعلّيم يئني‌دن نصيبيانلارين جنگينه كئچير. 26 يانوار 1949ـ جوُ ايلده موستنطيق كاپيتان ـ لئيتئنانت قوْلوْوانوْو ايشله تانيش اوْلور. اوْ موٍعيّن ائدير: 

باغيراوْو قلام كريم اوْغلو آنتي‌سوْوئت ميلّتچي تشكيلاتين عوٍضووٍ كيمي آكادميانين آذربايجان فيلياليندا زيانلي تخريبات ايشلري آپارميشدير. 

قرارا آلديم: 

باغيراوْو قلام كريم اوْغلونون ايتّيهام ائديلمه‌سي اوٍزره جينايت ايشي‌نين ايستينطاقيني اوًز اوٍزريمه گوًتوٍروٍرم. 

جينايت ايشيني Azərb..SSR DTN ايستينطاق شوًعبه‌سي‌نين رَييسي‌نين موٍعاويني پيووْواروْو تصديق ائدير(ش.اي. صح.10). 

بيرينجي دينديرمه پروْتوْكوْلوندا (صح.11) معلوُم اوْلور. 

1945ـ جي ايلده آرواديني بوْشاييب. فيلوْلوْگييا علملر ناميزديدير. 
سوُال: سيز هارادا و نه قدر جزا چكميسينيز؟ 

جاواب: 24 سئنتيابر 1939ـ جوُ ايلدن 1947ـ جي ايلين يانوارينا قدر. اوُزاق شيمال تيكينتيده DASKAN الكتروْكوْمبياناتيندا. بوٍتوٍن جزا چكمه واختي عوٍمومي ايشده اوْلموشام. 

سوُال: سيز نه واخت آزاد اوْلموسونوز؟ 

جاواب: كاميل ايصلاح امك دوٍشرگه‌سيندن 4ـ IV ـ 1946ـ جي ايلده آزاد اولوب ائله اوْراداجا آزاد موُزدلو امكله اوْرادا قاليب ايشله‌ميشم. 1947ـ جي ايلين يانواريندا آذربايجانا گلديم. آغداما گئتديم. ايكي آي اوْرادا قالديم. گلن كيمي يئرلي ميليسه اوًز گلمه‌ييم حاقّيندا موٍراجيعت ائتميشديم. مني محض ميليس ايداره‌سي لاچين رايوْنونا گوًندردي. مارتين 31ـ ده لاچينا گلديم. يئريم يوْخ ايدي. 2 آي رايوْن مئهمان‌خاناسيندا قالديم. سوْنرا لاچين رايوْن ايجراعيّه كوْميته‌سي مني رايوْن خسته‌خاناسينا ايٌستاتيستيك گوًندردي. حبس اوْلونانا قدر (21ـ I ـ 1949) بوُرادا ايشله‌ديم. 

4 فئورال 1949ـ جوُ ايل، ايكينجي دينديرمه. باشلادي 00. 20، قوُرتاردي 10. 23، يئنه قوْلوْوانوْو دينديرير (ش.اي. صح.14). 
سوُال: سيزه 1936ـ جي ايلده سيلاحلي عوٍصيان و تئروْر واسيطه‌سيله آذربايجاني SSRİ ـ دن آيريب موٍستقيل دوًولت ياراتماق مقصديني قارشيسينا قوْيموش ضيداينقيلابي ميلّتچي تشكيلاتا جلب اوْلوُندوغونوز اوٍچوٍن ايتّيهام ايره‌لي سوُروٍلوٍر. ضيداينقيلابي ميلّتچي تشكيلات بوُ مقصده چاتماق اوٍچوٍن خالق تصروٍفاتيندا آنتي‌سوْوئت و زيانكار تخريبات ايشلري آپارميشدير. سيزه گلديكجه سيز EA آذربايجان فيلياليندا اَنيستيتوُ ديرئكتوْرونون موٍعاويني كيمي اَنيستيتون تئماتيك ـ ايستئحصالات (علمي تدقيقات ـ A.B.) پلاني‌نين يئرينه يئتيريلمه‌مه‌سينه چاليشمي‌سينيز. بوُنون نتيجه‌سينده 1936ـ جي ايلده همين پلان يئرينه يئتيريلمه‌ميشدير (بوُندان اوًتروٍ كيم جاواب وئرمه‌ليدير ـ A.B ). بوُندان علاوه، سيز پروْفسور هيئتي آراسيندا ضيداينقيلابي ـ ميلّتچي فيكيرلر يايميش، ديل (اوْرفوْقرافييا) ساحه‌سينده آذربايجان ديليني كوْرلاميش (آمان آللاه، قوْلوْوانوْو آذربايجان ديلي‌نين تميزلييي اوٍچوٍن نه قدر ناراحات اوْلورموش ـ A.B)، اوْنو عوْثمانلي، عرب سوًزلري ايله زيبيلله‌ميش، آذربايجان ادبييّاتي كلاسيكلرينه بوًهتان آتميسينيز كي، اوْنلار ادبي ديلده يازماميشلار. باشقا سوًزله، سيز Az. SSR CM 21، 64، 73ـ جوٍ مادّه‌لري ايله ايتّيهام ائديلميسينيز. بوْينونا آليرسينيزمي؟ 
جاواب: اعلان ائديلن ايتّيهام‌نامه منه آيديندير. من منه ائديلن ايتّيهامي قبوُل ائتميرم. بئله كي، من هئچ واخت ضيداينقيلابي ـ ميلّتچي تشكيلاتين عوٍضووٍ اوْلماميشام، ديل و ادبييّات ساحه‌سينده هئچ واخت زيانكار ايش آپارماميشام. 

18 فئورال 1949ـ جوُ ايلده دينديرمه‌سي تاميمله موٍتّهيمني ترجوٍمئيي حالينا عايددير. دينديرمه 2 ساعات 5 دقيقه داوام ائدير. يئنه ده قوْلوْوانوْو دينديريب: 

19 فئورال 1949ـ جوُ ايل، يئنه دينديرمه باشلانيب 50. 13ـ ده، قوُرتاريب 35. 15ـ ده (ش.اي. صح.18). 
سوُال: جزانيزي چكندن سوْنراكي آنتي‌سوْوئت فعالييّتينيزدن دانيشين. 
جاواب: جزامي چكندن سوْنرا آذربايجانا قاييتديقدان سوْنرا من هئچ بير آنتي‌سوْوئت فعالييّتله مشغوُل اوْلماميشام و اوْلماياجاغام. من بَيان ائديرم: من يالنيز سوْوئت حاكيمييّتي سايه‌سينده ياخشي تحصيل آلا بيلرديم و آلميشام. بيز يالنيز سوْوئت حاكيمييّتي سايه‌سينده ياخشي ياشاماغا باشلاميشيق (عجب ياشاييرسان ـ A.B.). 

بوُرادا اوْندان باشقا ضيياليلاريميزين ضيداينقيلابي ايشي حاقّيندا سوْروشورلار، هئچ بير موٍثبت جاواب آلا بيلميرلر. ائله همين گوٍن 19فئورالدا ايستينطاقين باشا چاتماسي و ايشين محكمه‌يه گوًندريلمه‌سي حاقّيندا پروْتوْكوْل ترتيب ائديلير. جمعي 3 دينديرمه. 

قلام اوُزون زامان بير دوْيونجا چوًرك تاپيب يئمه‌دييي حالدا، اذييّته، شيكنجه‌يه، تحقيره معروض قالير. عصبلري دوًزموٍر، آغير خسته‌لنير. 22 فئورال 1949ـ جوُ ايلده طيبّي اكسپرتيزانين آراييشيندا دئييلير كي، موٍتّهيم آوْرتيك و كسكين بروْنخيتله خسته‌لنميشدير. اوْندان يوٍنگوٍل ايشلرده ايستيفاده ائتمك اوْلار. 
2 مارت 1949ـ جوُ ايلده دوًولت تهلوٍكه‌سيزلييي ناظيري يئمئليانوْووُن و آذربايجان رئسپوُبليكاسي پروْكوروْرو علي‌يئف‌ين تصديقي ايله قوْلوْوانوْو و پوْداراوْو قلام باغيراوْووُ Azərb. SSR CM 21، 64 و 73ـ جوٍ مادّه‌لري ايله ايتّيهام ائدرك ايشي محكمه‌يه گوًندريرلر. قوْلوْوانوْووُن ترتيب ائتدييي ايتّيهام‌نامه‌ده (جينايت ايشي No 72) دئييلير: 
باغيراوْو قلام كريم اوْغلونون آذربايجانا قاييتديقدان سوْنرا آنتي‌سوْوئت حركتلري باره‌ده هئچ بير ثوٍبوت ـ فاكت تاپيلماميشدير. باغيراوْو Q.K. 1940ـ جي ايلده گوُيا دوٍزگوٍن موٍحاكيمه ائديلمه‌مه‌سي باره‌ده SSRİ عالي سوْوئتي‌نين رَياست هئيأتينه عريضه وئرميشدير. اوْنون عريضه‌سي تأمين ائديلمه‌ميشدير. اوْنون آزادليقدا اوْلماسي ايجتيماعي جهتدن تهلوٍكه‌ليدير. (ش.اي. صح.22)
سوْروُشولماميشدير كي، اگر هئچ بير جينايت فاكتي تاپيلماميشديرسا، بس نه اوٍچوٍن اوْ، تهلوٍكه‌لي حئساب ائديلير. بير حالدا كي، سوْوئت حاكيمييّتي اوٍچوٍن تهلوٍكه‌لي دئييلدير، بس اوْندا كيمين اوٍچوٍن تهلوٍكه‌ليدير. 
همين ايتّيهام‌نامه‌نين آراييشي حيصّه‌سينده دئييلير: 

1. موٍتّهيم باغيراوْو قلام كريم اوْغلو 22 ـ I ـ 1949ـ جوُ ايلده حبس ائديلرك Azərb. SSR DTN ـ ين داخيلي توٍرمه‌سينده ساخلانير. 

2. ايش اوٍزره اشيايي ـ دليل، قييمتلي اشيالار يوْخدور. 
3. ايصلاح امك دوٍشرگه‌سي‌نين جزا چكمه حاقّينداكي آراييش خوٍصوصي پاكئتده ايشه علاوه ائديلميشدير...
4. حكيمين وئردييي آراييشا گوًره باغيراوْو Q.K. شيمال ايقليمينه دوًزه بيلر. 
بوُندان سوْنرا خوٍصوصي موٍشاويره‌نين قراري ايله باغيراوْو Q.K يئني‌دن آزادليقدان محروُم ائديلير. 

15 آپرئل 1949ـ جوُ ايلده Az. SSR DTN"A" شوًعبه‌سي رَييسي‌نين كوًمكچيسي زاسلوْوسكي‌نين و 4ـ جوٍ شوًعبه‌نين رَييسي مايوْر بوُريني‌نين ترتيب ائتديكلري 70844 No ـ ايل تليقه ايله موٍتّهيم باغيراوْو قلام كريم اوْغلو جانبوُل شهرينه گوًندريلير. 

4 آپرئل 1956ـ جي ايلده آذربايجان رئسپوُبليكاسي پروْكوروْرلوغو اي.اي.اسماعيل‌اوْوون ايمضاسي ايله آذربايجان SSR عالي محكمه‌سي‌نين جينايت ايشلري اوٍزره محكمه كوْلئگياسينا 1364/10 No ـ ايل پروْتئست گوًندريلير. اي.اسماعيل‌اوْو ق.باغيراوْووُن ايشينه خيتام وئرمه‌يي آشاغيداكي حاقلي دليللرله ثوٍبوت ائديردي: 

1. 1949ـ جوُ ايلين فئورال آيي‌ني 4ـ ده باغيراوْو قلام كريم اوْغلونا فاكتيك اوْلاراق جزاسيني چكدييي مادّه اوٍزره يئني‌دن ايتّيهام ايره‌لي سوٍرموٍشلر. 

2. 4 مارت 1949ـ جوُ ايلده Az. SSR دوًولت تهلوٍكه‌سيزلييي ناظيري يئمئليانوْووُن و رئسپوُبليكا پروْكوروْرونون موٍعاويني ابراهيم‌اوْووُن تصديق ائتدييي ايتّيهام‌نامه‌ده گوًستريلير كي، جزاسيني چكيب آذربايجانا قاييتديقدان سوْنرا باغيراوْو قلام كريم اوْغلونون آنتي‌سوْوئت فعالييّتي حاقّيندا فاكت تاپيلماميشدير. بوُ حالدا باغيراوْو Q.K. يئني‌دن ايتّيهام ائديب حبس ائديلمه‌سي قانوُنسوزدور. 
خواهيش ائديرم:

SSRİ DTN ـ ين خوٍصوصي موٍشاويره‌سي‌نين باغيراوْو Q.K. حبس ائديلمه‌سي حاقّينداكي 2ـ IV ـ 1949ـ جوُ ايل تاريخلي قراريني لغو ائده‌سينيز و ايشده جينايت تركيبي اوْلماديغي اوٍچوٍن ايشي خيتام ائده‌سينيز. 

23 آپرئل 1956ـ جي ايلده آذربايجان SSR عالي محكمه‌سي جينايت ايشلري اوٍزره محكمه كوْلئگياسي (صدر ـ ايمان‌اوْو س.، عوٍضولر: بئيم‌اوْو و ي.قوُلي‌يئف‌ين، هابئله پروْكوروْر اسماعيل حاجي‌يئف‌ين ايشتيراكي ايله) 7ـ 396/0 قرارلا SSRİ DTN خوٍصوصي موٍشاويره‌سي‌نين باغيراوْو قلام كريم اوْغلو حاقّيندا 2 آپرئل 1949ـ جوُ ايل تاريخلي قراري لغو ائديلميش و ايشه خيتام وئرميشدير. 
بوُندان سوْنرا قلام موٍعلّيم جمعييّتده آرتيق باشي‌اوُجا گزه بيلردي. لاكين ناحاق حبس‌خانا رژيمي آرتيق اوْنو الدن سالميشدي. اوْ، فيزيكي جهتدن ضعيفله‌سه ده، ايراده جهتدن هله گوٍجلوٍ ايدي. بوُنا گوًره ده 1956ـ جي ايلدن م.ف.آخوُنداوْو آدينا آذربايجان پئداقوْژي خاريجي ديللر اَنيستيتوسوندا آذربايجان ديلي و ادبييّاتي كافئدراسيندا ايشله‌ميش، 1967ـ 1961ـ جي ايللرده ايسه كافئدرا موٍدوٍري وظيفه‌سينده ايشله‌ميشدير. بوُ سطيرلرين موٍلّيفينه بير نئچه ايل ـ تخميناﱠ 10ـ 9 ايل قلام موٍعلّيمله بيرليكده ايشله‌مك قيسمت اوْلموشدور. اوْ، چوْخ نيك‌بين و گوٍلراوٍز بير اينسان ايدي. حياتدا دئمك اوْلار كي، قازانديغي هئچ نه يوْخ ايدي. 1964ـ جوٍ ايلده آرتيق بوٍتوٍن قوْهوم ـ اقراباني ايتيرميش قلام موٍعلّيم كوُبري آدلي قئيرتلي بير قادينلا عاييله حياتي قوُردو. كوُبري خانيم قلام موٍعلّيمين ايندييه قدر كدر ايچينده كئچميش حياتينا بير يئني‌ليك و سئوينج گتيره‌جه‌يينه اينانيردي. آمّا، گوًروٍنوٍر فلك دئديييندن دوًنن دئييلميش. آز سوْنرا 1964ـ جوٍ ايلين ياييندا قلام موٍعلّيمين سوْل طرفي بوٍتوٍنلوٍكله ايفليج اوْلدو. بوُ دا اوْنو روُحدان سالا بيلمه‌دي. بير قيچي و بير قوْلو ايله ديلچيليك علمي جيبهه‌سينده چاليشماقدا داوام ائتدي. آذربايجان ديلينده فعللرين لئكسيك ـ سئمانتيك اينكيشافي يوْللاريني عزمله آراشديردي. عربجه، فارسجا، روُسجا و باشقا توٍرك ديللرينده اوْلان قديم منبعلري آراشديردي. بوُنون نتيجه‌سينده 1966ـ جي ايلده عاليمين «آذربايجان ديلينده فعللرين لئكسيك ـ سئمانتيك اينكيشافي» آدلي كيتابي مئيدانا گلدي. ائله همين ايلده قلام موٍعلّيم بوُ موًوضودا دوْكتوْرلوق ديسئرتاسياسي موٍدافيعه ائتدي. كيتاب حجمجه اوْ قدر ده بوًيوٍك دئييلدي. جمعي 7، 8 چاپ ورقي حجمينده اوْلان بوُ اثرده موٍلّيف چوْخ جسارتلي علمي فيكيرلر سوًيله‌يير. بوُ اثرده قلام موٍعلّيم سانكي «پان‌توٍركيست» دامغاسي ايله دوًيوٍلوٍب، شيكنجه‌لره معروُض قالميش اوٍست ـ اوٍسته 17 ايل حبس‌خانادا قالان آدام دئييلميش، يئنه ده توٍرك ديللري، اوْنلارين ژنتيك وحدتي و تاريخي بيرلييي حاقّيندا جسارتله دانيشير. «تاريخي منبعلره اساساﱠ دئمك اوْلار كي، هله ائراميزدان اوّل آذربايجان اَراضيسينده توٍرك ديلينده دانيشان طايفا و قبيله‌لر وار ايميش، حتّي تاريخچلر VII عصرده ساسانيلر دوًولتي‌نين قوُرولوشوندا توٍركلردن عيبارت سوٍواري دسته‌لري‌نين اوْلدوغونو قئيد ائديرلر. 
توٍرک‌ديللي قبيله‌لرين آذربايجان اراضيسينده يئرلشمه‌سينه قدر اوًلکه‌ده اوٍنسييت واسيطه‌سي کيمي موٍختليف محلّه ـ قبيله ديللري ايشله‌ديلميشدير... آذربايجان ديلي يئرلي خيردا محلّي ديللري سيخيشديراراق, عوٍمومي دانيشيق ديلي موًوقع‌سينه کئچير, بئله‌ليکله ده بوٍتوٍن آذربايجاندا ياشايان خالقلار اوٍچوٍن آنلاشيلاجاق ديلي اوْلور... قديم قبيله‌لرين ايزلريني بوُ گوٍنکوٍ سوْوئت و ايران آذربايجاني‌نين توْپوْنيميکاسيندا و ائتنوْنيميکاسيندا گوًرمک اوْلار. هله XV عصرده بئله آذربايجاندا بير سيرا توٍرک ديللي قبيله‌لرين آدلاري قئيده آلينميشدي. اوْ جوٍمله‌دن قاجار, ذوٍلقدر, توٍرکمن, بايات, کازاخ و باشقالاريني گوًسترمک اوْلار. بوُ قبيله آدلارينا حال ـ حاضيردا يا تاماميله, يا دا قيسماﱢ دَييشيلميش فوْرمادا رئسپوُبليکاميزين موٍختليف رايوْنلاريندا تصادوٍف ائديلير. مثلاﱢ, بايات, جلايير, قيپچاق, جيغاتاي, موْقول, موُغال, خالاج  و  س. کيمي آدليلار آذربايجان خالقي‌نين ترکيبينه داخيل اوْلان قبيله‌لرين آدلاري‌دير» [آدي چکيلن اثر, صح. 6 ـ 5]. 

کيتابين «يازيلي عابيده‌لر و اوْنلارين آذربايجان ديلينه موٍناسيبتي مسأله‌سي» آدلي فاصيله‌دن عاليم XIII عصر عابيده‌سي اوْلان «قيصئيي يوسف», خيوعلي زمَخشاري‌نين «موُقاديماتول آداب» (XIII عصر) عربجه ـ توٍرکجه ـ موْنقوْلجا لوٍغتي, ابوُ حَيانين «کيتاب‌الايدراک ـ ليسان‌الاَتراک» (XVI عصر), «قَوانين ال ـ کوٍلييه فيل زابت اللغات التوٍرکييه», «اَتّوًهفتوٍز اوٍز ـ زکييه فيل ـ لغات التوٍرکييه» و اوْنلارلا اثردن آذربايجان ديلي‌نين پاييني آختارميشدير. بوُندان سوْنرا عاليم آذربايجان ديلينده تک و قوْشا هئجالي, هابئله ترکيبي فعللرين تاريخي اينکيشاف و تکميل‌لشمه پروْسئسي حاقّيندا گئنيش معلوُمات وئرير. اثر ديلچيليک تاريخيميزده اوًزوٍنه موًحکم يئر توُتموشدور. بوُ اثرله موٍلّيف سانکي اوْتوز ايل اوّلکي موستنطيقلرينه جاواب وئرميشدير کي, مني اوًلدوٍرسَنييز ده آذربايجان ديلي توٍرک ديلي عاييله‌سينه داخيل‌دير. 

عاليم اديبلره اساسلاناراق ديللري ايکي قروُپا بوًلن خوْرئزگئنين فيکريني قطعييتله تنقيد ائدرک گوًسترير کي, «يازيلي اديبلرين ديل علامتينه گوًره ايکي قروُپا بوًلمک اوْ قدر ده دقيق بوًلگوٍ دئييلدير. بئله کي, همين دوًورده (XIII – XIV عصرده) اوٍچوٍنجوٍ قروُپ اديبلرين ده وارليغيني اينکار ائتمک اوْلماز و بيز اوْنو شرطي اوْلاراق «ياخين شرق قروُپو» آدلانديريريق. اوٍچوٍنجوٍ قروُپ ديل علامتلرينه گوًره آلتوُن اوْردا و اوْرتا آسيا قروُپلاريندا فرقله‌نير...بوُ قروُپا عئيني زاماندا شاعير علي‌نين «قيصئيي يوسف» پوْئماسي دا داخيلدير. ائله‌جه ده سوُلطان ولدّين «روُباب‌نامه»سي, عاشيق پاشانين «قربي‌نامه»سي و داها بير سيرا باشقا اثرلر ده داخيلدير [همين اثر, صح.11]. موٍلّيف بوُ قروُپا جسارتله آذربايجان ديليني ده داخيل ائدير. 

قلام موٍعلّيم 1938ـ جي ايلده و ادبييات اَنيستيتونون علمي ـ تدقيقات پلاني‌نين يئرينه يئتيريلمه‌دييي اوٍچوٍن حبس ائديلديييني سانکي اوُنوتماميشدي. بوُنا گوًره ده هر ايل اوًزوٍ علمي ايشيني واختيندان اوّل يازيب کافئدرايا تقديم ائتدييي کيمي, امکداشلاردان دا بوُنو طلب ائديردي. بيز اوْنا 1963ـ جوٍ ايلده پروْف. ب.چوْبانزاده‌نين ديلچيليييميزين اينکيشافيندا روْلو باره‌ده ناميزدليک ديسئرتاسياسي يازديغيميزي دئديکده, اوْ, گوًزلري دوْلموش حالدا: «زنجير قيريلمادي» ـ دئدي. اوْ واخت من بوُ سوًزوٍن معناسيني درک ائده بيلمه‌ديم. چوٍنکي قلام موٍعلّيمين ده ب.چوْبانزاده کيمي هئچ نه‌يين اوٍستوٍنده ـ سبب‌سيز حبس اوْلوندوغونو بيلميرديم. اوْ, بير تَهر اوًزوٍنوٍ ييغيشديريب: 

ـ اوْغلوم, قوْرخمورسان؟

ـ يوْخ, ـ دئديم. آخي من علمين خاطيري اوٍچوٍن ائديرم. 

ـ ائح, آي اوْغول. 

بوُندان سوْنرا قلام موٍعلّيم منيم علمي رهبريم اوْلدو. قلام موٍعلّيمين کئچيردييي عذابلي گوٍنلر 1985ـ جي ايل آپرئلين 15ـ ده سوْنا يئتدي. علمي تفکّوٍروٍنوٍن کاميل‌لشدييي بير واختدا ايسه 21 ايل آغير خسته‌ليک اوْنو علمدن آييردي. 

قلام موٍعلّيم کيمي ايستعدادلي و ساوادلي بير آدامين ياراديجيليق قوٍوّه‌لري‌نين چيچک‌لندييي, اوْخوماق, يازماق, اوٍچوٍن انرژي‌سي چوْخ اوْلدوغو بير واختدا اوْ, بوُ سئويملي پئشه‌سيندن زوْرلا آيريلدي. دوٍز اوْن يئددي ايل توٍرکوْلوْگيانين اوٍزوٍنه حسرت قالدي. خاريجي ديللر اَنيستيتوندا ايشله‌دييي فيلوْلوْگياميز اوٍچوٍن هئچ واخت اهمييتيني ايتيرمه‌يه‌جک بير نئچه اثر يازدي. بوُنلاردان: 

1. قوُبا ديالئکتي‌نين فوْنئتيک, موْرفوْلوْژي و لئکسيک خوٍصوصييتلري حاقّيندا. APDİ ـ نين علمي اثرلري. باکي. 1959. (قئيد ائدک کي, حبس ائديلمه‌ميشدن اوّل بوُ موًوضودا فوُندامئنتال بير اثر يازميشدي). 

2. فوٍضولي‌نين آذربايجان ادبي ديلي‌نين اينکيشافيندا روْلو. «آذربايجان مکتبي», No ـ 12, 1958. 
3. XV عصر آذربايجان ادبي ديلي‌نين لئکسيک, فوْنئتيک و قراماتيک خوٍصوصييتلرينه دايير. آخوُنداوْو آدينا APDİ ـ نين علمي اثرلري. 1961. IX و XI جيلدلر. 
4. آذربايجان ديلينده فعللرين لئکسيک و سئمانتيک اينکيشافي. باکي, 1966. 
5. باغيرزاده ق., چوْبانزاده ب. علمي قرامئرين اساسلاري. B., 1932
6. باغيراوْو ق.ک مارکسيست ـ لئنينچي ديلچيلييين صافليغي اوُغروندا, «کوْمونيست تربييه‌سي اوُغروندا», 1932, No ـ 2ـ 1. 
7. باغيراوْو ق. توٍرک ديلي درسليکلرينده فوْرماليزم علئيهينه ياخوُد ب.چوْبانزاده توٍرک قرامئري موٍلّيفي کيمي. «آذربايجان علمي جبهه‌سي», B . 1931, No ـ 2ـ 1, صح. 125ـ 110. 
8. م.آخوُنداوْووُن اثرلري‌نين ديل و اوُسلوب خوٍصوصييتلرينه دايير. آخوُنداوْو آدينا APDİ ـ نين علمي اثرلري, 1962, XVIII بوُر. صح 59ـ 37.
9. توٍرک ديلينده يافس نظرييه‌سي. Az. FAN اثرلري. III جيلد, 1936. 
هميشه کيمسه‌سيزليکدن گيلئيله‌نيب کوًوره‌لن قلام موٍعلّيم کاش بيله ايدي کي, اوْنون علمي ايرثي اوْنو هميشه ياشاداجاق. بيز فيلوْلوْقلار ـ قلام موٍعلّيمين طلبه‌لري اوْنون علمي ايرثيني دريندن و هرطرفلي آراشديرماغا بوْرجلويوق.

ايدريس حسن‌اوْو
1930ـ جوُ ايللرين اوّللرينده آذربايجان ديلچيلييي ساحه‌سينده چاليشان محصوُلدار عاليملردن بيري ده ايدريس مشدي زامان اوْغلو حسن‌اوْو ايدي. 1930ـ جي ايللرده دوْسئنت اي.حسن‌اوْو عوٍمومي ديلچيلييه عاييد (اوْ واخت عوٍمومي ديلچيليک درسلري APİ ـ نين ديلچيليک کافئدراسيندا ايدي, رهبري ده ب.چوْبانزاده ايدي). «ديل و تفکّوٍر», «ديلچيليک تئرمينلري»  و  س. چوْخلو درسليکلر يازميشدي. آمّا توٍرکه قارشي يوًنلديلن قيرميزي تئروْر اوْندان دا يان کئچمه‌دي. 

DTK ـ نين اوًلوٍم دَييرماني اژداها کيمي آغزيني آچيب دوْيماق بيلمه‌ين بير ايشتاهلا يئني ـ يئني قوُربانلار طلب ائديردي. No 12493ـ لي جينايت ايشي ايسه ائله گئنيش دياپازوْنا ماليک ايدي کي, اوْ, هاميني احاطه ائده بيلردي. باشقا سوًزله هر يئردن, هر جوٍر ادامي هر واسيطه ايله سالماق اوْلاردي. سالديلار دا. اوًلوٍم ماشينين ان طوغيان ائتدييي واخت 1938ـ 1937ـ جي ايللر ايدي. بوُ ايللرده «آذربايجاني ضيياليسيزلاشديرماق» پلاني آرتيقلاماسي ايله يئرينه يئتيريليردي. 12493ـ جوٍ «قوُيويا» سالينانلاردان بيري ده 1898ـ جي ايلده گنجه شهرينده آنادان اوْلموش ساوادلي ضيياليلاريميزدان بيري ايدريس مشدي زامان اوْغلو حسن‌اوْو ايدي. ايدريس حسن‌اوْو باکيدا علمي ـ تدقيقات تاريخ, ديل و ادبييات اَنيستيتوندا ايشله‌دييي 6 ايل عرضينده 18 علمي اثر يازميشدير. حبس ائديله‌نده اوًزوٍ جاوان و 2 اوُشاق آتاسي ايدي. قيزي جوٍلئتا 4, اوُلدوز ايسه 1 ياشيندا ايدي. آمانسيز جلاّدلار هئچ اوْلماسا, بير ياشلي اوُشاغا بئله گوٍذشته ائتمه‌ميشديلر. 

29 مارت 1938ـ جي ايلده DTİ 6ـ جي شوًعبه‌سي‌نين 2ـ جي بوًلمه‌سي‌نين عمليياتا موٍوکّيلي, دوًولت تهلوٍکه‌سيزلييي سئرژانتي درانيشنيکوْو No 24676ـ لي کوْلوکتيو ايستينطاق ـ حبس ايشي ايله ضيفئلد آرتوُر روُدوْلفوْويچين, کاظيم‌اوْو جعفر علسگر اوْغلونون, حسن‌اوْو ايدريس مشدي زامان اوْغلونون و باغيراوْو قلام کريم اوْغلونون ايستينطاقيني عئيني واختدا اوًز اوٍزرينه گوًتوٍروٍر. ايشه باخين. آدي سئرژانت اوًزوٍندن قات ـ قات يوٍکسکده دوُران عاليملرين طالعيني حلّ ائدير. 

درانيشنيکوْو 29 مارت قراري ايله ايدريس حسن‌اوْووُن ايشيني عوٍمومي No 10497ـ لي ايشدن آييريب اوْنا No 25440ـ لي ايش آچير. ضيفئلد آرتوُرون ايشيني ايسه 24676ـ جي ايشده ساخلايير. شخصي ايشده‌کي Azrəb. SSR XDİK DTİ 4ـ جوٍ شوًعبه‌سي‌نين رَييسي کاپيتان راسکازچيکوْووُن آراييشيندا دئييلير کي, حسن‌اوْو ايدريس ضيداينقيلابي ميلّتچي تشکيلاتين حبس ائديلميش عوٍضولري بکير چوْبانزاده, ولي خوُلوفلو, عبداللـه شريف‌اوْووُن ايفاده‌لري اساسيندا حبس ائديليب. 1939ـ جوُ ايلين آپرئلين 3ـ ده IV شوًعبه‌نين عملييات موٍوکّيلي قاراولي‌يئف‌ين باکي شهرينده کوْلوْدئزانايا, No 19ـ لي ائوين No 4ـ لي منزيلينده ياشايان ايدريس حسن‌اوْووُن ائوي آختاريلير. آختاريشدا همين شوًعبه‌نين عملييات موٍوکّيلي آوانئسوْو و ائولر ايداره‌سي‌نين نوٍماينده‌سي قاسيم‌اوْو ايشتيراک ائدير. آشاغيداکيلار تاپيليب گوًتوٍروٍلوٍب: 

1. پاسپوْرت 

2. حربي بيلئط
3. خيدمتي وثيقه 
4. گوًتوٍروٍلمه‌لي کيتابلار ـ 44 عدد 
5. ايدريس حسن‌اوْووُن چاپ ائديلميش علمي اثرلري (5 قوْولوق)
6. شخصي و خيدمتي کاراکتئرلي يازيشمالار (محو ائديلميشدير) 
7. فوْتوْشکيل ـ 1. 
No 1935ـ لي محبوُسون آنکئتي: 

ايختصاصي ـ پئداقوْق 

ايش يئري و وظيفه‌سي ـ تاريخ, ديل و ادبييات اَنيستيتونون ديرئکتوْر موٍعاويني. 

ايجتيماع منشأيي ـ کوُستار اوْغلو. 

ايجتيماع وضعييتي ـ قوُللوقچوٍ. 

تحصيلي ـ عالي. 

پارتيياليليغي ـ بي‌طرف. 

حربي موٍکلّفييتي ـ موٍحاکيمه اوْلونماييب. 

عاييله وضعييتي ـ آروادي آسيا ـ 28 ياشيندا 

قيزي ـ اوُلدوز ـ 1 ياشيندا 

قيزي ـ چوٍلئکتا ـ 4 ياشيندا. 

موٍتّهيمين شخصي ايشينده (صح. 18) Az. FNI ـ نين پارتييا کوْميته‌سينه اَنيستيتو رهبرلييي‌نين تقديم ائتدييي 6 صحيفه‌ليک تلقيده دئييلير: 

سيزين سوْرغونوزا اساساﱢ اَنيستيتون کئچميش ديرئکتوْر عوضي ايدريس حسن‌اوْو حاقّيندا آشاغيداکيلاري بيلديريريک: اَنيستيتون کئچميش ديرئکتوْر عوضي ايدريس حسن‌اوْو اوُزون موٍدّت آذربايجان ديلي ساحه‌سينده پان‌توٍرکيست و زيانلي ايش آپارميشدير. 1926ـ جي ايلده چاپ ائديلميش «گنجه‌نين يئرلي اهاليسي‌نين ديلينده ايشله‌نن منسوُبييت شکيلچيسينه ايسملرين حاللانماسي» اثري‌نين بيرينجي صحيفه‌سينده اوًز پان‌توٍرکيست موًوقعييني بيلديرير. 

ايدريس حسن‌اوْووُن بوُ فيکريني گوًروٍن اَنيستيتون ديرئکتوْرو آ.کليم‌اوْو و ديل ادبييات شوًعبه‌سي‌نين رهبري قوُلي‌يئف نئجه شرح ائديرلر: بوُرادا اوًز موٍستقيل معناسي, فوْرماسي و قانوُنلاري اوْلان بوٍتوٍن ديللر توٍرک ـ تاتار ديللري دئييلن سيستئمين ـ يئني داها زنگين فوْرما و لئکسيکايا ماليک «واحيد توٍرک ديللري» لهجه‌لري آدلانديريلير. XIX عصرين I ياريسيندا ياشاميش (احسن ساوادينيزا بئله ديرئکتوْر و شوًعبه موٍدوٍري ـ A.B.) پروْف آ.آ.کاظيم‌بَيين سوًزلريني تکرار ائدرک ايدريس حسن‌اوْو اوْنلاري تنقيد ائتمير و بوُنونلا دا دوْلاييسي ايله گوًستريلن همين بوُرژوا عاليمي‌نين گوًستريلن سيستئمه داخيل اوْلان موٍعاصير ديللرين, اوْ جوٍمله‌دن آذربايجان ديلي‌نين ديالئکتلرله بيرلشديريلميش اوْلماسي حاقدا فيکريني تصديق ائدير (ش.اي. صح. 19).  

«ايدريس حسن‌اوْو آذربايجان ديليني موٍستقيل ديل حئساب ائتمير. ايدريس حسن‌اوْو اوٍچوٍن بيرجه موٍستقيل توٍرک ديلي واردير.» (ش.اي. صح. 20). 

«اي.حسن‌اوْو آذربايجانين اساس توٍرک ديالئکتلري‌نين توْپلانماسي اوٍچوٍن گوًستريش و پروْقرام آدلي اثرينده «فيوٍضات» ژوُرنالي‌نين ديليني قئيري خلقي حئساب ائديردي. «موْللا نصرالدّين»ين ده ديليني قئيري موٍترقّي, قئيري خلقي و خيردا بوُرژوا آدلانديريردي. بوُنونلا دا, اوْ, اوًزوٍنوٍ قوْروماق ايسته‌ييردي». سوْنرا آردينجا اي.حسن‌اوْووُن 1937ـ جي ايلده اَنيستيتوا رهبرليک ائتدييي دوًورده علمي تدقيقات ايشلري‌نين يئرينه يئتيريلمه‌مه‌سيندن, مالييه وسايطيني خرجله‌يه بيلمه‌مه‌سيندن بحث ائديلير. حتّي 1937ـ جي ايلده 644. 43 مانات 50 قپيک وساييط منيمسه‌نيلمه‌ميش قالميشدير. 

5 آپرئل 1938ـ جي ايلده مصطفييئف (IV شوًعبه‌نين موٍوقّتي رَييسي, لئيتئنانت) اوْنو ايلک دفه دينديرير: 

ايلک سوُال: سيز آذربايجاندا موًوجود اوْلان ضيداينقيلابي ميلّتچي تشکيلاتين عوٍضووٍسونوٍز. بوْينونوزا آليرسينيزمي؟ 

جاواب: يوْخ, بوْينوما هئچ نه آلميرام. 

سوُال: سيزين ضيداينقيلابي تشکيلاتين عوٍضووٍ اوْلمانيز دقيق موٍعين‌لشديريليب. سيزين عينادينيز يئرسيزدير. دوٍزگوٍن دانيشين. 

جاواب: من آرتيق دئديم. من ضيداينقيلابي تشکيلاتين عوٍضووٍ اوْلماميشام و ايندي ده عوٍضووٍ دئييلم (ش.اي. صح. 32ـ 30). 

قريبه‌دير, جمعي بير صحيفه‌دن عيبارت اوْلان پروْتوْکوْلدان سوْنرا اوْنو 5 آي ياريم دينديرميرلر. نهايت, 1938ـ جي ايل سئنتيابرين 28ـ ده اوْنو دينديرمه‌يه آپريرلار. دينديرمه پروْتوْکوْلوندا ايستينطاقچي‌نين فاميليياسي يوْخدور. 

سوُال: ايستينطاق طلب ائدير اينکارليغي دايانديريب, اوًز تشکيلاتچي فعالييتينيز حاقّيندا اطرافلي معلوُمات وئره‌سينيز. 

جاواب: من اينکارليق ائتميرم. ضيداينقيلابي فعالييتله مشغوُل اوْلماميشام. 

بوُندان سوْنرا موستنطيق 13 موٍختليف کاراکتئرلي دوْلاشديريجي سوُاللارلا موٍتّهيمين ضيداينقيلابي فعالييتده علي اوْلدوغونو زوْرلا اوْندان قوْپارماق ايسته‌يير. اي.حسن‌اوْو بوُ سوُاللارين هاميسينا ردّ جاوابي وئره‌رک «من هئچ بير ضيداينقيلابي ايش آپارماميشام, کيم نه دئيير دئسين».

ايشده عبداللـه شريف‌اوْوون 14ـ 13 يانوار 1938ـ جي ايل تاريخلي دينديرمه‌سيندن (ص.38), ب.چوْبانزاده‌نين 20ـ 17 آپرئل 1937ـ جي ايل تاريخده‌کي ايفاده‌سيندن, يئنه اوْنون 16 فئورال 1937ـ جي ايل ايفاده‌سيندن (ص.42), يئنه چوْبانزاده‌نين 9ـ 7 فئورال تاريخلي ايفاده‌سيندن (ص. 43), ولي خوُلوفلونون 19 اييوُل 1938ـ جي ايل تاريخلي ايفاده‌سيندن (ايفاده‌ني آوانئسيا آليب), يئنه و.خوُلوفلونون 13ـ 11 ماي 1937ـ جي ايل تاريخلي ايفاده‌سيندن چيخاريشلار واردير. بوُرادا اوْنلار اي.حسن‌اوْووُن ضيداينقيلابي اوْلدوغونو «تصديق» ائديرلر. مايين 11ـ ده همين آوانئسيان چيچکانوْووُن «ضيداينقيلابچي اوْلماسي حاقّيندا سوًز چکميشدير» (ص.46).

هله‌ليک ايدريس حسن‌اوْووُن بوْينونا هئچ نه قوْيا بيلمه‌ميشلر. سوْنرا قالستيان دا بوُ ايشه قوْشولور. ح.زئيناللي‌نين 31. VI. 37ـ جي ايل دينديرمه‌سيني ده بوُ ايشه جلب ائدير. ح.زئيناللي  اي.حسن‌اوْووُن ضيداينقلابچي آدلانديرير. م.ف.کوًپروٍلوٍزاده باکيدا I توٍرکوْلوْژي قوُرولتايدا اوْلاندا اي.حسن‌اوْو بير نئچه عاليمله ـ من, ايمان حسن‌اوْو, خوُلوفلو ولي ايله بيرليکده اوْنون اطرافيندا توْپلاشديق (ص.49). گوًروٍندوٍيوٍ کيمي, ايدريس حسن‌اوْوا ثوٍبوت ائديله‌سي بير شئي تاپيلمير. اوْنا گوًره ده اوًز آداملاريني ايشه جلب ائديرلر. تئووْسيان سامسوْن پئتروْويچ 1938ـ جي ايل دئکابرين 15ـ ده شاهيد کيمي کاظيم‌اوْو جعفري, باغيراوْو قلامي, ضيفئلد آرتورو لکه‌له‌دييي کيمي, ايدريس حسن‌اوْووُن دا آديني چکير. کيمدير بوُ تئووْسيان؟ DQMV جيرابئرت رايوْنونون وانک کندينده آنادان اوْلموش بوُ داشناک Az. FAN ـ دا وظيفه‌سي بللي اوْلمايان بوُ آدام, هئچ بير فاکتي اوْلمادان بئله آداملاري لکه‌له‌مک اوٍچوٍن اَلينه بهانه کئچير. اوْ, دئميشدير: اوْنلارين (ج.کاظيم‌اوْووُن, ق.باغيراوْووُن, اي.حسن‌اوْووُن, ز.آرتوُرون ـ A.B.) آنتي‌سوْوئت و ضيداينقيلابي موًوقعلري حاقّيندا کوْنکرئت فاکتيم يوْخدور. Az. FAN ـ ين خبرلرينده درج اوْلونموش اثرلرينده آ.ضيفئلد آذربايجان ديليني توٍرک ديلي ايله عئيني‌لشديرير. ايدريس حسن‌اوْو حاقّيندا هئچ نه دئيه بيلميرم. کاظيم‌اوْو جعفر سياسي مسأله‌لره بيگانه ايدي. ÜİK(b)P باش خطّي‌نين حياتا کئچيريلمه‌سينده فعال روْل اوْيناميشدير... کاظيم‌اوْو جعفر و خوُلوفلو ولي آراسيندا من دوٍشمن موٍناسيبتي گوًرمه‌ميشم. عکسينه, من گوًردوٍم کي, اوْنلار بير نئچه دفه صوًحبت ائدير, نه‌دنسه دانيشيرديلار (ش.اي.52). دئمه‌لي, صوًحبت ده ائتمک اوْلمازميش. 

باشقا بير شاهيدي ده ايشه جلب ائديرلر. بوُ دا دوْنئتسک ويلايتي نيژني ـ پئقوْرسک شهرينده آنادان اوْلموش ي.د.کوْزين ايدي. کوْزين تاريخ, ديل و ادبييات اَنيستيتوُنون امکداشي اوْلموشدور. يئنه موستنطيق کوْزيني اي.کاظيم‌اوْو, ب.چوْبانزاده, اي.حسن‌اوْو, ق.باغيراوْو, آ.ضيفئلد حاقّيندا سوْرغو ـ سوُالا توُتور. شاهيد آدي چکيلنلرين سياسي باخيشلاري حاقّيندا منفي هئچ نه دئيه بيلمير. حتّي اي.حسن‌اوْو حاقّيندا دئيير کي, ايدريس حسن‌اوْولا آز تاماسدا اوْلموشام, اوْنا گوًره ده اوْنون سياسي باخيشلاري حاقّيندا هئچ نه دئيه بيلمه‌رم (ش.اي. ص.52). 

آدلاري چکيلن آداملارين علمي فعالييتي حاقّيندا ايسه کوْزين گوًر نئجه توُتارلي فاکتلاردان چيخيش ائدير: 

1. باغيراوْو قلام... ديل قوُروجولوغو ساحه‌سينده اصيل آذربايجان خالق ديليني و اوْکتيابر ديليني (روُس ديليني ـ AB) سايا سالمير. بوُنلار آذربايجان خالقي ايله علم آراسيندا اوُچوروم ياراديردي (ش.اي. ص.54). کوْزين جنابلاري‌نين بوًيوٍکلوٍيوٍنه باخين. ديليميزين و علميزين قايغيسينا نئجه قاليرميش. 

2. ضيفئلد آرتوُر اَنيستيتون ديرئکتوْرو اوْلاندا زيانکارليغين, دوٍشمنچيلييين نتيجه‌لريني آرادان قالديرماق اوٍچوٍن هئچ بير تدبير گوًرمه‌ميش, عکسينه اوْنلارلا بيرليکده زيانکارليق ايشي آپارميشدير. کوْزين باغيراوْو قلامين, چوْبانزاده بکيرين «زيانکارليق» ايشلريني نظرده توُتوردو. 
3. ايدريس حسن‌اوْو آ.ضيفئلددن سوْنرا تاريخ, ديل و ادبييات اَنيستيتونون ديرئکتوْرو اوْلموشدور (1937ـ جي ايلين سئنتيابريندان حبس اوْلونان گوٍنه قدر). دوٍشمنچيليک و زيانکارليغين آرادان قالديريلماسي اوٍچوٍن هئچ بير ايش گوًرمه‌ميشدير. حسن‌اوْووُن واختيندا اَنيستيتو تاماميله اينکيشافدان قالدي. (ش.اي. ص.55). 
يئنه توُتارلي فاکت اَلده ائده بيلمه‌ين موستنطيقلر باشقا بير اوٍچولا اَل آتيرلار. 1938ـ جي ايلين اييوُن آيي‌نين 29ـ دا عبداللـه شريف‌اوْولا ايدريس حسن‌اوْووُن اوٍزلشديريرلر. 

موستنطيق پئتروُني‌نين سوُال: سيزه ايدريس حسن‌اوْووُن ضيداينقيلابي فعالييتي حاقّيندا نه معلوُمدور؟

جاواب: من اوّلکي ايفاده‌مده دئديکلريمي يئنه تصديق ائديرم کي, تاريخ, ديل و ادبييات اَنيستيتونون کئچميش ديرئکتوْرو ايدريس حسن‌اوْو ضيداينقيلابي پان‌توٍرکيست تشکيلاتين عوٍضووٍدوٍر. اوْنو من 1933ـ جوٍ ايلين آپرئلينده بوُ ايشه جلب ائتميشم. 

موستنطيقين اي.حسن‌اوْوا سوُالي:

سوُال: سيز اوًزوٍنوٍزوٍن ضيداينقيلابي پان‌توٍرکيست تشکيلاتين عوٍضووٍ اوْلماغينيز حاقّيندا عبداللـه شريف‌اوْووُن سوًزلريني تصديق ائديرسينيزمي؟

جاواب: عبداللـه شريف‌اوْووُن ايفاده‌سيني من قطعي شکيلده ردّ ائديرم. ضيداينقيلابي تشکيلاتين عوٍضووٍ کيمي اوًزوٍموٍ هئچ واخت تصديق ائتميرم. (ش.اي. ص.60). 

30 سئنتيابر 1938ـ جي ايلده ايستينطاقين قوُرتارماسي حاقّيندا پروْتوْکوْل ترتيب ائديلير. لاکين ايشي هئچ يئره گوًندرميرلر. نهايت, 26 دئکابر 1938ـ جي ايلده يئني‌دن ايشين ـ ايستينطاقين قوُرتارماسي حاقّيندا ترتيب ائديلن پروْتوْکوْلدا دئييليردي: اوْ, ايجرادا اوْلان ايستينطاق ايشي‌نين ماتئرياللاري ايله تانيش اوْلموشدور. اوًزوٍنوٍن ميلّتچي تشکيلاتين عوٍضووٍ اوْلماسيني اينکار ائدير و اوْنون Az. FAN ـ داکي تخريبات ايشلري حاقّيندا شاهيدلرين ايفاده‌لريني ردّ ائدير (ش.اي. ص.64). 

بوُنا گوًره ده اوْنون ايشيني محکمه‌يه گوًندره بيلميرلر. ايستينطاقين هانسي مئتوْدونو تطبيق ائديرلرسه هئچ نه آلينمير. ايدريس موٍعلّيم هر عذابا دوًزوٍر. آمّا عزراييلين جنگينه کئچميش بير آدامين اوْرادان قوُرتارماسي موٍمکوٍن دئييل. 1939ـ جوُ ايلين مارتيندا XDİK سئرژانتي درانيشنيکوْو ايستينطاقين بيتمه‌سيني اعلان ائتمک اوٍچوٍن موٍتّهيمي دعوت ائدير. گوًروٍن, اَنيستيتوت ديرئکتوْرونون, عاليمين باشينا بير سئرژانت درانيشنيکوْو نه اوْيون آچير. ايدريس حسن‌اوْو يئنه اوًزوٍنوٍ گوٍناهکار بيلمير. درانيشنيکوْو علاجسيز قاليب آکت ترتيب ائدير کي, موٍتّهيم هئچ نه‌يي بوْينونا آلمير. بوُنا باخماياراق درانيشنيکوْو Az. SSR XDİK ـ نين موٍعاويني کريم‌اوْووُن تصديقي ايله ايدريس حسن‌اوْو حاقّيندا ايتّيهام‌نامه ترتيب ائدير. اوْنا قارشي سوٍزوٍلن ايتّيهام: 

1. آذربايجانين SSRİـ دن آيريلماسيني قارشيسينا مقصد قوْيموشدور. ضيداينقيلابي پان‌توٍرکيست ميلّتچي تشکيلاتين عوٍضووٍ اوْلموشدور (آخي موٍتّهيمه بوُنو ثوٍبوت ائده بيلمه‌ميسينيز ـ A.B.). 

2. ضيداينقيلابي تشکيلاتين ايشتيراکچيسي اوْلارکن همين تشکيلاتين فعال عوٍضولريله علاقه‌دار اوْلموشدور. آپاريلان ضيداينقيلابي ايشده پراکتيک شکيلده ايشتيراک ائتميشدير. (نئجه ـ A.B.) (ش.اي. ص.67). وسّلام. بوُندان باشقا هئچ نه. 
ايش پروْکوُرورلوغا گوًندريلير. اوْکتيابرين 22ـ ده Az. SSR پروْکوروْر کوًمکچيسيني عوض ائدن واليتسکي ايشله تانيش اوْلاراق قرارا آلير: ايتّيهام‌نامه ايله راضيلاشماق و ايشي SSRİ XDİK نزدينده‌کي خوٍصوصي موٍشاويره‌نين سرانجامينا گوًندرمک. بوُنا ايسه آذربايجان SSR پروْکوُروْرلوغونون موٍعاويني لئواني راضيليق وئرير. بوُندان سوْنرا آذربايجان SSR پروْکوُروْرونون خوٍصوصي ايشلر اوٍزره موٍعاويني ک.سئليوئرتسئو باخاراق بئله بير قرارا گلير: اوًزوٍنوٍن ضيداينقيلابي ميلّتچي تشکيلاتين عوٍضووٍ اوْلدوغونو قبوُل ائتمه‌سه ده ايدريس حسن‌اوْو باشقالاري‌نين ايفاده‌لريله ايفشا اوْلونموشدور. گوًستريلن آداملارين (آ.شريف‌اوْو, ب.چوْبانزاده, و.خوُلوفلو و چيچيکان‌اوْو نظرده توُتولور ـ A.B.) موٍحاکيمه ائديلديييني و محکمه‌ده اوْنلارين ايشتيراک ائده بيلمه‌يه‌جه‌ييني نظره آلاراق ايشين SSRİ XDİK ـ نين نزدينده‌کي خوٍصوصي موٍشاويره‌يه گوًندريلمه‌سينه راضييام (ش.اي. ص.70).

1939ـ جوُ ايل مايين 31ـ ده کوْمئليوْو و بوْروْوکوْووُن ده قرارداديندا بئله حئساب ائديلير کي, اوًزوٍنوٍن بوْينونا هئچ نه قوْيماق اوْلمور. شاهيدلر گوٍللَه‌لنميشدير (بوُ حاقدا آراييشلار دا واردير. اوْنا گوًره ده ايشه SSRİ XDİK خوٍصوصي موٍشاويره‌سينده باخيلماليدير (ش.اي. ص.84). اگر شاهيدلر ساغ اوْلسايدي اي.حسن‌اوْووُن ايشيني خوٍصوصي موٍشاويره‌يه حربي کوْلئگيانين خوٍصوصي عوٍضولوٍيوٍنه گوًندره‌جکديلر. 

1939ـ جوُ ايل آپرئلين 8 ـ ده اي.حسن‌اوْو SSRİ XDİK ل.پ.بئرييايا يازير. بوُرادا اوًزوٍنوٍن تقصيرسيز اوْلدوغونو گوًسترير. سوْنرا ايشي موْسکوايا گوًندريرلر. عريضه‌دن هئچ نه حاصيل اوْلمور. Az. SSR CM 73 و 73ـ جوٍ مادّه‌لري ايله «ايتّيهام» ائديلن ايدريس حسن‌اوْووُن No 25440 ـ لي ايشينه SSRİ XDİK ـ ين خوٍصوصي موٍشاويره‌سينده باخيلير (پروْتوْکوْل No 14). همين موٍشاويره‌نين 3 اييوُن 1939ـ جوُ ايل تاريخلي قراريندا دئييلير: ضيداينقيلابي تشکيلاتين ايشينده ايشتيراک ائتدييي اوٍچوٍن ايدريس مشدي زامان اوْغلو حسن‌اوْو ايصلاح امک دوٍشرگه‌سينده 8 ايل آزادليقدان محروُم ائديلسين, حبس تاريخي 1938ـ جي ايلين آپرئلين 3ـ دن حئساب ائديلسين, ايش آرشيوه وئريلسين (ش.اي. ص.91). سوْنراکي سندلردن معلوُم اوْلور کي, 1946ـ جي ايلين آپرئل آيي‌نين 3ـ ده حبسدن آزاد اوْلونوب. 1947ـ جي ايلين يانوار آيي‌نين 1ـ ده اوًز عاييله‌سي‌نين يانينا, باکييا گليب. اوْرادا موٍعلّيم ايشله‌مک ايسته‌يير. بوُ ايشه تزه‌جه گيرسه ده رئسپوُبليکا معاريف ناظيرلييي اوْنا موٍعلّيم‌لييي قاداغان ائدير. بوُنا گوًره ده 1949ـ جوُ ايلين سئنتيابرين 6ـ دا SSRİ DTİ ـ نه عريضه يازير. عريضه سئنتيابرين 15ـ ده Az. SSR DTİ ـ نه گوًندريلير. عريضه‌دن معلوُم اوْلور کي, ايدريس حسن‌اوْو 31ـ 1927ـ جي ايللرده موْسکوادا ايستالين آدينا شرق ديللري دانيشگاهينده آذربايجان ديلي درسي دئميشدير. 

عريضه‌ده خواهيش ائديلير کي, اوّلا اوْنو اوّلکي ايشينه برپا ائتسينلر و اوْنون 11 ايل آيريليقدان سوْنرا باکييا قاييتماسينا, هر هانسي بير علمي ايداره‌ده ايشه گيرمه‌سينه ايجازه وئرسينلر (صح. 94). عريضه‌سينه ايدريس حسن‌اوْو اوًز علمي اثرلري‌نين سياهيسيني علاوه ائدير. بوُ سياهي باشقا هئچ يئرده اوْلماديغيندان اوْنو اوْلدوغو کيمي کوًچوٍرمه‌يي لازيم بيليريک. چوٍنکي بوُ, گله‌جک تدقيقات ايشلرينده لازيم اوْلا بيلر. 

1. م.ف.آخوُنداوْووُن حاقّيندا (مقاله «گله‌جک» No 1 ژوُرناليندا چاپ اوْلونوب). 

2. گنجه ديالئکتينده ايسمين حاللانماسي (باکي, 1926). 
3. خالق دانيشيق ديالئکتلري‌نين توْپلانماسي اوٍچوٍن اينستروُکسيا (ب. 1931). 
4. پئدتئکنيکوم اوٍچوٍن قراماتيکا کوُرسو (I و II نشر, ب. 1932). 
5. پئدتئکنيکوم اوٍچوٍن قراکاتيکا کوُرسو (III نشر, فوْنئتيکا, ب. 1934). 
6. پوُنکتوآسيا («موٍعلّيمه کوًمک» ژوُرنالي, No ـ 4ـ 5, 1935).
7. دقيق شريفت (روُس اليفباسي, کوْرلار اوٍچوٍن ـ 1936). 
8. آذربايجان ديلي‌نين اوْرفوْقرافياسينا دايير («کوْمونيست» قزئتي, 3 مقاله, 1936). 
9. آذربايجان ديلي‌نين اوْرفوْقرافياسينا دايير («موٍعلّيم» قزئتي, 1936).
10. آذربايجان ديلي‌نين اوْرفوْقرافياسي (بروْشورا, ب. 1936)
11. آذربايجان ديلي‌نين قازاخ ديالئکتي (اليازماسي)
12. آذربايجان ديلينده ووُرغو حاقّيندا (اليازماسي)
13. آذربايجان ديلي‌نين قراماتيکاسي (موْرفوْلوْگييا, ايلک ايشله‌نمه, ب. 1936)
14. آذربايجان ديلي‌نين قراماتيکاسي (سينتاکسيس, ايلک ايشله‌نمه, ب. 1936)
15. ديلچيليک تئرمينلري (اليازماسي) 
16. ديله عاييد موٍختليف درسليکلر (1938ـ 1934)
17. کوٍرد ديلي حاقّيندا قئيدلر. 
18. اوًزبک ديلي حاقّيندا قئيدلر. 
بوُندان سوْنرا ايدريس حسن‌اوْو SSRİ عالي سوْوئتي‌نين رَياست هئيأتينه عريضه يازير (شوئرنيکين عوٍنوانينا گوًندرير). درس دئدييي اوْرتا مکتب ديرئکتوْرلاريندان دا موٍثبت خاصييت‌نامه اوْلور. هئچ بير عريضه‌دن اوْنا کوًمک اوْلمور. سوْنرا اوْ, ايستالي‌نين آدينا يئنه همين موًوضودا عريضه يازير. ايدريس حسن‌اوْووُن ايشينده هابئله SSRİ XDİK ل.بئرييانين آدينا موٍتّهيمين آروادي زئينال‌اوْوا آسيا خانيمدان دا عريضه اوْلموشدور, لاکين ايديعا تأمين ائديلمه‌ميشدير. بوُندان خئيري گوًزله‌ين ايدريس حسن‌اوْو عکسيني گوًروٍر. اوْنو يئني‌دن ايشه جلب ائديرلر. 

جينايت ايشي No 811 . باشلانيب 29. 12. 1949, قوُرتاريب 16. 01. 1950... جمعي 19 گوٍنلوٍک ايستينطاق همين مادّه‌لر اوٍزره ايتّيهام ائديلير. 28 اوْکتيابر 1949ـ جوُ ايلده ايدريس حسن‌اوْو حاقّيندا سئچيلن, Az. SSR DTİ ژنرال ـ مايوْرو يئمئليانوْووُن و Az. SSR پروْکوُروْرو 3ـ جوٍ درجه‌لي عدلييه موٍشاويري علي‌يئف‌ين راضيليغي ايله قطعي ايمکان تدبيري ـ حبس سئچيلمه‌سي حاقّيندا قرار قبوُل ائديلير. 

بوُ سندلردن اي.حسن‌اوْووُن شخصييتي ايله علاقه‌دار بعضي قئيدلر دقيق‌لشديريله بيلر. 

آتاسي 1930ـ جوُ ايلده, آناسي ايسه 1924ـ جوٍ ايلده اوًلموٍشدوٍر. بيرينجي حبسدن قوُرتارديقدان سوْنرا 1947ـ جي ايلده اوْغلو اوْلموش و آتاسي‌نين آديني ـ زامان قوْيموشدور. يئري گلميشکن دئمه‌مک اوْلماز کي, محبوُسون ايکينجي آنکئتيني دوْلدوُران آدام نه قدر ساوادسيز ايميش. خطّي چوْخ پيس اوْلماسيندان علاوه, گوًروٍن نه يازير: قارداشلاري: 

حسن‌زاده حسن ايدريس اوْغلو ـ 1901

حسن‌زاده قافا ايدريس اوْغلو ـ 1890

حسن‌زاده خانيم ايدريس قيزي ـ 1888

حسن‌زاده زرينتاج ايدريس قيزي = 1898

بئله چيخير کي, موستنطيقين فيکرينده ايدريس حسن‌اوْودان باشقا بير آد يوْخ ايميش کي, مَشدي زامان دا يادينا دوٍشه ايدي. آخي بوُ بير نفرين حيات طالعيني حلّ ائدن سنددير. بوُ, ايشين بير نفري, بس سوْنرادان بوُ آنکئت نئچه الدن کئچمه‌ييب... دئکابرين 20ـ ده ايلک دينديرمه. دينديرمه‌ني Az. SSR DTN گنجه شهر شوًعبه‌سي‌نين باش عملييات موٍوکّيلي لئوکين آپاريب. بوُ دينديرمه‌ده گنجه‌ده اوْلماسي و ايلکين آپاريب. بوُ دينديرمه‌ده گنجه‌ده اوْلماسي و ايلکين حبسي باره‌ده سوْروُشورلار. ايکينجي دينديرمه 1949ـ جوُ ايلين دئکابرين 30ـ دا اوْلور. دينديرمه ساعات 00. 20ـ دا باشلانيب 00. 24ـ دا قوُرتاريب ـ دوٍز دوًرد ساعات. بوُ دفه آرتيق موٍتّهيم باکيدا باش لئيتئنانت اوْدينسوْو طرفيندن دينديريلير. بوُرادا دا اوْنا هانسي ديللري بيلمه‌سي, نييه توُتولماسي, اوْندان سوْنراکي فعالييتي حاقّيندا سوُاللار وئريلير. 

بوُندان سوْنرا اوْدينسوْو و قوُكاسيان اوْنا ايتّيهام‌نامه اعلان ائديرلر. 1950ـ جي ايل يانوارين 4ـ ده اوْنو دينديرديكده هر شئيي يئنه ده اينكار ائدير. 

نهايت، 16. 01. 1950ـ جي ايلده ايستينطاقين قوُرتارماسي حاقّيندا پروْتوْكوْل ترتيب ائديلير. يانوارين 20ـ ده اوْنون ايتّيهام‌نامه‌سي ترتيب ائديلير. ايتّيهام‌نامه‌ني يئنه اوّلكي مادّه‌لر اوٍزره ترتيب ائدير: اوْدينسوْو، قوُكاسيان، پاداروْو. تصديق ائدير: يئمئليان‌اوْو. سانكسيا وئرير: رئسپوُبليكا پروْكوُرورو علي‌يئف. 1950ـ جي ايل 8 آپرئلده SSRİ DTN خوٍصوصي موٍشاويره‌سي‌نين No 16ـ لي پروْتوْكوْلوُندا دئييلير: ايدريس مَشدي زامان اوْغلو حسن‌اوْو آنتي‌سوْوئت ميلّتچي تشكيلاتين عوٍضووٍ اوْلدوغو اوٍچوٍن كراسنوْيارسك ويلايتينه سوٍرگوٍن ائديلسين (يئني جينايت ايشي، ص. 33). نئچه ايللييه؟ معلوُم دئييل. مايين 9ـ دا (غلبه گوٍنوٍ) ايدريس حسن‌اوْوو كراسنوْيارسك ويلايتينه گوًندرمك حاقّيندا نارياد يازيلير. بوُندان سوْنرا ايدريس موٍعلّيمين باشينا نه گلير ـ آللاه بيلير. ايشده، اوْنون عاييله عوٍضولرينه بيلديرمك اوٍچوٍن بئله بير تعليقه يازيلير كي، حسن‌اوْو ايدريس مشدي زامان اوْغلو 25 سئنتيابر 1959ـ جوُ ايلده براعت آلميشدير. 
عبدالازل ممّد اوْغلو دَميرچي‌زاده
 آذربايجان علمي‌نين اينكيشافي تاريخينده شرفلي يئر توُتان عاليملردن بير ده اَ.م.دَميرچي‌زاده‌دير. آذربايجان ديلچيلييي‌نين بوُ گوًركملي نوٍماينده‌سي گئنيش و هرطرفلي بيلييه ماليك بير عاليم، گوًزل و خئيرخواه بير اينسان ايدي. 
آذربايجان ادبي ديلي‌نين تاريخي‌نين دوًوراشديريلمه‌سي، سيستئم حاليندا تطقيقي محض رئسپوُبليكا EA موٍخبير عوٍضووٍ، فيلوْلوْگييا علملري دوْكتوْرو، امكدار علم خاديمي، پروْفسور اَ.م.دميرچي‌زاده‌نين آدي ايله باغليدير. اَ.م.دميرچي‌زاده آذربايجان ديلچيليييني يارادان عاليملردن اوًز قلميني اوُغورلا سيناقدان چيخارميشدير. اوْنون ليريك و ايجتيماعي موًوضودا يازديغي شعرلري، حجمجه كيچيك مضموُنجا درين حئكايه‌لري، «دده قوْرقود» ليبرئتوْسو (موُسيقيسي ق.صالاح‌اوْو و ج.جاهانگيراوْووُندور.) يوٍكسك بديعي تفكّوٍره ماليك اوْلدوغونو ثوٍبوت ائدير. دوًوروٍنوٍن ادبي و موُسيقي حَياتي ايله باغلي ادبي ـ تنقيدي مقاله‌لري اوْنون هرطرفلي اينكيشاف ائتميش بير ضييالي اوْلدوغونو گوًسترير. 4 نفر علملر دوْكتوْرونا مصلحتچي، 40 نفر علملر ناميزدينه رهبر اوْلماسي، 20ـ دن آرتيق  ديسئرتانين رَسمي اوْپوْنئنتي كيمي چيخيش ائتمه‌سي اوْنون بوًيوٍك وطنداش اوْلماسيندان خبر وئرير. يئري گلميش‌كن دئمه‌لييَم كي، پان‌توٍركيست دامغاسي تهلوٍكه‌سي آلتيندا، بوًيوٍك مسوُلييّتي بوْينوما آليب 6 ايل پروْفسوْر ب.چوْبانزاده‌نين ياراديجيليغيني تدقيق ائدرك ايشي ناميزدليك ديسئرتاسياسي كيمي تقديم ائتديكده بعضي‌لري ب.چوْبانزاده‌نين طلبه‌لري (روُسلار پلايوانوْوا حصر ائتمه‌ميشلر، چوْبان كيمدير كي، اوْنا اثر حصر ائديلسين، ـ دئيه اوُزون ايلليك زحمتيمي يئره ووُردوغو بير زاماندا) اَزل موٍعلّيم (آللاه اوْنا رحمت ائله‌سين) منيم بوُ تشبّوٍثوٍموٍ آلقيشلاييب دئدي: ـ اوْغلوم، چوْخ عاغيللي ايش گوًروٍرسن. XIX عصر توٍركوْلوْگيياسيندا ميرزه كاظيم‌بَي كيم ايديسه، XX عصر توٍركوْلوْگيياسيندا دا بكير چوْبانزاده اوْدور. اوْنلارين تايي يوْخدور. 
محض اَ.م.دميرچي‌زاده‌نين خئيرخواه‌ليغي  نتيجه‌سينده همين اثري 1969ـ جوُ ايلده موٍدافيعه ائده بيلديم. 
آذربايجان ديلچيلري‌نين بوًيوٍك بير قيسمينه اَزل موٍعلّيم بئله‌جه قايغي گوًستريب علم عالمينه گتيرميشدير. بير عاليم كيمي اوْنون ياراديجيليق ديوْپوْنوْزو چوْخ گئنيش اوْلموشدور. آذربايجان ديلي‌نين فوْنئتيكاسي، موْرفوْلوْگياسي، سينتاكسيسي كيمي ساحه‌لرده اوْ، قلميني اوُغورلا سيناميشدير. رئسپوُبليكاميزدا ديلچيلييي‌نين اوُسلوبييّات ساحه‌سينين اساسيني اَ. دميرچي‌زاده قوْيموشدور. اوْ، ديليميزين تاريخيني علمي شكيلده اوًيرنن ايلك عاليمدير. عاليم باشا دوٍشوٍردوٍ كي، ديليميزين عوٍمومي تاريخي كوُرسونو ياراتماق اوٍچوٍن آيري ـ آيري دوًورلرده ايشله‌ديلميش ديل خوٍصوصييّتلريني اوًيرنمك لازيمدير.بوُنا گوًره ده 1935ـ جي ايلدن باشلاياراق «قاسيم بَي ذاكيرين ديلي حاقّيندا»، «جعفر جابّارلي‌نين دراماتوُرگيا ديلي» آدلي اثرلري ايله اوْ، آذربايجان ديلي‌نين تاريخي اوٍزره ايلك تدقيقات فعالييّتينه باشلادي. بوُندان ايكي ايل سوْنرا «صابيرين ساتيرا تئخمينكاسي»، «آذربايجان ادبي ديلي تاريخينده م.ف.آخوُنداوْووُن يئري» كيمي اثرلريني يازير. موٍلّيف كلاسيكلريميزين ديلي اوٍزرينده آپارديغي موٍشاهيده‌لري 1939ـ جوُ ايلده «آذربايجان ادبي ديلي تاريخي خوٍلاصه‌لري» كيتابيني نشر ائتديرميشدير. بوُرادا «كيتابي دده قوْرقود» داستانلاري‌نين، نسيمي، فيضوُلي، خطايي، م.ف.آخوُنداوْو و باشقا صنعتكارلارين اثرلري اساسيندا ادبي ديليميزين تشكّوٍلوٍ يوْللاريني ايزله‌ميشدير. موٍلّيف م.ف.آخوُنداوْووُن دئمك اوْلار كي، بوٍتوٍن ياراديجيليغيني ديل باخيميندان تدقيق ائتميش، 1935ـ جي ايلدن 1941ـ جي ايله قدر بوُ موًوضودا 10 مقاله يازميش و نهايت 1941ـ جي ايلده «م.ف.آخوُنداوْو ديل حاقّيندا و م.ف.آخوُنداوْووُن ديلي» آدلي ايري حجملي اثريني يازميشدير. عاليم آذربايجان ادبي ديلي‌نين اينكيشاف يوْللاريني 1948ـ جي ايلدن نشر ائتديردييي «آذربايجان ديلي‌نين تاريخي»، «آذربايجان ادبي ديلي‌نين اينكيشاف يوْللاري»، «آذري ادبي ديلي تاريخي» كيمي اثرلرينده اينانديريجي شكيلده گوًسترميشدير. جسارتله دئمك اوْلار كي، آذربايجان ادبي ديلي‌نين تشكّوٍل تاريخيني ايلك دفه اَ.دميرچي‌زاده علمي شكيلده اوًيرنميش و دوًورلشديرميشدير. 
1943ـ جوٍ ايلدن تا حَياتي‌نين سوْن گوٍنلرينه قدر، 1979ـ جوُ ايله قدر 36 ايل آذربايجان پئدوْقوْژي اَنيستيتوندا آذربايجان ديلچيلييي كافئدراسي‌نين موٍدوٍري ايشله‌يَن اَ. دميرچي‌زاده بوُ عالي مكتبده اوًزوٍنه‌مخصوُص بير علمي مكتب ياراتميشدي. بوُ گئنيش قلبلي خئيرخواه اينسانين دا شخصي حَياتي چوْخ تلاطوٍملوٍ اوْلموشدور. بئله كي، قانلي رئپرئسيا ايللري‌نين قارا توٍفاني اَزل موٍعلّيمدن ده يان كئچمه‌ميشدير. اوْ، 4 آي بير هفته DTK زيندانينا آتيلميش، قالستيانلارين قوُردوغو توْرا دوٍشموٍش، لاكين اوًز حَياتيني خيلاص ائده بيلميشدير. 
دميرچي‌زاده عبدالعظيم مامئد اوْغلو 

Po st.72/73 uk. ASSR
باشلانيب: II مارت 1937 

قوُرتاريب: 4 اييوُل 1937 
قئيده آلينيب: 9 اييوُل 1937 

عاليمين حبس ائديلمه‌سي اوٍچوٍن 6ـ جي بوًلمه‌نين رَييس كوًمكچيسي دوًولت تهلوٍكه‌سيزلييي لئيتئنانتي قالستيان DTİ ـ نين شوًعبه‌سي‌نين رَييس موٍعاويني تسينمانين تصديقي ـ راضيليغي ايله 3 مارت 1937ـ جي ايلده بئله آراييش ترتيب ائدير: 
دميرچي‌زاده عبدالآظئم (ساوادا باخ ـ A.B.) مامئد اوْغلو 1909ـ جوُ ايل دوْغوملو، بي‌طرف APİ موٍعلّيمي، سوُراخاني كوٍچه‌سي No 12ـ لي منزيلده ياشايان ضيداينقيلابچي ميلّتچي تشكيلاتين عوٍضووٍ زئيناللي طرفيندن ضيداينقيلابچي كيمي ايفشا ائديلير و گوًسترير كي، اوْنو 1936ـ جي ايلين اوّلينده ضيداينقيلابي تشكيلاتا اوًزوٍ جلب ائتميشدير. 

ح.زئيناللي‌نين 3I ـ II ـ 1937ـ جي ايلده‌كي ايفاده‌سيندن: دميرچي‌زاده APİ موٍعلّيمي بيطرف، پروْفسور ب.چوْبانزاده‌نين كئچميش شاگيرديدير. من اوْنا 1936ـ جي ايلين اوّلينده ضيداينقيلابچي ميلّتچي تشكيلاتين اوْلماسي حاقّيندا معلوُمات وئريب اوْنا موٍعلّيملر آراسيندا جلب‌ائتمه ايشي آپارماغي تكليف ائتديم. دميرچي‌زاده‌ني من EA AF ـ ده ايشه گوًتوٍرمه‌لي ايديم، آمّا ر.آخوُنداوْووُن حبس ائديلمه‌سي ايله علاقه‌دار اوْلاراق اوْنون ايشه قبوُل ائديلمه‌سيني دايانديرديم. اوْندان بير گوٍن سوْنرا ح.زئيناللي (14. 02. 37 ـ ده) يئنه «دئميشدي:»...  منيمله صوًحبتلرينده دميرچي‌زاده معلوُمات وئردي كي، بوُ ايستيقامتده ايش آپارير، بي‌طرف گنج علمي ايشچيلردن و كوْمسوْموْلچولاردان عيبارت موٍعيّن اَحاطه يارادير. اوْنلاري ديله توُتور و ضيداينقيلابچي تشكيلاتين قروُپونو ياراتماق اوٍچوٍن حاضيرليق ايشلري آپارير (14. 02. 37). 
بوُنا گوًره ده دميرچي‌زاده‌ني حبس ائديب جينايت مسوُلييّتينه جلب ائتمه‌يي ضروُري حئساب ائديرم. 
6ـ جي بوًلمه‌نين رَييسي‌نين كوًمكچيسي / قالستايان/. 

حبس قطعي ايمكان تدبيري سئچيلمه‌سي و ايتّيهام اعلان ائديلمه‌سي حاقّيندا قرار واردير. 
قرار مارتين 7ـ ده مايوْر گئراسيم‌اوْووُن تصديقي ايله چيخاريليب. بوُرادا قئيد ائديلير كي، من YI شوًعبه‌نين 4ـ جوٍ بوًلمه‌سي‌نين رَييسي قالستايان دميرچي‌زاده عبدالاَزل ممّد اوْغلونون (1909 آنادان اوْلموش، APİ موٍعلّيمي) ايشي ايله تانيش اوْلدوقدان سوْنرا موٍعيّن ائتديم كي، اوْ، ضيداينقيلابي ميلّتچي تشكيلاتين عوٍضووٍ اوْلموشدور. 
قرارا آلديم: 

دميرچي‌زاده عبداللـه/ احسن ساوادينا بئله موستنطيق – A.B. / Az. SSR C.M. 72/73 مادّه‌لري اوٍزره جينايته جلب ائديلسين و اوْْ ايستينطاقدان و محكمه‌دن گيزلنمه‌مه‌سي اوٍچوٍن AXDİK حبس ائوينده ساخلانسين. 

قالستيان. 

اصلينده قالستيانا حبس ائتمك ـ محو ائتمك اوٍچوٍن توٍرك عاليمي لازيم ايدي. بوُنا گوًره ده عاليمين آدي و كيملييي اوْنو ماراقلانديرمير. بوُ سببدن ده عبدالاَزل موٍعلّيمين آديني گاه عابدوُل آظئم، گاه دا عبداللـه، گاه عابدوُل آظيم كيمي يازير. بوُنو هئچ باشقالاري دا گوٍيا «گوًرموٍر» آخي عبداللـه ايله عظيم و يا اَزل ايله آظئم آيري ـ آيري آداملار اوْلا بيلردي. 
شخصي ايشين 4ـ جوٍ صحيفه‌سينده باخين، مارتين 7ـ ده حبسي حاقّيندا قرار وئريلير، 9ـ دا پروْكوُروْر حبس حاقّيندا سانكسيا وئرير (بوُنا قدر اوْ حبس ائديلميشدي). 
آمّا ايتّيهام موٍتّهيمه مارتين 23ـ ده نوْوروُز بايراميندا اعلان ائديلير و قوْل چكيلير. 

اَزل موٍعلّيمين ايشي اوْ قدر بوًيوٍك دئييل. ايش جمعي 28 صحيفه‌دن عيبارتدير. 
قالستيانين حنفي زئيناللي‌نين ديليندن قوْپارديغي سوًزلر اساسيندا ترتيب ائتدييي آراييشا گوًره هئچ بير باشقا ثوٍبوت و دليل اوْلمادان آذربايجان SSR پروْكوُروْرونون كوًمكچيسي ايستينطاق شوًعبه‌سي‌نين رَييسي موٍعاويني ياروْووْي قرارا آلير: 

ASSR XDİK DTİ ـ نين 4ـ جوٍ شوًعبه‌سي‌نين دميرچي‌زاده عبدالاَزل ممّد اوْغلو حاقّيندا اليكين ماتئرياللارا باخاراق موٍعيّن ائتديم: 

دميرچي‌زاده عبدالاَزن (اَزل عوضينه ـ A.B.) ضيداينقيلابي تشكيلاتين عوٍضووٍدوٍر. بوُنا گوًره ده قرارا آليريق: 
1909ـ جوُ ايلده آنادان اوْلموش دميرچي‌زاده عبدالاعظم ممّد اوْغلو (بي‌طرف) APİ موٍعلّيمي ASSR C.M.72/72 مادّه‌لري اوٍزره جينايت مسوُلييّتينه جلب ائديلسين. 

قطعي ايمكان تدبيري كيمي حبس ائتمه سئچيلسين. 

آشاغيدا بئله بير قئيد واردير: دميرچي‌زاده عبدالاَزل مامئد اوْغلوَُنون حبسينه ايجازه وئريرم. 

رئسپوُبليكا پروْكوُروْرو عوضي  /پينكيس/ 
9 مارت 1937ـ جي ايل 

بَلي، هئچ بير ثوٍبوت و دليلي اوْلمادان پينكيس عاليمين حبس ائديلمه‌سينه ايجازه وئرير. 

مارتين 9ـ دا قالستيانا تاپشيريلير كي، ايكي سوُتكا عرضينده دميرچي‌زاده عابدوُلون (اوْردئرده بئله يازيليب. –A.B.) ائوي آختاريلسين (ش.اي. ص.5 اوْردئر No 187) 
جينايت ايشي‌نين 6ـ جي صحيفه‌سينده آختاريش پروْتوْكوْلو واردير. پروْتوْكوْل مارتين 7ـ ده ترتيب ائديليب. آختاريشدا ايشتيراك ائديب: 4ـ جوٍ شوًعبه‌نين عملييّات موٍوكّيلي خالديبان‌اوْو. 
باكي شهري سوُراخاني كوٍچه‌سي No 12ـ لي ائوده ياشايان دميرچي‌زاده عبدالاعظم ممّد اوْغلونون ائوي آختاريلير. آختاريشدا مليك‌اوْوا طوُبي حسن قيزي ايشتيراك ائدير. آختاريشدا آشكار ائديليب گوًتوٍروٍلموٍشدوٍر: 
1. ائل شاعيرلري كيتابي ـ 1 عدد. 

2. موٍجريم كريمين ال يازمالاري ـ 1 قوْولوق. 
3. موْللا جوُما ـ فارسجا 1. 
4. سيّد عظيم (اليازماسي II و I جيلد). 
5. توًحفه‌توٍل مجليس ـ 1 عدد. 
6. آذربايجان و فارس، روُس ديللرينده كيتابلار. 25 عدد
7. آذربايجان ديلينده كيتابلار. (7 عدد) 
8. عوٍمومي عاييله‌وي فوْتوْشكيل 7 عدد. 
9. اوًزوٍنوٍن فوْتوْشكيلي (6 عدد). 
10. «شرحي‌جمعي» ال يازماسي. 
11. «پوُرقان» ال يازماسي. 
12. موٍختليف موٍلّيفلرين ال يازماسي. 
13. «جويدوٍل عرب» ال يازماسي. 
14. ال يازماسي. 
15. نامعلوُم موٍلّيفين ال يازماسي. 
16. ال يازماسي ـ لوٍغت. 
17. كيتاب: عوْثمانلي موٍلّيفلري. 
18. عربجه ـ فارسجا كيتابلار (9). 
19. شخصي مكتوُبلار (چوْخلو ميقداردا) 
20. پاسپوْرت 505206 No (دميرچي‌زاده)
21. پروْف‌بيلئط 191508 No (ج.اي. صح. 6)
دئمه‌لي بئله! آشاغيدا قوْل دا چكيريبلر كي، آختاريش زاماني دميرچي‌زاده‌نين عاييله‌سيندن شيكايت اوْلماييب، سوْنرا محبوُسون اوًزوٍنوٍ آختاريب اوٍستوٍندن خاليك‌اوْو گوًتوٍروٍب: 
1. بئل قاييشي 

2. جوْرابا كئچيريلن رئزين 
3. ميس زاپينكالار 
4. 19 قَپيك خيردا پوُل 
5. اَلجكلري 
6. وثيقه 40 No و 56 No (ج.اي. ص.8)
سوْنرا جينايت ايشي‌نين 9ـ جوُ ورقه‌سينده No 829 ـ لي محبوُسون ـ دميرچي‌زاده عبدالاَزلين آنكئتي گلير. بوُرادا يازيليب: 

1. آنادان اوْلوب 1909

2. آنادان اوْلدوغو يئر ـ نوُخا شهري 
3. عوٍنواني ـ باكي شهري سوُراخاني كوٍچه‌سي، 12 No
4. ايختيصاصي ـ پئداقوْق
5. ايش يئري ـ لئنين آدينا APİ 
6. پاسپوْرت بئش ايله وئريليب. BMİ ـ دن 
7. ايجتيماعي منشأيي ـ كوُستار اوْغلو. 
8. ايجتيماعي وضعييّتي ـ قوُللوقچو
9. اينقيلابا قدر ـ واليدئينلري‌نين حيمايه‌سينده 
10. اينقيلابدان سوْنرا اوْخويوب
11. تحصيلي عالي 
12. پارتياليليغي ـ بي‌طرف
13. ميلّييَتي و وطنداشليغي ـ آذربايجانلي، SSRİ وطنداشي 
14. حربي موٍكلّيفييَتي ـ خسته‌لييينه گوًره اوُچوْتدان چيخاريليب. 
15. آغقوارديياچيلارا خيدمتي يوْخدور 
16. حبس ائديلمه‌ييب 
17. عالي تركيبي ـ آناسي ـ اَمينه خانيم ـ 50 ياشيندا، باجيسي فاطما ـ 20 ياشيندا. 
آنكئتي دوْلدوُردو: قالستيانين ايمضاسي. 
10. 03. 1937

مارتين 13ـ ده موٍتّهيمي دينديريبلر. دينديرمه‌ني قالستيان آپاريب: 

بوُرادا اوّلكي آنكئتده اوْلمايانلاري قالستيان سوْروُشور. 

دئمه‌لي، 1937ـ جي ايلده اَزل موٍعلّيم سوُباي ايميش. 

دينديرمه زاماني قالستيان سوُال وئرير: 

سوُال: ايستينطاقا معلوُمدور كي، سيز ادبييّات دَرنَكلرينه رهبرليك ائتميسينيز. دقيق ـ دوٍروٍست دئيين، نه واخت و هانسي دَرنكلره رهبرليك ائتميسينيز. 

جاواب: باكي شهرينده من ايكي ادبييّات دَرنه‌يينه رهبرليك ائتميشم. بوُنلاردان بيري بوٍل ـ بوٍله كند كلوُبوندا، ديگري ايسه سوُراخاني مدنييّت سارايينداكي ادبييّات درنكلري ايدي. بوُ، 1934ـ جوٍ ايله قدر اوْلموشدور. بوُندان سوْنرا من بوُ ايشه مشغوُل اوْلماميشام. 
سوُال: سيز گوًستردينيز كي، 1928ـ 1926ـ جي ايللرده كوْمسوْموْلدا اوْلموُسونوز، كوْمسوْموْلدان چيخماغينيزين سببيني دئيين. 
جاواب: من 1926ـ جي ايلده كوْمسوْموْلا گيرميش و شهر اوًزَك تشكيلاتي‌نين عوٍضووٍ اوْلموشام. تشكيلات مني باكي شهرينه اوْخوماغا گوًندرمكدن ايمتيناع ائتدييي اوٍچوٍن من اوًزوٍم كوْمسوْموْلدان چيخماق حاقّيندا عريضه وئرديم. همين عريضم اساسيندا مني 1928ـ جي ايلده كوْمسوْموْلدان چيخارديلار. 
سوُال: ايستيناقا معلوُمدور كي، سيزين آتانيز BSİ طرفيندن حبس ائديلميشدير. سيز بوُنو ايستينطاقدان گيزلتميسينيز. 

جاواب: آتامين حبس ائديلدييي واخت من باكيدا اوْلموشام. منه تكجه بوُ معلوُمدور كي، آتام 1931ـ جي ايلده نوُخادا بانديتلره كوًمك ائتدييينه گوًره حبس ائديلميشدير. آتامي تعطيل حراكاتيندا فعال ايشتيراك ائتدييينه گوًره 4 آي حبس ائتديكدن سوْنرا بوُراخيبلار. ايندي نوُخا شهرينده ياشايير و ايشله‌يير. 
جينايت ايشي‌نين 13ـ جوٍ وَرقينده ايستينطاق دينديرمه‌سي‌نين داوامي كيمي 22 ماي 1937ـ جي ايل تاريخلي دينديرمه پروْتوْكوْلو گلير. يئنه دينديرمه‌ني قالستايان آپارير. 

سوُال: ايستينطاقا معلوُمدور كي، سيز حبس اوْلونان گوٍنه كيمي ضيداينقيلابچي ميلّتچي موًوقعده اوْلموسونوز، بوْينونوزا آليرسينيزمي؟ 

جاواب: يوْخ. من قطعي شكيلده بوُنو ردّ ئديرم. من هئچ واخت ضيداينقيلابچي ميلّتچي اوْلماميشام و هئچ بير ضيداينقيلابچي ايش آپارماميشام. 
سوُال: سيز دوٍز دانيشميرسينيز. ايستينطاق سيزه بير داها دوٍزگوٍن ايفاده وئرمه‌يي توًوصييه ائدير. 

جاواب: من بير داها بُيان ائديرم. من ضيداينقيلابچي و ميلّتچي اوْلماميشام و هئچ بير ضيداينقيلابچي ايش آپارماميشام. 

سوُال: سيز 34ـ 1930ـ جوٍ ايلده شخصاﱠ بديعي ياراديجيليقلا مشغوُل اوْلموش، شعر يازيميسينيزمي؟ 

جاواب: من Az. AP ـ ين (آذربايجان پروْلئتار يازيچيلاري جمعييّتي ـ A.B.) عوٍضووٍ اوْلموشام و بوُ دوًورده شعر و بديعي اثرلر يازميشام كي، اوْنلاردان بعضي‌لري «آللاه‌سيز»، «شرق قاديني»، معاريف و مدنييّت» ژوُرناللاريندا چاپ اوْلونموشدور. 
سوُال: ايستينطاقا معلوُمدور كي، سيز بوُنونلا ضيداينقيلابي ايش آپارميش، ضيداينقيلابي ميلّتچي روُحدا شعرلر يازميسينيز، ايستينطاق طلب ائدير كي، يالانا سوْن قوْياسينيز. 
جاواب: من بوُنو قطعي شكيلده ردّ ائديرم. 

سوُال: سيز يالان دانيشيرسينيز. ايستينطاق سيزي فاكتلارلارلا ايفشا ائده‌جكدير. سيز «بيزيم تاريخچه‌ميز» آدلي ميلّتچي روُحدا يازيلميش اثرلرينيزي اوًزوٍنوٍزه ياخين دايره‌ده يايميسينيز (1932). بوُ اثرده سيز گوًستريرسينيز كي، آذربايجانليلار باشقا خالقلار اوٍزرينده آغاليق ائتمه‌ليدير. بوُ اثرده بوٍتوٍن موٍسلمانلاري اوًز منافعلريني قوْروماق اوٍچوٍن بيرلشمه‌يه چاغيريرسينيز. ايندي بوُنا نه دئييرسينيز؟ 
جاواب: من هئچ واخت ضيداينقيلابچي و ميلّتچي روُحدا شعر يازماميشام. 

سوُال: بو.ُ هله هاراسيدير. سيز «آذربايجان كيميندير» آدلي ضيداينقيلابچي ميلّتچي شعر ده يازميسينيز. بوُرادا سيز اوًز ضيداينقيلابي ميلّتچي گوًروٍشلرينيزي ايفاده ائتميسينيز و آذربايجاندان قئيري ميلّتلرين چيخاريلماسينا چيخاريلماسينا چاغيرميسينيز. 

جاواب: من بوُنو ردّ ائديرم. من بئله اثر يازماميشام. 

دينديرمه‌نين داوامي اييوُنون 9ـ دا آپاريلير. يئنه 17 گوٍندن سوْنرا لعنت گلميش قالستيان پئيدا اوْلور. كئچن آيين 22ـ ده اَزل موٍعلّيمين بوْينونا هئچ نه‌يي قوْيا بيلمه‌يَن جلاّد گوًرك بوُ دفه نه آختاريب تاپاجاق؟ 
سوُال: ايستينطاق معلوُمدور كي، سيز باكيدا ضيداينقيلابچي ميلّتچي تشكيلاتين عوٍضووٍ اوْلموسونوز. بوْينونوزا آليرسينيزمي؟ 

جاواب: بوُنو من تام كسكينليكله، قطعي صورتده ردّ ائديرم. من هئچ بير ضيداينقيلابچي ميلّتچي تشكيلاتين عوٍضووٍ اوْلماميشام. 

سوُال: سيز حنفي زئينالليني تانييرسينيزمي؟ 

جاواب: من حنفي زئينالليني تانيٌييٌرام. من اوْنونلا 1932ـ جي ايلده عالي پئدوْقوْژي اَنيستيتودا تانيش اوْلموشام. من اوْندا همين عالي مكتبده اوْخويوردوم. اوْ ايسه بيزه غربي آوروْپا ادبييّاتيندان موٍحاضيره اوْخويوردو. 
سوُال: سيز نه واخت و هانسي شراييطده ح.زئيناللي ايله گوًروٍشدوٍنوٍز؟ 

جاواب: من ح.زئيناللي ايله 1936ـ 1935ـ جي ايلده گوًروٍشموٍشم. 1936ـ جي ايلده من اوْنونلا EA آذربايجان فيليالينا ايشه دوٍزلمك ايله علاقه‌دار تانيش اوْلموشام. بوْش يئر اوْلان كيمي مني ديل شوًعبه‌سينده علمي  ايشچي كيمي ايشه گوًتوٍرمه‌يه سوًز وئردي. من زئيناللييا بير نئچه دفه بوُ خواهيشله موٍراجيعت ائتديم. بوُ ايش چوْخ اوُزاندي، من Az. فيلياليندا ح.زئيناللي‌نين 4 مارتدا حبس ائديلديييندن سوْنرا ايشه قبوُل ائديلديم. 
سوُال: ايستينطاقا معلوُمدور كي، زئيناللي هميشه سيزينله ضيداينقيلابي ميلّتچي روُحلو صوًحبتلر آپارميشدير. بوُ صوًحبتلرين مضموُنونو دانيشين. 

جاواب: منيمله گوًروٍشلري زاماني ح.زئيناللي هئچ بير ضيداينقيلابي صوًحبتلر آپارماميشدير. بوُنو من قطعي شكيلده بَيان ائديرم . 
سوُال: سيز دوٍز دانيشميرسينيز. موٍتّهيم ح.زئيناللي اوًز ايفاده‌لرينده دئيير كي، 1936ـ 1935ـ جي ايلده سيزينله گوًروٍشلرده ضيداينقيلابي ميلّتچي روُحدا صوًحبتلر آپارميشدير. 
جاواب: من بوُنو قطعي شكيله‌ده ردّ ائديرم. ح.زئيناللي دوٍزگوٍن دانيشمير. 
بئله‌ليكله، دئمك اوْلار كي، قالستيان عئيني مضموندا سوُال آدي ايله موٍتّهيمين بوْينونا ضيداينقيلابچي‌ليليق قوْيماق ايسته‌يير. بوُ جاوابدان سوْنرا اَزل موٍعلّيم 3 دفه عئيني جاوابي وئرير. 
«من هئچ واخت ضيداينقلابچي تشکيلاتين عوٍضووٍ اوْلماميشام».

هر شئيدن الي اوٍزوٍلن قالسيان مايين 21ـ ده نوُخا شهري, زاقاتالا کوٍچه‌سي, 13 No ـ لي ائوده ياشايان علي اوْوسار اوْغلو قوُلي‌يئفي شاهيد صيفتينده دينديرير.

سوُال: نوُخا شهري‌نين يئتيرمه‌سي, APİ ـ نين کئچميش طلبه‌سي دميرچيزاده عبدالاَزلي تانييرسينيزمي؟ 

جاواب: بلي,  دميرچي‌زاده عبدالاَزلي من ياخشي  تانييرام. اوْنونلا قوْنشو اوْلموشوق, مکتبده ده بير اوْخوموشوق. 

سوُال: اَ. دميرچي‌زاده‌نين ضيداينقيلابي و ميلّتچي فعالييتي حاقّيندا سيزه نه معلومدور؟ 

جاواب: عبدالاَزل دميرچي‌زاده منه شخصاﱢ ضيداينقيلابي ميلّتچي کيمي تانيشدير. اوْ, 1934ـ 1933ـ 1932ـ جوٍ ايللرده باکيدا منيمله گوًروٍشلري زاماني آچيق ـ آشکار ضيداينقيلابچي ميلّتچي باخيشلاريني بيلديريردي. اوْندا بيزيم هر ايکيميز عالي پئداقوْژي اَنيستيتودا اوْخويوردوق. اوْ, منه دئييردي کي, ضيداينقيلابي اثر يازير. 1932ـ جي ايلده اوْ, منه «بيزيم تاريخچه‌ميز» آدلي اثريني گوًستردي...

منه شخصاﱢ معلومدور کي, دميرچي‌زاده‌نين آتاسي 1930ـ جو ايلده نوُخا عوٍصياني زاماني بانديتلرله علاقه‌دار اوْلموشدور. BSİ طرفيندن حبس ائديلميشدير. 

سوُال: دَميرچي‌زاده‌نين کيمينله ضيداينقيلابي علاقه‌ده اوْلدوغونو بيليرسينيز؟ 

جاواب: منه معلومدور کي, اَ.دَميرچي‌زاده افندي‌يئف حيدرله, يوسف داداش‌اوْولا دوْستلوق ائديردي. اوْنلارين ايکيسي ميلّتچي آدلانيردي. 

جينايت ايشي‌نين 26ـ جي صحيفه‌سينده دميرچي‌زاده ايله علي قوُلي‌يئف‌ين 21 اييوُن 1937ـ جي ايلده اوٍزلشديريلمه‌سي پروْتوْکوْلو واردير. اوْنلاري يئنه قالستيان اوٍزلشديرير. 

سوُال (اَ.قوُلي‌يئفه): سيز قارشينيزدا اوْتورموش آدامي تانييرسينيزمي؟ آد و فاميليياسيني دئيين. 

جاواب: اوْتوران شخصي تانيييرام. اوْنون فاميليياسي دميرچي‌زاده, آدي ايسه عبدولدوٍر. اوْنو اوُشاقليقدان تانييرام. بير يئرده اوْخوموش و بير يئرده پئدتئکنيکوم طلبه‌سي اوْلموشوق. اوْنونلا هئچ بير شخصي عداوتيم يوْخدور.

غريبه‌دير، گوًر قالستيان نه قدر «عدالتليدير» کي, بوُ جاوابلارين هر بيريندن سوْنرا اوْنلارا ايمضا دا آتديرميشدير.  

سوُال:(قوُلي‌يئفه): سيزه اَ. دميرچي‌زاده‌نين ضيداينقيلابي و ميلّتچي فعالييّتي حاقّيندا نه معلومدور؟ 

جاواب: من اوْنونلا اوُشاقليقدان تانيشام. 32ـ 1931ـ ايلده هر ايكيميز باكيدا اوْلموشوق. APİ ـ ده اوْخوموشوق. بيز اوْنونلا اَنيستيتودا گوًروٍشرديك. سوْن واختلار اوْ، منه اوًز ضيداينقيلابي ميلّتچي گوًروٍشلري حاقّيندا دانيشاردي. اوْ شاعيردير و بوُ موًوضودااثرلر يازير. 

قوُلي‌يئف دميرچي‌زاده‌نين اوٍچ اثريني ـ «بيزيم تاريخچه‌ميز»، «آذربايجان كيميندير» و «گله‌جك آزادليق كيمين اوْلاجاق» كيمي اثرلريني ضيداينقيلابچي اثر كيمي تقديم ائدير و سوْنرا دئيير: «حتّي دميرچي‌زاده هله دوًزمك لازيمدير. بوٍتوٍن بوُنلارين اينتيقامي آليناجاق». 

سوُال (دميرچي‌زاده‌يه): سيز قوُلي‌يئفين ايفاده‌سيني تصديق ائديرسينيزمي؟ 

جاواب: قوُلي‌يئفين ايفاده‌سيني ردّ ائديرم. من قوُلي‌يئفله هئچ واخت، هئچ بير ضيداينقيلابي صوًحبت آپارماميشام. من اوْنا هئچ نه يازيب گوًسترمه‌ميشم. 

حوًرمتلي اوْخوجو، قولي‌يئفه نيفرت ائتمه. چوٍنكي، دميرچي‌زاده‌نين اوٍزوٍنه دوُرانا قدر اوْنو عملّي ـ باشلي بوُ ايشه حاضيرلاييرديلار. قوْرخوتماقلا، دوًيمكله، هده‌له‌مكله  و  س. اوٍصوللارلا قوُلي‌يئف كيميلريني اَله آليرديلار. 

ازل موٍعلّيمين «جينايت ايشي‌نين» 28ـ جي صحيفه‌سينده سانكي بير اينقيلاب ـ چئوريليش باش وئرير. قالستيان «رحمه گلير». موٍتّهيمي هده‌له‌يَن، قوْرخودان قالستيان بيردن «فيكريني دَييشير». 
ايشه باخين. اييوُنون 25ـ ده حنيفي زئينالليني بير ده دينديرير. 4 گوٍن اوْندان قاباق قوُلي‌يئف‌دن «دميرچي‌زاده ضيداينقيلابچيدير» جاوابيني قوْپارديقدان سوْنرا حنيفي زئينالليني بير ده دانيشديرير. يئني 25ـ VIـ 37ـ جي ايل تاريخده حنيفي زئيناللي دميرچي‌زاده‌نين ضيداينقيلابچي اوْلماديغيني دئيير و بوُنو ايستينطاقي چاشديرماق اوٍچوٍن ائتديييني گوًسترير. 

«ساده‌لوًوح» قالستيان موٍعيّن ائدير كي، دميرچي‌زاده ضيداينقيلابچي دئييلميش و قرارا آلير: 

دميرچي‌زاده اَ.م. آزاد ائديلسين، ايشي ختم ائديب Az. XDİK 8 ـ جي شوًعبه‌سينه وئريلسين. 
بئله‌ليكله، آذربايجان ديلچيليك علمي گله‌جكده بوًيوٍك بير عاليمي فيزيكي جهتدن تاپميش اوْلدو. 

هادي اسماعيل اوْغلو ميرزه‌زاده
عوٍمومي ديلچيليك كافئدراسيندا 15 ايل مختار موٍعلّيمله چييين ـ چييينه ايشله‌ين علمي و علمي ـ پئداقوْژي كادرلارين يئتيشديريلمه‌سينه بوًيوٍك اَمك صرف ائدن گوًركملي عاليملريميزدن بيري ده پروْف. هادي ميرزه‌زاده‌دير. هادي موٍعلّيمدن سوًز دوٍشنده كاييناتين فخري اوْلان پئيغمبريميزين بير كلاميني خاطيرلاييرام. اوْ دئميشدير: «تَرَزيده چكيلسه، گوًزل خاصييّتدن آغير گلن هئچ نه اوْلماز». سانكي بوًيوٍك يارادان دوٍنيادا نه قدر گوًزل اينسان كئيفييّت وارسا، هاميسيني هادي موٍعلّيمده جمعله‌شديرميشدي. ساكيتليك، حليم‌ليك، مئهريبانليق، قاييكئشليك، ايستعداد، بيليك، داها نه ائيمي گوًزل كئيفييّتلر. بوُنلار هاميسي عوٍمومي ديلچيليك كافئدراسي‌نين پروْفسورو، آذربايجاندا تاريخي قراماتيكا ساحه‌سي‌نين ايلك و اَن بوًيوٍك نوٍماينده‌سي هادي موٍعلّيمي فرقلنديرن جهتلر ايدي. 
هادي اسماعيل اوْغلو ميرزه‌زاده 1908ـ جي ايلده باكيدا آنادان اوْلموشدور. 1929ـ جي ايلده ADU ـ نوُن شرق فاكوٍلته‌سيني بيتيريب بير ايل شاماخيدا ايكي‌ايلليك پئداقوْژي تئكنيكومدا، 1931 ـ 1930ـ جي درس ايلينده ايسه ناخچيوان پئداقوْژي تئكنيكوموندا ديل و ادبييّات موٍعلّيمي ايشله‌ميشدير. 33ـ 1932ـ جوٍ ايللرده باكيدا فهله فاكوٍلته‌سينده، 40ـ 1935ـ جي ايللرده آذربايجان قييابي پئداقوْژي اَنيستيتوندا درس دئميشدير. 1942ـ جي ايلده سوْوئت اوْردوسو سيرالاريندان ترخيص اوْلونموش، 44ـ 1943ـ جوٍ ايللرده قازاخ پئداقوْژي اَنيستيتودا كافئدرا موٍدوٍري و دئكان وظيفه‌لرينده چاليشميشدير. 45ـ 1944ـ جي ايللرده باكييا قاييداراق عالي پارتييا مكتبينده موٍعلّيم و كافئدرا موٍدوٍري اوْلموشدور. ح.ميرزه‌زاده 1947ـ جي ايلده «XIX عصر نشر ديلي» موًوضوسوندا ناميزدليك ديسئرتاسياسي موٍدافيعه ائتميشدير. 1950ـ جي ايلدن ADU ـ نوُن عوٍمومي ديلچيليك كافئدراسي‌نين دوْسئنتي، سوْنرا پروْفسورو اوْلموشدور. عوٍمومي ديلچيليك كافئدراسينا كئچن گوٍندن عوًمروٍنوٍن آخيرينا كيمي «آذربايجان ديلي‌نين تاريخي» فن‌نيندن درس دئميشدير. اوُزون موٍدّت آپارديغي تدقيقاتي عوٍموميله‌شديره‌رك 1960ـ جي ايلده «آذربايجان ديلي‌نين تاريخي موْرفوْلوْژياسيـ آدي ايله دوْكتوْرلوق ديسئرتاسياسي موٍدافيعه ائتميشدير. 
هادي موٍعلّيم چوْخ محصوُلدار عاليم ايدي. اوْنون 1953ـ جوٍ ايلده «آذربايجان ديلي‌نين تاريخي قراماتيكاسينا عاييد ماتئرياللار»، 1956ـ جي ايلده «آذربايجان ديلي‌نين تاريخي قراماتيكاسينا عاييد خوٍلاصه‌لر»، «آذربايجان ديلي‌نين تاريخي قراماتيكاسينا عاييد قئيدلر»، 1959ـ جوُ ايلده « آذربايجان ديلي‌نين تاريخي قراماتيكاسي»، 1962ـ جي ايلده « آذربايجان ديلي‌نين تاريخي موْرفوْلوْژياسي» آدلي كيتابلاري نشر ائديلميشدير. 
هادي موٍعلّيم 1956ـ جي ايلده 57 ياشيندا ايكن ياراديجيليق قوٍوّه‌لري‌نين چيچك‌لنديييي بير واختدا وفات ائتدي. هله اوْ، آذربايجان ديلي‌نين تاريخينه عاييد نئچه ـ نئچه گوًزل اثرلر ياراداجاقدي. 
1968ـ جي ايلده پروْف. اَ.ز.عبداللـه‌يئف بوًيوٍك بير موٍقدّيمه ايله هادي موٍعلّيمين ديليميزين تاريخي سينتاكسياسينه عاييد سوْن اثري اوْلان « آذربايجان ديلي‌نين تاريخي سينتاكسيسي» آدلي اثريني نشر ائتديرميشدير. بوُنونلا دا هادي موٍعلّيمين ديليميزين بوٍتوٍن سَوييّه‌لري‌نين تاريخي اينكيشافي منظره‌سيني عكس ائتديرن علمي آختاريشلاري تاماملانميش اوْلدو. 
باشقا طلبه‌لر كيمي، هادي موٍعلّيم شخصاﱠ منيم ده علمي دوٍنيا گوًروٍشوٍموٍن فوْرمالاشماسيندا خوٍصوصي روْل اوْيناميشدير. بيزه « آذربايجان ديلي‌نين تاريخي»ندن موٍحاضيره اوْخويوردو. پروْف. ب.چوْبانزاده‌نين آديني ائله بير تأسّوٍف اوْدو ايله چكدي كي، منده ده بوُ عاليمه قارشي بير ماراق اوْينادي ـ گوًره‌سن ب.چوْبانزاده‌يه نه اوْلموشدور. اوًزوٍ ده اوْ نه بوًيوٍك آدامدير كي، هادي موٍعلّيم اوْنا بئله تأسّوٍفله‌نير. زنگ ووُرولان كيمي اوْنو بوُراخماديم، آرخاسينجا گئديب ـ هادي موٍعلّيم، نييه ب.چوْبانزاده‌ني بوُ قدر سئويرسينيز، اوًزوٍ ده آه چكدينينيز. اوْ، چوْخ بوًيوٍك عاليم ايدي، اوْغلوم، ـ دئيه آرالانماق ايسته‌دي. 
من: بس نييه اوْندان يازميرسينيز؟ 

اوْ: ـ سوُس، پارتكوْمون قاباغينداييق. سن يازارسان. (بلكه ده مني باشيندان ائتمك ايسته‌دي)
من: ـ رهبريم اوْلارسيز؟ 

ـ باخاريق، ـ دئييب آيريلدي. 

1946ـ جوٍ ايلده هادي موٍعلّيم منه رهبر تصديق ائديلدي. تأسّوٍف كي، بير ايلدن سوْنرا اوْ، دوٍنياسيني دَييشدي. 

سليم جعفراوْو
عوٍمومي ديلچيليك كافئدراسي‌نين يئتيريب بوْيا ـ باشا چاتديرديغي گوًركملي ديلچيلردن، سوييّه‌سينه قالديرديغي عاليملردن بيري ده پروْف. سليم عبداللطيف اوْغلو جعفراوْودور. سليم موٍعلّيم آذربايجان ديلچيلري‌نين ياشلي نسلينه منسوُبدور. اوْ، 1907ـ جي ايلده داغيستان MSSR Rtul رايوْنونون ساخور كندينده آنادان اوْلموشدور.و ايبتيدايي و اوْرتا تحصيليني ده اوْرادا آلميشدير.  امك فعالييّتينه ايٌرتول رايوْنونون مكتبلرينده ايبتيدايي سينف موٍعلّيمي كيمي باشلاميش، سوْنرادان تحصيليني آرتيرديقجا اوْرتا مكتبلرده درس دئميشدير. 1936ـ جي ايلده آذربايجان پئداقوْژي اَنيستيتونون ديل و ادبييّات شوًعبه‌سيني بيتيرميشدير. عالي تحصيل آلديقدان سوْنرا آذرباجانين موٍختليف تحصيل موٍسّيسه‌لرينده و علمي ـ تدقيقات اَنيستيتوتلاريندا موٍعلّيم، كافئدرا و شوًعبه موٍدوٍري، دئكان، ديرئكتوْر موٍعاويني وظيفه‌لرينده چاليشميشدير. 1953ـ جوٍ ايلدن اوْ دا اوًز طالعيني دانيشگاهين عوٍمومي ديلچيليك كافئدراسي ايله باغلاميش، مختار موٍعلّيمله چييين ـ چييينه آذربايجان ديلي‌نين اينكيشافيندا فعال ايشتيراك ائتميشدير. هله 1946ـ جي ايلده «آدلار و اوْنلاري دوٍزه‌لدن شكيلچيلر» موًوضوسوندا ناميزدليك ديسئرتاسياسي موٍدافيعه ائدن سليم موٍعلّيم اوْندان 13 ايل سوْنرا، يئني 1959ـ جوُ ايلده «آذربايجان ديلي‌نين لئكسيكاسي» موًوضوسوندا دوْكتوْرلوُق ديسئرتاسياسي موٍدافيعه ائتميشدير. بير ايلدن سوْنرا اوْنا پروْفسور علمي آدي وئريلميشدير. 

سليم كوٍعلّيم آذربايجان ديلي لئكسيكوْلوْژياسي‌نين اَن بيرينجي و گوًركملي نوٍماينده‌سي ايدي. اوْنون چوْخلو علمي مقاله‌سي، درسليك و درس وَساييطي آذربايجان ديلچيلييي‌نين تاريخينده اوًزوٍنه اهمييّتلي يئر توُتور. اوْنلاردان «آدلار و اوْنلاري دوٍزه‌لدن شكيلچيلر» (1949)، «آذربايجان ديلي‌نين لئكسيكاسي» (1958)، «آذربايجان ديلينده سوًز ياراديجيليغي» (1960)، «ايسمين تدريسي‌نين نظري اساسلاري» (1946)، «سوًز دوٍزه‌لديجي و سوًزدَييشديريجي شكيلچيلر» (1960)، «موٍعاصير آذربايجان ديلي» (عالي مكتبلر اوٍچوٍن درسليك، 1970)  و س. گوًسترمك اوْلار. سليم موٍعلّيم ديلچيليييميزده اوْموْنيم، سينوْنيم و آنتوْنيملر لوٍغتيني ايلك دفه حاضيرلاميشدير. بوٍتوٍن بوُنلارلا برابر آذربايجاندا ديلچي كادرلارين حاضيرلانماسيندا دا سليم موٍعلّيم فعال ايشتيراك ائتميشدير. بوُنا گوًره ده سليم موٍعلّيم ميلّي فيلوْلوْگياميزين اينكيشافي تاريخينده اوًزوٍنه اوًنملي يئر توُتور. 
پروْفسور س.اَ.جعفراوْو 1978ـ جي ايلده وفات ائتميشدير. 

نصير ممّداوْو
رئسپوُبليكادا ايلك دفه (1945ـ جي ايلدن) عوٍمومي ديلچيليك پروْبلئملر ايله مشغول اوْلان، «ديلچيلييه گيريش» و «عوٍمومي ديلچيليك» فنلريندن موٍحاظيره اوْخويان پروْف نصير ممّداوْودور. بوُ مسأله‌دن دانيشاركن ايندييه قدر آكسيوْم ـ ايٌستئرئوْتيپ شكليني آلميش بير چرچيوه‌دن كنارا چيخماغا جسارت ائتمك ايسترديك. بلكه ده، دئيه‌جه‌ييميز سوًزلر بعضي همكارلاريميزين اعتيراضينا سبب اوْلاجاق. آمّا فيكريميزين ثوٍبوت ائتمه‌يه فاكتيميز اوْلدوغو اوٍچوٍن بئله بير جسارتي ائتمه‌يي موٍمكوٍن ساييريق. بوُ جسارت اوْندان درس دئيَن روُس عاليملري‌نين خيدمتلري‌نين طرفلندييي سَوييّه‌ده اوْلماديغيني قئيد ائتمكدن عيبارتدير. دوْغرودور، بوٍتوًولوٍكده دانيشگاهين تشكيلينده، درسلرين تدريس پلانلاري‌نين قوُرولماسيندا و.اي.رازوُم‌اوْوسكي‌نين، اي.اي.شيروْكوْقوْروْوون، آ.د.بئليايئفين و باشقالاري‌نين خيدمتلري‌ني اينكار ائتمك اوْلماز. اوْ، واختيله دئميشدي: «من باكي دانيشگاهي‌نين بوًيوٍك گله‌جه‌يينه اينانيرام. اوْنون گنج موٍعلّيم و طلبه‌لري‌نين موًحكم انرژي‌سينده ايشيقلي گله‌جه‌يين رهنيني گوًروٍرم...» [83، 9]. آذربايجان خالقينا و علمينه اوْلان سايقيلارينا گوًره و.اي.رازوُم‌اوْوسكي 1929ـ جوُ ايلده امكدار علم خاديمي و امك قهرماني فخري آدلارينا لاييق گوًروٍلموٍشدوٍر. آمّا بوُنو بوٍتوٍن روُس عاليملري حاقبيندا دئمك اوْلماز. اوْنلاردان بعضي‌لري (مث. پروْف. يئولاخوْو) آچيق شكيلده بَيان ائدير كي، توٍرك طلبه‌لري‌نين ايدراكي آشاغي سَوييّه‌ده‌دير. اوْنلارين 3ـ جوٍ كوُرس طلبه‌سي‌نين بيلييي اوْرتا مكتب سَوييّه‌سيندن آشاغيدير. بير قروُپو ايسه بوًيوٍك دوًولتچيليك شوْوينيزمي سياستيني گيزلي صورتده حَياتا كئچيرير، دانيشگاهين توٍرك‌لشمه‌سينه قارشي چيخيرديلار. بوُ ايسه اوْ درجه‌ده گرگينله‌شميشدي كي، AK(b)P MK ـ نين 2 اپرئل 1927ـ جي ايل تاريخلي قراريندا دا اوًز عكسيني تاپميشدي. 
بوُندان علاوه، سوُال اوْلونور كي، پروْف.ب.چوْبانزاده، اَ. قوُباي‌دوُلين، ن.آشمارين نه اوٍچوٍن طلبه‌لره چوْخلو درسليك، درس وساييطي يازيب اوْنلارين ايشلريني ـ تحصيليني آسانلاشديرديقلاري حالدا، و.ب.توْماشئوسكي، م.و.بئليايئف، پ.اوْ.ريلوْشئوسكي  و  س. تدريس ائتديكلري فنلره عاييد نه‌اينكي درسليك و درس وساييطي، حتّي مقاله ده يازماميشلار. بوٍتوٍن بوُ دئديكلريميزدن بئله بير نتيجه‌يه گلمك اوْلار كي، اوْنلار توٍرك آوُديتوْرياسينا قارشي موٍناسيبتده سايقيلي اوْلماميشلار. ساده‌جه درسلريني دئييب يوٍكسك درجه‌لي امك حاقلاريني آلميشلار. ب.چوْبانزاده‌نين «توٍرك ـ تاتار ليسانييّتينه مدخل» آدلي كيتابيني، عوٍمومي ديلچيليك مسأله‌لرينه حصر ائديلميش اوْنلارلا مقاله‌ني ايستيثنا ائتسك (چوٍنكي اوْنلاري اوْخوماق ياساق اوْلونموشدو) 9 ايل كافئدرايا رهبرليك ائتمه‌لرينه باخماميشلار. آمّا آذربايجان عاليملري بوُ ساحه‌ده اوْنلا بوْشلوغو دوْلدورماق ايسته‌ييرديلر. مثلاﱠ، 1940ـ جي ايلده اَ. جعفر عوٍمومي ديلچيليك كافئدراسي‌نين موٍدوٍري اوْلاركن «ديل‌‌شوٍناسليق ائلئمنتلري [45]كيتابين يازدي. 
بوٍتوٍن بوُنلاري محض نصير موٍعلّيمه عاييد حيصّه‌ده دئييريك كي، بير عاليم كيمي اوْنون خيدمتلري قاباريق نظره چارپسين. نصير موٍعلّيم عوًمروٍنوٍن اوْتوز ايلدن آرتيق بير حيصّه‌سيني عوٍمومي ديلچيليك پروْبلئملري‌نين تدريسي و تدقيقينه حصر ائتميشدير. بوُنون نتيجه‌سي اوْلاراق اوْنون 1958ـ جي ايلده «ديلين لوٍغت تركيبي‌نين زنگينله‌شمه‌سي‌نين منبع و اوٍصوللارينا دايير» كيتابچاسي نشر ائديلميشدير. 1961ـ جي ايلده نصير موٍعلّيم 16 ايلليك تجروٍبه‌سي اساسيندا ديلچيليييميزين تاريخينده ايلك دفه اوْلاراق تدريس پروْقراميني اَحاطه ائدن «ديلچيلييين اساسلاري» آدلي درسليييني نشر ائتديرير [46]. بوُ كيتابين نشري ايسه عوٍمومي ديلچيليك فنّي‌نين تدقيقي تاريخينده دوًنوٍش اوْلدو. بوُ كيتابين نشري عالي مكتبلرين فيلوْلوْگييا فاكوٍلته‌سي‌نين طلبه‌لري‌نين، هابئله موٍعلّيملرين ايشيني آسانلاشديردي. بوُ ايلك آدديم اوُغورلو اوْلدو. بوُندان 5 ايل سوْنرا همين درسلييين يازيلماسينا عوٍمومي ديلچيليك كافئدراسي‌نين پروْفسورو آ.آخوُنداوْو دا قوْشولدو [47]. بوُ كيتاب اوٍزرينده موٍلّيفلر تكميل‌لشمه داوام ائتديره‌رك 1980ـ جي ايلده يئني‌دن نشر ائتديرديلر. [49]. بوُندان سوْنرا نصير موٍعلّيم «آذربايجان ديلچيلييي‌نين نظري اساسلاري» [49] آدلي كيتابيني نشر ائتديرميشدير. بوُ نصير موٍعلّيمين 1964ـ جوٍ ايلده موٍدافيعه ائتدييي دوْكتوْرلوق ديسئرتاسياسي ايدي. 
نصير موٍعلّيم چوْخ گئنيش ياراديجيليق دياپازوْنونا ماليك اينسان ايدي. اوْ، سياسي ايقتيصاد، جوْغرافيا، عوٍمومي ديلچيليك، موٍعاصير آذربايجان ديلي  و س. فنلردن درس دئميش و اثرلر يازميشدير. 

نصير نصيرزاده ممّداوْو 1907ـ جي ايلده اوْردوباد رايوْنونون دسته كندينده آنادان اوْلموشدور. اوّلجه مدرسه تحصيلي آلان ن.ممّداوْو 18 ياشيندا (1925) باكي شهرينه كوًچموٍش، 24ـ جوٍ مكتبده اوْرتا تحصيليني تاماملاميشدير. 1929ـ 1928ـ جوُ ايللرده قافقازيا كوْمونيست دانيشگاهينا داخيل اوْلوب، اوٍچ ايلدن سوْنرا اوْراني بيتيرميشدير. ائله همين ايل ناخچيوان پارتيا مكتبينده تدريس حيصّه موٍدوٍري و ناخچيوان پئداقوْژي تئكنيكوموندا درس دئمه‌يه باشلاميشدير. 2 ايلدن سوْنرا، يئنه 1933ـ جوٍ ايلده موْسكووادا شرق خالقلاري آدينا كوْمونيست دانيشگاهيندا بير ايل ايختيصاص آرتيرما كوُرسو كئچميشدير. 1935ـ 1934ـ جي ايلده م.عزيزبَي‌اوْو آدينا نئفت و كيميا اَنيستيتودا آسيسئنت ايشله‌ميشدير. 1 ايل سوْنرا ـ 1935ـ جي ايلده آذربايجان پئداقوْژي اَنيستيتونون سياسي ايقتيصاد كافئدراسي اوٍزره آسپيرانتورايا داخيل اوْلموش، ايكي ايل اوْرادا اوْخوموشدور. بوُ موٍدّتده همين اَنيستيتودا سياسي ايقتيصاددان درس دئميشدير. 1937ـ جي ايلده همين اَنيستيتوتون جوْغرافيا فاكوٍلته‌سي‌نين دئكاني اوْلموشدور. بوُ ايللرده اوْ، ADU ـ دا و APİ ـ ده دوْسئنت عوضي وظيفه‌سينده چاتيشميشدير. بوٍتوٍن بوُ ايللرده هميشه ن.ممّداوْووُ ديلچيليك علمي داها چوْخ جلب ائديردي. بوُ هوَس 1939ـ جوُ ايلده اوْنو ADU ـ نوُن عوٍمومي ديلچيليك كافئدراسي‌نين آسپيرانتوُراسينا گتيرميشدير. بوُ واختلاردا اوْ همين كافئدرادا موٍعلّيم ايشله‌ميشدير. 1942ـ 1941ـ جي ايللرده سوْوئت اوْردوسو سيرالاريندا خيدمت ائتميش، سوْنرا باكييا گلرك آذربايجان K(b)P كئشله سايوْن كوْميته‌سي‌نين كاتيبي اوْلموش، 1 ايلدن سوْنرا، 1943ـ جوٍ ايلين يانواريندان 1945ـ جي ايلين آوقوُستونا قدر ج.ممّدقوُلوزاده آدينا ناخچيوان موٍعلّيملر اَنيستيتونون ديرئكتوْرو اوْلموش و بوُرادا ديلچيليك كافئدراسينا رهبرليك ائتميشدير. 1945ـ جي ايلين سئنتيابر آييندا باكييا گلرك ADU ـ نوُن عوٍمومي ديلچيليك كافئدراسيندا ايشيني داوام ائتديرميشدير. عوٍمومي ديلچيليك كافئدراسينا گلديكدن ايكي ايل سوْنرا (1947) ن.ممّداوْو چوْخدان بري اوٍزرينده ايشله‌دييي «م.ف.آخوُنداوْووُن ديلي» موًوضوسونداكي ديسئرتاسيا ايشيني موٍدافيعه ائديب فيلوْلوْگييا  علملري ناميزدي عاليم‌ليك درجه‌سي آلدي. 
1964ـ جوٍ ايلده ايسه «آذربايجان ديلچيلييي‌نين نظري اساسلاري باشقا توٍرك ديللري ايله علاقه‌ده» موًوضوسوندا دوْكتوْرلوق ديسئرتاسياسي موٍدافيعه ائتميشدير. 

22 ايل بوُ كافئدرانين دوْسئنتي و پروْفسورو ايشله‌ديكدن سوْنرا 1967ـ جي ايلين سئنتيابر آييندا م.ف.آخوُنداوْو آدينا آذربايجان پئداقوْژي ديللر اَنيستيتوتونا آذربايجان ديلچيلييي كافئدراسينا موٍدوٍر وظيفه‌سينه دعوت آلميشدير. بوُ ايللرده بوُ سطيرلرين موٍلّيفينه نصير موٍعلّيمله يئني كافئدرادا ايشله‌مك قيسمت اوْلموشدور. نصير موٍعلّيمدن دقيق‌ليك، مسوُلييّت، قايغي‌كئشليك كيمي گوًزل كئيفييّتلري هامي اخذ ائده بيلردي. 
ن.ممّداوْو 1972ـ جي ايلده يئني‌دن ADU ـ نوُن عوٍمومي ديلچيليك كافئدراسينا كئچرك اوْرادا پروْفسور وظيفه‌سينده چاليشميشدير. 

ن.ممّداوْو 1977ـ جي ايلده وفات ائتميشدير. 

عبداللـه ولي‌يئف 

عوٍمومي ديلچيليك كافئدراسي‌نين يئتيرمه‌لريندن بيري ده گوًركنلي ديالئكتوْلوْق عاليم، زحمتكئش اينسان، اوُستاد موٍعلّيم عبداللـه حسين اوْغلو ولي‌يئف‌دير. آ.ولي‌يئف 1910ـ جي ايلده باكيدا آنادان اوْلموشدور. 1927ـ جي ايله قدر بيرينجي و ايكينجي درجه‌لي شوُرا مكتبلريني بيتيرديكدن سوْنرا 1927ـ جي ايلده ADU ـ نوُن شرق فاكوٍلته‌سي‌نين ليسانييّت شوًعبه‌سينه داخيل اوْلموشدور. 31ـ 1930ـ جي درس ايلينده فاكوٍلته‌ني بيتيره‌رك ديل و ادبييّات موٍعلّيمي ايختصاصي آلميشدير. طلبه ايكن اوْ موٍختليف ايداره و تشكيلاتلاردا ايٌستاتيست و ترجوٍمه‌چي وظيفه‌لرينده چاليشميشدير. عالي تحصيل آلديقدان سوْنرا اوْرتا مكتبده، آذربايجان سياسي پئداقوْژي اَنيستيتوسوندا، خاريجي ديللر اَنيستيتوسوندا موٍعلّيم، دئكان موٍعاويني، كافئدرا موٍدوٍري  و  س. وظيفه‌لرده ايشله‌ميشدير. 1942ـ جي ايلده اوْردو سيرالاريندا چاغريلميش، بير ايل سوْنرا اوْردودان ترخيص اوْلونموشدور. 1943ـ جوٍ ايلدن عوًمروٍنوٍن سوْنونا قدر طالعيني آذربايجان دوًولت دانيشگاهي ايله باغلاميشدير. عوٍمومي ديلچيليك كافئدراسيندا اوّلجه موٍعلّيم، سوْنرا باش موٍعلّيم ايشله‌ميش، 1952ـ جي ايلده «آبشئروْن ياريم آداسي‌نين غرب رايوْنو شيوه‌لري» موًوضوسوندا ناميزدليك ديسئرتاسياسي موٍدافيعه ائتميش، بئله‌ليكله اوًز علمي ايستيقامتيني موٍعيّن‌لشديره‌رك عوًمروٍنوٍن آخيرينا قدر آذربايجان ديالئكتوْلوْژياسي پروْبلئملري ايله مشغوُل اوْلموشدور. بوُ ساحه‌ده اوْنلارلا مقاله و ايري ‌حجملي اثر يازميشدير. 1975ـ جي ايلده «آذربايجان ديلي‌نين كئچيد شيوه‌لري» موًوضوسوندا دوْكتوْرلوق ديسئرتاسياسي موٍدافيعه ائتميش، 1976ـ جي ايلده پروْفسور آدي آلميشدير. 1960ـ 1954ـ جي ايللرده ADU ـ نوُن آذربايجان ديلي كافئدراسي‌نين موٍدوٍري اوْلموشدور. واختيله خالق توْرپاق كوْميسارليغيندا ترجوٍمه‌چي ايشله‌مه‌سي سوْنرادان ايشه يارادي. 1954ـ جوٍ ايلده مختار موٍعلّيمين تشبّوٍثوٍ ايله ر.آ.ب.ُداق‌اوْووُن «ديلچيلييه دايير اوْچئركله» آدلي درسليييني ترجوٍمه ائدنلردن بيري اوْلموشدور. دوْغرودور، بوُ اثر اساساﱠ روْمان ـ گئرمان و ايٌسلاويان ديللرينه اساسلانيردي. آمّا «عوٍمومي ديلچيليك» و «ديلچيلييه گيريش» فنلريني تدريس ائدنلر اوٍچوٍن، هابئله طلبه‌لر اوٍچوٍن بوُ كيتاب چوْخ اوًنملي روْل اوْينادي. 
عبداللـه موٍعلّيم چوْخ حسّاس و قايغي‌كئش موٍعلّيم ايدي. بوُنو من ديپلوْم ايشيمه رهبرلييي زاماني داها ياخيندان حيسّ ائتديم. يئري گلميشكن قئيد ائتمك ايسترديم كي، 1962ـ جي ايلده دانيشگاهي بيتيره‌نده من اوًز آرزوُملا هم ديلدن (آ.ولي‌يئفين رهبرلرييي ايله «اوْردوباد رايوْنو وَنَنده و ديرنيس كند شيوه‌لري‌نين فوْنئتيك خوٍصوصييّتلري»)، هم ده ادبييّاتدان (اي.عابّاس‌اوْووُن رهبرلييي ايله «مير جلالين «اينسانليق فلسفه‌سي» كيتابيندا اينسان پروْبلئمي») ديپلوْم ايشي يازميشام.  ايكي دوًولت ايمتاحاني وئرميشديم. بوُنلار مختار موٍعلّيمين نظرينده و عبداللـه موٍعلّيمين حيمايه‌سينده ايدي. عبداللـه موٍعلّيمين ديالئكتوْلوْژييا اثرلري هئچ زامان اوًز اهمييّتيني ايتيرمه‌يه‌جك.  
الوًوست عبداللـه‌يئف
عوٍمومي ديلچيليك كافئدراسي‌نين ديپلوْم ايشيندن توُتموش دوْكتوْرلوق ديسئرتاسياسينا قدر قايغيسيني چكيب يئتيشديردييي عاليملردن بيري ده الوًوست ذاكير اوْغلو عبداللـه‌يئف‌دير. پروف.اَ.عبداللـه‌يئف آذربايجان ديلچيلييي تاريخينده دقيق، اوًزوٍنه و باشقالارينا قارشي طلبكار، علمي جسارتي ايله سئچيلن بير عاليم كيمي داخيل اوْلموشدور. اَ.عبداللـه‌يئف 1920ـ جي ايلده شاماخي اوُيئزدي‌نين مليك‌چوْباني كندينده آنادان اوْلموشدور. اوْرتا تحصيليني اوّلجه اوُجارين سيليان كندينده، سوْنرا ايسه شاماخي‌نين چارحان كندينده آلميش، 1936ـ جي ايلده شاماخيداكي پئداقوْژي مكتبي بيتيرميشدير. 1940ـ جي ايلده يئنيجه يارانميش ADU ـ نوُن فيلوْلوْگييا فاكوٍلته‌سينه داخيل اوْلموشدور. موٍحاريبه‌نين باشلانماسي ايله علاقه‌دار اوْلاراق تحصيليني ياريمچيق قوْيوب اوْردويا گئتميش، دوًرد ايلدن سوْنرا (1944) اوْردودان ترخيص اوْلونموشدور.عاييله وضعييّتي ايله علاقه‌دار اوْلاراق 2 ايل تحصيليني داوام ائتديره بيلمه‌ميش، يالنيز 1946ـ جي ايلده يئني‌دن اوْخوماغي داوام ائتديرميشدير. 1950ـ جي ايلده همين فاكوٍلته‌ني فرقله‌نمه ديپلوْمو ايله بيتيره‌رك آسپيرانتوُرايا توًوصييه ائديلميشدير. دوًرد ايل مختار موٍعلّيمين رهبرلييي ايله «موُعاصير آذربايجان ديلينده خوٍصوصي‌لشمه‌‌لر» موًوضوسو اوٍزرينده ايشله‌ييب 1954ـ جوٍ ايلده ناميزدليك ديسئرتاسياسي موٍدافيعه ائتميشدير. الوًوست موٍعلّيم چوْخ محصولدار عاليملردن بيري ايدي. ناميزدليك ايشيندن جمعي 9 ايل سوْنرا، يعني 1963ـ جوٍ ايلده «موٍعاصير آذربايجان ديلينده تابع‌لي موٍركّب جوٍمله‌لر» موًوضوسوندا ديسئرتاسيا ايشيني موٍدافيعه ائده‌رك فيلوْلوْگييا علملر دوْكتوْرو عاليمليك درجه‌سي آلميشدير. اوْ، بئش ايل (1967ـ 1962) فيلوْلوْگييا فاكوٍلته‌سي‌نين دئكاني اوْلموش، 1967ـ جي ايلين آپرئل آييندان عوٍمومي ديلچيليك كافئدراسي اساسيندا يارانان (اوْندان آيريلان) آذربايجان ديلچيلييي كافئدراسي‌نين موٍدوٍري سئچيلميش، سوْنرا دانيشگاهين تدريس ايشلري اوٍزره پروْرئكتوْرو اوْلموشدور. 
يئري گلميش‌كن گوًسترمك لازيمدير كي، علاوه‌لر، خوٍصوصي‌لشمه‌لر و اَداتلار حاقّيندا اَن ياخشي و توُتارلي آراشديرمالار اَ.عابدوللايئفه مخصوُصدور. تابع‌لي موٍركبّ جوٍمله حاقّيندا توٍركوْلوْگياداكي فيكيرلري عوٍمومي‌لشديريب قطعي فيكير سوًيله‌مك ده الوًوست موٍعلّيمه عايددير. 

الوًوست موٍعلّيمين آدي هم كئچميش SSRİ مكانيندا، هم ده خاريجده گوًركملي توٍركوْلوْقلار سيراسيندا چكيلير. اوْنون اثرلري توٍركييه‌ده، آلمانيادا، اوًزبكيستاندا، گوٍرجوٍستاندا چاپ ائديلميش، موٍلّيفينه شوًهرت قازانديرميشدير. اَ.عبداللـه‌يئف هميشه جيدّي موًوضولارا گيريشيب اهمييّتلي نتيجه‌لر الده ائدن عاليملردن ايدي. اوْنون علمي و علمي ـ پئداقوْژي كادرلارين حاضيرلانماسيندا دا موٍعيّن خيدمتلري واردير. 
فرهاد زئينال‌اوْو
فرهاد رمضان اوْغلو زئينال‌اوْوون آدي تكجه آذربايجاندا دئييل، بوٍتوٍن توٍرك رئسپوُبليكالاريندا گوًركملي ديلچي عاليم كيمي مشهوُردور. اوْنون ايستعدادي زحمت‌كئشليك و وطنداشليق موًوقئعي ايله بيرلشه‌رك آذربايجان ديلچيلييي تاريخينده بوًيوٍك توٍركوْلوْق عاليم اوْبرازي ياراتميشدير. باشقا يئتيرمه‌لري كيمي ف.زئينال‌اوْو دا مختار موٍعلّيمين اعتيماديني لياقتله دوْغرولتموشدور. اوْ، باكيدا عوٍمومي ديلچيليك و موْسكوادا عوٍمومي و تاريخي موٍقاييسه‌لي ديلچيليك كافئدراسيندا كاميل بير عاليم ـ توٍركوْلوْق كيمي يئتيرميش، باشقالاري‌نين جسارتي‌نين، يا گوٍجوٍنوٍن چاتماديغي بير ايشي ـ ب.چوْبانزاده‌نين و خاليد سعيدين واختيله باشلاديغي ايشي جانلانديرميش، عوًمروٍنوٍن آخيرينا قدر بوُ شرفلي يوْلو داوام ائتديرميشدير. 
ف.زئينال‌اوْو 1929ـ جوُ ايلده اوْردوباد شهرينده آنادان اوْلموشدور. ايلك تحصيليني دوْغما شهرينده آليب، 1948ـ جي ايلده ADU ـ نوُن فيلوْلوْگييا فاكوٍلته‌سينه داخيل اوْلاراق، 1953ـ جوٍ ايلده اوْراني فرقله‌نمه ديپلوْمو ايله بيتيرميشدير. ائله همين ايل عوٍمومي ديلچيليك كافئدراسي‌نين خئيير ـ دوُعاسي ايله MDU ـ نوُن موٍوافيق كافئدراسينا گوًندريلميشدير. 3 ايلده سوْنرا باكييا قاييدان ف.زئينال‌اوْو دوْغما دانيشگاهين عوٍمومي ديلچيليك كافئدراسيندا درس دئمه‌يه باشلايير. توٍرك ديللري‌نين موٍقاييسه‌لي قراماتيكاسيندان موٍحاضيره‌لر اوْخويان ف.زئينال‌اوْو 1956ـ جي ايلده همين آددا درس وساييطي‌نين بيرينجي حيصّه‌سيني چاپ ائتديرير. 1957ـ جي ايلده «نيطق حيصّه‌لري‌نين تصنيفي پيٌرينسيپلري» آدلي ناميزدليك، سوْنرا ايسه «موٍعاصير توٍرك ديللرينده كوًمكچي نيطق حيصّه‌لري» موًوضوسوندا دوْكتوْرلوق ديسئرتاسياسي موٍدافيعه ائتميشدير. اوْ، دفه‌لرله توٍرك ديللري‌نين تدقيقينه حصر ائديلميش علمي كوْنفرانس و سيمپوْزيوُملاردا دَرين مضموُنلو معروضه‌لرله چيخيش ائتميشدير. عاليمين موٍختليف ايللرده يازميش اوْلدوغو درسليك («توٍركوْلوْگيانين اساسلاري» ـ 1981)، درس وساييطي «توٍرك ديللرينده نيطق حيصّه‌لري‌نين بوًلگوٍسوٍ» (1957)، «توٍرك ديللري‌نين موٍقاييسه‌لي قراماتيكاسي» (1959)، «موٍعاصير توٍرك ديللرينده قوْشمالار» (1967، 1964)، «موٍعاصير توٍرك ديللرينده اَدات و موْدال سوًزلر» و باشقا كيتابلار، هابئله 70ـ دن چوْخ علمي مقاله آذربايجان ديلچيلييي و عوٍمومي توٍركوْلوْگيانين قيزيل فوْندونا داخيل اوْلموشدور. تأسّوٍف كي، بوُ محصولدار عاليم، غئيرتلي وطنداش، گوًزل موٍعلّيم چوْخ ائركن حياتين ترك ائتدي. 
توْفيق اسماعيل اوْغلوحاجي‌يئف
عوٍمومي ديلچيليك كافئدراسي‌نين يئتيرمه‌لريندن، مختار موٍعلّيمين شاگيردلريندن بيري ده آذربايجان MEA موٍخبير عوٍضووٍ، فيلوْلوْگييا علملري دوْكتوْروُ، پروْفسور توْفيق اسماعيل اوْغلو حاجي‌يئف‌دير. اييرمي‌يه ياخين كيتابين، اوٍچ يوٍزه قدر مقاله‌نين موٍلّيفي اوْلان ت.حاجي‌يئف اصيل وطنداش، توٍركچوٍ كيمي كيسين‌يوْف، آلما ـ آتا، دوٍشنبه، بيشكئك، نوُكوُس، نالچيك، كايسئري، آنتاليا، تهران شهرلرينده كئچيريلن بئين‌الخالق علمي كوْنفرانسلاردا ائتدييي درين مضمونلو علمي معروضه‌لري ايله هم اوًزوٍنوٍ، هم ده آذربايجان فيلوْلوْگياسيني تانيتميشدير. آذربايجان رئسپوُبليكاسي‌نين تحصيل ناظيري، سوْنرالار همين ناظيرلييين آذربايجان توٍرك ديلي علمي ـ مئتوْديك شوُراسي‌نين عوٍضووٍ، 30 جيلدليك توٍرك دوٍنياسي ائنسيكلاپئدياسي‌نين موٍلّيفلريندن بيري، آذربايجان يازيچيلار بيرلييي‌نين عوٍضووٍ، «دده قوْرقود» ائنسيكلوْپئدياسي‌نين ديل و ادبييّات شوًعبه‌سي‌نين رهبري، توٍرك ديل قوُرومونون فخري عوٍضووٍ، BDU ـ نوُن توٍركوْلوْگيا كافئدراسي‌نين موٍدوٍري ت.اي.حاجي‌يئف 1 ماي 1936ـ جي ايلده جبراييل رايوْنونون سوُلطانلي كندينده آنادان اوْلموشدور. 1953ـ جوٍ ايلده سوُلطانلي كند اوْرتا مكتبيني بيتيره‌رك همين ايل ADU ـ نوُن فيلوْلوْگييا فاكوٍلته‌سينه داخيل اوْلموش، 1958ـ جي ايلده اوْراني فرقله‌نمه ديپلوْمو ايله قوُرتارميشدير. ائله همين ايل مختار موٍعلّيمين تكليفي ايله عوٍمومي ديلچيليك كافئدراسي‌نين آسپيرانتي اوْلموشدور. 1962ـ جي ايلده «آذربايجان ديلي‌نين جبراييل ديالئكتي» موًوضوسوندا ديسئرتاسيا موٍدافيعه ائده‌رك فيلوْلوْگييا علملري ناميزدي عاليمليك درجه‌سي آلميشدير. 1967ـ 1962ـ جي ايللرده م.ف.آخوُنداوْو آدينا پئداقوْژي ديللر اَنيستيتوسوندا دوْسئنت وظيفه‌سينده چاليشميشدير. 
1970ـ 1968ـ جي ايللرده ADU ـ نوُن آذربايجان ديلچيلييي كافئدراسي‌نين دوْسئنتي اوْلموشدور. 

1969ـ جوُ ايلين اييوُن آيي‌نين 18ـ ده «XX عصرين اوّللرينده آذربايجان ادبي ديلي» موًوضوسوندا دوْكتوْرلوق ديسئرتاسياسي موٍدافيعه ائتميشدير. 
1971ـ جي ايلين اييوُنوندان توٍركوْلوْگييا كافئدراسيندا پروْفسور وظيفه‌سينده ايشله‌يير. 1985ـ جي ايلين مارتيندان بوُ گوٍنه قدر همين كافئدرانين موٍدوٍري‌دير. 

1983ـ 1976ـ جوٍ ايللرده SSRİ دانيشگاهلاري فيلوْلوْگييا علمي مئتوْديك شوُراسي‌نين عوٍضووٍ، 1989ـ جوُ ايلده سوْوئت توٍركوْلوْقلار جمعييّتي‌نين عوٍضووٍ سئچيلميشدير. 

1995ـ جي ايلين اييوُل آييندا «آتاتوٍرك ديل، تاريخ و مدنييّت» قوُرومونون فخري عوٍضووٍ، 1996ـ جي ايلده تحصيل ناظيرلييي دوًولت تحصيل ايٌستاندارتلاري‌نين حاضيرلانماسي اوٍزره ايشچي قروُپون عوٍضووٍ سئچيلميشدير. 

يوُخاريدا دئديييميز كيمي ت.اي.حاجي‌يئف چوْخ محصولدار عاليمدير. اوْنون قلميندن چيخان ايييرمي‌يه قدر كيتاب و 300ـ ه قدر علمي مقاله، آذربايجان ادبي ديلي تاريخي، آذربايجان ادبييّاتي، عوٍموم‌توٍرك مدنييّتي، ادبييّات و ديل پروْبلئملرينه حصر ائديلميش، موًعتبر منبعلر حئساب ائديله بيلر. 
بوُ كيچيك معلوُماتدا اوْنون اثرلريندن بحث ائتمك، اوْنلاري ده‌يرلنديرمك اوْلماز. تكجه بوُنونلا كيفايتله‌نيرم كي، ايستر بوًيوٍك اوْلسون، ايستر كيچيك (حجمين اهمييّتي يوْخدور)، اوْنون اثرلي‌نين هر بير سطرينده وطنداش عاليمين، بوًيوٍك توٍركچوٍنوٍن اوٍره‌يي‌نين سسيني ائشيتمك اوْلار. 
ت.اي.حاجي‌يئف 20ـ دك آدامي علم عالمينه گتيرميشدير. اوْنلارين آراسيندا پروْفسور ن.ق.جعفراوْو، ائ.اي.عزيزاوْو، س.اَ.عبداللـه‌يئف و باشقالاري كيمي مشهوُر عاليملر واردير. توْفيق موٍعلّيم اوًزوٍ ياخشي دئييب: توٍركه جانيم قوُربان دئييب قيشقيرماق يوْخ عملي ايشلر گوًرمك گركدير. اوْنون دئدييي سوًزلر ايله ايشي آراسيندا عوٍضووٍ بير باغ واردير. 
يوسف سيداوْو

عوٍمومي ديلچيليك كافئدراسي‌نين اَن ايستعدادلي يئتيرمه‌لريندن بيري ده اوًز تدقيقاتي‌نين گئنيشلييي ايله سئچيلن، ساده و تواضوًعكارليغي ايله بوٍتوٍن تانيشلاري‌نين سايقي و سئوگيسيني قازانميش اوْلان اوُستاد موٍعلّيم پروْف. يوسف ميراحمد اوْغلو سئيداوْودور. ايستر ديلچيليك اوْلسون، ايستر ادبييّات‌شوٍناسليق، فرقي يوْخدور، يوسف موٍعلّيمين قلمي آلتينا دوٍشن هر هانسي بير موًوضو زنگين فاكتلارلا، اينانديريجي موٍحاكيمه‌لرله، سئوينديريجي نتيجه‌لرله تاماملاناجاق، اوْنون سوْن واختلار يازديغي «نسيمي‌نين ديلي»، «شاعيرين دردي»، «سوًزوٍن حيكمتي»، «يازيچي و ديل» كيمي موْنوْقرافيك تدقيقات اثرلري عاليمين ائنسيكلوْپئديك بيلييه ماليك اوْلماسيندان خبر وئرير. «نسيمي‌نين ديلي» كيتابيني اوْخوياندا، ائله‌جه ده صمد ووُرغون ياراديجيليغي‌نين گوًروٍنمز طرفلرينه حصر ائديلميش «شاعيرين دردي» آدلي موْنوْقرافييا ايله تانيش اوْلدوقدا اوْخوجونون قارشيسيندا گوًزل و قلمي يئتگينله‌شميش بير ادبييّات‌شوٍناس دايانير. ميرزه ابراهيم‌اوْو و ممّدجعفراوْووُن آنا ديليميزين موٍختليف پروْبلئملرينه حصر ائتديكلري مقاله‌لري باجاريقلا عوٍمومي‌لشديريب تحليل ائدير. هله بوُ كيتابدان اوّل ـ 1979ـ جوُ ايلده يوسف موٍعلّيم XIX-XX عصر آذربايجان ادبييّاتي‌نين گوًركملي نوٍماينده‌لري‌نين بديعي سوًز، اوٍسلوب و ديل حاقّينداكي فيكيرلريني يئتگين فيلوْلوْق تحليليندن كئچيره‌رك، اوْنلارين ادبي ديليميزين صافليغي اوُغرونداكي موٍباريزه‌لريني اينانديريجي شكيلده گوًسترير. يوسف موٍعلّيم سينتاكسيس تحليلينده (خوٍصوصيله سوًز بيرلشمه‌لري و قراماتيك جهتدن جوٍمله عوٍضولري ايله علاقه‌دار اوْلمايان سوًزلر) هامينين قبوُل ائتدييي گوًركملي عاليم، موٍتخصّيص‌دير. اوْنون 2001ـ جي ايلده نشر ائتديردييي «موٍعاصير آذربايجان ديلي‌نين موْرفوْلوْگياسي» موْنوْقرافيك درس وساييطي ديلچيلييي‌ميزين بوُ ساحه‌سينده بوًيوٍك سئنساسييايا سبب اوْلدو. بوُرادا موٍلّيف ايندييه‌قدركي بيري سيرا ايٌستئرئوْتيپلري سانكي گوٍجلوٍ منطيقي يوٍروٍش نتيجه‌سينده لاخلاتميش اوْلدو. نئچه ـ نئچه آدامين علمي رهبري، اوْپوْنئنتي، مصلحلت‌چيسي كيمي يوسف موٍعلّيم علمي كادرلاريميزين يئتيشديريلمه‌سينده چوْخ فعال ايشتيراك ائدير. 
يوسف سئيداوْو 1929ـ جوُ ايل مايين 2ـ ده ناخچيوان مختار رئسپوُبليكاسي‌نين شروُر رايوْنونون يئنگيجه كندينده آنادان اوْلموشدور. ايلك تحصيليني ده همين كندده آلميشدير. 1946ـ جي ايلده ناخچيوان 2 ايلليك موٍعلّيملر اَنيستيتوسونو بيتيريب، 1947ـ جي ايلده ADU ـ نوُن فيلوْلوْگييا فاكوٍلته‌سينه داخيل اوْلموشدور. 1952ـ جي ايلده فاكوٍلته‌ني فرقله‌نمه ديپلوْمو ايله بيتيرن طلبه‌لر ايچريسينده يوسف موٍعلّيم فاكوٍلته‌نين دئكاني و عوٍمومي ديلچيليك كافئدراسي‌نين موٍدوٍري مختار موٍعلّيمين ديقّتيني جلب ائميشدير. اوْدور كي، اوْنو كافئدارادا آسيپرانت ساخلاميشدي. آسپيرانتوُراني بيتيرديكدن سوْنرا 1956ـ جي ايلده «موٍعاصير آذربايجان ديلينده فعل باغلامالار» موًوضوسوندا ديسئرتاسيا ايشيني موٍدافيعه ائتدي. بوُندان سوْنرا اوْ، سينتاكسيسين چوْخ موٍباحيثه‌لي بير پروْبلئمي ـ سوًز بيرلشمه‌لري اوٍزرينده تدقيقات آپارماغا باشلادي. زحمت اوًز بهره‌سيني وئردي. 1966ـ جي ايلده «آذربايجان ديلينده سوًز بيرلشمه‌لري» آدلي دوْكتوْرلوق ديسئرتاسياسيني موٍدافيعه ائتدي. 1967ـ جي ايلده پروْفسور اوْلدو. 1960ـ جي ايلده باغلاناراق عوٍمومي ديلچيليك كافئدراسي ايله بيرلشميش آذربايجان ديلي كافئدراسي ايندي باشقا آدلا يئني‌دن آچيلدي. ي.سئيداوْو آذربايجان ديلي و اوْنون تدريسي مئتوْديكاسي كافئدراسي‌نين موٍدوٍري اوْلدو. آمّا تدريس يوٍكوٍ آذربايجان ديلچيليلييي كافئدراسيندادير. يوسف موٍعلّيم چوْخ محصولدار عاليم‌دير. اوْنون كئچن ايل چاپدان چيخان «آذربايجان ديلينده علاوه سوًزلر و علاوه جوٍمله‌لر» آدلي اثري ياشي‌نين 70ـ اي اوًتمه‌سينه باخماياراق، گنج و ايستعدادلي بير عاليم موٍحاكيمه‌لري تأثيري باغيشلايير. يوسف موٍعلّيم عوًمروٍنوٍن يئتگين چاغلاريني ياشايير. ائله ايل اوْلمور كي، اوْنون يئني بير كيتابي نشر ائديلمه‌سين. قوْي بوُ عنعنه هله 30ـ 25 ايل ده داوام ائتسين. 
رجبلي (رجب‌اوْو) ابوالفضل
عوٍمومي ديليچيليك كافئدراسي‌نين يئتيريلمه‌لريندن بيري ده فيلوْلوْگييا علملري دوْكتورو، پروْفسور اَ.اَ.رجب‌اوْودور. اوْ، آذربايجان ديلچيلييي‌نين ايكينجي نسلينه منسوبدور. اَ.رجبلي‌نين ماراق دايره‌سي چوْخ گئنيشدير. چوْخ ديل بيلمه‌سي سايه‌سينده عوٍمومي ديلچيليك، عوٍمومي توٍركوْلوْگيا، آذربايجان ديلچيلييي، هابئله آمريكا ادبييّاتي ساحه‌سينده اوُغورلو تدقيقات آپارماسينا كوًمك ائتميشدير. اَ.رجبلي 1936ـ جي ايل مايين 6ـ دا لنكران شهرينده آنادان اوْلموشدور. 1954ـ جوٍ ايلده اوْرتا مكتبي بيتيرميش، همين ايل ADU ـ نوُن فيلوْلوْگييا فاكوٍلته‌سينه داخيل اوْلموشو اوْراني 1959ـ جوُ ايلده فرقله‌نمه ديپلوْمو ايله بيتيرميشدير. اوْ، 1959ـ جوُ ايلين اوْكتيابر ـ دئكابر آيلاريندا باكي دوًولت دانيشگاهي‌نين نظرييّاتيندا كوْررئكتوْر، 1960ـ جي ايلين يانواري آييندان 1961ـ جي ايلين يانوار آيينادك ايسه رئداكتوْر ايشله‌ميشدير. 1961ـ جي ايلين يانوار آييندا دانيشگاه نشرييّاتي باغلانديغي اوٍچوٍن بير موٍدّت ايش‌سيز قالميش، سوْنرا همين ايلين مارت ـ اييوُن آيلاريندا آذربايجان دوًولت پئداقوْژي ديللر اَنيستيتوسونون (اينديكي آذربايجان ديللر دانيشگاهي‌نين) آذربايجان ديلي و ادبييّاتي كافئدراسيندا لابوْرانت، همين ايلين اييوُل آييندان 1963ـ جوٍ ايلين اوْكتيابر آيينادك «آذرتدريس‌نشر»ده (اينديكي «معاريف» نشرييّاتيندا) رئداكتوْر ايشله‌ميشدير. اوْ، 1963ـ جوٍ ايلين آوقوْست آييندا ADPDİ ـ نين اينگيليس ديلي فاكوٍلته‌سينه، اوْكتيابر آييندا ايسه ADU ـ نوُن آسپيرانتوُراسينا (عوٍمومي ديلچيليك كافئدراسي اوٍزره) داخيل اوْلور. ائله همين ايلده آسپيرانتوُرا خطّي ايله قيرغيزيستان علملر آكادئمياسينا اعزام ائديلدييي اوٍچوٍن ديللر اَنيستيتوسوندا موًهلت گوًتوٍروٍر. 1966ـ 1964ـ جي ايللرده فروُنضع (اينديكي بئشكيك) شهرينده آسپيرانتورا تحصيليني آلديقدان سوْنرا باكييا قاييدير و اَنيستيتودا تحصيليني داوام ائتديريب اوْراني 1971ـ جي ايلده بيتيرير. اَ.رجبلي 1967ـ جي ايلين دئكابر آييندا «قديم توٍرك اوْرخوْن ـ يئنيسئي يازيلي عابيده‌لري‌نين ديلي. موْرفوْلوْگييا (موٍعاصير آذربايجان ديلي ايله موٍقاييسه‌ده)» موًوضوسوندا ناميزدليك ديسئرتاسياسي موٍدافيعه ائديب فيلوْلوْگييا علملري ناميزدي علمي درجه‌سي آديني آلير. 
اَ.رجبلي 1967ـ جي ايلين يانوار آييندان ADU ـ نوُن ديلچيليك كافئدراسيندا ايشله‌يير. اوْ، 1967ـ جي ايلين يانوار آييندان 1969ـ جوُ ايلين اوْكتيابرينادك موٍعلّيم، 1969ـ جوُ ايلين اوْكتيابريندان 1970ـ جي ايلين اوْكتيابرينادك باش موٍعلّيم، 1970ـ جي ايلين اوْكتيابريندان 1980ـ جي ايلين اييوُنونادك دوْسئنت وظيفه‌سينده ايشله‌ميش، 1980ـ جي ايلين اييوُن آييندان ايندييه‌دك همين كافئدرانين پروْفسورودور. اوْ، 1978ـ جي ايلده قازاخيستاندا «اوْرخوْن ـ يئنيسئي عابيده‌لري ديلينده فعل‌ياراتما» موًوضوسوندا دوْكتوْرلوق ديسئرتاسياسي موٍدافيعه ائديب فيلوْلوْگييا علملر دوْكتوْرو علمي درجه‌سي آلميشدير. 
اَ.رجبلي 1985ـ جي ايلده آذربايجان KP ماركسيزم ـ لئنينيزم دانيشگاهي ايدئوْلوْژي كادرلار فاكوٍلته‌سي‌نين بئين‌الخالق موٍناسيبتلر شوًعبه‌سيني فرقله‌نمه ديپلوْمو ايله بيتيرميشدير. 

� ـ سيتات آ. آتاكيشي‌يئف‌ين كيتابيندان گوًتوٍروٍلموشدوٍر. 


� ـ (گئنيش معلوُمات اوٍچوٍن باخ: عاديل بابايئف «بكير چوْبانزاده». باكي شرق ـ غرب نشرييّاتي، 1998 


� ـ شكيلر DTK آرشيونده‌كي جينايت ايشلرينده‌كي شكيللردن گوًتوٍروٍلدوٍيوٍ اوٍچوٍن كئيفييّت‌سيزلييينه گوًره ايسته‌ييريك. 





